
DY FJALË PËR IMAM SEXHADIN 

(ZEJNUL ABIDIN) 
 
Në ditën e pestë të muajit Sha’ban të vitit të 30-të të 

Hixhrit, Shehrebani, vajza e Jezdrexhidrit dhe 
bashkëshortja e imam Hysejnit (paqja qoftë mbi të) 
lindi djalin e dytë. Kur lajmi mbërriti tek prijësi i 
besmitarëve Ali ibn Ebu Talibi (paqja qoftë mbi të), ai i 
bëri sexhde Allahut për këtë dhuratë dhe e quajti Aliu i 
vogël i njohur me mbiemrin Zejnel Abedin. Zejnel 
Abedini ishte njeriu që i ngjante më shumë gjyshit të 
tij. Ai u rrit dhe u edukua në ambientin mesazhor dhe 
ky ambient ndikoi në personalitetin e tij. Forca, 
trimëria, durimi dhe qëndresa e tij, besimi i madh dhe 
përkushtimi ndaj Zotit i bënë mendimtarët muslimanë 
të flasin për madhështinë e tij. 

 

Rreth personalitetit të imam Zejnel Abedinit 

Në një thënie të Zehrit thuhet: “Unë nuk kam 

njohur e mbërritur asnjë prej Ehli Bejtit (a.s) më të 

përsosur se Aliu i biri i Hysejnit.” 

Imam Bakiri (a.s) ka thënë: “Sa herë që ai kujtonte 

mirësitë e Allahut binte në sexhde, sa herë që 

lexonte ajetet e Kuranit binte në sexhde. Kur 

mbaronte faljen binte në sexhde, kur bënte 

pajtimin midis dy pasuesve binte në sexhde. Për 

këtë i thonë imam Sexhad.” 

Ibn Is’haku thotë: “Në Medine gjindeshin 

shtëpitë që u shkonin mirësi por nuk e dinin nga 

kush i shkonin. Kur vdiq Ali ibn Hysejn u ndërpre 

kjo gjë. Umer ibn Thabi ka transmetuar: “Kur 

vdiq Ali ibn Hysejn (a.s) në kohën që po e lanin 

panë shenja të zeza në shpinën e tij. Ata pyetën: 

“Ç’janë këto? Thuhej: “Ai mbante trasta me miell 

natën në shpinën e tij dhe ua ndante të varfërve.” 
Një ditë imami mbërriti tek disa njerëz të cilët po e 

përgojonin atë. Ai qëndroi dhe u tha atyre: “Nëse janë 

të vërteta ato që thoni, Allahu më faltë mua, nëse 

jeni gënjeshtar Allahu ju faltë juve”. 

 

Kujdesi Hyjnor 
Imam Zejnel Abedini ka qenë gjithmonë pranë 

babait të tij dhe në Betejën Heroike të Qerbelasë. 
Deshi Kujdesi Hyjnor që në pikun e Betejës Aliu i 
vogël (Zejnel Abedini) të ndodhet i shtrirë në shtrat i 
sëmurë dhe larg luftimit. Kjo bëri që tw shpwtonte nga  
vrasja dhe të ruhej vazhdimësia e gjakut të Profetit 
(paqja qoftë mbi të dhe familjen e tij). Megjithë 
dëshirën e ethshme të tiranëve të Jezidit për të vrarë të 
gjithë bijtë e Hysejnit, vullneti i Zotit të Plotfuqishëm 
që vepron kudo dhe është më i fuqishëm mbi çdo 

forcë tjetër, e mbrojti Zejnel Abedinin si gjatë kohën së 
luftës ashtu dhe pas saj. Pas ndodhisë së Qerbelasë, 
imam Zejnel Abedini filloi menjëherë lëvizjen 
reformuese në përputhje me interesat e larta Islame.   

 

Plotësimi i mesazhit 
Fisi i Beni Umejes, nga i cili rrjedh Jezidi ibn 

Muavije e dinin mirë se kush ishte imam Hysejni dhe 
çfarë vendi zinte ai në zemrat e muslimanëve. Për këtë 
ata përdorën të gjitha mënyrat dhe mjetet e 
informacionit deri sa i bënë njerëzit të binden se imam 
Hysejni është prej Havarixhwve (të dalë feje) dhe 
shpresonin se kjo propagandë do të kishte sukses në 
Sham. 

Por imam Zejnel Abedini së bashku me të bijën e 
Aliut (paqja qoftë mbi të) Zejnebin dhe anëtarë të tjerë 
të familjes së Profetit (paqja qoftë mbi të dhe familjen 
e tij), morën përsipër heqjen e maskave me të cilat 
Umovitët mbulonin fytyrën e politikës së tyre të 
rrezikshme. Natyra e fjalimeve të imamit dhe grave të 
Ehli Bejtit ishte e ndryshme: Në Kufe, fjalimet e tij 
kishin për qëllim të zgjojnë ndërgjegjen e njerëzve dhe 
ata të mbajnë përgjegjësi për veprimet e tyre në 
Qerbela. Në Sham u prezantua njohja e grave dhe 
vajzave të Profetit Muhamed.. Kështu sundimi Umovit 
filloi të zhvishej prej maskës së tij para njerëzve, të cilët 
festonin për fitoren e Jezidit mbi Havarixhët?! (siç e 

quanin ata Hysejnin dhe grupin e tij). Veprimi i fundit 
që bëri imami për të zgjuar ndërgjegjen e ymetit 
islamdhe  për të shkatërruar skandalet që ju bënë Ehli 
Bejtit në Qerbela, ishte se kur mbërriti në Medine, 
imami ftoi një poet, jashtë Medines që të vajtonte 
Hysejnin (paqja qoftë mbi të). Kur poeti filloi vajtimin 
njerëzit filluan të afrohen të përlotur për imamin. Kur 
ky mbajti një fjalim duke i sqaruar për fatkeqësitë e 
dhimbëshme që lënduan Ehli Bejtin duke thënë: “O 
bashkëqytetar! Zotit i qofshim falë, na ka pushtuar një e keqe e 
paimagjinuar dhe e çara në Islam është shumë e madhe. U vra 
Ebu Abdilahi dhe familja e tij. Gratë dhe fëmijët u robëruan. 
Me kokën e prerë të Hysejnit të vënë majë një heshte, njerëzit e 
Jezidit shëtitën në disa vended he kjo është një fatkeqësi e 
pashembullt. Jemi kthyer në të përndjekur, pa mall dhe shtëpi, 
pa kryer asnjë krim dhe pa bërë asnjë gjë të papëlqyeshme. Ne 
nga Zoti vijmë dhe Zotit i përkasim. Zoti do të kërkojë llogari 
për gjithçka qw na ndodhi. Ai është i dashuri dhe ndërshkuesi.” 
Dhe pastaj hyri në Medine dhe banuan në vendin e 
tyre. 

 

Vija praktike e Imamit 
Imam Sexhadi përdori një vijë dhe program të 

caktuar, ku më e rëndësishmja ishte dhikri (përmendje) 
i imam Hysejnit (paqja qoftë mbi të) që ishte në të 
njëjtën kohë zbulim i padrejtësive dhe i krimeve tw 
pushtetit nw fuqi në drejtim të fesë Islame. Ai si gjithë 

imamët e Ehli Bejtit (paqja qoftë mbi ta!) kujdesej për 
problemet e popullit. Kjo e bëri atë të respektuar dhe 
të dashur tek shumica e popullit. Ai sillej si udhëheqës i 
urtë dhe i kujdeshëm në përpjekje për të ndryshuar 
jetën e ymetit islam. Ai përdori xhaminë e Profetit 
(paqja e Zotit qoftë mbi të!) për përhapjen e njohurive 
islame. Thellësia e dijeve të tij ishte e madhe dhe e 
pafundme. Ai kërkohej në mjediset e njerëzve për t’i 
udhëzuar dhe orjentuar në përmirësimin e moraleve 
dhe të edukatës islame. Gjatë misionit të tij imam 
Sexhad u përqëndrua në transmetimin e haditheve të 
sakta të Profetit (paqja qoftë mbi të!) nëpërmjet 
transmetimeve të sakta nga Imam Hysejni dhe Hasani, 
pastaj duke kaluar tek prijësi i besimtarëve Imam Aliu 
(paqja qoftë mbi të!) e deri tek Profeti Muhammed 
(paqja qoftë mbi të dhe mbi familjen e tij!). 

Përpjekjet e imam Sexhad ishin frutdhënëse me 
krijimin e bazave të shkollës së Ehli Bejtit, e cila 
përfaqësonte Islamin origjinal dhe të vërtetë. Këtë 
shkollë, mw pas e plotësuan dy imamët pasardhës, 
Bakiri dhe Sadiku. 

Tek të gjithë imamët e Ehli Bejtit lutjet arritën majat 
e larta të fuqisë dhe sqarimit të lartësisë, por tek imam 
Sexhadi arritën pikën kulminante të kuptimit, mendimit 
dhe qëllimit. Të gjitha ato lutje u grumbulluan dhe 
quhen Sahifetu Sexhadije i. Sahifeja bën fjalë mbi 
njeriun në tërësi të vetëdijshëm për realitetin e përsosur 

në kundërshtim me mohuesit e së vërtetës të cilët duke 
mos qënë të vetëdijshëm për realitetin e përsosur 
proklamojnë pavarsinë dhe mjaftueshmërinë e kësaj 
bote.  

Edhe sot e kësaj dite besimtarët qarkullojnë tek njëri 
tjetri këtë vepër e cila përshkruhet nga morali dhe 
edukata islame si dhe gjithçka që e afron besimtarin me 
Zotin e plotfuqishëm.  

Periudha 35 vjeçare e udhëheqjes së tij në krye të 
besimtarëve ishte e suksesshme sepse morali dhe 
edukata e tij rridhnin nga morali dhe edukata e 
gjyshërve të tij Muhammedit dhe Aliut (paqja qoftë 
mbi ta!). Nuk është për tu çuditur që gjithçka u tha më 
sipër për imam Zejnel Abedinin, ishte imami i katërt 
nga imamët e pastër të Ehli Bejtit, sepse diturinë e 
trashëgoi nga i Dërguari i Zotit të Gjithësisë, pishtari i 
dritës që u ndriçon brezave rrugën e mbarësisë e 
mirësisë. 

Kaluan vite në kohën dhe imam Sexhadit nuk iu bë 
asnjë kërcënim apo bllokim lirie prej udhëheqjes 
Umovite. Sundimi Umovit filloi të rikthehej në fuqi 
nën drejtimin e Abdul Melikut i cili vazhdonte 
shfarosjen e çdo personi që kujdesej për shpalljen, me 
anë të xhelatit terrorist Haxhaxhit.  

Ndjekësit e Ehli Bejtit humbën shumë persona 
dashamirës të tyre. Adbyl Meliku u përpoq t’i lagrohej 
gjakderdhjes së fisit Abdul Mutalibit dhe i dërgoi një 

letër Haxhaxhit, por nga ana tjetër shpejtoi të zhdukte 
imam Sexhadin në Medine, për shkak të vijës së tij dhe 
udhëheqjes që çdo ditë rritej dhe zgjerohej. Ai dha 
urdhër për arrestimin e imamit dhe të lidhur në hekura 
ta dërgojnw në Damask, që të friksohet dhe të heqë 
dorë nga misioni i tij fetar. Situata u bë më e ashpër pas 
vdekjes së Abdul Melikut, kur udhëheqjen e mori i djali 
i tij Velidi. Në atë kohë u zhduk vija kundërshtuese dhe 
mbeti imam Sexhadi, i cili vazhdonte vijën e tij 
reformuese të ymetit.  

Sulejman ibn Abdul Melik helmoi imamin në kohën 
e udhëheqjes së Velidit. Kjo ndodhi më 25 Muharrem 
vitit 95 Hixhri. 

Por mendimet dhe qëllimet e imam Sexhadit 
mbetën gjallë. 

 
                                                        Përgatiti 
                                                   Vullnet Merja 

 



 

 

 
 
 

SENEDI I SAFIFE SEXHADIJE 
 
(1) Na ka njoftuar zotëria i nderuar, Nexhmudin Behàu-
sh‟sheref Ebul-Hasan Muhammed bin Hasan bin Ahmed 
bin Ali bin Muhammed bin Umer bin Jahjà El-Alevij El-
Hysejnij (All‟llahu e mëshiroftë). (2): “Na ka njoftuar 
shejhu Seijd Ebù Abdull‟llàh Muhammed bin Ahmed bin 
Sherijàr, arkëtari i të parit tonë, prijësit të besimtarëve, Ali 
bin Ebù Talibit (paqja qoftë mbi të!) në muajin Rebij‟ul 
Ev‟vel të vitit pesëqind e gjashtëmbëdhjetë, që ka dëgjuar 
leximin që i është bërë atij.(3) Ka thënë: “Atë e kam 
dëgjuar nga shejhu i besueshëm, Ebù Mensùr 
Muhammed bin Muhammed bin Ahmed bin Abdul Azi-
jz El Ukberij El Muad‟dil (All‟llahu e mëshiroftë!), nga 
Ebul Fadl Muhammed bin Abdull‟llàh bin Mut‟talib 
Esh‟shejbànij; (4) që ka thënë: “Na ka njoftuar i nder-
shmi Ebù Abdull‟llàh Xhafer bin Muhammed bin Xhafer 
bin Hasan bin Xhafer bin Hasan bin Hasan, djali i prijësit 
të besimtarëve, Ali bin Ebù Tàlibit (paqja qoftë mbi ta!) 
(5) që ka thënë: “Na ka njoftuar Abdull‟llàh bin Umer 
bin Khat‟tàb Ez‟zej‟jàt, në vitin dyqind e gjashtëdhjetë e 
pesë; (6) që  ka thënë: “Më ka njoftuar daja im, Ali bin 
Nu‟màn El-A‟lem; (7) që ka thënë: “Më ka njoftuar 
Umejr bin Mutevekkil Eth‟thekafij El-Belkhij, prej babait 
të tij Mutevekkil bin Hàrùn.  

(8) ka thënë: “Takova Jahjà bin Zejd bin Ali, që ishte nisur 
për në Horasàn pas vrasjes së babait të tij; e përshëndeta atë 
me selam (9) dhe ai më pyeti: “Prej nga vjen?‟‟ Unë iu 
përgjigja: “Vij nga Haxhi.” (10) Menjëherë ai më pyeti për 
familjen e tij dhe për djemtë e xhaxhait të tij në Medine dhe 
me nderime të mëdha pyeti për Xhafer bin Muhammedin 
(paqja qoftë mbi të!). Unë e njoftova në lidhje me të dhe për 
ata dhe për hidhërimin që kishin për babain e tyre Zejd bin 
Aliun. (11) Ai më tha: “Në të vërtetë, xhaxhai im 
Muhammed bin Aliu e kishte paralajmëruar babain tim që të 
hiqte dorë nga grindja, gji-thashtu, e kishte njoftuar se si do 
të ishte puna e tij nëse do të largohej nga Medina. “A e 
takove djalin e xhaxhait tim Xhafer bin Muhammedin (paqja 
qoftë mbi të!)?‟‟ Po, - i thashë. (12) Ai tha: “A e dëgjove të 
për-mendë ndonjë gjë për punën time?‟‟ I thashë: “po”. (13) 
Ai tha: “Më thuaj për çfarë më përmendi mua?!‟‟ Unë iu luta 
që të mos më detyronte t‟i tregoja atë që kisha dëgjuar prej 
tij. (14) Ai më tha: “Me vdekjen do të më frikësosh ti mua? 
Më thuaj atë që ke dëgjuar!‟‟ Unë fola: -E dëgjova atë të 
thotë që ti do të vritesh dhe do të kryqëzohesh, ashtu siç u 
vra dhe u kryqëzua babai yt. (15) Menjëherë fytyra e tij u 
tjetërsua dhe tha: (All’llahu e fshin dhe e përforcon çka 
dëshiron dhe te Ai është baza e Librit) O Mutevekkil, 
All‟llahu i Lartësuar e ka përforcuar këtë punë me ne, Ai për 
ne ka bërë diturinë e shpatën dhe për ne i ka bashkuar të 
dyja, por djemtë e xhaxhait tonë i ka përgëzuar me dituri.  

(16) Unë i thashë: “Në të vërtetë, unë pashë se njerëzit 
më shumë prireshin nga djali i xhaxhait tënd, Xhaferi 
(paqja qoftë mbi të!) se sa nga babai yt.” (17) Ai më tha: 
“Xhaxhai im, Muhammed bin Ali dhe djali i tij Xhaferi 
(paqja e shpëtimi qoftë mbi ta!) i kanë bërë thirrje 
njerëzve për jetë, ndërsa ne i bëjmë atyre thirrje për 
vdekjen.” (18) Unë i thashë: “O bir i të Dërguarit të 
All‟llahut, më të ditur janë ata apo jeni ju?” Ai uli kokën 
në tokë i menduar, pastaj ngriti kokën dhe tha: “Të gjithë 
ne për Atë kemi dituri, po ata dinë gjithçka që ne dimë, 
kurse ne nuk dimë gjithçka që ata dinë.” (19) Pastaj më 
tha: “A shkrove ndonjë gjë prej djalit të xhaxhait tim?” I 
thashë: “po.” (20) Ai tha: “Ma trego!” Unë nxora para tij 
disa dituri të larta, gjithashtu, i tregova edhe një lutje të 
cilën ma tregoi Ebù Abdull‟llàhu, i cili më tregoi se babai 
i tij, Muhammed bin Aliu (paqja dhe shpëtimi qoftë mbi 
ta!) i ka thënë se kjo është nga lutjet e babait të tij, Ali bin 
Hysenit (paqja dhe shpëtimi qoftë mbi ta!), është prej 
lutjeve të “Sahifes së plotë” (Es‟sahijfetul-Kàmileh). (21) 
Jahjài e shikoi deri në fund dhe pataj më tha: “A më lejon 
ta kopjoj edhe unë? I thashë: “O bir i të Dërguarit të 
All‟llahut, po merr leje për diçka që është prej jush?! (22) 
Ai tha: “Unë do të tregoj një bllok me lutje të plota, të 
cilat i ka ruajtur babai im prej babait të vet dhe babai im 
më ka porositur që këto lutje t‟i ruaj dhe t‟ua jap vetëm 
atyre që i meritojnë. (23) Umejri tha: “Babai im ka thënë: 
„U ngrita në këmbë, i putha kokën dhe i thashë: 

 “Betohem në All‟llahun, o nipi i të Dërguarit të All‟llahut, 
me të vërtetë, i jam borxhli Atij ngaqë kam dashuri për ju 
dhe që jam i bindur ndaj jush, gjithashtu, shpresoj që 
All‟llahu të më lumturojë në jetën e në vdekjen time me 
miqësinë tuaj.” (24) Fletën që i dhashë unë, ia dha një 
shërbyesi që kishte me vete dhe i tha: “Kopjoje këtë lutje me 
shkrim të qartë e të bukur dhe ma jep mua, sepse dua ta 
mësoj përmendësh. Unë ia kam kërkuar këtë Xhaferit 
(All‟llahu e ruajtë!), por ai nuk ma jepte.” (25) Mute-vekkili 
tha: “Unë u pendova për atë që bëra dhe nuk dija çfarë të 
bëja, pasi Ebù Abdull‟llàhu (paqja qoftë mbi të!) ma kishte 
dhënë që unë të mos ia jepja të tjerëve.” (26) Pastaj, ai foli 
që t‟i sillnin një kuti, prej së cilës ai nxori një bllok të 
mbyllur e të vulosur, shikoi vulën, e puthi atë dhe qau. Më 
pas e hapi, hapi edhe bravën, pastaj hapi fletën, ma vuri para 
syve dhe e tundi atë para fytyrës së tij (27) dhe tha: “O 
Mutevekkil, betohem në All‟llàhun, sikur mos të me kishte 
permendur më fjalën e djalit të xhaxhait tim se unë do të 
vritem e do të kryqëzohem, unë kurrë nuk do të kisha dhënë 
ty këtë, për këtë jam shumë koprac. (28) Por, unë e di se 
fjala e tij është plo-tësisht e vërtetë, është fjalë që ai e ka 
marrë nga prindërit e tij, prandaj, ajo fjalë është plotësisht e 
saktë. Edhe më parë unë kisha frikë se një dituri e tillë do të 
binte në dorën e beni Umej‟jes, të cilët do ta fshihnin e do ta 
ruanin në kasafortat e tyre për vete, prandaj merre, 
mbështille me një copë dhe ruaje; me këtë qëndro në pritje.  

(29) Atëherë kur All‟llahu të vendosë zbatimin e punës time 
dhe punën e atyre njerëzve, ashtu siç e ka vendosur Ai, ky 
është amaneti im për ty, derisa ti ta çosh këtë te dy djemtë e 
xhaxhait tim Muhammedi dhe Ibrahimi, që janë dy djemtë e 
Abdull‟llàh bin Hasan bin Hasan bin Aliut (paqja e shpëtimi 
qoftë mbi ta!) sepse pas meje ata të dy janë personat që 
duhet të merren me këtë punë. (30) Mutevekkili tha: “Unë e 
mora bllokun dhe kur u vra Jahjà bin Zejdi, unë shkova në 
Medine, aty u takova me Ebù Abdull‟llàhun (paqja qoftë 
mbi të!) dhe i fola atij për bisedën me Jahjànë, ai qau dhe u 
hidhurua shumë (31) dhe tha: “All‟llahu e mëshiroftë djalin 
e xhaxhit tim dhe e bashkoftë me prindërit e gjyshërit e tij.” 
(32) “Betohem në All‟llahun o Mutevekkil, edhe mua më ka 
penguar që t‟i jap atij lutjen e jeta frikë që ai kishte për fletën 
e babait të tij, po ku është fleta?” Unë i thashë: “Ja, kjo 
është.” Ai e hapi dhe tha: “Për All‟llah ky është shkrimi i 
xhaxhait tim Zejdit dhe kjo është lutja e gjyshit tim Ali bin 
Hysenit (paqja dhe shpëtimi qoftë mbi ta!) (33) pastaj i tha 
djalit të vet: “Çohu o Ismail dhe më sill atë lutjen që të kisha 
urdhëruar ta mësoje përmendësh e ta ruaje. Ismaili u ngrit 
dhe e nxori fletën, e cila ishte e njëjtë deri këtu, si ajo fleta 
që më dha mua Jahjànin Zejdi (34). Ebù Abdull‟llàhu e 
puthi, e vuri para syve dhe tha: “Ky është shkrimi babait 
tim, me diktimin e gjyshit tim dhe me praninë time. (35) 
Atëherë unë fola: “O nipii i të Dërguarit të All‟llahut, nëse 
mendon se duhet ta paraqes atë sëbashku  

me fletën e Zejdit e të Jahjàsë; ai më lejoi ta bëj këtë dhe tha:  
“Unë mendoj se ti je për këtë punë (36), unë i shikova dhe 
vura re se ishin e njëjta punë dhe në ato nuk gjeta qoftë e 
dhe një shkronjë të vetme që të ishte ndryshe në fletën 
tjetër. (37) Pastaj i kërkova leje Ebù Abdull‟llàhut (paqja 
qoftë mbi të!) që fletën t`ia jap dy djemve të Abdull‟llàh bin 
Hasanit dhe ai tha: “All‟llahu urdhëron që ju t‟i dorëzoni 
amanetet të zotëve. Po, jepja të dyve (38).” Kur unë u ngrita 
që të shkoja të takoja ata të dy, ai më tha: “Qëndro aty ku 
je!” (39) Pastaj i dërgoi fjalë Muhammedit e Ibrahimit dhe 
kur ata erdhën, ai tha: “Kjo është trashëgimia e djalit të 
xhaxhait tuaj, Jahjàsë, prej babait të tij dhe ai ju ka përveçuar 
për këtë ju dhe vëllezërit e tij. Por ne, ju të dyve, për këtë u 
vëmë një kusht. (40); Ata të dy thanë: “All‟llahu të 
mëshiroftë, fol, fjala jote është e pranuar (41) dhe ai tha: „Me 
këtë fletë, mos dilni prej Medines (42) dhe ata të dy pyetën: 
E kjo përse?‟” (43) Ai tha: “Djali i xhaxhait tuaj, për këtë 
fletë kishte të njejtën frikë që kam edhe unë për ju të dy.” 
(44) Ata thanë: „‟Mbase ai ka pasur frikë për këtë, kur mësoi 
se ai me të vërtetë do të vritej‟‟ (45) Ebù Abdull‟llàhu tha:‟‟ 
Edhe ju të dy nuk jeni të sigurtë. Betohem në All‟llahun se 
unë e di mirë që ju të dy do të ngriheni ash-tu siç u ngrit ai 
dhe të dy do të vriteni ashtu siç u vra ai (46).‟‟ Ata të dy u 
çuan ne këmbë dhe thanë: “Nuk ka fuqi e forcë tjetër përveç 
All‟llahut të Lartit, Madhështorit.‟‟ (47). Kur ata të dy u 
larguan, Ebù Abdull'llàu (paqja qoftë mbi të!) më tha:  

“O Mutevekkel, si të tha Jahjài se xhaxhai im, Muhammed 
bin Ali dhe djali i tij Xhafer, i kanë bërë thirrje njerëzve për 
të jetuar dhe ne i bëmë atyre thirrje për të vdekur?‟‟ (48) 
Unë thashë:‟‟ Po, All‟llahu e bëftë mirë për ty. Në të vërtetë 
djali i xhaxhait tënd Jahjài më ka folur për këtë.‟‟ (49) 
Atëherë ai tha: “All‟llahu e mëshiroftë Jahjànë, babai im më 
ka njoftuar prej babait të vet dhe ky i fundit prej gjyshit të 
tij, prej Aliut (paqja qoftë mbi të!) se i Dërguari i All‟llahut 
(paqja e shpëtimi i All‟llahut qoftë mbi të e mbi familjen e 
tij!)  (50)  në gjumë  kishte parë burra që hidheshin në 
minderin e tij, siç hidhen majmunët dhe i bënin njërëzit t‟ia 
merrnin vrapit pa kthyer kokën pas (51); i Dërguari i 
All‟llahut  qëndroi ndenjur, por hidhërimi dallohej qartë në 
fytyrën e tij (52). Në këtë çast i erdhi Xhebraijli (paqja qoftë 
mbi të!) me ajetin: (… dhe vizionin që të treguam e 
bëmë vetëm si provë për njerëzit, ashtu si edhe pemën 
e mallkuar në Kur’àn; Ne i frikësojmë ata, por kjo 
vetëm u shton atyre rebelim të madh), do të thotë beni 
Umej‟jen (53), ai tha: “O Xhebraijl, a në fenë time do të 
jenë ata dhe në kohën time?‟‟ (54) Ai tha:‟‟ Jo, por lartësimi i 
Islamit do të vërtitet të lartësohet prej emigrantëve tuaj dhe 
me këtë do të qëndrojë dhjetë, pastaj Islami do të vërtitet të 
lartësohet mbi kokat e tri-dhjetë e pesëve prej emigrantëve 
tuaj dhe me këtë do të qëndrojë pesë; pastaj patjetër do të 
vërtitet duke rënë në rrugën e humbjes dhe kjo do të 
qëndrojë në pikën më të ulët; pastaj do të jetë sundimi i 
Faraonëve‟‟  

(55); ai tha: “Këtu All‟llahu zbriti: (Ne e zbritëm atë natën 
e Kadrit, Kush të tregoi ty se ç’është nata e Kadrit, nata 
e Kadrit është me e rëndësishme se një mijë muaj), në 
të cilat do të mbretërojnë bijt e Umej‟jes dhe në ato nuk ka 
natë Kadri‟‟ (56) Ai tha: “All‟llahu i Lartësuar e njoftoi 
Profetin e Tij (paqja e shpëtimi i All‟llahut qoftë mbi të e 
mbi familjen e tij!) që bijtë e Umej‟jes do të kenë pushtet e 
pasuri gjatë gjithë kësaj kohe (57) dhe sikur malet të 
ngriheshin lart, ata edhe mbi ato do të sundonin  e kjo 
derisa All‟llahu i lartësuar do të lejonte rënien e mbretërimit 
të tyre, ata do të kenë armi-qësinë e urrejtjen tonë, Ehli 
Bejtit. (58) All‟llahu e njoftoi Profetin e Tij se çdo të 
pësonte familja e Muhammedit dhe njërëzit e tij më të 
dashur e pasuesit e tyre prej bijve të Umej‟jes gjatë kohës së 
sundimit të tyre.‟‟ (59) Ai tha: “Në lidhje me ata All‟llahu i 
Lartësuar zbriti: (A nuk i pe ata që mirësitë e All’llahut i 
ndërruan në mohim dhe popullin e tyre e sollën në 
vendin e shkatërrimit; në Xhehen’nem të shijojnë 
djegien, sa vend i keq është ai); mirësia e All‟llahut është 
Muhammedi dhe Ehli Bejti i tij, dashuria për ata është besim 
që të fut në Xhen‟net, kurse urrejtja ndaj tyre është mohim e 
hipokrizi dhe kjo të çon në zjarr”. (61). Këtë gjë i Dërguari i 
All‟llahut (paqja e shpëtimi i All‟llahut qoftë mbi të e mbi 
familjen e tij!) ia bëri të ditur Aliut dhe Ehli Bejtit të tij‟‟ 
(62). Pastaj Ebù Abdull‟llàhu (paqja qoftë mbi të!) tha:‟‟ Sa 
herë që ndonjëri prej nesh Ehli Bejtit është ngritur e do të 
ngrihet për të nxjerrë në dritë ndonjë padrejtësi 

 për t‟i dhënë jetë së vërtetës, patjetër që do të ketë një 
pësim të rëndë dhe ngritja e tij vetëm do të shtojë 
urrrejtjen ndaj nesh e ndaj pasuesve tonë‟‟ (63). 
Mutevekkil bin Hàrùni tha: “Pastaj Ebù Abdull‟llàhu 
(paqja qoftë mbi të!) më diktoi lutjet, që janë shtatëdhjetë 
e pesë kapituj. Njëmbëdhjetë kapituj nga këto unë i kam 
humbur, por prej tyre kam ruajtur më shumë se 
gjashtëdhjetë kapituj.‟‟ (64). Ebul-Fadli na ka njoftuar 
dhe ka thënë: “Më ka njoftuar Muhammed bin Hasan bin 
Ruzbih Ebù Bekr El-Medàinij, shkruesi që banonte në 
shtëpinë e tij në lagjen Rahbeh (65) tha: „Më ka njoftuar 
Muhammed bin Ahmed bin Muslim El-Mutah‟hirij‟‟ (66) 
Tha:‟‟ Babai im më ka njoftuar prej Umejr bin 
Mutevekkil El-Belkhij, prej babait të tij Mutevekkil bin 
Hàrùn‟‟ (67), ai tha: “takova Jahjà bin Zejd bin Aliun 
(paqja e shpëtimi qoftë mbi ta!) dhe ai më përmendi 
hadithin e plotë të ëndrrës së Profetit (paqja e shpëtimi i 
All‟llahut qoftë mbi të e mbi familjen e tij) të cilën e 
përmendi Xhafer bin Muhammedi prej prindërve të vet 
(paqja e shpëtimi qoftë mbi ata!) (68) Në tregimin e El-
Mutah‟hirij‟jit, janë përmendur këto kapituj: 

 

 

 

 

 

 

 



. . . . . . . . . . . . . . . . . . .. 

33 

 

 

 

 
 
 
 
 
 
 
 
 



Sahife Sexhadije ………………...............................................…………...…….. Senedi i Sahife Sexhadije 

34 

1- Falënderimi e lavdërimi për All‟llahun e Lartësuar 

  2- Salavat për Muhammedin e për familjen e tij 

  3- Salavat për mbartësit e Arshit 

  4- Salavat për vërtetuesit e profetëve 

  5- Lutja e tij për veten e për të veçantët e tij 

  6- Lutja e tij në mëngjes e në mbrëmje 

  7- Lutja e tij në punë të rëndësishme 

 8- Lutja e tij në kërkim të mbrojtjes së All‟llahut   

  9- Lutja e tij në dëshirat 

10- Lutja e tij në kërkim të strehimit te All‟llahu i Lartësuar 

11- Lutja e tij për përfundime të mira 

12- Lutja e tij në pohim 

13- Lutja e tij për kërkimin e plotësimin e nevojave 

14- Lutja e tij në errësirë 

15- Lutja e tij në sëmundje 

16- Lutja e tij në rëniet 

17- Lutja e tij kundër shejtanit 

18- Lutja e tij në gjërat e ndaluara 

19- Lutja e tij në dhënien e ujit 

20- Lutja e tij në moralet e larta 

21- Lutja e tij kur e hidhëronte ndonjë punë 

22- Lutje e tij në gjendje shtërngese 

23- Lutja e tij për shëndet 

24- Lutja e tij për dy prindërit e vet 

25- Lutja e tij për fëmijët e vet 

26- Lutja e tij për fqinjët e për miqtë e vet 

27- Lutja e tij për banorët e vendeve të thella në male 

28- Lutja e tij në çaste frike të madhe 

29- Lutja e tij në raste ngushtimi të furnizimit me ushqim 

30- Lutja e tij për ndihmë për shlyerjen e borxhit 

31- Lutje e tij për Teube 

32- Lutja e tij në namazin e natës 

33- Lutja e tij në kërkim të së mirës (istihare) 

34- Lutja e tij kur sprovohet ose kur shikon ndonjë të 

sprovuar me diskreditimin për ndonjë faj 

35- Lutja e tij në kënaqësinë për vendimin e caktimin e 

All‟llahut 

36- Lutja e tij kur dëgjonte bubullimë 

37- Lutja e tij në raste falënderimi 

38- Lutja e tij në raste shfajësimi 

39- Lutja e tij në kërkim të faljes 

40- Lutja e tij kur përmendej vdekja 

41- Lutja e tij në kërkim të mbulimit e të ruajtjes 

42- Lutja e tij në rastin e përfundimit të leximit të Kur‟ànit  

43- Lutja e tij kur shikonte hënën e re 

44- Lutja e tij kur hynte mueji i Ramazanit 

45- Lutja e tij për të përcjellur Ramazanin 

46- Lutja e tij për Bajramin e Madh dhe për ditë Xhumaje 

47- Lutja e tij ditën e Arafes 

48- Lutja e tij ditën e Kurbanit dhe ditën e Xhuma 

49- Lutja e tij për sprapsjen e kurthit të armiqëve 

50- Lutja e tij në raste frikësimi 

51- Lutja e tij për përulje e nënshtrim 

52- Lutja e tij për ngulmim 

53- Lutja e tij në përulje 

54- Lutja e tij për largimin e hidhërimeve 

(69) Kapitujt e tjerë janë me fjalën e Ebù Abdull‟llàh El-
Hasenij (All‟llahu e mëshiroftë!) (70) Na ka njoftuar Ebù 
Abdull‟llàh Xhafer bin El-Hasenij; (71) na ka njoftuar 
Abdull‟llàh bin Umejr bin Khat‟tàb EZ‟zej‟jàt; (72) Ai 
tha: më ka njoftuar daja im Ali bin Numàn El-A‟lem; 
(73) ai tha: më ka njoftuar Umejr bin Mutevek‟kil Belkhij 
prej babait të tij Mutevekkil bin Hàrùn; (74) ka thënë: zo-
tëria im Sàdiku Ebù Abdull‟llàh Xhafer bin Muhammedi 
(75) ka thënë: “gjyshi im Ali bin Hysjen i diktoi babait 
tim Muhammed bin Ali (paqja qoftë mbi ta!) në praninë 
time: 

Lutja e parë 

KUR FILLONTE LUTJEN 

 
Ai fillonte me falënderim e lavdërim për All’llahun e 
Lartësuar dhe ka thënë: 

(1) Falënderimi dhe lavdërimi i takon vetëm 
All’llahut, të Parit që nuk ka të parë para Tij, të 
Fundit që nuk ka të fundëm pas Tij; (2) të Cilin nuk 
e shohin dot sytë e shikuesve dhe përfytyrimet e 
përshkruesve e kanë të pamundur ta cilësojnë Atë. 
(3) Me fuqinë e Tij, Ai krijoi të gjitha krijesat dhe me 
dëshirën e Tij i dha atyre formë. (4) Pastaj i vuri ato 
të ecin në rrugën e vullnetit të Tij dhe i dërgoi ato 
në rrugën e dashurisë së Tij. Ato nuk kanë fuqi të 
vonojnë paraqitjen te Ai dhe as nuk kanë mundësi të 
shpejtojnë atë që Ai ia ka vonuar. (5) Ai për çdo çift 
prej tyre ka bërë ushqim të njohur e të caktuar prej 
furnizimit të Tij dhe askush nuk e pakëson dot atë 
çfarë Ai ka furnizuar, por as nuk e shton dot 
furnizimin për atë që Ai ka lënë pa e plotësuar. (6) 
Në jetë Ai ka bërë për atë një afat të shkruar dhe një 
kohë të përkufizuar, në të cilën ai hedh hapat e tij në 
jetën e vet e do të mundohet në vitet e kohës së tij, 
derisa të arrijë gjurmën e tij më të largët e do të 
përfitojë llogarinë e jetës së vet.       

Ai e merr atë me ato të mira të mëdha të shpërblimit të 
Tij, ose e vë në paralajmërimin e dënimit të Tij (…për 
t’i dënuar ata që bënë keq me punën e tyre dhe 
për t’i shpërblyer ata që me të mirën bënë mirë). 
(7) Kjo është drejtësi prej Tij, të shenjtë janë emrat e 
Tij dhe të dukshëm janë argumentet e Tij (Ai nuk 
pyetet se çka punon dhe ata do të merren në 
pyetje). (8) Falënderimi e lavdërimi janë vetëm për 
All’llahun, i Cili sikur t’i ndalonte robëve të Vet 
mirënjohjen ndaj Tij për mirësitë e Tij të mëdha e të 
njëpasnjëshme me të cilat Ai i ka vënë ata në prove, 
duke derdhur mbi to mirësitë e Tij të dukshme, ata me 
siguri do të veprojnë në mirësitë e Tij të mëdha, por 
nuk do ta lavdërojnë Atë, ata do të kenë prej Tij shumë 
furnizim, por dhe nuk do ta falënderojnë Atë. (9) Nëse 
do të jenë të këtillë, patjetër që kanë dalë prej kufrit të 
njeriut dhe kanë hyrë në kufirin e kafshës dhe janë 
ashtu siç i përshkruan Ai në fjalën e lartë të librit të Tij 
“…ata janë si kafshët, madje janë edhe më të 
humbur nga e vërteta.’’ (10) Falënderimi dhe 
lavdërimi janë vetëm për All’llahun, i Cili na ka njoftuar 
ne për Veten e Tij, na ka frymëzuar falënderimin ndaj 
Tij, ka hapur portat e diturisë; na ka treguar 
përkushtimin ndaj Tij në Njëtimin e Tij dhe na ka 
larguar prej ateizmit e dyshimit në punën e Tij.  

(11) Lavdërim e falënderim me të cilin i zgjatet jeta 
cilitdo prej njerëzve të Tij që e falënderojnë dhe e 
lavdërojnë Atë. Ne garojmë me cilindo për të arritur 
kënaqësinë dhe faljen e Tij. (12) Falënderim e lavdërim 
me të cilin për ne ndriçohen errësirat e Berzahut e na 
lehtësohet me të rruga e ringjalljes dhe me të cilin 
shndrisin shtëpitë tona në vendqëndrimet e dëshmive 
(Ditën kur miku nuk i bën dobi mikut e as nuk 
mund të ndihmohen). (13) Falënderim e lavdërim me 
të të cilin ne ngrihemi në lartësitë më të larta, aty ku 
janë të mirët (Është një libër i shkruar. Atë e 
dëshmojnë të afërmit). (14) Falënderim e lavdërim 
me të cilin kënaqen sytë tonë kur shikimet vezullojnë 
dhe me të zbardhen fytyrat tona kur nxihen 
buzëqeshjet. (15) Falënderim e lavdërim me të cilin ne 
shpëtojmë prej vuajtjeve të zjarrit të All’llahut, për në 
respektin e fqinjësisë së All’llahut. (16) Falënderim e 
lavëdrim, me të cilin ne grumbullojmë engjëjt që janë 
më afër All’llahut dhe me të cilin ne bashkohemi me 
profetët e me të dërguarit e Tij në shtëpinë e 
përhershme që nuk asgjësohet, në vendin e respektit të 
Tij që nuk ka ndërmjetës. (17) Falënderim e lavdërim 
vetëm për All’llahun, i Cili për ne zgjodhi më të mirat e 
krijimit dhe mbi ne Ai bën të kalojë furnizimi me 
ushqimet më të mira.                                           

(18) Ai për ne ka bërë përparësi me mirësinë e  madhe të 
mendjes mbi të gjitha krijesat dhe me fuqinë e Tij,                                                                       
të gjitha krijesat janë të nënshtruara ndaj nesh dhe  me 
madhështinë e Tij, të gjitha ato ecin në bindjen tonë. (19) 
Falënderimi e lavdërimi i takon vetëm All’llahut, i Cili na i 
ka mbyllur të gjitha dyert e kërkimit të nevojave preveçse te 
Ai. Kur ne do të kryejmë falënderimet dhe lavdërimet për 
Të?! Jo, kurrë. (20) Falënderimi e lavdërimi janë vetëm për 
All’llahun, i Cili ne na ka montuar veglat e shtrirjes, për ne 
Ai ka bërë mjetet e kapjes dhe na ka dhënë të gëzojmë me 
shpirtin e jetës.Në ne Ai ka fiksuar gjymtyrët e punëve dhe 
na ushqen me furnizimet më të mira. Me mirësinë e Tij na 
ka pasuruar dhe me bujarinë e Tij na ka kënaqur. (21) Pastaj 
Ai na ka urdhëruar për të vënë në provë bindjen tone; Ai na 
ka ndaluar per të vënë në provë falënderimin tone. Por ne e 
kundërshtuam rrugën e urdhërit të Tij. Ne hipëm mbi 
tekstet e ndalimeve të Tij, pasi nuk i kushtuam rëndësi 
dënimit të Tij madje, nuk na ndaloi ndëshkimi i Tij. Ne jemi 
të kënaqur me mëshirën e Tij, me respektin me dasha-
mirësinë dhe me butësinë e Tij, Ai pret kthimin tonë. (22) 
Falënderimi e lavdërimi janë vetëm për All’llahun, i Cili na 
ka treguar  rrugën e Teubes dhe me mirësinë e Tij na 
drejton për në pendim. Sikur ne vetëm me këtë të numë-
rojmë mirësitë e Tij, me siguri që pësimet e Tij mbi ne do të 
ishin përmirësuar, bamirësia e Tij do të dilte e qartë mbi ne 
dhe mirësia e Tij për ne do të ishte zmadhuar.  

(23) Kështu ka qenë rruga e Tij në Teuben edhe për ata 
që kanë jetuar para nesh. Ai e ka hequr prej nesh gjërat 
për të cilat ne nuk kemi fuqi dhe na ka detyruar vetëm me 
aq sa kemi mundësi. Na ka ngarkuar me punë të lehta dhe 
për asnjërin prej nesh nuk ka lënë vend për argument e 
për të kërkuar ndjesë. (24) I shkatërruar prej nesh është 
vetëm ai që shkatërrohet në dënimin e Tij dhe i lumtur 
është vetëm ai që ka dëshirë për te Ai. (25) Falënderim e 
lavdërim vetëm për All’llahun, me ato fjalë me të cilat atë 
e falënderojnë dhe e lavdërojnë engjëjt që janë më afër 
Tij, krijesa e Tij më e nderuar e falënderuesit më të 
kënaqur që janë pranë Tij.(26) Falënderimi dhe lavdërimi 
më i lartë nga të gjitha falënderimet e lavdërimet, ashtu siç 
është e lartë përparësia e Zotit tonë mbi të gjitha krijesat e 
Tij. (27) Falënderim e lavdërim vetëm për Atë për çdo 
mirësi të Tij për ne dhe për të gjithë njerëzit të kaluar e të 
tanishëm, aq sa është numri që përfshinë dituria e Tij për 
të gjitha sendet dhe vendi i çdo njërës prej atyre sendeve, 
në disa fish më shumë, gjithmonë e kurdoherë deri ditën e 
Kijametit. (28) Falënderim e lavdërim pa mbarim, pa kufi 
dhe pa llogari për numrin e atij që nuk e arrinë qëllimin e 
Tij e as nuk ndërpritet për distancën kohore të Tij të 
madhe. (29) Falënderim e lavdërim që na çon në bindjen 
ndaj Tij e në faljen e Tij dhe për të fituar kënaqësinë e Tij 
dhe rrugën që çon në faljen e gjynaheve prej Tij, si dhe 
rrugën për në Xhennetin e Tij.  

Falënderim e lavdërim që të jetë mbrojtje prej ndëshkimit 
të Tij dhe siguri prej zemërimit të Tij, të jetë i dukshëm në 
bindjen ndaj Tij dhe një perde për të kundërshtuar Atë e 
të jetë ndihmë për kryerjen e detyrimeve e të punëve për 
hirë të Tij. (30) Falënderim e lavdërim me të cilin të jemi 
të lumtur në mesin e të lumturve nga miqtë e Tij; 
falënderim me të cilin të ecim në vargun e dëshmorëve të 
rënë nga shpatat e armiqve të Tij. Me të vërtetë vetëm Ai 
është Miku e Mbrojtësi, i Falenderuari e i Lavdëruari.” 

Lutja e dytë 

 

LUTJA PËR TË DËRGUARIN  

 E  ALL’LLAHUT  
(paqja e shpëtimi i All’llahut qoftë mbi të  

dhe mbi familjen e tij!) 

 
(1) Falënderimet e lavdërimet janë vetëm për 
All’llahun, i Cili me Muhammedin, Profetin e Tij 
(paqja e shpëtimi i All’llahut qoftë mbi të e mbi familjen e tij!) 
dhuroi për ne mirësinë më të madhe, atë mirësi që 
nuk i’a dha popujve të kaluar e shekujve të shkuar. 
Me fuqinë e Tij nuk ka të pamundur asnjë send, sado 
i madh të jetë ai, sepse fuqinë e Tij asnjë send nuk e 
konsumon edhe atëherë kur Ai shfaq butësi. (2) Me 
ne Ai vulosi të gjithë sa ka shpërndarë, Ai ne na bëri 
dëshmues për cilindo që mohon; Ai na shumoi ne me 
mirësinë e Tij mbi ata që janë pak. (3) O Zoti im, 
dhuro paqe dhe shpëtim për Muhammedin, besnikun 
e shpalljes Tënde, të përzgjedhurin Tënd nga të gjithë 
njerëzit, më të pastërtin e njerëzve Tuaj, imamin e 
mëshirës, drejtuesin e së mirës dhe çelësin e begatisë. 
(4) Ashtu siç e vuri ai veten nën urdhërin Tënd, (5) 
ashtu siç e ekspozoi ai trupin e vet në vështirësi të 
shumta për hirin Tënd. (6) Në lutjen drejtuar Ty ai 
zbuloi atë që kishte të veçantë; (7) në fitim të 
kënaqësisë Tënde ai luftoi familjen e vet;    



. . . . . . . . . . . . . . . . . . ..  

55 

  

 

  

 

 

  

 

 

 

 

  

 



Sahife sexhadije . . . . . . . . . . . . . . . . . .. . . . . . . . . .  . Lutja për të dërguarin e All’llahut 

56 

(8) në ringjalljen e fesë Tënde ai ndërpreu lidhjet me 
njerëzit e vet; (9) në përpjekjet e tyre ai largoi më të 
afërmit; (10) dhe afroi më të largëtit në përgjigjen e 
tyre për Ty. (11) Për Ty ai bëri të parë e mik më të 
largëtët; (12) për Ty ai u armiqësua me më të afërmit; 
(13) ai ngulmoi në kumtimin e mesazhit Tënd; (14) ai 
nuk u lodh duke i bërë thirrje popullit Tënd; (15) ai 
ishte i zënë me punë duke i dhënë këshilla atyre që i 
bënte thirrjen Tënde; (16) me vullnetin për të 
madhëruar fenë Tënde e për të triumfuar mbi ata që 
të mohojnë Ty, ai emigroi në vend të huaj, në vendin 
e largët dhe la vendin ku kishte këmbët e tij, 
vendlindjen e tij, aty ku i prehej shpirti; (17) derisa 
armiqtë Tu deklaruan pendimin përsa kishin bërë; 
(18) dhe u plotësua ajo që ai kishte rregulluar për të 
dashurit e Tuaj; (19) ai u lartësua te ata duke i çliruar 
me ndihmën Tënde dhe duke forcuar dobësinë e tij 
me ndihmën Tënde; (20) ai i luftoi ata brenda 
shtëpive të tyre; (21) dhe i sulmoi ata kur ishin në 
mirëqënie e në qetësi; (22) derisa doli sheshit urdhëri 
Yt e u lartësua fjala Jote edhe pse nuk donin 
idhujtarët. (23) O Zoti im, për mundin që ka derdhur 
për Ty, lartësoje atë në gradat më të larta të Xhennetit 
Tënd, (24) në mënyrë që me atë të mos barazohet në 
pozitë e të mos jetë i shpërblyer në gradë, të mos ketë 
si ai te madhëria Jote as edhe një melek nga ato që 
janë pranë Teje e as ndonjë profet e i dërguar.                                             

(25) Bëje atë të njohur në familjen e tij të pastër e në 
besimtarët e yme’metit të tij prej mirësisë së 
ndërmjetësimit të lartë që Ti i ke premtuar atij. O 
Zbatues i vdekjeve, o Besnik i fjalëve. (26) O 
Shndërrues i të këqiave në shumëfishin e të mirave, me 
të vërtetë Ti je Zotëruesi i mirësisë së madhe. 

Lutja e tretë 

 

LUTJA  PËR  MBARTËSIT  E  ARSHIT 

DHE  PËR  ÇDO  MELEK  TË  AFRUAR 

 
(1) O Zoti im, mbartësit e Arshit Tënd, të cilët nuk 
kanë lodhje nga madhërimi për Ty e nuk pushojnë 
duke të shenjtëruar Ty; ato nuk lodhen duke bërë 
adhurim për Ty e nuk ndikohen të lënë mangut 
seriozitetin e urdhërit Tënd; nuk janë të shkujdesur për 
t’u afruar pranë Teje. (2) Isràfijli, zotëruesi i “Surit”, i 
vëmendëshmi që pret prej Teje leje dhe ardhjen e 
punës, ai me fryrjen do të njoftojë vdekjen e pengjeve 
të varreve; (3) Mijkàijli me pozitë te Ti e me gradë të 
lartë në bindjen Tënde; (4) Xhibrijli, besniku i shpalljes 
Tënde, i binduri në banorët e qiejve Tuaj, i fuqishmi te 
Ti, i afërmi pranë Teje, (5) shpirti i cili mbi engjëjt Tuaj 
është mbulues(6) shpirti që është prej urdhërit Tënd. 
Dhuro paqe dhe shpëtim për ato e për engjëjt që janë 
nën ato, banorët e qiejve tuaj e mbajtës të amanetit të 
mesazheve Tuaja! (7) Në ato nuk hyn lodhja nga puna 
e pandërprerë, as nuk i ndalojnë epshet nga madhërimi 
Yt e as nuk i pengon shkujdesja të të nderojnë vetëm 
Ty. (8) Syulur, ato nuk e hedhin shikimin në Ty, 
kryelutët me dëshirë të zgjatur për atë që është te Ti,   



. . . . . . . .. . . . . . . . . . . . . .. 

61 

 

  
    

 

 

  

 

 

 

 

  

 

 

 

 



Sahife Sexhadije . . . . . . . . . . . . . . . . . . . . . . . . . . . . . . . . . . . . . . .Lutja për mbartësit e arshit 

62 

të përhumbur në përmendjen e argumenteve Tuaja, të 
nënshtruar vetëm ndaj madhështisë e madhërisë 
Tënde. (9) Kur shikojnë flakët e Xhehen’nemit të bien 
mbi ata që kanë kundërshtuar urdhërin Tënd thonë:” 
Ti je i Plotpushtetshëm, Ty nuk të mungon asgjë e nuk 
ke nevojë për asnjë send, ne nuk të kemi adhuruar 
ashtu siç meriton Ti të adhurohesh. (10) Dhuro paqe 
dhe shpëtim për ato dhe mbi të gjithë të përkushtuarit 
nga engjëjt e Tu, mbi ato që janë të afruar pranë Teje, 
mesazhierët e Tu, mbajtësit e të fshehtës dhe besnikët 
e shpalljes Tënde. (11) Engjëjt që Ti i ke përveçuar për 
veten Tënde, për të cilët me madhështinë Tënde bëre 
që ato të mos kenë nevojë të hanë e të pinë dhe i bëre 
ato të banojnë në shtresat e qiejve të Tu. (12) Ato janë 
në anët më të ndryshme të qiejve kur zbret urdhëri i 
plotësuar me premtimin Tënd; (13) kujdestarët, 
depozituesit e shiut dhe mbajtësit e reve; (14) me zërin 
e ndalimit, të cilit i dëgjohet gjëmimi i rrufesë dhe kur 
notojnë retë e lehta vezullojnë shkrepëtimat; (15) 
përcjellësit e dëborës dhe të ftohtit, si dhe zbritësit 
sëbashku me pikat e shiut, të ngarkuarit me depozitat e 
erërave dhe të detyruarit me malet që ato të mos 
asgjësohen. (16) Ti i mësove atyre peshat e ujrave dhe i 
mate ato çfarë përmbajnë ndryshimet e rrebeshet e 
shirave; (17) mesazhierët e Tu, engjëj që shkojnë tek 
banorët e tokës, me gjëra të padëshiruara e me gjithçka 
zbret prej sprovës e dëshirën për bollëk.                    

 (18) Edhe engjëjt që janë pranë Teje e shkruesit, 
ruajtësit e nderuar, meleki i vdekjes e ndihmësit e tij, 
Munkijri e Nekijri dhe Rum’màni sprovuesi i varreve, 
si edhe ato që janë nëpër shtëpi e vendbanime, Màliku 
dhe ruajtësit e zjarrit, Ridvani e shërbyesit e 
Xhen’neteve; (19) (…të cilët nuk e kundërshtojnë 
All‟llahun për asgjë që Ai i urdhëron dhe bëjnë atë 
që i është urdhëruar…); (20)  ato që thonë „‟Paqë e 
shpëtim për ju, “Selàmun alejkum për durimin që 
treguat, sa vendbanim i bukur është ky‟‟ (21) 
ndëshkuesit e Xhehen’nemit kur t’i thonë atyre: 
“Merreni dhe i vini prangat; pastaj futeni në 
Xhehen‟nem”, ata me shpejtësi e kryejnë punën dhe 
nuk presin; (22) edhe ata që  ne nuk na shkojnë në 
mendje, për të cilët nuk e dimë pozitën që kanë te Ti 
dhe se me ç’punë i ke ngarkuar; (23) edhe banorët e 
ajrit, tokës e ujit dhe ata që janë të ngarkuar për 
njerëzit. (24) Paqe dhe shpëtim për atë ditë kur çdo 
shpirt do të vijë së bashku me një drejtues  e 
dëshmues; (25) për ata dhuro paqe dhe shpëtim të atillë 
që i shton atyre nderimet mbi nderimin që kanë dhe 
pastërtinë mbi pastërtinë e vet. (26) O Zot, kur të 
dhurosh paqe e shpëtim për engjëjt e për mesazhierët e 
Tu dhe kur Ti t’i komunikosh atyre lutjen tonë për ato, 
dhuro paqe e shpëtim edhe për ne për fjalën e mirë që 
po themi për ato, me të vërtetë vetëm Ti je Bujari më i 
Nderuari.  

Lutja e katërt 

 

LUTJA PËR PASUESIT DHE 

VËRTETUESIT E TË DËRGUARVE 

 
 

(1) O Zoti im, pasuesit e vërtetuesit e të dërguarve 
banorë të tokës që besojnë në të padukshmen, kur ata 
kundërshtojnë kryeneçët që përgënjeshtrojnë të 
dërguarit me dëshirën e madhe për tu afruar te të 
dërguarit me të vërtetat e besimit. (2) Në çdo shekull 
e në çdo kohë Ti çove ndër ata të dërguar. Për 
njerëzit e asaj kohe Ti vure argumentin që me 
Ádemin deri tek Muahmmedi (paqja e shpëtimi i 
All’llahut qoftë mbi to!) dhe mbi imamët e udhëzove 
në rrugën e drejtë, mbi komandantët e të 
devotshmëve; mbi të gjithë këto paqe e shpëtim, 
përmendi ato me falje gjynahesh e me kënaqësi nga 
ana Jote. (3) O Zoti im, lutem në mënyrë të veçantë 
për shokët e Muhammedit, të cilët e zbukuruan 
shoqërimin dhe që përballuan sprovat në mënyrën 
më të bukur në ndihmë të tij. Ata shpejtuan në 
ndihmë të tij dhe garuan në thirrjen e tij, ata i’u 
përgjigjën atij kudo që e dëgjuan argumentin e 
mesazhit të tij; (4) ata u ndanë nga bashkëshortet e 
nga fëmijët që të nxjerrin në pah fjalën e tij,     

ata luftuan edhe prindërit e fëmijët e vet për vërtetimin 
e profetsisë së tij dhe triumfuan me të; (5) ata që e 
donin atë (…shpresojnë një tregti pa humbje…) në 
dashurinë për të. (6) Fiset i bënë të braktisin vendin 
kur ata u lidhën pas tij, të afërmit i mohuan kur ata 
shkuan të banojnë nën ombrellën e afërsisë me të. (7) 
O Zoti im, për ata mos lër në harresë ato që kanë lënë 
për Ty dhe për kënaqësinë Tënde, kënaqi ata me 
kënaqësinë Tënde, sepse për Ty ata mohuan njërëzit 
dhe së bashku me të Dërguarin Tënd ishin thirrësit e 
Tu për në rrugën Tënde. (8) Falënderoi ata për 
braktisjen e shtëpive e të njerëzve të vet për hirin 
Tënd, për lënien e jetës së mirë për të shkuar në një 
jetë të vështirë dhe që Ti i shumove të dhunuarit prej 
tyre nga padrejtësitë në madhështim të fesë Tënde. (9) 
O Zoti im, jep nga mirësitë Tuaja më të mira edhe për 
ata që erdhën pas tyre, të cilët thonë: “…Zoti ynë, na 
fal ne dhe vëllezërit tanë që kanë besuar para 
nesh…” (10) dhe shpërbleji ata me shpërblimin Tënd 
më të mirë. Në rrugën e tyre ata kishin qëllim kërkimin 
e  më të moralshmes, më të përshtatshmes dhe për 
këtë ata nënshtruan të gjitha pikpamjet e veta. Ata nuk 
i theu ndonjë dyshim në vështrimin e tyre, (11) në 
vrullin e gjurmëve të tyre ata nuk i tronditi as ndonjë 
turbullirë e as mbushja me dritën e udhëzimit.                                                       



. . .. . . . . . . . . . . .. . . . . . . . . .   

69 

 

  

 

 

 

 

 

  

 

  

 



Sahife Sexhadije . . . . . . . . . . . . . . . . . .  . Lutja për pasuesit dhe vërtetuesit e të dërguarve 

70 

(12) Ata i ndihmuan e bënë drejtësi për ata, mbrojtën 
fenë e tyre, u udhëzuan me orientimin e tyre të drejtë, 
ishin të përputhur me mendimet e tyre dhe nuk i 
akuzonin ata për poshtërimet e mundimet që i bënë 
atyre. (13) O Zoti im, dhuro paqe e shpëtim për brezin 
e dytë të myslimanëve qysh nga kjo ditë e deri në ditën 
e gjykimit, edhe mbi bashkëshortet e tyre e mbi 
pasardhësit e tyre dhe mbi cilindo prej tyre që ishte i 
bindur ndaj Teje! (14) Paqe e shpëtim që t’i ruajë ata 
prej kundërshtimit të urdhërit Tënd, t’i fusë ata në 
gjërësitë e kopshteve të Xhen’netit Tënd. Ti ndalo për 
ata kurthet e shejtanit, Ti ndihmo ata me të mirat që të 
kanë kërkuar, Ti ruaji ata prej ndodhive të natës e të 
ditës, përveç ndodhive që vijnë me mirësi. (15) Ringjalli 
ata me besim e me shpresën më të bukur vetëm në Ty 
që të lakmojnë ato që janë vetëm te Ti dhe bëj që ata të 
lënë akuzat për punët e duarve të njerëzve, (16) për 
ngurrimin e tyre që kanë për shpresën te Ti dhe për 
frikën e tyre prej Teje. Bëje të dashur për ata punën që 
do të vijë më vonë dhe përgatitjet që do të jenë pas 
vdekjes. (17) Lehtëso për ata të gjitha vështirësitë dhe 
lehtëso për ata ditën e daljes së shpirtërave prej 
trupave. (18) Fali ata nga gjërat që çojnë në rënien në 
ngatërresa nga punët që Ti i ke ndaluar, prej dënimit në 
zjarr e prej qëndrimit të përjetshëm në të, (19) bëj që 
ata të jenë në siguri, siç janë të devotshmit. 

  Lutja e pestë 

 

LUTJE PËR VETE DHE PËR TË AFËRMIT  

E TIJ 

 

(1) O Ti që nuk të mbarojnë çudirat e madhështisë 
Tënde, dhuro paqe dhe shpëtim për Muhammedin e 
për familjen e tij dhe na largo ne nga mënjanimi i 
madhërimit për Ty; (2) o Ti që nuk të merr fund koha e 
mbretërimit Tënd, dhuro paqe dhe shpëtim për 
Muhammedin e për familjen e tij dhe liroi qafat tona 
prej dënimit Tënd; (3) o Ti që nuk të mbaron mëshira, 
dhuro paqe dhe shpëtim për Muhammedin e për 
familjen e tij dhe na bëj ne pjesë në mëshirën Tënde; 
(4) o Ti që sytë ndalojnë vetëm të shikojnë në Ty, 
dhuro paqe dhe shpëtim për Muhammedin e për 
familjen e tij dhe na afro pranë Teje; (5) o Ti që në 
rreziqet Tuaja zvogëlohen të gjitha rreziqet, dhuro paqe 
dhe shpëtim për Muhammedin e për familjen e tij dhe 
na ndero me respektin Tënd. (6) Ti je Ai, që të fshehtat  
dalin hapur vetëm te Ti, dhuro paqe dhe shpëtim për 
Muhammedin e për familjen e tij dhe mos na diskredito 
në praninë Tënde. (7) O Zoti im, na pasuro prej 
dhuratës së dhuruesve me dhuratën Tënde dhe me 
ndihmën Tënde na ndihmo nga egërsia e ndaluesve,  

derisa, të mos kemi dëshirë për asnjë njeri nga dhënia Jote 
dhe me mirësinë Tënde të mos egërsohemi me asnjë njeri. 
(8) O Zoti im, dhuro paqe dhe shpëtim për Muhammedin 
e për familjen e tij, gjithashtu edhe për ne, mos na 
shtrëngo, prishi kurthet për ne dhe mos bëj kurthe kundër 
nesh; na oriento Ti që të mos orientohemi nga dikush 
tjetër. (9) O Zoti im, dhuro paqe dhe shpëtim për 
Muhammedin e për familjen e tij, na ruaj me veten Tënde, 
na udhëzo në rrugën e drejtë për tek Ti, mos na largo prej 
Teje. Me të vërtetë ai që ruhet ka shpëtuar .ai që 
udhëzohet di dhe ai që Ti e ke afruar pranë Vetes, ka 
futur në dorë pasuri të shumta. (10) O Zoti im, dhuro 
paqe dhe shpëtim për Muhammedin e për familjen e tij, 
na ndihmo në kufijtë e të papriturave të kohës, nga sherri 
i kurtheve të shejtanit dhe nga hidhësira e shtypjes së 
pushtetarëve. (11) O Zoti im, në të vërtetë është e 
mjaftueshme fuqia Jote, dhuro paqe dhe shpëtim për 
Muhammedin e për familjen e tij dhe na ndihmo. Ata që 
japin në të vërtetë japin vetëm nga mirësia e bujarisë 
Tënde, dhuro paqe dhe shpëtim për Muhammedin e për 
familjen e tij dhe na udhëzo në rrugën e drejtë. (12) O 
Zoti im, atë që Ti e ke marrë në mbrojtje, atë nuk e 
dëmton poshtërimi i poshtëruesve; atij që Ti i ke dhënë, 
nuk i’a pakëson ndalimi i ndaluesve dhe atë që Ti e ke 
udhëzuar në rrugën e drejtë, nuk e mashtron shkarja e të 
rënëve në rrugën e humbjes.                                                     

(13) Dhuro paqe dhe shpëtim për Muhammedin e për 
familjen e tij dhe me madhështinë Tënde na ndalo prej 
robërve Tuaj, me ndihmën Tënde bëj që të mos i’a 
kemi nevojën askujt përveç Teje dhe me orientimin 
Tënd bëj që ne të ecim në rrugën e vërtetë. (14) O Zoti 
im, dhuro paqe dhe shpëtim për Muhammedin e për 
familjen e tij dhe shpëtimin tonë bëje në përmendjen e 
madhështisë Tënde, pushimin e trupave tonë bëje në 
falënderimin për mirësitë Tuaja dhe bëji gjuhët tona të 
lakueshme në përshkrimin e mirësive Tuaja të mëdha. 
(15) O Zoti im, dhuro paqe dhe shpëtim për 
Muhammedin e për familjen e tij, na bëj prej thirrësve 
për tek  Ti, na bëj prej udhëzuesve për tek Ti, na bëj 
prej të veçantve që janë pranë Teje, o më i Mëshirshmi 
i mëshiruesve. 

Lutja e gjashtë 

 

LUTJE NË MËNGJES E NË MBRËMJE 

 

(1) Falënderimi dhe lavdërimi është vetëm për Atë që 
me fuqinë e Tij ka krijuar natën dhe ditën; (2) dhe me 
forcën e Tij ka bërë dallimin në mes natës e ditës. (3) 
Për natën e për ditën Ti bëre një kufi të caktuar dhe një 
kohë shtrirje të njohur. (4) Ç’do njërën prej këtyre të 
dyjave me caktimin Tënd, e fute në shoqëruesen e saj 
dhe shoqëruesen e fute në të për të mirën e njërëzve, 
që ata të ushqehen me atë që Ti i krijove për ata. (5) Ai 
ka krijuar për ata natën që ata të pushojnë në të prej 
levizjeve e ngjitjeve lodhëse, Ai e bëri natën për ata 
rrobë që ata ta veshin prej qetësisë e prej mirësive të 
Tij, që ajo të jetë për ata mbledhje e fuqi dhe që  ata në 
natën të arrijnë kënaqësinë dhe epshet. (6) Ai për ata ka 
krijuar ditën shikuese që ata të gjejnë në të mirësitë e 
Tij, që të bëhen shkak për furnizimin e Tij dhe që në 
mëngjes ata të dalin në tokën e Tij në kërkim të 
nevojave të ngutshme të kësaj bote dhe të gjërave që 
do të kenë për vete në botën tjetër. (7) Me të gjitha 
këto Ai përmirëson gjendjen e tyre, vë në provë 
njoftimet e tyre, shikon si janë ata në kohët e adhurimit 
ndaj Tij, në vendet e kryerjes së detyrimeve të Tij  

dhe në pozicionet e gadishmerisë së Tij (…për të 
dënuar ata që bënë keq dhe për të shpërblyer ata 
që bënë mirë me shpërblimet më të mira). (8) O 
Zoti im vetëm për Ty është falënderimi e lavdërimi që 
shpërtheve për ne mëngjesin dhe me atë na bërë 
mirësinë e madhe të gezohemi me dritën e ditës e të 
shikojmë kërkesat e bukës sonë. Në ditën Ti na 
mbrojte ne prej sëmundjeve. (9) Në tokë  të gjitha 
sendet në tërësinë e tyre u bënë vetëm për Ty, qielli e 
toka e gjithçka që Ti ke shpërndarë në qiej e në tokë, i 
palëvizshmi dhe i lëvizshmi, i përhershmi në ato dhe jo 
i përhershmi e çdo gjë që qëndron lart në ajër, si dhe të 
mbuluart nën tokë. (10) Ne u bëmë në dorën Tënde, 
ne na përmban sundimi e pushteti Yt, ne jemi në 
brendësi të dëshirës Tënde, ne veprojmë prej urdhërit 
Tënd dhe veprojmë në sistemin Tënd. (11) Për ne prej 
punës ka vetëm aq sa Ti ke vendosur dhe prej të mirës 
ka vetëm aq sa Ti ke dhënë. (12) Kjo është një ditë e 
re, ajo mbi ne është një dëshmues i përgatitur. Nëse ne 
punojmë mirë, ajo na përcjellë me lavdërim dhe nëse 
ne punojmë keq, ajo ndahet me ne me poshtërim. (13) 
O Zoti im, dhuro paqe dhe mirësi mbi Muhammedin e 
mbi familjen e tij! Bëj që të kemi shoqërimin e tij, na 
ruaj prej të keqes së ndarjes me të, për shkak të kryerjes 
së ndonjë gjynahi të rëndë, ose edhe të një gjynahi të 
vogël apo të madh. (14) Për ne, ditën shtoi mirësitë 
dhe në të na i mbulo të këqiat.                        

Të dy skajet e ditës mbushi për ne me lavdërim dhe 
falënderim, me shpërblim e me rezerva dhe me mirësi 
e bëmirësi. (15) O Zoti im, bëje të lehtë për dy 
shkruesit e ndershëm, ndihmesën për ne që ata të 
mbushin faqet e regjistrave tonë me punët tona të mira 
dhe mos na turpëro tek ata me punët tona të liga. (16) 
O Zoti im, na bëj ne, në çdo orë të ditës pjesë prej 
robërve Tuaj, pjesë prej falënderimit Tënd dhe një 
dëshmues të vërtetë prej engjëjve Tuaj. (17) O Zoti im, 
dhuro paqe dhe mirësi mbi Muhammedin e mbi 
familjen e tij, na ruaj nga përpara, nga prapa, nga e 
djathta e nga majta jonë; na ruaj nga të gjitha anët; na 
ruaj që të mos kundërshtojmë urdhërin Tënd dhe bëj 
udhëzim për bindje ndaj Teje duke përdorur dashurinë 
Tënde. (18) O Zoti im, dhuro paqe dhe mirësi mbi 
Muhammedin e mbi familjen e tij! Në këtë ditë e në 
këtë natë bëj mbarësi për ne, si dhe në të gjitha ditët 
tona që të kërkojmë vetëm të mirën, braktisjen e së 
keqes, falënderim për mirësitë, ndjekjen e rrugëve të 
drejta, largimin nga punët e sajuara, të urdhërojmë 
punë të mira e të ndalojmë punët e liga, të përmbahemi 
në Islam, të pakësojmë të gabuarat e veprimet e pa 
denja, të ndihmojmë të vërtetën e të madhërojmë atë, 
të udhëzojmë atë që ka rënë në rrugën e humbjes, të 
ndihmojmë të pafuqishmin dhe të kuptojmë të 
dhunuarin nga padrejtësia. (19) O Zoti im, dhuro paqe 
dhe mirësi mbi Muhammedin dhe mbi familjen e tij.  

Ditën që ne i kemi dhënë atij besën bëje ditën më të 
mirë, bëje atë shokun më të mirë me të cilin jemi 
shoqëruar dhe ditën nën hijen e së cilës jemi, bëje për 
ne kohën më të mirë. (20) Na bëj ne nga më të 
kënaqurit nga tërësia e krijesave të Tua që kaluan këtë 
natë e këtë ditë, na bëj nga më falënderuesit  për 
përparësinë e mirësive të Tua që na ke dhënë, na bëj 
nga më të drejtët  me atë çka Ti ke vënë prej ligjeve të 
fesë Tënde dhe na bëj të ndaluarit  nga gjërat që Ti i ke 
ndaluar. (21) O Zoti im, unë Ty të marr dëshmues dhe 
më mjafton dëshmia Jote, dëshmoj qiellin e tokën 
Tënde dhe engjëjt e Tu që banojnë në ato, si dhe të 
gjitha krijesat Tuaja, në këtë ditën time, në të orën time, 
në këtë natën time dhe në këtë vendqëndrimin tim; unë 
dëshmoj se vetëm Ti me të vërtetë je All’llahu, nuk ka 
zot tjetër përveç Teje, Ti je Vënësi i drejtësisë, Ti je 
drejtësi në gjykim, Ti i je i Dhimbëshmim ndaj robve, 
Ti je Pushtetmbajtësi, Ti je Mëshirploti ndaj njerëzve. 
(22) Dëshmoj se Muhammedi është robi Yt dhe i 
Dërguari Yt, më i miri i gjithë robëve të Tu. Ti e 
ngarkove atë me mbajten e mesazhit Tënd dhe ai e 
kreu atë, Ti e urdhërove atë me këshillë për popullin e 
tij dhe ai e bërë këtë punë. (23) O Zoti im, dhuro paqe 
e mirësi mbi Muhammedin dhe mbi familjen e tij, më 
shumë nga sa ke dhuruar për ndonjërin prej njerëzve 
Tuaj, jepi atij për ne më të mirën që i ke dhënë 
ndonjërit prej robëve të Tu,  

shpërbleje atë për ne  për ymmetin e tij me më të mirin 
e më të nderuarin shpërblim që ke dhënë për ndonjërin 
prej profetëve të Tu. (24) Ti me të vertetë je Dhënësi i 
mirësive të bukura e të shumta, Ti je Falësi i gjynaheve 
të mëdha, Ti je më i Mëshirshmi i të gjithë 
mëshiruesëve, dhuro paqe e mirësi mbi Muhammedin 
e mbi familjen e tij, të mirët e të pastërtit, më të mirët e 
të përzgjedhurve. 

Lutja e shtatë 

 

LUTJE NË RASTE PUNËSH 

TË RËNDËSISHME, KUR GODITEJ NGA  

NDONJË PËSIM 

DHE NË GJENDJE HIDHËRIMI 

 
(1) Me Ty zgjidhen nyjet e të gjitha vështirësive, me Ty 
thyhet e mprehta e të fortave, me Ty bëhet e prekshme 
qetësia prej trishtimit. (2) Fuqisë Tënde i nënshtrohen 
vështirësitë dhe me butësinë Tënde vijnë shkaqet, me 
fuqinë Tënde zbatohen vendimet dhe me vullnetin 
Tënd lëvizin sendet; (3) vetëm me dëshirën Tënde dhe 
pa fjalën Tënde ato përvetsojnë urdhërin Tënd dhe 
vetëm me vullnetin Tënd e pa ndalimin Tënd ato 
pengohen; (4) vetëm Ti je thirrës për punë të rën-
dësishme, vetëm Ti je vendstrehim në errësirat, prej të 
cilave sprapsen vetëm ato që spraps Ti dhe zbulohen 
vetëm ato që zbulon Ti. (5) O Zoti im, mbi mua ka 
rënë aq sa është rënduar shumë pesha e saj dhe barra e 
saj më shkakton aq dhimbje që më ulin në tokë; (6) me 
fuqinë Tënde e çove atë mbi mua dhe me pushtetin 
Tënde e drejtove atë te unë. (7) Nuk ka ndalim për atë 
që Ti e çon, nuk ka largim për atë që Ti i jep drejtimin, 
nuk ka hapës për atë që Ti e ke mbyllur,  

nuk ka mbyllës për atë që Ti e ke hapur, nuk ka 
lehtësues për atë që Ti e ke vështirësuar dhe nuk ka 
ndihmues për atë që Ti e ke poshtëruar. (8) Dhuro 
paqe dhe shpëtim për Muham’medin dhe për familjen 
e tij! Me mirësinë Tënde hap për mua o Zoti im portën 
e shpëtimit dhe me rrugën Tënde thyeje për mua 
shtypjen e brengave. Bëj që unë të shikoj më të 
bukurën e saj për të cilën jam ankuar, bëj që unë të 
shijoj ëmbëlsinë e asaj që të kërkova. Nga ana Jote më 
dhuro mëshirë, largimin e trishtimit e ushqim dhe nga 
ana Jote më oriento drejtë  rrugëdaljes. (9) Mos e hiq 
prej meje përkushtimin tim në detyrimet Tuaja dhe 
përdorimin e rrugës Tënde. (10) O Zoti im, unë në të 
vërtetë jam ndier ngushtë dhe kam folur natë e ditë, 
nga barra e asaj që ka ngjarë jam mbushur me trishtim. 
Vetëm Ti je Fuqipolti për të më hequr atë nga e cila 
jam ndaluar e për të sprapsur atë ku unë kam rënë. 
Bëje për mua këtë edhe pse unë nuk do të marr 
përgjigje prej Teje për këtë, o zotërues i Arshit të 
madh. 

Lutja e tetë 
 

LUTJE NË KËRKIM TË MBROJTJES  

 SË ALL’LLAHUT PREJ VEPRIMEVE   

TË URRYERA, VESEVE TË ULTA   

DHE PUNËVE TË LIGA 

 

O Zoti im, kërkoj mbrojtjen Tënde nga dëshirat të 
tepërta, nga vëlimi i zemërimit, nga zotërimi i smirës, 
nga dobësimi i durimit, nga pakësimi i kënaqjes me atë 
që kam, nga  sjelljet e këqia, nga ngulmimi i epsheve e 
nga sundimi i fanatizmit; (2) nga ndjekja e dëshirave, 
nga kundërshtimi i udhëzimit në rrugën e drejtë,nga 
gjumi i shkujdesjes, nga marrja e asaj që më sjellë 
mundim, nga e preferimit të së gabuarës mbi të 
vërtetën, nga këmbngulja në gjynahe,nga zvogëlimi i 
rëndësisë së kundërshtimit të urdhërit të All’llahut e 
nga mosbindja prej mëndjemadhësisë; (3) nga mburrja 
e atyre që kanë shumë, nga përbuzja e atyre që kanë 
pak,nga keqtrajtimi i atyre që janë nën sundimin tonë, 
nga lënia e falënderimit për atë që na ka bërë mirë; (4) 
nga ndihma e mizorit, nga lënia mënjanë të nevojtarin 
e mjeruar,nga kërkimi i asaj që nuk kemi të drejtë,nga  
fjala për diturinë pa ditur gjë. (5) Kërkojmë mbrojtjen 
Tënde të mos biem në mashtrimin e vetpëlqimit me 
punët tona dhe nga shtrirja e shumtë në shpresat tona. 

(6) Kërkojmë mbrojtjen Tënde nga ndërgjegjja e keqe, 
nga urrejtja për gjërat e vogla e që mbi ne të bëhet 
zotërues shejtani, të na përmbysë koha e të na çojë 
pushteti në punë të pamatura. (7) Kërkojmë mbrojtjen 
Tënde nga shpërdorimi dhe humbjes të së 
mjaftueshmes. (8) Kërkojmë mbrojtjen Tënde nga  
sharjet e armiqve,nga varfëria e tejskajshme, nga  jetesa 
e shtërnguar dhe nga vdekja pa përgatitje. (9) 
Kërkojmë mbrojtjen Tënde nga humbje më të madhe, 
nga pësime më të rëndë,nga më të keqes së të këqijave, 
nga kthimi i keq dhe privimit nga shpërblimit dhe 
hyrjes në dënim. (10) O Zoti im, dhuro paqe dhe e 
shpëtim për Muhammedin dhe për familjen e tij! Me 
mëshirën Tënde më ruaj prej të gjitha këtyre, si dhe të 
gjithë besimtarët e besimtaret, o më i Mëshirshmi i 
mëshiruesëve.  

Lutja e nëntë 
 

LUTJE NGA DËSHIRA PËR TË 

KËRKUAR FALJEN E GJYNAHEVE PREJ 

ALL’LLAHUT TË LARTËSUAR 

 

(1) O Zoti im, dhuro paqe dhe shpëtim për 
Muham’medin dhe për familjen e tij, me pendimin bëj 
që ne të jemi te i dashuri Yt dhe nga këmbëngulja na 
largo prej veprave që sjellin urrejtjen Tënde. (2) O Zoti 
im, kur ne qëndrojmë në mes dy mangësive në fe e në 
punët e kësaj bote, zhduke pakësimin më të shpejtë në 
njërën nga të dyja dhe bëje të qëndrueshëm pendimin 
që është më i gjatë në njërën nga të dyja. (3) Kur ne 
synojmë dy punë, njëra prej të cilave sjell për ne 
kënaqësinë Tënde dhe tjetra sjell mbi ne zemërimin 
Tënd, bëj që të anojmë nga puna që sjellë për ne 
kënaqësinë Tënde  dhe na e dobëso fuqinë për punën 
që sjellë mbi ne zemërimin Tënd. (4) Për këtë mos lër 
zbrazësirë në mes shpirtrave tonë e në mes 
përzgjedhjes, sepse ajo është përzgjedhje e gabuar, me 
përjashtim të asaj që Ti e ke bërë mbarë, gjithashtu 
edhe prirjen e shpirtit për të keqen, përveç asaj që Ti 
ke mëshiruar. (5) O Zoti im, Ti na ke krijuar prej 
pafuqisë dhe të dobët, na ndërtove e na fillove prej një 
uji të hollë, nuk ka forcë e fuqi përveç fuqisë Tënde,    

ne nuk kemi fuqi veçse me ndihmën Tënde. (6) Na 
përforco me mbarësinë Tënde, na derjto me 
mjeshtërinë e drejtimit Tënd. Verboi sytë e zemrave 
tona në ato që kundërshtojnë dashurinë Tënde dhe 
mos e bëj në gjymtyrët tona asgjë që të ndikojë në 
kundërshtimin e udhërit Tënd. (7) O Zoti im, dhuro 
paqe dhe shpëtim për Muhammedin e për famijen e tij, 
bëji rrahjet e zemrave tona, lëvizjet e gjymtyrëve tona, 
shikimet e syve tonë e lakimet e gjuhëve tona në ato 
punë që e bëjnë të detyrueshme shpërblimin Tënd, 
derisa për ne të mos shkojë kot asnjë e mirë për të 
cilën meritojmë shpërblimin Tënd dhe të mos mbetet 
mbi ne asnjë e keqe për të cilën meritojnë dënimin 
Tënd. 

Lutja e dhjetë 
 

LUTJE PËR MBËSHTETJE   
NË ALL’LLAHUN E LARTËSUAR 

 

(1) O Zoti im, nëse Ti dëshiron, na fal me mirësinë 
Tënde dhe nëse Ti dëshiron, na dënon me drejtësinë 
Tënde. (2) Me mirësinë Tënde të madhe bëje të lehtë 
për ne faljen Tënde dhe me bujarinë Tënde të pamatë 
na shpëto prej dënimit Tënd. Ne nuk kemi fuqi për 
drejtësinë Tënde dhe asnjëri prej nesh nuk mund të 
shpëtojë pa faljen Tënde. (3) O më i Pasuri i të 
pasurve, ja, ne robërit Tuaj jemi para duarve Tuaja dhe 
unë jam më nevojtari për Ty. Përmirësoje varfërinë 
tonë me gjë-rësinë Tënde dhe me mirësinë Tënde të 
madhe mos e prit shpresën tonë, të përkeqësosh atë që 
lumturinë e ka kërkuar me Ty e të privosh atë që ka 
kërkuar ndihmën e mirësisë Tënde. (4) Atëherë, përveç 
Teje te cili do të shkojmë? Në cilën portë do të 
shkojmë përveç portës Tënde? I Plotpushtetshëm je 
vetëm Ti, Ty nuk të mu-ngon asgjë dhe vetëm Ti nuk 
ke nevojë për asnjë gjë. Ne jemi të detyruarit, për të 
cilët është detyrë t’i përgjigjesh; ne jemi  punëkëqijtë, 
për të cilët Ti ke pre-mtuar të heqësh të keqen. (5) 
Përngjasimi i sendeve është me dëshirën Tënde, puna 
më e mirë është në madhështinë Tënde,  

ajo është mëshirë për atë që ka kërkuar mëshirën 
Tënde dhe është ndihmë për atë që ka kërkuar ndihmë 
prej Teje. Mëshiro përuljen tonë ndaj Teje dhe na 
ndihmo kur ne parashtojmë shpirtërat tanë para Teje. 
(6) O Zoti im, shejtani qesh me ne kur ne e 
shoqërojmë atë në kundërshtimin e urdhërit Tënd, 
dhuro paqe dhe shpëtim për Muhammedin e për 
familjen e tij dhe bëj që ai të mos qeshë me ne, pasi ne 
kemi hequr dorë prej tij për hirin Tënd dhe shpresën 
tonë e kemi varur vetëm tek Ti.  

Lutja e njëmbëdhjetë 
 

LUTJE PËR PËRFUNDIMIN   
E MIRË TË PUNËVE 

 

(1) O Ti që përmendja Jote është nderë për përmendësit, o 
Ti që falënderimi për Ty është shpëtim për falënderuesit, o 
Ti që bindja ndaj Teje është shpëtim për të bindurit, dhuro 
paqe dhe shpëtim për Muhammedin dhe për familjen e tij. 
Punësoi zemrat tona me përmendjen Tënde, gjuhët tona me 
falënderimin për Ty, gjymtyrët tona në bindjen ndaj Teje. (2) 
Nëse Ti ke caktuar për ne pushim pas punës, bëje atë 
pushim  shpëtimi dhe mos bëj që në këtë pushim të kemi 
lodhje, as mos na lësho në të pësime, në mënyrë që 
shkruesit e punëve të këqia të largohen prej nesh me fletën 
bosh dhe të vijnë të gëzuar shkruesit e punëve të mira për 
punët tona të mira që kanë shkruar. (3) Kur të mbarojnë 
ditët e jetëve tona e kur të mbarojë koha e jetëve tona, kur 
të na ftojë thirrja jote, të cilës patjetër i duhet përgjigjur, 
dhuro paqe dhe shpëtim për Muhammedin dhe për familjen 
e tij; bëje fundin e punëve tona të panumërta pendim të 
pranuar dhe pas këtij pendimi mos na lësho të bëjmë ndonjë 
faj dhe të kundërshtojmë ndonjë urdhër Tëndin; (4) mos e 
zbulo mbulesën që ke hedhur mbi kokat e dëshmuesve ditën 
kur do të provohen njoftimet e robërve Tuaj. (5) Me të 
vërtetë vetëm Ti je Mëshirploti me atë që të thërret Ty dhe 
vetëm Ti i përgjigjesh atij që të drejtohet Ty. 

Lutja e dymbëdhjetë 

 

LUTJE PËR POHIMIN E FAJIT  

 DHE KËRKIMIN E TEUBES PREJ 

ALL’LLÁHUT TË LARTËSUAR 

 
(1) O Zoti im, tre gjëra më ndalojnë mua të të kërkoj 
Ty dhe një gjë e vetme më largon nga kërkesa: (2) më 
ndalon një punë për të cilën Ti më ke urdhëruar dhe 
unë e kam vonuar atë, një ndalim të cilin unë kam 
shpejtuar ta bëj dhe një mirësi që Ti më ke dhënë dhe 
unë kam qenë i pakët në falënderimin për atë; (3) më 
largon për të kërkuar Ty mirësia Jote për atë që vjen 
fytyrhapur te Ti, që vjen me mendimin e mirë tek Ti, 
pasi e gjithë bamirësia Jote është mirësi e madhe dhe të 
gjitha mirësitë Tuaja janë fillim. (4) Ja, unë o Zoti im, 
kam qëndruar si i dorëzuari më i përulur në portën e 
madhështisë Tënde nga turpi që kam për të kërkuar, si 
ai kryefamiljari që lyp për njerëzit e familjes. (5) Unë 
pohoj para Teje se në kohën e bamirësisë Tënde me të 
vërtetë unë jam i dorëzuar duke hequr dorë plotësisht 
nga kundërshtimi i urdhërit Tënd dhe në të gjitha gje-
ndjet nuk jam pa mirësinë Tënde të madhe. (6) O Zoti 
im, a sjellë dobi për mua pohimi para Teje i punëve të 
liga që kam bërë? A më shpëton mua pohimi im për të 
ligat që kam punuar?  

Apo në një gjendje të tillë për mua është bërë e 
detyrueshme të kem zemërimin Tënd?! Apo në kohën 
e lutjes sime është i detyrueshëm për mua dënimi Yt?! 
(7) Vetëm Ti je i Plotpushtetshmi, vetëm Ty nuk të 
mungon asgjë e vetëm Ti nuk ke nevojë për asnjë gjë. 
Unë nuk kam përse të ndihem ngushtë  prej Teje, kur 
Ti e ke të hapur portën që unë të bëj Teube para Teje e 
madje të shprehem si robi më i përulur e më i padrejti 
me veten dhe që ka qenë i shkujdesur ndaj shenjtërisë 
së Zotit të tij. (8) Robi, gjynahet e të cilit janë aq të 
mëdha sa duken nga larg, ai i ktheu shpinën ditëve të 
veta, dersia pa se koha e punës kishte mbaruar, se 
qëllimi më i lartë i jetës kishte përfunduar. Atëherë ai u 
ndërgjegjësua se nuk mund të ketë shpëtim prej 
vendimit Tënd, prandaj ai vjen te Ti me zemër të 
pastër e të kulluar, pastaj të lutet Ty me zë të butë e të 
fshehtë. (9) I nënshtruar para Teje, i përulur dhe me 
kokën ulur, nga frika, atij i dridhen këmbët, lotët i 
përmbysin të dy faqet, ai të thërret Ty o më i 
Mëshirëshmi i mëshiruesve, o më i Mëshirëshmi ndaj 
të Cilit bëjnë kujdes mëshirkërkuesit, o më i 
Dhembshuri te i Cili shkojnë të kërkojnë falje lutësit 
për faljen e gjynaheve, o Ti që e ke faljen më me 
shumicë se dënimin, o Ti që e ke kënaqësinë  shumë 
më të madhe se zemërimin; (10) O Ti që je i  
falënderuar dhe i lavdëruar te krijesat Tuaja me faljen 
Tënde pa qortim.  

O Ti që i ke mësuar robtë e Tu me pranimin e Teubes, o 
Ti që me Teuben ke përmirësuar të shprishurit, o Ti që je 
i kënaqur me punën e tyre të pakët, o Ti që mjaftohesh 
prej tyre me pak në vend të shumë, o Ti që ke siguruar 
për ata përgjigjen e lutjes, o Ti që i ke premtuar atyre me 
veten Tënde për t’i shpërblyer ata pa qortim. (11) Unë 
nuk jam më kundërshtuesi i atyre që të kanë kundërshtuar 
Ty dhe Ti i ke falur ata, unë nuk jam më i qortuari i atyre 
që të kanë kërkuar ndjesë Ty dhe që Ti e ke pranuar 
ndjesën prej tyre, unë nuk jam më i padrejti i atyre që 
kanë bërë Teube dhe te Ti e ke pranuar Teuben e tij e je i 
kënaqur me të. (12) Në këtë gjendje që jam unë bëj Teube 
para Teje si i penduari për tejkalimet që ka bërë, i 
vetëdijshëm për ato që janë grumbulluar mbi të dhe 
sinqerisht i turpëruar për punën në të cilën ka rënë. (13) 
Ai e din se falja e fajit të madh nuk është punë e rëndë për 
Ty, as tejkalimi në gjynahe nuk të ve Ty në vështirësi, as 
mundësia e fajeve të dënueshme, Ty nuk të rëndon aspak. 
Më i dashuri i robërve te Ti është ai që heq dorë prej 
mohimit Tënd, që nuk këmbëngul dhe i ven vetes detyrë 
të kërkojë faljen e gjynaheve. (14), Unë nuk mbaj 
përgjegjësi për ata që të mohojnë Ty dhe kërkoj mbrojtjen 
Tënde që të mos këmbëngul në mohim, të kërkoj Ty 
faljen e gjynaheve për punët që kam lënë mangut, kërkoj 
ndihmën Tënde për punët që nuk kam pasur mundësi. 
(15) O Zoti im, dhuro paqe dhe shpëtim për 
Muhammedin dhe për familjen e tij!  

Më dhuro detyrimet që kam ndaj Teje, më fal prej punëve 
që unë i kam marrë detyrë nga Ti, më shpëto prej gjërave 
nga të cilat kanë frikë keqbërësit. Vetëm Ti je i mbushur 
me falje, vetëm prej Teje shpresohet falja e gjynaheve, Ti 
je i njohur për faljen pa qortim. Unë nuk kam kërkesë te 
ndonjë tjetër peveçse te Ti dhe nuk kam dikë tjetër që të 
më falë gjynahet përveç Teje, vetëm Ti je i merituari për 
të qenë i dlirë nga mangësitë dhe nga nevojat. (16) Për 
veten time unë nuk kam frikë vetëm prej Teje, Ti je i 
devotshmi e Falësi i gjynaheve. Dhuro paqe dhe shpëtim 
për Muhammedin e për familjen e Muhammedit, më kryej 
nevojën që kam dhe jepi sukses kërkesës sime, fale fajin 
tim, siguroje frikën për veten time. Vetëm Ti je Fuqiploti 
mbi të gjitha sendet dhe kjo për Ty është fare e lehtë, 
pranoje lutjen o Zot i botëve. 

Lutja e trembëdhjetë 
 

LUTJE PËR KËRKIMIN E NEVOJAVE 
PREJ ALL’LLAHUT TË LARTËSUAR 

 

(1) O Zoti im, te Ti është vendpërfundimi i kërkesave për 
nevojat; (2) vetem te Ti është arritja e kërkesave; (3) 
Mirësitë e Tuaja nuk blihen me çmime; (4) mirësitë Tuaja 
nuk turbullohen nga dhëniet e mëdha; (5) me Ty nuk ia ke 
nevojën askujt dhe pa Ty gjithnjë je në nevojë; (6) Ti je i 
dëshiruari për t’u arritur dhe largimi prej Teje nuk është i 
dëshiruar. (7) O Ti që depozitat Tuaja nuk i mbarojnë 
kërkesat; (8) o Ti që mjetet nuk e zëvendësojnë urtësinë 
Tënde; (9) o Ti që nuk i ndërpret nevojat e nevojtarëve; 
(10) o Ti që nuk të lodhin thirrjet e lutësve; (11) prej 
krijesave Tuaja Ti je i lavdëruar që s’ke nevojë për asnjë 
gjë dhe vetëm Ti i plotëson nevojat e tyre. (12) Kush 
përpiqet te ndonjë tjetër, Ti e çon atë në varfëri dhe ata 
kanë nevojë vetëm për Ty; (13) kush përpiqet të plotësojë 
nevojën e vet me Ty dhe kërkon që të largojë varfërinë 
nga vetja me Ty, në të vërtetë e ka kërkuar plotësimin e 
nevojës në vendin ku i kryhet dhe prej nga ajo i vjen atij 
ashtu siç e ka kërkuar; (14) kush i drejtohet me kërkesën e 
vet ndonjërit prej krijesave Tuaja, ose e bën atë shkak për 
sukses dhe nuk të bën Ty, Nga ana Jote ai është privuar 
dhe me duart e veta ka përgatitur humbjen e bamirësisë. 

(15) O Zoti im, unë kam një nevojë te Ti; Puna ime ka 
qenë e mangët ta plotësojë atë, aftësitë e mia nuk e 
arrijnë nevojën që kam, prandaj, më shkoi mendja që 
t’ia them dikujt, i cili i ngren nevojat te Ti, por që nuk 
ka nevojë të ngrejë kërkesa për vete te Ti, kjo ishte 
njëra prej shkarjeve të atyre që gabojnë dhe njëra prej 
shkarjeve të fajtorëve. (16) Pastaj dola nga shkujdesja 
duke të përmendur vetëm Ty. Me mbarësinë Tënde u 
ngrita nga rrëshqitja ku rashë dhe me shpejtësi u 
ktheva te Ti për të rregulluar shkarjen time; (17) dhe 
thashë: i Plotpushtetshmi është vetëm Zoti im,si mund 
të kërkojë nevojtari prej nevojtarit? Si mund të 
shpresojë i varfëri prej të varfërit? (18) Me dëshirën 
time të madhe të kam qëllim vetëm Ty o Zoti im e me 
siguri të plotë, te Ti e hodha shpresën. (19) Unë e dija 
se kërkesat e mia, janë të lehta për Ty, gjëja më e 
madhe që unë kërkoj dhuratë prej Teje, ndaj pasurisë 
Tënde të pamatë nuk ka asnjë rëndësi, bujaria jote nuk 
pakësohet nga kërkesa e dikujt dhe dora Jote dhënëse 
është më lart se të gjitha duart. (20) O Zoti im, dhuro 
paqe dhe shpëtim për Muhammedin dhe për familjen e 
tij! Me bujarinë Tënde më dhuro të mira dhe me 
drejtësinë Tënde mos m’i ndalo edhe kur e meritoj 
ndalimin. Unë nuk jam i pari që shpresoj në Ty dhe Ti 
i dhurove edhe pse unë meritoj ndalimin e dhënies. 
Unë nuk jam i pari lypës që të lyp Ty, të cilit Ti i jep 
edhe pse ai e kishte bërë të detyrueshëm privimin.         

(21) O Zoti im, dhuro paqe dhe shpëtim për 
Muhammedin dhe për familjen e tij dhe  pranoje lutjen 
time, përgjigju me shpejtësi thirrjes time, të jesh i 
mëshirshëm ndaj nënshtrimit tim dhe të dëgjoje zërin 
tim. (22) Mos e ndërprit shpresën që kam në Ty, mos e 
prit lidhjen që kam me Ty, për këtë nevojë e për të 
tjera mos më ço te dikush tjetër përveç Teje. (23) Më 
ndihmo që kërkesa ime të ketë sukses, më ndihmo në 
kryerjen e nevojës time dhe që kërkesa ime të arrijë 
para se unë të mos jem më në gjendjen që jam. Këtë ta 
kërkoj me lehtësimin Tënd të vështirësisë e me 
caktimin Tënd të mirë për mua në të gjitha punët. (24) 
Dhuro paqe dhe shpëtim për Muhammedin dhe për 
familjen e tij, paqe dhe shpëtim në rritje të përhershme, 
të pandërprerë e pambarim në kohë; bëje këtë ndihmë 
për mua dhe shkak për suksesin e kërkesës time, me të 
vërtetë Ti je bujari më i madh; (25) o Zot, për këtë 
kërkesën time… (përmende nevojën që ke, pastaj bëj Sexhde 
dhe ashtu siç je në Sexhde thuaj): 
«Mirësia Jote më ka qetësuar zemrën, bamirësia Jote 
më ka orientuar. Unë të lutem Ty me veten Tënde, me 
Muhammedin e me familjen e tij( paqja dhe shpëtimi 
Yt qoftë mbi ata!) të mos më kthesh shpresëhumbur». 

Lutja e katërmbëdhjetë 
 

LUTJE KUR I BËHEJ PADREJTËSI 

DHE KUR SHIKONTE TE MIZORËT 
VEPRIM QË NUK E DËSHIRONTE 

 

(1) Për Ty nuk janë të panjohura ankimet e të 
dhunuarve nga padrejtsitë. (2) Ti nuk ke nevojë as për 
tregimet e tyre e as për dëshminë e shikuesve. (3) O Ti 
që ndihma Jote është afër të dhunuarve nga padrejtsitë; 
(4) o Ti që ndihma Jote është larguar prej mizorëve; (5) 
Ti e din o Zoti im, se ç’më ka gjetur mua prej (filanit të 
birit të filanit), nga ato që Ti i ke ndaluar. Ai më ka 
dhunuar me mundësitë që Ti i ke dhënë atij, më ka 
dhunuar me mirësinë Tënde që i ke dhënë atij e me 
mos pasjen frikë prej ndëshkimit Tënd për këtë mirësi 
që ai kishte. (6) O Zoti im, dhuro paqe dhe shpëtim 
për Muhammedin dhe për familjen e tij! Me fuqinë 
Tënde ndaloje dhunuesin dhe armikun tim në 
padrejtësinë që më bën, me fuqinë Tënde largoje prej 
meje të mprehtën e shpatës së tij, preokupoje atë me 
punët që ka më afër e me punët që nuk ka mundësi të 
bëjë. (7) O Zoti im, dhuro paqe dhe shpëtim për 
Muhammedin e për familjen e tij.  

Mos i’a bëj të lehtë të padrejtit padrejtësinë mbi mua, 
zbukuroje te ai ndihmën time, më ruaj prej punëve të 
tij të këtij lloji dhe mos më bëj të jem në gjendjen e tij. 
(8) O Zoti im, dhuro paqe dhe shpëtim për 
Muhammedin dhe për familjen e tij, më ndihmo 
kundër tij me një ndihmë prezente, e cila prej 
zemërimit tim me atë të jetë shërim dhe zemërimi im i 
madh ndaj tij të jetë besë. (9) O Zoti im, dhuro paqe 
dhe shpëtim për Muhammedin dhe për familjen e tij, 
më kompenso padrejtësinë e tij me faljen Tënde, 
bëmat e tij të këqia mbi mua shndërroi me mëshirën 
Tënde. Të gjitha punët janë të lehta derisa nuk 
tejkalojnë zemërimin Tënd dhe çdo  pësim  është i 
barabartë nëse nuk vjen sëbashku me zemërimin Tënd. 
(10) O Zoti im, ashtu siç e ke bërë të urryer për mua të 
më bëhet padrejtësi, më ruaj që edhe unë të mos bëj 
padrejtësi. (11) O Zoti im, nuk i ankohem askujt 
përveç Teje, nuk kërkoj ndihmën e ndonjë sundimtari 
përveç Teje. Vetëm Ti je i dëlirë nga të metat, dhuro 
paqe dhe shpëtim për Muhammedin e për familjen e 
tij, nderoje lutjen time me përgjigje dhe ankimin tim 
shoqëroje me ndryshim. (12) O Zoti im, mos më dëno 
me prejen e shpresës prej drejtësisë Tënde e mos e 
sprovo atë me siguri për mohimin Tënd, që ai të 
këmbëngulë në padrejtësinë ndaj meje e të më hajë të 
drejtën që më takon; bëji atij të njohur sado pak 
kërcënimin Tënd për mizorët,  

ma bëj mua të njohur premtimin Tënd për përgjigjen e 
lutjes së atyre që janë në vështirësi. (13) O Zoti im, 
dhuro paqë e shpëtim për Muhammedin e për familjen 
e tij! Bëj që unë të mos kundërshtoj ato që Ti ke 
vendosur për të mirën time e ato kundra meje, bëj që 
unë të jem i kënaqur me ato që ke marrë prej meje e 
me ato që nuk dëshiroj të më merren, më udhëzo në 
atë që është më e drejtë dhe bëj që unë të punoj atë që 
është me më shumë shpëtim. (14) O Zoti im, nëse 
zgjedhja ime te Ti është vonimi i dënimit për mua e 
lënia e hakmarrjes ndaj atij që më ka bërë padrejtësi 
deri ditën e Kijametit e grumbullimit të pretenduesëve 
për të drejtë ndaj tjetrit dhuro paqe dhe shpëtim mbi 
Muhammedin e mbi familjen e tij dhe  nga ana Jote më 
përforco me një argument të qartë, të vërtetë dhe me 
durim të përhershëm. (15) Më ruaj mua prej dëshirës së 
keqe e prej frikës së tepruar. Në zemrën time bëj 
formën e shpërblimit Tënd që ke rezervuar për mua e 
të dënimit që Ti ke përgatitur për armikun tim. Këtë 
bëje që unë të jem i kënaqur me vendimin e me 
caktimin Tënd dhe me garancinë time që Ti ke 
përzgjedhur. (16) Pranoje këtë lutje o Zot i botëve, me 
të vërtetë Ti je Zotëruesi i mirësisë më të madhe, 
vetëm Ti  je Fuqiploti mbi gjithçka. 

Lutja e pesëmbëdhjetë 
 

LUTJE KUR SËMUREJ, KUR KISHTE 

NDONJË PREOKUPIM TË MADH   

OSE KUR I BINTE NDONJË PËSIM 

 

(1)Vetëm për Ty është falënderimi e lavdërimi që unë 
vazhdoj të kem shëndet të mirë.Vetëm për Ty është 
falënderimi e lavdërimi për ato sëmundje dhe dobësi që 
Ti bëre në trupin tim; (2) unë nuk e di o Zoti im se në 
cilën nga këto dy gjendje Ti mertion më shumë 
falënderim. Cila nga këto dy kohë ka më përparësi për 
të të falenderuar Ty? (3) Koha e shëndetit në të cilën Ti 
përgatite për mua ushqimet më të mira dhe më të 
shijshme, me të cilat më aktivizove që të meritoj 
kënaqësinë e mirësisë Tënde dhe me të cilat Ti më 
forcove dhe më bërë të mbarë të jem në bindjen 
Tënde? (4) Apo koha e sëmundjes, me të cilën Ti më 
shpëtove prej gjynaheve me mirësitë me të cilat më 
respektove? Lehtësim nga barra e gjynaheve që 
rëndojnë mbi shpinën time, pastrim prej të këqijave ku 
jam zhytur, tërheqje e vëmëndjes për të bërë Teube 
dhe kujtesë për të shlyer gjynahet me dhënien e 
mirësisë. (5) Gjatë kësaj kohe çdo punë të pastër që 
kanë shkruar për të mirën dy shkruesit,  

të cilët nuk ka zemër t’i mendojë e nuk ka gjuhë t’i 
shqiptojë e, ato janë bamirësit e punëve Tuaja për 
mua.(6) O Zoti im, dhuro paqe dhe shpëtim për 
Muhammedin e për familjen e tij, bëje të dashur për 
mua punën me të cilën Ti je i kenaqur prej meje, bëje 
të lehtë për mua atë që Ti  ke vendosur për mua, më 
pastro nga ndyrësia e punëve të kaluara, shuaje prej 
meje të keqen e punëve të mia të mëparshme, bëj që 
unë të fitoj suksesin e shijimit të ëmbëlsisë së qetësisë 
pas sëmundjes, më mëko me kënaqësinë e plotë, bëje 
shpëtimin tim prej sëmundjes që kisha deri në shërimin 
 Tënd, shndërimin tim nga i shtrirë për tokë deri në 
tejkalimin Tënd, shpëtimin tim prej mundimit të rëndë 
deri në kënaqësinë e mëshirës Tënde dhe shpëtimin 
tim nga kjo gjendje e rëndë. (7) Me të vërtetë vetëm Ti 
je Filluesi i bamirësisë, Dhënësi i mirësive të mëdha e 
të vazhdueshme, vetëm Ti je Dhuruesi bujar, vetëm Ti 
je Zotëruesi i madhështisë dhe i nderimit. 
 
 

 

 



. . . . . . . . . . . . . . . . . . . . . . . . . . . ..  

129 

 

 

 

  

 

 

 

  



130 

Lutja gjashtëmbëdhjetë 

LUTJE KUR KËRKONTE SHLYRJEN 

E  GJYNAHEVE OSE KUR PËRULEJ 

TË KËRKONTE FALJE 

 

(1) O Zoti im, me mëshirën Tënde ndihmohen gjyn-
aqarët; (2) o Ti që me përmendjen e mirësive Tuaja 
gjejnë strehim nevojtarët; (3) o Ti që prej frikës Tënde 
qajnë të gabuarit; (4) o Qetësues i çdo të egërsuari në 
dhe të huaj, o Heqës i çdo hidhërimi të madh, o Ndi-
hmues i çdo të vetmuari të privuar prej ndihmës, o 
Përkrahës i çdo nevojtari të përzënë; (5) Ti i ke për-
fshirë të gjitha gjërat me mëshirën dhe me diturinë Të-
nde; (6) Ti ke bërë pjesë prej mirësisë Tënde për çdo 
krijesë; (7) o Ti që e ke faljen më të lartë se dënimin; 
(8) o Ti që mëshira të ecën  përpara zemërimit; (9) o Ti 
që dhënien e ke më me shumicë se ndalimin; (10) o Ti 
që i përfshinë të gjitha krijesat në pasurinë Tënde; (11) 
o Ti që nuk shpreson shpërblim prej atij që i ke dhënë; 
(12) o Ti që nuk e tepron dënimin mbi atë që të kun-
dërshton: (13) dhe unë o Zoti im jam robi që Ti e ke 
urdhëruar të lutet dhe ai tha: i’u përgjigja thirrjes Tën-
de dhe kërkoj ndihmën Tënde, ja, unë o Zot jam para 
Teje; (14) unë jam ai që gjynahet i rëndojnë mbi 
shpinë, unë jam ai që e kalova jetën duke bërë faje,   

unë jam ai që nga padija të kundërshtova Ty, por Ti 
nuk mertion që unë të të kundërshtoj; (15) o Zoti im, a 
nuk je Ti i Mëshirëshmi me atë që të lutet Ty pa 
pushim? A nuk je Ti Falësi i gjynaheve të atij që qan 
për Ty me lot? A nuk je Ti falësi për atë që të ka 
kërkuar faljen e gjynaheve me fytyrë përulur? A nuk je 
Ti Pasuruesi i atij që të është ankuar për varfëri i 
mbështetur vetëm në Ty; (16) Zoti im, Ti nuk e nxjerrë 
duarbosh atë që nuk gjenë dhënës tjetër përveç Teje, Ti 
nuk e lë pa ndihmë atë që nuk mbaron punë te ndonjë 
tjetër përveçse te Ti.(17) Zoti im, dhuro paqë e 
shpëtim për Muhammedin e për familjen e tij, mos më 
kthe shpinën se unë kam ardhur te Ti, mos më privo se 
unë kam ardhur të të lyp Ty, mos ma përplas derën në 
fytyrë se unë kam ardhur para Teje.(18) Ti e ke cilësuar 
veten Tënde me mëshirë, dhuro paqe dhe shpëtim për 
Muham’medin dhe për familjen e tij, më mëshiro, Ti e 
ke emërtuar Veten me falje, prandaj më fal mua.(19) Ti 
o Zoti im sheh si më kullojnë lotët nga frika prej Teje, 
sheh si rreh zemra ime prej frikës Tënde dhe si dridhen 
gjymtyrët e mia prej madhështisë Tënde. (20) Të gjitha 
këto vijnë nga turpi që kam për punën time, për këtë 
jam mekur e nuk e ngre dot zërin te Ti dhe gjuha ime 
nuk i nxjerrë dot fjalët që unë të meditoj me Ty. (21) O 
Zoti im, vetëm për Ty është falënderimi e lavdërimi, sa 
të meta më ke mbuluar e nuk më turpërove, sa faje më 
ke mbyllur e nuk më denoncove,  

sa faje kam bërë dhe Ti  nuk më çjerr maskën për ato, 
sa punë të vështira e të turpshme kam bërë dhe Ti nuk 
mi vare në qafë, sa fjalë dhe sa punë të turpshme të 
miat Ti nuk i zbulove që t’i shihnin fqinjët e mi e 
smirzijtë e mirësive Tuaja që unë kisha; (22) por as kjo 
nuk më ndaloi që unë të nxitoj në të keqen për të cilën 
Ti më kishe njoftuar. (23) Cili është më injorant se unë 
o Zoti im për udhëzimin Tënd? Cili është më i 
shkujdesur se unë për pjesën e tij në të mirën? Cili 
është më larg se unë në përmirësimin e vetes? Kur ato 
që Ti më ke dhënë prej furnizimit Tënd unë i shpenzoj 
në punët që të kundërshtoj Ty nga të cilat Ti më ke 
ndaluar, cili është futur më thellë në të gabuarën e cili 
ka ecur më përpara se unë në të keqen? Kur unë jam 
para thirrjes Tënde e para thirrjes së shejtanit, unë 
ndjek thirrjen e tij pa qenë i verbuar dhe duke e ditur 
mirë se kush është ai, madje edhe pa harruar se duhet 
të ruhem prej tij; (24) atëherë unë jam plotësisht i 
vetëdishëm se përfundimi i thirrjes Tënde është 
Xhen’neti dhe përfundimi i thirrjes së tij është zjarri. 
(25) Ti je i Plotpushtetëshmi pa asnjë të metë, sa e 
çuditshme është që unë dëshmoj kundër vetes dhe këtë 
e numëroj prej punëve të mia të fshehta. (26) Por më e 
çuditshme është falja Jote për mua, ngadalsimi Yt për 
shpejtimin e dënimit tim. Kjo nuk është nga respekti 
im për Ty, por është kujdesi Yt ndaj meje, është mirësi 
nga ana jote për mua,  

që unë të ndalohem nga punët që sjellin zemërimin 
Tënd, që unë të lë punët e liga nxirëse të fytyrës, sepse 
falja Jote për mua është më e dashur te Ti se sa dënimi 
im. (27) Unë o Zoti im, kam shumë faje, të këqiat e 
mia kanë lënë gjurmë, kam bërë punët më të 
shëmtuara, jam më i ashpri në të gabuarën nga 
shkujdesja. Me ndërgjegje jam më i dobëti në bindjen 
ndaj Teje e më i pavëmendëshmi në pritje të 
kërcënimit Tënd, që unë të numëroj të metat e mia, ose 
të kem fuqi të përmend fajet e mia. (28) Në të vërtetë 
unë me këto qortoj veten, duke shpresuar në faljen e 
në mëshirën Tënde, pasi me këto përmirsohet puna e 
fajtorëve dhe shpresohet mëshira jote me të cilën 
shpëtohen qafat e të gabuarëve.(29) O Zoti im, këtë 
qafën time e kanë skllavëruar fajet, dhuro paqë e 
shpëtim për Muhammedin e për familjen e tij. Me 
faljen Tënde jepi liri qafës time. Mbi këtë shpinën time 
rëndon pesha e gabimeve, dhuro paqe e shpëtim për 
Muham’medin e për familjen e tij dhe me mirësitë 
Tënde lehtësoje këtë barrë. (30) O Zoti im, sikur unë të 
qaj para Teje derisa të më bjerë për tokë kokërdhoku i 
syrit dhe sikur unë të vajtoja derisa të më mekej zëri, të 
qëndroja në këmbë para Teje  derisa  të më ënjteshin 
këmbët, të bëja ruku për Ty derisa të më luante nga 
vendi shtylla e kurrizit, të bëja sexhde për Ty derisa të 
binte përdhe e zeza e syrit, të haja baltën e tokës gjatë 
gjithë jetës time,  

të pija ujin e pluhurit të fundit të kohës time dhe gjatë 
gjithë kësaj kohe të përmendja Ty derisa të më thahej 
gjuha, e të mos e hidhja shikimin lart në qiell nga turpi 
prej Teje, as me këtë unë nuk do të kisha merituar 
shlyerjen qoftë edhe vetëm të një pune të keqe nga 
punët e mija të këqia. (31) Nëse Ti më fal kur të 
shprehësh faljen Tënde të gjynaheve, të më falësh kur 
unë të meritoj faljen Tënde, përsëri kjo nuk është e 
detyrueshme se unë e meritoj dhe as që jam prej atyre 
për të cilët behet detyrë falja, sepse dënimi im prej Teje 
është zjarri qysh kur unë të kundërshtova Ty për herë 
të parë dhe nëse Ti me dënon, patjetër që nuk më bën 
asnjë padrejtësi. (32) Zoti im, kur Ti më mbështolle me 
mbulimin Tënd e nuk më nxorre por me le dhe me 
bujarinë Tënde nuk e shpejtove dënimin për mua. Me 
mirësinë Tënde ishe i butë me mua dhe kurrë nuk e 
ndryshove mirësinë Tende për mua, ty nuk ta hoqi 
pastërtinë ajo që Ti dije për mua. Mëshiroje  
përkushtimin tim të gjatë, mjerimin tim të fortë e 
pozitën time të keqe. (33) O Zoti im, dhuro paqe e 
shpëtim për Muhammedin dhe për familjen e tij, më 
ruaj prej gjynaheve të rënda, bëje mbarë që të jem në 
bindjen Tënde, bëj që unë të kthehem te Ti me 
mënyrën më të bukur, më pastro me Teube, më 
përkrah me ruajtjen, më përmirëso me falje, më mëko 
ëmbëlsinë e faljes së gjynaheve, më bëj pjesë të  faljes 
Tënde dhe skllavin e liruar të mëshirës Tënde,  

shkruaj për mua sigurinë prej zemërimit Tënd; me këto më 
përgëzo këtu në këtë botë dhe jo në botën e ardhëshme, 
me jep atë përgëzim që unë e di dhe bëj për mua të njohur 
një shenjë që unë të dalloj atë përgëzim. (34) Me fuqinë 
Tënde kjo aspak nuk të vë Ty në vështirësi e as nuk të 
lodh me forcën Tënde e as nuk të vështirëson në butësinë 
Tënde, as të rëndon në dhuratat e mëdha për të cilat 
tregojnë argumentet Tuaja, Ti bën atë çka dëshiron dhe 
gjykon si të dëshirosh, me të vërtetë Ti je Fuqiploti mbi të 
gjitha sendet. O Zoti im, dhuro paqe e shpëtim për 
Muhammedin dhe për familjen e tij të pastër. 

Lutja e shtatëmbëdhjetë 

LUTJE KUR PËRMENDEJ SHEJTANI DHE 

AI KËRKONTE MBROJTJEN E 

ALL’LLAHUT PREJ  TIJ PREJ  

ARMIQËSISË SË TIJ DHE PREJ 

INTRIGAVE TË TIJ 

 

 (1) O Zoti im, kërkojmë mbrojtjen Tënde prej 
ngacmimeve të shejtanit të përzënë, prej ngatërresave 
dhe prej hileve të tij, prej shpresave dhe premtimeve të 
tij të rreme dhe prej mashtrimeve e prej kurtheve të tij. 
(2) Që kurthet e tij të mos ndikojnë në ne për të na 
larguar nga bindja ndaj Teje, që ai të na përdorë për të 
kundërshtuar Ty, që ai të zbukurojë gjërat që ne kemi 
ashtu siç i duam të bukura dhe që ai të mos na e 
paraqisë të mirë atë që ne nuk e duam. (3) O Zoti im, 
me adhurimin për Ty përzëre atë prej nesh, poshtëroje 
atë me punën tonë për dashurinë Tënde, vendos në 
mes nesh dhe në mes tij një perde që ai nuk e gris dot 
dhe një mur të fortë pa zgavra që ai nuk e shkatërron 
dot. (4) O Zoti im, dhuro paqe dhe shpëtim për 
Muhammedin dhe për familjen e tij! Largoje shejtanin 
prej nesh dhe bëj që ai të merret me disa prej armiqve 
Tua. Me përkujdesjen Tënde më të mirë na ruaj ne prej 
atij, lagoi prej nesh mashtrimet e tij.  

Bëj që ai të na kthejë shpinën dhe largoje prej nesh 
ndikimin e tij!(5) O Zoti im, dhuro paqe dhe shpëtim 
për Muhammedin dhe për familjen e tij, na jep 
udhëzim për në rrugën e drejtë në masë të barabartë 
dhe rrugën e tij të humbjes, na furnizo me devotshmëri 
kundër mashtrimeve të tij, për ne bëj rrugën e ruajtjes 
prej Teje të kundërt me rrugën e tij të shkatërrimit. (6) 
O Zoti im, mos bëj për të rrugëhyrje në zemrat tona 
dhe mos lejo që ai të zë vend tek ne. (7) O Zoti im, na 
e bëj të njohur çdo gjë të gabuar që ai hedh në mendjet 
tona dhe kur këtë të na e bësh të njohur na ruaj prej tij, 
na njofto për mashtrimet e tij, na frymëzo me atë që do 
të përgatitemi kundër tij, na zgjo prej gjumit të 
shkujdesjes që të mos mbështetemi te ai dhe me 
mbarësinë Tënde përmirësoje ndihmën për ne kundër 
tij. (8) O Zoti im, bëji thellësitë e zemrave tona të 
mohojnë punën e tij dhe fut ndër ne qëllim Tënd pët të 
prishur mashtrimet e tij. (9) O Zoti im, dhuro paqe dhe 
shpëtim për Muhammedin dhe për familjen e tij, hiqe 
pushtetin e tij prej nesh, prite shpresën që ai ka në ne 
dhe sprapsi mashtrimet e tij prej nesh. (10) O Zoti im, 
dhuro paqe dhe shpëtim për Muhammedin dhe për 
familjen e tij, bëj që prindërit tanë, fëmijët tanë, njerëzit 
tonë të familjes e të afërmit tonë, farefisi ynë, fqinjët 
tanë, besimtarët dhe besimtaret të jenë të ruajtur prej tij 
në një vend të sigurt, në një kështjellë të fortë, në një 
shpellë penguese.  

Vishi atyre mburojën ruajtëse prej tij dhe jepi atyre armët 
më të efektshme kundër tij. (11) O Zoti im, njofto për 
këtë cilindo prej tyre që ka dëshmuar se vetëm Ti je Zoti 
i të gjitha gjërave, që nuk ka bërë dikë tjetër zot përveçse 
Teje. Njofto atë që  për Ty ai e ka kundërshtuar shejtanin 
me të vërtetën e adhurimit dhe me Ty ai ka kërkuar 
ndihmë që të njohë dituritë se Zoti i çdo gjeje je vetëm 
Ti. (12) O Zoti im, zgjidhi ato që ai ka lidhur, shpërndaj 
ato që ai ka ngjitur, prishe atë që ai ka sajuar, mos i jep 
mbështetje vendosmërisë së tij dhe prishi të gjitha punët 
e tij. (13) O Zoti im, shpartalloje ushtrinë e tij, asgjësoje 
mashtrimin e tij, shëmbe shpellën e tij dhe thyeje hundën 
e tij. (14) O Zoti im, na bëj në rradhët e armiqve të tij 
dhe na ndajë prej miqve të tij. Ne nuk i bindemi atij kur 
na cënon dëshirat dhe nuk i përgjigjemi atij kur na bën 
thirrje, ne urdhërojmë të kundërshtojë atë cilindo që i 
bindet urdhërit tonë dhe këshillojmë për ndjekjen e tij atë 
që ndjek ndalimet tona. (15) O Zoti im, dhuro paqe dhe 
shpëtim për Muhammedin vulën e profetëve, zotërinë e 
të dërguarëve dhe për familjen e tij, të mirët të pastërtit, 
na ruaj ne dhe familjet tona, vëllezërit tonë dhe të gjithë 
besimtarët e besimtaret nga të gjitha punët për të cilat të 
kërkuam mbrojtje dhe na jep ruajtjen që të kërkuam Ty 
prej frikës së tij. (16) Dëgjoje lutjen tonë që të drejtuam 
Ty për atë, na këshillo për shkujdesjen tonë ndaj tij, na 
ruaj prej atyre që ne kemi harruar për atë dhe me këtë na 
bëj në gradat e të mirëve e në shkallët e besimtarëve, 
pranoje lutjen tonë o Zot i botëve. 

Lutja e tetëmbëdhjetë 

 

LUTJE KUR PREJ TIJ LARGOHEJ  

 E  KEQJA QË AI KISHTE FRIKË  

 DHE KUR I SHPEJTOHEJ PLOTËSIMI   

I  KËRKESËS 

 

(1) O Zoti im, vetëm për Ty është falënderimi dhe 
lavdërimi për caktimin dhe vendimin Tënd të bukur 
dhe për sprovat Tuaja që i largove prej meje. Mos e bëj 
pjesën time të mëshirës Tënde në faljen Tënde të 
shpejtë që Ti ke bërë për mua, ndryshe do të bëj keq 
me atë çfarë dua dhe i lumtur do të ishte ai që unë nuk 
e dua. (2) Nëse kjo falje është ajo që unë rri ditën në 
hije, ose e ngrys natën nën të do të jetë para një sprove 
të pandërprerë e të një gjynahi që nuk hiqet, atëherë 
më jep atë që më kishe lënë për më vonë dhe më vono 
atë që do të jepje më përpara. (3) Shumë përfundojnë 
me zhdukje edhe pse janë shumë, por edhe pak 
përfundojnë të qëndrueshme edhe pse janë pak, dhuro 
paqe dhe shpëtim për Muhammedin dhe për familjen e 
tij.  

Lutja e nëntëmbëdhjetë 

 

LUTJE PËR SHI NË KOHË THATËSIRE 

 

(1) O Zoti im, na lësho shiun, hidhe mbi ne mëshirën 
Tënde me shiun Tënd prej reve që lëvizin të mbushura 
me ujë, për bimët e mrekullueshme që janë në të gjitha 
anët e tokës Tënde. (2) Bëj mirësi për robërit Tuaj që 
të piqen frutat dhe gjallëroje vendin Tënd me lidhjen e 
kokrrave. Silli engjëjt Tuaj shkrues të jenë këtu me ujë 
të dobishëm nga ana jote, gjithmonë të mjaftueshëm 
dhe me bollëk, shi pikëmadh e të shpejtë. (3) Të 
gjallërohet me atë çka ishte e vdekur, me shiun të 
kthehet ato që kishin humbur, me shiun të dalin ato që 
do të vijnë dhe me shiun të shtohet ushqimi. Re të 
grumbulluara njëra mbi tjetrën, ushqim të shijshëm, 
prej reve palë-palë në të cilat dëgjohet zëri i rrufeve e 
jo shi të pandërprerë, jo krisma të thata shkrepëtimash 
pa shi. (4) Na lësho shi o Zoti im, o Ndihmues, shi të 
begatshëm e shtues të pjellorisë, për herë me shumicë e 
të shpeshtë, me të cilin të rriten bimësia dhe të 
drejtohen bimët e kërrysura nga thatësira. (5) O Zoti 
im na lësho shi që me të të kullojnë pjerrësitë, të 
mbushen gropat, të shpërthejnë lumenjtë, të rriten 
pemët, të lirohen çmimet në të gjitha vendet e mëdha,  

të jetojnë kafshët e njerëzit. Me shiun të plotësohet për ne 
ushqimet e mira, me të të mbijnë bimësia për ne, të kenë 
qumësht bagëtia e të na shtohet fuqia. (6) O Zoti im, 
hijen e shiut mbi ne mos e bëj erë përvëluese, të ftohtët e 
shiut mbi ne mos e bëj shkatërrues, rrebeshin e shiut mbi 
ne mos e bëj vrasës, ujët e shiut mos e bëj për ne të 
papijshëm. (7) O Zoti im, dhuro paqe dhe shpëtim për 
Muhammedin dhe për familjen e Muhammedit dhe na 
furnizo me ushqim prej begative të qiejve e të tokës, me 
të vërtetë vetëm Ti je Fuqiploti mbi të gjitha gjërat. 

Lutje e njëzet 

LUTJE PËR MORALET E LARTA E PËR 

PUNËT ME TË CILAT ARRIHET 

KËNAQËSIA E ALL’LLAHUT 

 
(1) O Zoti im, dhuro paqe dhe shpëtim për 
Muhammedin dhe për familjen e tij, komunikoje besimin 
tim të plotë, bëje diturinë time të qëndrueshme, 
përfundoje qëllimin tim në qëllimin më të mirë e punën 
time në punën më të mirë. (2) O Zoti im, me mëshirën 
Tënde plotësoje qëllimin tim, me diturinë që është tek Ti 
saktësoje diturinë time dhe me fuqinë Tende përmirësoje 
atë që është prishur në mua. (3) O Zoti im, dhuro paqe 
dhe shpëtim për Muhammedin dhe për familjen e tij, 
kryje për mua punën për të cilën jam i preokupuar, bëj që 
unë të bëj punën për të cilën Ti do të më pyesësh nesër, 
mbushi ditët e mia me qëllimin për të cilin Ti më krijove, 
më pasuro, bëj që të kem me shumicë prej furnizimit 
Tënd e mos më sprovo me pritjen e arritjes së furnizimit, 
më bëj të fortë e mos më sprovo me mendjemadhësi, më 
poshtëro për Ty e mos e prish adhurimin tim me 
vetëpëlqim. Njerëzve që janë te unë jepi të mira të 
vazhdueshme që të mos e prish të mirën duke e 
përmendur atë, më dhuro moralet më të larta dhe më ruaj 
prej krenarisë.  

(4) O Zoti im, dhuro paqe dhe shpëtim për 
Muhammedin e për familjen e tij dhe për çdo gradë që të 
më lartësosh ndër njerëzit, me të njejtën gradë të më 
ulësh në veten time. Mos më jep madhështi të dukshme, 
pa bërë më parë në brendësi të shpirtit tim një poshtërim 
në të njetën masë me atë madhështi. (5) O Zoti im, 
dhuro paqe dhe shpëtim për Muhammedin dhe për fa-
miljen e Muhammedit, më bëj të qëndrueshëm në 
udhëzimin e mirë që të mos e ndërroj atë, bëj për mua 
një rrugë të vërtetë që të mos mënjanohem prej saj dhe 
një vendosmëri në zemër që të mos dyshoj në të. Jetën 
time vishe me rrobën e shërbimit në bindjen Tënde. Kur 
jeta ime të jetë kullotë për shejtanin, më merr pranë 
Vetes para se të vijë te unë  zemërimi Yt dhe mbi mua të 
bjerë zemërimi Yt. (6) O Zoti im, mos lër në mua asnjë 
gjë të qortueshme pa e përmirësuar, asnjë ves të fshehtë 
të qortueshëm pa e përmirësuar, asnjë punë të mirë të 
mangët pa e plotësuar. (7) O Zoti im, dhuro paqe dhe 
shpëtim për Muhammedin dhe për familjen e 
Muhammedit dhe zemërimin e njerëzve ndaj meje 
shndërroje në dashuri, smirën e mizorëve në dashuri ze-
mre, akuzën e të mirëve në besueshmëri, armiqësinë e më 
të afërmëve në miqësi, ndërprerjen e lidhjeve me të 
afërmit në lidhje të ngushtë, braktisjen e të afërmëve në 
ndihmë, dashurinë e të përkëdhelurve pa miqësi të pas-
tër korigjim të dashurisë, respektin e dashamirëve të 
rremë në nderim të njërëzve të fisit, hidhësirën e frikës 
prej mizorëve në ëmbëlsinë e sigurisë.                              

(8) O Zoti im, dhuro paqe dhe shpëtim për Muhammedin 
dhe për familjen e tij, ndaloje dorën time kundër atij që 
më ka bërë padrejtësi, gjuhën time kundër atij që është 
armiqësuar me mua, bëj fitore me atë që më sulmon mua, 
më mëso një hile kundër atij që ka ngritur kurth kundër 
meje, më jep fuqi kundër atij që më shtyp mua, 
përgënjeshtroje atë që më njollos, bëj për mua shpëtim 
prej atij që më kërcënon, bëj mbarë për mua bindje ndaj 
atij që më drejton dhe që të shkoj pas atij që më udhëzon 
në të vërtetën. (9)  O Zoti im, dhuro paqë e shpëtim për 
Muhammedin e për familjen e tij, më drejto që të 
kundërshtoj atë që më mashtron me këshilla, të shpërblej 
me të mira atë që më ka braktisur, të shpërblej me dhënie 
të mirë atë që më ka privuar, të shpërblej me mbajtjen  e 
lidhjeve atë që i ka prerë lidhjet me mua, të përmend për 
të mirë atë që më ka kthyer shpinën dhe të fal keqbërësin 
kur e kam kapur. (10) O Zoti im, dhuro paqe dhe shpëtim 
për Muhammedin dhe për familjen e tij, më zbukuro me 
stolitë e të mirëve dhe më vish me rrobën e të 
devotëshmëve në përhapjen e drejtësisë, në frenimin e 
zemërimit, në qetësimin e ngatërresave, në bashkimin e 
përçarëve, në pajtimin e dy vetëve, në përhapjen e të 
mirës, në mbulimin e të shëmtuarës, në zbutjen e 
karakterit, në uljen e zemërimit, në përmirësimin e rrugës, 
në mbajtjen e maturisë, në moralin e mirë të ndërsjellë, në 
garimin në të mirën, në përzgjedhjen e të mirës që duhet 
bërë, në lënien e vënies në dukje të metave të të tjerëve,  

në preferimin e të pamerituarit, në thënien e fjalës së 
vërtetë edhe kur ajo është e rëndë, në pakësimin e fjalëve 
e punëve të mira, në shumimin e fjalëve e punëve të mia 
të këqia. Plotësoje këtë për mua me vazhdimësinë në 
bindje, në përmbajtjen në fjalën e në punën e Xhematit 
dhe në kundërshtimin e atyre që bëjnë sajesa e të 
mendimit të shpikur. (11) O Zoti im, dhuro paqë e 
shpëtim për Muhammedin e për familjen e tij dhe 
furnizimin Tënd më të madh për mua bëje kur unë të 
jemë në moshë të madhe, fuqinë më të madhe të ma 
japësh kur jam i lodhur. Mos më sprovo me përtaci në 
adhurimin për Ty, as me verbëri prej rrugës Tënde, as me 
kundërshtim e kënaqësisë Tënde, as të bashkohem me atë 
që është ndarë prej Teje e as të ndahem prej atij që është 
bashkuar për te  arritur tek Ti. (12) O Zoti im, më bëj që 
të hidhem te Ti kur jam në vështirësia, të lutem Ty kur 
jam në nevojë, të përulem para Teje kur jam në mjerim. 
Mos më vër në sprovë të kërkoj ndihmën e dikujt tjetri 
përveç Teje kur të varfërohem, as me nënshtrimin ndaj 
ndonjë tjetri përveç Teje kur të frikësohem dhe me këtë të 
meritoj braktisjen Tënde, ndalimin e ndihmës nga ana 
Jote dhe largimin Tënd, o më i Mëshirshmi i mëshi-
ruesëve. (13) O Zoti im, dëshirat, mendimet e kota e 
smirën që hedh shejtani në brendësi të zemrës time bëji 
përmendje për madhështinë Tënde, meditim në fuqinë 
Tënde, vështrim në përfundimin e punëve të armikut 
Tënd. Fjalët e liga që dalin prej gjuhës time, fjalët e rënda,  

sharjet në nderë, dëshminë e pa vërtetë, përgojimin e një 
besimtari në mungesë të tij, sharjen e personit në sy e të 
ngjashme me këto, bëji të gjitha këto fjalë falënderim për 
Ty, lavdërime të shumta për Ty, rrugë për të 
madhështuar Ty, falendrim për mirësitë Tuaja, pohim të 
bamirësisë Tënde dhe mos i bëj mohim të mirësive Tuja 
të mëdha. (14) O Zoti im, dhuro paqe dhe shpëtim për 
Muhammedin e për familjen e tij! Me siguri unë nuk do 
të bëj padrejtësi sepse Ti je i Fuqishmi për të më sprapsur 
mua, unë kurrë nuk do të bëj padrejtësi sepse Ti ke 
mundësinë për të më ndaluar mua, unë nuk do të shkoj 
në rrugën e humbjes sepse Ti me ke mundësuar 
udhëzimin për në rrugën e drejtë, unë nuk do të varf-
ërohem sepse prej Teje unë kam pasurinë dhe unë nuk 
do të jem medjemadh i zhytur në gjynahe sepse prej Teje 
e kam këtë pasuri. (15) O Zoti im, jam nisur drejt faljes 
së gjynaheve prej Teje, qëllimi është falja Jote, dëshira 
ime e madhe është arritja e faljes Tënde të madhe, në 
bamirësinë Tënde kam sigurinë. Te unë nuk ka asgjë që 
të bëjë detyrë faljen Tënde të gjynaheve dhe në punën 
time nuk ka asgjë me të cilën të meritoj faljen Tënde. Pas 
këtij gjykimi të vetes te unë nuk ka asgjë tjetër përveç 
mirësisë Tënde, dhuro paqe e shpëtim për Muhammedin 
e për familjen e Muhammedit dhe bëj mirësi për mua. 
(16) O Zoti im, më bëj të flas për udhëzimin që të çon në 
rrugën e drejtë, më inspiro devotshmëri, më drejto në atë 
që është më e pastërt dhe bëj që të kryej ato punë me të 
cilat arrihet kënaqësia Jote më e madhe.  

(17) O Zoti im, bëj që unë të eci në rrugën më 
shembullore dhe më bëj prej njerëzve Tuaj, qofshin ata 
të vdekur apo të gjallë. (18)  O Zoti im, dhuro paqe e 
shpëtim për Muhammedin e për familjen e tij, më jep 
mirësinë e mesatares, më bëj prej atyre që flasin  drejtë 
e që bëjnë punë të mira, më bëj prej të udhëzuarëve në 
rrugën e drejtë, më bëj prej njerëzve të mirë. Bëj për 
mua fitore në jetën tjetër dhe shpëtim në pikën e 
kontrollit. (19) O Zoti im, merr për veten Tënde prej 
meje, atë që unë e kam të sinqertë dhe lër në shpirtim 
tim atë që është me e mirë për veten time. Unë ose do 
të shkatërrohem, ose Ti do të më mbrosh. (20) O Zoti 
im, Ti je Furnizuesi im kur jam i rraskapitur, Ti je 
Dhënësi ku unë privohem, me Ty kërkoj ndihmë kur 
shqetësohem, te Ti marr kompensimin për atë që 
humb e përmirësimin për të prishurën, te Ti gjej 
ndryshimin e asaj që nuk e dua. Bëj për mua mirësi 
para se të më sprovosh me falje, para kërkesës me 
pasuri dhe para rrugës së humbjes me udhëzim, më 
mjafto me të metat e robërve, dhuro për mua sigurinë 
e ditës së Kijametit dhe më jep udhëzimin më të mirë. 
(21) O Zoti im, dhuro paqe dhe shpëtim për 
Muhammedin e për familjen e tij, me butësinë Tënde 
sprapse prej meje çdo të keqe, më ushqe me mirësitë 
Tuaja, me përmirëso me bujarinë Tënde, më mjeko me 
mjeshtrinë Tënde, më bëj hije në mbulesën Tënde, më 
vish me kënaqësinë Tënde.  

Bëje mbarë për mua punën më të udhëzuar në rrugën e 
drejtë kur kam ngatërruar punët dhe më drejto në 
punën më të pastërt kur ato janë të ngjashme dhe bëj 
që unë të eci në rrugën me të cilën Ti je më i kënaqur 
kur rrugët janë kontradiktore. (22) O Zoti im, dhuro 
paqe dhe shpëtim për Muhammedin e për familjen e 
tij, më kurorëzo me mjaftueshmëri për çdo send, me 
trego detyrën më të mirë, më dhuro udhëzimin e vër-
tetë, mos më sprovo me pasuri, më jep qetësi në jetë, 
mos e bëj jetesën time të ashpër herë pas here, mos ma 
kthe lutjen pa përgjigje. Unë kurrë nuk të vë Ty shok e 
ortak dhe as nuk i lutem tjetër kujt përveç Teje. (23) O 
Zoti im, dhuro paqe dhe shpëtim për Muhammedin e 
për familjen e tij, më ndalo nga shpërdorimi, ruaje fur-
nizimin tim nga prishja, jep për mua pasuri të shumtë 
të mbushur me begati dhe në rrugën e udhëzimit për 
mua, bëj që të kem qëllim të mirë në shpenzimin e 
pasurisë. (24) O Zoti im, dhuro paqe dhe shpëtim për 
Muhammedin e për familjen e tij dhe bëj që unë të 
kem fitim të rëndë, më furnizo me ushqim të shumtë. 
Mos bëj që adhurimin për Ty ta bëj me kërkesë dhe as 
të mos mbaj barrën e lodhjeve të mjeteve të jetesës. 
(25) O Zoti im, me fuqinë Tënde kërko prej meje atë 
që unë kërkoj dhe me madhështinë Tënde më shpëto 
prej gjërave nga të cilat unë kam frikë. (26) O Zoti im, 
dhuro paqe dhe shpëtim për Muhammedin e për 
familjen e tij, ruaje autoritetin tim me pasuri,  

mos e tejtërso autoritetin tim me varfëri e me jetësë të 
shtërnguar dhe bëj që unë të furnizoj ata që e meritojnë 
furnizimin Tënd. Të lutem t’i japësh edhe njerëzve Tuaj të 
këqij. Bëj që të sprovohem me falë-nderim ndaj atij që më 
jep e të vihem në provë me poshtërimin e atij që nuk më 
jep, por përveç Teje askush nuk e ka në dorë dhënien e 
ndalimin. (27) O Zoti im, dhuro paqe dhe shpëtim për 
Muhammedin e për familjen e tij, më furnizo shendet në 
adhurim, më jep shpëtim nga brengat në përkohshmërinë, 
më jep dituri në kryerjen e punëve dhe më ruaj nga të gjithë 
të ndaluarat. (28) O Zoti im, mbylle jetën time me faljen 
Tënde, realizoje shpresën time duke shpresuar më-shirën 
Tënde, lehtësoje për mua rrugën e arritjes së kë-naqësisë 
Tënde dhe përmirësoje punën time në të gjitha gjendjet. (29) 
O Zoti im, dhuro paqe dhe shpë-tim për Muhammedin e 
për familjen e tij, më tërhiq vëmendjen në përmendjen 
Tënde kur jam i shkujdesur, më mëso të bëj punët që janë 
në bindjen Tënde gjatë ditëve kur i lë ato pas dore, më fut 
në rrugën e drejtë të dashurisë Tënde me lehtësi dhe me 
këtë plotëso për mua të mirat e kësaj bote e të botës tjetër. 
(30) O Zoti im, dhuro paqe dhe shpëtim për Muhammedin 
e për familjen e tij, ashtu siç nuk ke dhuruar paqe dhe 
shpëtim për ndonjërin prej robëve Tuaj para tij dhe as që do 
të dhurosh për ndonjë tjetër pas tij. Jep për ne të mira në 
këtë botë e në botën tjetër dhe me mëshirën Tënde më 
ruaj prej dënimit të zjarrit. 

Lutje e njëzet e një 
 

LUTJE KUR E HIDHËRONTE NDONJË   
PUNË DHE KUR E SHQETËSONIN 

GABIMET 
 

(1) O Zoti im, o Shpërblyes i individit të pafuqishëm, o 
Mbrojtës i punës së të frikësuarit, më përveçove me 
gabime dhe unë jam pa shoqërues. Unë u dobësova prej 
zemërimit Tënd dhe për mua nuk ka përkrahës. Jam në 
frikë të takimit me Ty dhe për mua nuk ka kush më heq 
këtë frikë. (2) Cili më siguron mua prej Teje dhe Ti je Ai 
që më frikësove? Cili më ndihmon mua dhe Ti  je Ai që 
më ndave veç? Cili më jep mua forcë dhe Ti je Ai që më 
dobësove? (3) O Zoti im, askush nuk shpëton të 
robëruarin përveç Padronit, askush nuk siguron të 
mundurin përveç Triumfuesit dhe askush nuk ndihmon  
të sunduarin përneç Sunduesit. (4) Në fuqinë Tënde o 
Zoti im janë të gjitha këto shkaqe, vetëm për te Ti është 
vrapi, dhuro paqe dhe shpëtim për Muhammedin e për 
familjen e tij dhe jepi siguri frikës time dhe kryeje nevo-
jën time. (5) O Zoti im, nëse Ti e kthen prej meje fytyrën 
Tënde të nderuar, ose më ndalon mirësinë Tënde të 
madhe, ose e pengon për mua furnizimin Tënd, ose 
ndërpret për mua shkaqet e mirësisë Tënde, unë kurrë 
nuk e gjej mjetin që të shpresoj në ndonjë send përveç 
Teje, unë nuk mund të vë në dorë ato që janë te Ti        

me ndihmën e dikujt tjetër përveç Teje, unë jam robi Yt, 
në zotërimin Tënd dhe nën fuqinë Tënde. (6) Asnjë punë 
e imja nuk është në kundërshtim me urdhërin Tënd, ato 
zbatohen në sundimin Tënd, Ti je i Drejti në vendimin 
Tënd. Unë nuk kam fuqi të dal jashtë pushtetit Tënd, unë 
nuk kam mundësi të sulmoj fuqinë Tënde e as të tërheq 
dashurinë Tënde, as të arrijë kënaqësinë Tënde, por unë e 
arrij atë që është te Ti vetëm me bindje ndaj Teje e me 
mirësinë e mëshirës Tënde. (7) O Zoti im, zgjohem e 
ngrysem rob i përulur ndaj Teje, unë vetë nuk bëj as mirë 
e as keq vetëm se me Ty dhe këtë unë e dëshmoj kundër 
vetes time. Unë e pohoj dobësinë e fuqisë time e aftësinë 
time të pakët në sistemimin e punëve, prandaj bëje 
realitet për mua atë që Ti më ke premtur e plotësoje atë 
që Ti më ke dhënë. Unë jam robi Yt i mjeruar e i përulur, 
i pafuqishëm e në gjendjen më të rëndë, i ulët e i 
përbuzur, i poshtëruar, i varfër e i frikësuar që kërkon 
siguri. (8) O Zoti im, dhuro paqe dhe shpëtim për 
Muhammedin e për familjen e tij, mos bëj që unë të 
harroj përmendjen Tënde për mirësitë që më ke dhënë, 
as të jem i shkujdesur ndaj bamirësisë që bëre për mua, as 
të pres shpresën nga përgjigjja Jote edhe kur ajo vonohet 
të vijë te unë atëherë kur jam në gjendje të mirë, në 
gjendje të shtërnguar, në varfëri e në mirëqënie, kur kam 
shëndet e kur jam sëmurë, kur jam në mjerim e kur jam i 
gëzuar, kur kam pasuri e kur kam jetesë të shtërnguar, 
kur jam i pasur e kur jam i varfër.  

(9) O Zoti im, dhuro paqe dhe shpëtim për 
Muhammedin e për familjen e tij, bëj që unë të të 
përshkruaj Ty me fjalët më të mira, të lavdëroj Ty e të 
falënderoj Ty në të gjitha gjendjet, derisa unë të mos jem 
i gëzuar ose i hidhëruar për ato që më ke dhenë e për ato 
që nuk më ke dhënë në këtë botë. Bëj që zemra ime të 
ndjejë frikën ndaj Teje, vëre trupin tim të bëjë ato punë 
që Ti i pranon prej meje, bëje shpirtin tim të jetë i 
preokupuar në bindjen ndaj Teje pa-varësisht nga ato që 
bien mbi mua, derisa unë prej zemërimit Tënd të mos 
dua asnjë send dhe prej kënaqësisë Tënde të mos urrej 
asnjë send. (10) O Zoti im, dhuro paqe dhe shpëtim për 
Muhammedin e për familjen e tij dhe zemrën time 
mbushe vetëm me dashuri ndaj Teje, që ajo të punojë 
vetëm duke të përmendur Ty, gjallëroje atë me frikën dhe 
drithërimën ndaj Teje, forcoje atë më dëshirën e madhe 
për Ty, jepi asaj shpresë në bindjen ndaj Teje, bëj që ajo 
të ecë në rrugët më të dashura te Ti dhe gjatë gjithë 
ditëve të jetës time poshtëroje atë ndaj gjërave që janë të 
ndaluara te Ti. (11) Pastërtinë Tënde në këtë botë bëje 
për mua furnizim, udhëtimin tim bëje për në mëshirën 
Tënde, hyrjen time bëje në kënaqësinë Tënde, 
shpërblimin për mua bëje në Xhennetin Tënd. Më dhuro 
fuqi që të mbajë të gjitha ato me të cilat arrihet kënaqësia 
Jote, largimin tim bëje vetëm për te Ti, dëshirën time bëje 
vetëm për te Ti. Ruaje zemrën time prej egërsisë së 
njerëzve të këqinj, më dhuro shoqërimin me Ty e me 
miqtë Tuaj dhe  me ata që janë në bindjen Tënde. 

(12) Mos bëj që unë të kem mirësi prej ndonjë gjynahqari e 
prej ndonjë mohuesi dhe mos bëj që edhe ata të kenë të 
mirë prej meje, mos bëj që unë të kem nevojë për ata, por 
bëj që zemra ime të jetë e qetë e shpirti im i 
shoqërueshëm, bëj që të mjaftohem vetëm me Ty e me 
njerëzit Tuaj më të mirë. (13) O Zoti im, dhuro paqe dhe 
shpëtim për Muhammedin e për familjen e tij, më bëj për 
ata të afërm, më bëj mua për ata ndihmues, dhuro për mua 
mirësi të mëdha me dëshirën e zjarrtë për te Ti, me  punën 
për hirin Tënd e në ato punë me të cilat Ti i do e je i 
kënaqur. Me të vërtetë vetëm Ti je Fuqiploti mbi të gjitha 
sendet dhe kjo për Ty është nga punët më të lehta. 

Lutja e njëzet e dy 
 

LUTJE NË RASTE VËSHTIRËSISH TË 
MËDHA DHE NË RËNDIMIN   

E  PUNËVE 
 

(1) O Zotim im, Ti e ke ngarkuar trupin tim me ato 
punë që janë më të mirat për të, fuqia Jote mbi trupin 
tim është mposhtëse e fuqisë time. Më jep atë me të 
cilën Ti prej meje je i kënaqur dhe kur unë jam në 
shëndet të plotë merre për veten Tënde, prej meje, atë 
që ka më shumë kënaqësinë Tënde. (2) O Zoti im, unë 
nuk kam fuqi të mbajë punë të rënda, nuk kam durim 
në pësimet e mëdha, nuk kam fuqi të përballoj 
varfërinë prandaj mos e ndërprit furnizimin Tënd për 
mua, mos më lër në dorë të krijesave Tuaja, por Ti vetë 
plotësoje nevojën time dhe Ti vetë plotësoje mjaftimin 
tim. (3) Shiko në mua, shiko në të gjitha punët e mia, 
sepse vetë Ti i ke marrë përsipër këto punë dhe mua 
më ke bërë të mundur për ato. Unë nuk i kryej dot ato 
punë ashtu siç është interesi im. Nëse më dorëzon te 
krijesat Tuaja ata do të më përbuzin, nëse Ti më 
detyron të kërkoj ndihmë te të afërmit e mi, ata do të 
më privojnë, nëse ata do të më japin, do të më japin 
pak dhe gjëra pa dobi e nëse më japin për një kohë të 
gjatë do të më poshtërojnë shumë.  

(4) Me mirësinë Tënde o Zoti im më pasuro, me 
madhështinë Tënde më ndihmo, me bujarinë Tënde 
shtrije dorën mbi mua dhe me ato që janë te Ti më 
pasuro. (5) O Zoti im, dhuro paqe dhe shpëtim për 
Muhammedin e për familjen e tij dhe më shpëto prej 
smirës, më ruaj prej gjynaheve. më largo prej punëve të 
ndaluara, mos më bëj të guximshëm të kundërshtoj 
urdhërat e Tua, dëshirën time bëje që të jetë vetëm te 
Ti, kënaqësia e zemrës time të jetë e lidhur me 
vendimin e me caktimin Tënd, bëj begati në furnizimin 
që më jep e në të gjitha dhëniet e tjera, në të gjitha 
mirësitë e mëdha që më ke dhënë,  më bëj të ruajtuar e 
të mbrojtur në të gjitha gjendjet, më bëj të mbuluar, të 
penguar, të ruajtur nga gjynahet e i mbrojtur vetëm 
prej Teje. (6) O Zoti im, dhuro paqe dhe shpëtim për 
Muhammedin e për familjen e tij, kryej për mua të 
gjitha detryimet që më kë vënë, të gjitha detyrimet me 
të cilat më ke ngarkuar në formën e në mynyrën që ato 
të jenë vetëm në bindje ndaj Teje, si dhe ato që janë 
për ndonjërin prej krijesave Tuaja, sepse për këtë trupi 
im është i pafuqishëm dhe forca ime është shterruar, 
mundësitë e mia nuk i arrijnë ato, pasuria ime nuk 
është e madhe për ato punë e as duart e mia nuk i 
bëjnë dot të gjitha këto që përmenda e ato që kam 
harruar. (7) Të gjitha këto o Zoti im që unë i numërova 
vetes e të tjera ndaj të cilave unë kam qenë i 
shkujdesur, kryeji Ti  me bujarinë e dhënies Tënde,  

kryeji me ato që janë me shumicë te Ti, sepse vetëm Ti 
je më i pasuri e më bujari, derisa të mos mbetet pa u 
kryer asnjëra prej këtyre punëve që të pakësohen të 
mirat për mua e nga moskryerja a këtyre punëve të 
shumëfishohen punët e mia të këqija ditën e takimit me 
Ty o Zot. (8) O Zoti im, dhuro paqe dhe shpëtim për 
Muhammedin e për famijlen e tij dhe më shto dëshirën 
të punoj për hirin Tënd për botën time të ardhëshme, 
derisa unë të njoh në zemrën time të vërtetën e kësaj 
pune, derisa mbi mua të bëhet zotëruese 
përkohshmëria në punët e kësaj bote, derisa punët e 
mira t’i bëj me dëshirë të madhe e të jem i siguruar prej 
të këqijave, ndarjes e frikës. Më dhuro dritë me të cilën 
të eci në mesin e njerëzve, me të cilën të udhëzohem 
në errësirat dhe me të cilën të ndriçohem prej 
dyshimeve dhe me atë dritë të dalloj të vërtetën nga e 
gabuara. (9) O Zoti im, dhuro paqe dhe shpëtim për 
Muhammedin e për familjen e tij, më jep mbulimin e 
frikës prej kërcënimit dhe dëshirën për shpërbilimin e 
premtuar, që unë të gjejë kënaqësinë e asaj për të cilën 
të Lutem Ty dhe për hidhërimin e madh prej të cilit 
kërkoj mbrojtjen Tënde. (10) O Zoti im, Ti e di atë 
çfarë është më e mirë për mua në punët e kësaj bote e 
të botës së ardhëshme, prandaj gjithmonë vetëm Ti të 
jesh pranë meje për nevojat që kam. (11) O Zoti im, 
dhuro paqe dhe shpëtim për Muhammedin e për 
familjen e tij,  

përforcoje te unë të vërtetën kur unë e lë mangut 
falënderimin për Ty, për të mirat që më ke dhënë kur jam 
në gjendje të mirë e në vështirësi, kur jam me shëndet e 
kur jam sëmurë, që unë të njoh prej vetes time kënaqësinë 
e pushimit e sigurinë e shpirtit në të gjitha punët që kam 
detyrë të bëj për Ty, në ato që ndodhin në gjendje frike e 
sigurie, si dhe në gjithçka që ndodh në gjendje kënaqësie e 
zemërimi, dëmi e dobie. (12) O Zoti im, dhuro paqe dhe 
shpëtim për Muhammedin e për familjen e tij, shëroje 
zemrën time prej smirës, derisa të mos kem smirë për 
asnjërin prej robërve Tuaj për ndonjë send që Ti i ke 
dhënë atyre prej mirësive Tuaja, unë të mos i hedh sytë në 
asnjë të mirë prej mirësive Tuaja që Ti i ke dhënë njerëzve 
Tuaj në punët e fesë e të kësaj bote, shëndet të plotë, 
dëvotëshmëri, pasuri e mirëqënie, por bëj që unë të 
shpresoj për vete më të mirë se kjo, vetëm me Ty e vetëm 
prej Teje, Ti je i Vetëm, Ti nuk ke shok..(13) O Zoti im, 
dhuro paqe dhe shëptim për Muhammedin e për familjen 
e tij dhe dhuro për mua ruajtje prej gabimve, kujdes të 
madh prej shkarjeve në këtë botë e në botën tjetër, kur 
jam i kënaqur e i zemëruar, derisa për mua të jetë e 
barabartë kur të jem në ndonjërën nga këto dy gjendje. 
Bëj që të jem veprues në bindjen Tënde e preferues i 
kënaqësisë Tënde në mënyrë të barabartë për miqtë e për 
armiqtë,  



.. . . . . . . . . .. . . . . . . . . . . . . . . . . .. .   

185 

  

 

 

  

 



Sahife Sexhadije . . . . . . . . . . . . . . . . . . . . . . . . . . . . . . . . .  . Lutje në raste vështirësish të mëdha 

186 

derisa edhe armiku im të jetë i siguruar prej padrejtësisë 
e prej dhunës time dhe as miku im të mos lodhet nga 
prirja e dëshirave të mia nga e gabuara. (14) Më bëj prej 
atyre që të luten Ty me zemër të pastër kur janë në 
gjendje të mirë siç të luten Ty të sinqertët nevojtarë, 
me të vërtetë vetëm Ti je i Falenderuari, Ti je i 
Lavdishmi.     

Lutja e njëzet e tre 

 

KUR I KËRKONTE ALL’LLAHUT 
SHËNDET TË PLOTË DHE   KUR 
E  FALËNDERONTE PËR KËTË 

 

(1) O Zoti im, dhuro paqe dhe shpëtim për 
Muhammedin e për familjen e tij dhe më mvish me 
shëndetin Tënd, më mbulo me shëndetin Tënd, më 
ruaj me shëndetin Tënd, me ndero me shëndetin Tënd, 
më pasuro me shëndetin Tënd, jep lëmoshë për mua 
me shëndetin Tënd, dhuro për mua shëndetin Tënd, 
shtrojet e mia bëji me shëndetin Tënd, më përmirëso 
me shëndetin Tënd dhe mos bëj ndarje në mes meje e 
në mes shëndetit Tënd në këtë botë e në botën e 
ardhëshme. (2) O Zoti im, dhuro paqe dhe shpëtim për 
Muhammedin e për familjen e tij dhe më ruaj me 
shëndet të plotë, shërues, të lartë, të shtueshëm, ruajtje 
që lind në trupin tim shëndetin dhe ruajtjen në këtë 
botë e në botën e ardhëshme. (3) Bëj për mua mirësi të 
mëdha me shëndet, më siguri e me shpëtim në fenë e 
ne trupin tim, dritë në zemrën time, aktivitet në punën 
time, frikë për hirin Tënd, frikë prej Teje, fuqi për të 
kryer punët me të cilat Ti më ke urdhëruar, largim prej 
punëve nga të cilat Ti më ke ndaluar e që të mos 
kundërshtoj urdhërat Tuaja.  

(4) O Zoti im, bëj për mua mirësinë e madhe të kryej 
Haxhxh e Umre dhe të vizitoj varrin e të Dërguarit 
Tënd, paqja, shpëtimi, mëshira e begatitë Tuaja qofshin 
mbi të e mbi familjen e tij, gjithmonë e derisa të më 
lësh mua, këtë vit e për çdo vit, bëje këtë për mua të 
pranuar, të falenderuar, të përmendur pranë Teje dhe 
zahire te Ti. (5) Bëje gjuhën time të shqiptojë 
lavdërimin e falënderimin për Ty, që ajo të përshkruaj 
Ty me fjalët më të merituara dhe zgjeroje zemrën time 
që ajo të pranojë udhëzimet e fesë Tënde. (6) Më ruaj 
mua e pasardhësit e mi prej shejtanit të përzënë, prej të 
keqes së çdo helmuesi, të çdo kafshe helmuese vrasëse, 
prej të keqes së çdo gjëje, prej të keqes së çdo gjëje që i 
kemi frikën, prej sherrit të çdo shejtani ngatrrestar, prej 
të keqës së çdo pushtetari tiran, prej të keqes së çdo 
pasaniku që shpejton në dhunë e në kënaqësitë e kësaj 
bote, prej të keqes së çdo të pafuqishmi e çdo të forti, 
prej të keqes së çdo autoritari e çdo të rëni nga posti, 
prej të keqes së çdo të vogli e çdo të madhi, prej të 
keqes së çdo të afërmi e çdo të largëti, prej të keqes së 
gjithë atyre xhindëve e njerëzve që sulmojnë e i kanë 
shpallur luftë të Dërguarin Tënd e familjes së tij, prej të 
keqës së të gjitha gjallesave që ecin mbi tokë dhe që Ti 
me kundërshtarët e tyre vepron si të dëshirosh, me të 
vërtetë Ti je në rrugën e drejtë. (7) O Zoti im, dhuro 
paqe dhe shpëtim për Muhammedin e për familjen e 
tij, largoje  atë që ka qëllim të keq ndaj meje.  

Largoji prej meje  kurthet e tij, sprapse prej meje të 
keqen e tij dhe vare në qafën e tij kurthin që ai ngren. 
(8) Para tij bëj një ndarëse që ai të mos më shohë, 
shurdhoje atë që veshët ë tij të mos dëgjojnë për mua, 
zemrën e tij mbylle me dry pa më rrezikuar mua, mbaja 
atij gjuhën që ajo të mos flasë për mua, shtype kokën e 
tij, ule poshtë krenarinë e tij, thyeje prepotencën e tij, 
poshtëroje qafën e tij, prishe mendjemadhësinë e tij, 
më siguro mua prej të gjitha dëmeve e të këqijave të tij, 
prej përqeshjeve të tij me shenja e me gjeste, prej 
përgojimit të tij, prej smirës e prej armiqësisë së tij, prej 
çarqeve e prej kurtheve të tij, prej të gjithë ndihmësve 
të tij këmbësorë e kalorës, me të vërtetë Ti je Fuqiploti, 
i Gjithfuqishmi. 

Lutja e njëzet e katër 

LUTJE PËR BABAIN DHE PËR NËNËN E 
TIJ 

 

(1) O Zoti im, dhuro paqe dhe shpëtim për Muh-
ammedin, robin Tënd e të Dërguarin Tënd, për familjen 
e tij të pastër dhe përveçoi ata me paqen e me shpëtimin 
Tënd më të mirë, me mëshirën Tënde, me mirësitë Tuaja 
të shumta e me përshëndetjen Tënde. (2) O Zoti im, 
përveçoje babain tim me respekt pranë Teje e me 
përshëndetje prej Teje, o më i Mëshirshmi i mëshiruesve. 
(3) O Zoti im, dhuro paqe dhe shpëtim për Muha-
mmedin e për familjen e tij dhe mua më frymëzo atë që 
është detyrë të më frymëzosh për ata të dy dhe këtë dituri 
të gjithën bashkoje në mua të plotë. Bëj që unë të punoj 
me diturinë që Ti më insiprove, bëj mbarë për mua të bëj 
përpara duke shikuar në diturinë  Tënde derisa mua të 
mos më mbetet pa bërë asnjë send nga dituria që Ti më 
mësove dhe mos i rëndo gjymtyrët e mija me nxitim në 
punët që Ti më insiprove. (4) O Zoti im, Ti na nderove 
ne me këtë, dhuro paqe dhe shpëtim për Muhammedin e 
për familjen e tij ashtu siç e bëre të vërtetën për shkak të 
tij detyrë për ne e për të gjithë njerëzit. (5) O Zoti im, më 
bëj që t’i madhëroj ata të dy më shumë nga sa 
madhërohet mbreti prej frikës që unë të bëj mirësi për ata 
të dy si mirësia e nënës së dhëmbshur.  

Bëje bindjen time ndaj prindërve të mi e mirësinë time 
ndaj tyre më të këndëshme për sytë e mi se gjumi i parë, 
më të gëzueshëm për gjoksin tim se gllënka e ujit që pin i 
eturi, derisa unë të preferoj ata të dy mbi dëshirat e mija, 
të vë para kënaqësisë time kënaqësinë e atyre të dyve, të 
numëroj të shumtë mirësinë time ndaj atyre të dyve edhe 
kur ajo është pak, të numëroj të pakët mirësinë time ndaj 
atyre të dyve edhe kur ajo është shumë (6) O Zoti im, ule 
zërin tim ndaj atyre të dyve, fjalën time bëje të mirë për 
ata të dy, zbute karakterin tim për ata të dy, zemrën time 
bëje të dhembshur ndaj atyre të dyve, më bëj mua 
shoqërues për ata të dy dhe më bëj të mëshirshëm ndaj 
atyre të dyve. (7) O Zoti im, falenderoi ata të dy që më 
rritën e më edukuan mua, shpërblei ata të dy për 
nderimin që më bënë mua, ruaji për ata të dy për ruajtjen 
e tyre ndaj meje në vogëlin time. (8) O Zoti im, për 
mundimet që ata të dy kanë pësuar prej meje, për 
shpëtimin që ata më kanë bërë nga gjërat e padëshiruara, 
për ndonjë të drejtë që ata kanë humbuar për shkakun 
tim, të gjitha këto bëji për ata të dy shlyrje fajesh, lartësim 
në gradë e shtim të mirësive për ata të dy, o Shnëdrrues i 
punëve të këqia në  mirësi të shumëfishura. (9) O Zoti 
im, në çdo padrejtësi që ata të dy mund të më kenë bërë 
mua me fjalë, ose në çdo tejkalim të kufirit që ata të dy 
mund të më kenë bërë ndaj meje me ndonjë punë, ose në 
humbjen e ndonjë të drejte që ata të dy mund të më kenë 
sjellë për mua, ose për mos kryerjen e ndonjë detyre nga 
ana ime, të ardhur prej atyre të dyve.  

Të gjitha këto unë i’a kam dhuruar atyre të dyve. Me këto 
unë kam respektuar ata të dy dhe dëshira ime e madhe 
është që të lutem Ty për gjendjen e atyre të dyve. Unë 
kurrë nuk i akuzoj ata të dy në ndonjë gjë për veten time, 
unë nuk mendoj e nuk e besoj se ata të dy kanë qenë të 
ngadalshëm në mirësitë ndaj meje. O Zot, unë nuk e 
refuzoj që ata të dy kanë marrë në dorë drejtimin e 
ndonjërës prej punëve të mija. (10) Ata të dy kanë të 
drejta mbi mua më shumë se kushdo tjetër, ata të dy kanë 
përparësi për të gëzuar bamirësi prej meje më shumë se 
kushdo tjetër, që unë t’i gjykoj ata të dy me drejtësi, ose 
t’i dënoj ata të dy me të njejtën masë, atëherë ku është o 
Zoti im puna e atyre të dyve për rritjen e për edukimin 
tim? Ku është lodhja e madhe e atyre të dyve për të më 
ruajtur mua? Dhe ku është shtërgimi i rripit që ata të dy 
kanë bërë për veten e tyre që unë të kem me shumic? (11) 
Sa larg  është që unë të shlyej të drejtën që ata të dy kanë 
te unë, unë nuk e di ç’të drejtë kanë ata të dy për të marrë 
prej meje, unë nuk jam në gjendje të kryej dety-rimin me 

të cilin Ti i kishe ngarkuar ata të dy për të më shërbyer 
mua, dhuro paqe dhe shpëtim për Muhammedin e për 
familjen e tij. O më i Miri i atyre që unë i kërkoj 
ndihmë  më ndihmo, o Udhëzuesi për në rrugën që 
unë dëshiroj, bëj mbarë për mua që unë të eci në këtë 
rrugë, mos më bëj prej atyre që sillen keq me babain e 
me nënën (Sot secili shpërblehet me atë që ka 
punuar dhe atyre nuk u bëhet padrejtësi…).  

(12) O Zoti im, dhuro paqe dhe shpëtim për 
Muhammedin, për familjen e tij e për pasardhësit e tij, 
përveçoi dy prindërit e mi ashtu siç nuk ke përveçuar 
me paqë e me shpëtimin babain e nënën e ndonjërit 
prej robve Tuaj besimtarë, o më i Mëshirshmi i 
mëshiruesve. (13) O Zoti im, bëj që unë të mos harroj 
të përmend ata të dy në fundin e çdo namazi që fal dhe 
në çdo orë të natës e ditës. (14) O Zoti im, dhuro paqe 
dhe shpëtim për Muhammedin e për familjen e tij, me 
këtë lutjen time fali gjynahet e atyre të dyve, fali 
pëfundimisht gjynahet e atyre të dyve me mirësnë që 
ata më kanë bërë mua, të jesh i kënaqur plotësisht prej 
atyre të dyve me ndërmjetësimin tim te Ty për ata të dy 
dhe çoi ata të dy me respekt në vendet e shpëtimit 
Tënd. (15) O Zoti im, nëse falja e mekateve prej Teje 
për ata të dy ka qenë më përpara, bëj ata të dy të 
ndërmjetësojnë te Ti për mua, nëse falja e gjynahe nga 
ana Jote për mua ka qenë më përpara, bëj që unë të 
ndërmjetësoj te Ti për ata të dy, derisa me mëshirën 
Tënde të madhe të bashkohemi në shtëpinë Tënde të 
respektit, në vendin e faljes së gjynaheve e të mëshirës 
Tënde. Vetëm Ti je Zotëruesi i mirësisë më të madhe e 
i të gjitha mirësive të pasuara të përhershme dhe vetëm 
Ti je më Mëshiruesi i mëshiruesve.  

Lutja e njëzet e pestë 

LUTJE PËR FËMIJËT E TIJ 
 

(1) O Zoti im, dhuro për mua mirësinë e madhe që 
fëmijët e mi të jetojnë gjatë, që ata të jenë të bindur 
ndaj meje e që unë të kem dobi prej tyre. (2) O Zoti 
im, zgjate jetën time në jetët e tyre, shtoje jetën time 
me jetët e tyre, edukoje për mua të voglin e tyre, më 
forco mua për të pafuqishmin e tyre, jep shëndet për 
mua me trupat e tyre, me fenë e me moralet e tyre, jepi 
atyre shëndet e ruaji ata, ruaji e jepi shëndet 
gjynmtyrëve të tyre e në të gjitha punët që i përkasin 
atyre dhe bëj që nëpër duart e mija të vijë rrjedhshëm 
furnizimi me ushqim për ata. (3) Bëji ata të mirë, të 
pastërt e të ditur, të dëgjueshëm e të bindur ndaj Teje, 
bëji ata të dashur e këshillues për miqtë Tuaj, bëji ata të 
ashpër e të urrejnë të gjithë armiqt Tuaj, pranoji këto 
lutje o Zot. (4) O Zoti im, me ata më forco krahun, me 
ata përmirësoje gejndjen time, me ata shtoje numrin 
tim, me ata zbukuroje prezencën time, bëj që me ata të 
përmenden për mirë, bëj  që ata të më zëvendësojnë në 
mungesën time. Me ata më ndihmo në nevojën që 
kam. Bëji ata për mua të dashur, të dhembshur e të res-
pektueshëm, të moralshëm e të bindur ndaj meje,  

jo gjynahqarë dhe jo nga ata që sillen keq me prindërit, 
mos i bëj ata kundërshtarë e prej atyre që gabojnë. (5) 
Më ndihmo për rritjen e tyre, për edukimin e tyre e që 
t’u bëj mirë atyre. Nga ana Jote më dhuro djem, bëje 
këtë mirësi për mua dhe bëji ata ndihmë për mua në të 
gjitha sa të kërkova. (6) Më ruaj mua e pasardhësit e mi 
prej shejtanit të përzënë. Ti na ke krijuar, Ti na ke 
urdhëruar e Ti na ke ndaluar. Ti krijove për ne armikun 
që na ngre kurthe, Ti i ke dhënë atij mbi ne ato 
mundësi që nuk e ke dhënë për ne mbi  atë, Ti i bërë 
zemrat tona banesë për atë, Ti bërë që ai të lëvrijë në 
gjakun tonë. Ai nuk është i shkujdesur kur ne jemi të 
shkujdesur, ai nuk harron kur ne harrojmë, ai na 
siguron prej dënimit Tënde dhe na frikëson me të tjerë 
e jo me Ty. (7) Nëse ne synojmë një të keqe, ai na na 
jep guxim për atë, nëse ne synojmë një punë të mirë ai 
na pengon nga ajo punë dhe na na shtynë nga gjynahet 
e na vë përpara dyshimet, nëse ai na premton na 
gënjen, nëse na jep besën na tradhton. Nëse Ti nuk e 
largon prej nesh mashtrimin e tij ai na çon në rrugën e 
humbjes dhe nëse Ti nuk na ruan prej ngatërresave të 
tij ne do të gabojmë. (8) O Zoti im mposhte pushtetin 
e tij mbi ne me pushtetin Tënd, frenoje atë me lutjet e 
shumta që në të drejtojmë Ty, që ne me Ty të bëhemi 
prej të ruajturve prej mashtrimeve të tij.  
(9) O Zoti im, më jep të gjitha sa të kërkova, kryeji të 
gjitha nevojat e mija.  

Mos e ndalo  përgjigjen e lutjes që Ti e ke garantuar për 
mua, mos e pengo që lutja ime të arrijë te Ti sepse Ti ke 
urdhëruar që unë të lutem vetëm Ty.Jep për mua mirësi 
në çdo send që është në të mirë për mua për këtë botë e 
për botën e ardhëshme. Më jep nga ato që përmenda e 
nga ato që kam harruar, më jep nga ato që kam thënë 
hapur e nga ato që unë i kam mbajtur të fshehura, nga ato 
që i kam shpallur e nga ato që i kam mbajtur sekret. (10) 
Në të gjitha këto me lutjen që po të drejtohem vetëm Ty 
më bëj prej të përmirësuarve, më bëj prej atyre që kanë 
sukses me kërkesën drejtuar Ty e mos më bëj prej të 
ndaluarve me mbështetjen në Ty. (11) Më bëj prej atyre 
që u është bërë zakon të kërkojnë vetëm mbrojtjen 
Tënde, prej atyre që në tregti shpresojnë vetëm prej Teje, 
më bëj prej të ruajturve më fuqinë Tënde. Bëj që me 
mirësinë e bujarinë Tënde të madhe të kem furnizim të 
bollshëm dhe me Ty më bëj të respektuar. Më bëj prej të 
ruajturve nga padrejtësia me drejtësinë Tënde. Me 
mëshirën e me ruajtjen Tënde më jep shëndet të plotë, me 
pasurinë Tënde më bëj prej të pasurve, me frikën ndaj 
Teje më bëj të ruajtur prej gjynaheve, shkarjeve e 
gabimeve. Me bindjen ndaj Teje më bëj prej atyre që 
kryejnë punë të mira, që janë të udhëzuar në rrugën e 
drejtë në të vërtetën. Me fuqinë Tënde vër një ndarëse në 
mes atyre e gjynaheve, atyre që kanë hequr dorë nga të 
gjitha gjynahet dhe të qetësuarëve në fqinjësinë Tënde.  

 (12) O Zoti im, të gjitha këto jepi për ne me fuqinë e me 
mëshirën Tënde, na ruaj prej dënimit të zjarrit të 
tejndezur. Jep për të gjithë myslimanët e për të gjitha 
myslimanet, për të gjithë besimtarët e për të gjitha 
besimtaret, ato që unë të kërkova për vetë e për fëmijët e 
mi. Na i jep këtu në këtë botë  dhe më vonë në botën e 
ardhëshme, Ti je i Afërmi e vetëm Ti i përgjigjesh lutjes, 
Ti je Gjithdëgjuesi, i Gjithdituri, Ti je i Dhëmbshuri, 
Mëshirploti. (13) Jep për ne të mira në këtë botë e në 
botën e ardhëshme dhe na ruaj prej dënimit të zjarrit. 

Lutja e njëzet e gjashtë 

LUTJE KUR PËRMENDTE FQINJËT 

DHE MIQTË E TIJ 

 

(1) O Zoti im, dhuro paqe dhe shpëtim për 
Muhammedin e për familjen e tij! Me ndihmën Tënde 
bujare bëj për mua ndihmues fqinjët e mi nga ata që dinë 
të drejtat tona dhe bëji ata kundërshtarë të armqve tonë. 
(2) Bëje të lehtë për ata që të ruajnë rrugën Tënde, të ecin 
me moralet Tuaja më të mira, në sjelljen me të 
pafuqishmin prej tyre e plotësimin e nevojës së tyre, të 
vizitojnë të sëmurin e tyre, të udhëzojnë në rrugën e 
drejtë cilindo prej tyre që e kërkon udhëzimin, të 
këshillojnë cilindo prej tyre që kërkon këshillim, të 
takojnë cilindo prej tyre që vjen prej udhtimit, të fshehin 
sekretet e tyre, të ruajnë nderin e tyre, të ndihmojë 
cilindo prej tyre që i është bërë padrejtësi, të japin 
ndihmesën e tyre më të bukur për çdo gjë që kërkohet 
nga nevoja, të tregojnë dashamirësi ndaj tyre me pasuri e 
me dhënie të shumta dhe t’i japin atyre atë që e kanë 
detyrë të japin para se t’ia lypin. (3) O Zoti im, më bëj 
mua të shpërblej me të mirë keqbërësin e tyre dhe të 
largohem nga i padrejti i tyre.  

Bëj që unë të punoj me mendimin e mirë për të gjithë ata 
e për të gjithë të bëj sa më shumë të mira, bëj që unë të ul 
syrin tim ndaj nderit të tyre, bëj që unë të sillem me 
kryeultësi e butësi ndaj tyre. Nga mëshira për ata bëj që të 
jem dashamirës me ata që janë goditur nga ndonjë 
fatkeqësi e rëndë, të tregoj dashuri zemre në fshehtësi 
ndaj atyre në mungesë të tyre. Bëj që dëshira ime për 
qëndrimin e mirësive në ata të jetë këshillë për ata dhe të 
vërtetoj për ata atë që është detyrë të vërtetoj për njerëzit 
e mi më të afërm dhe bëj që unë të kujdesem për ata, për 
punët që përkujdesem për ata që dua më shumë. (4) O 
Zoti im dhuro paqe dhe shpëtim për Muhammedin e për 
familjen e tij dhe me këtë mirësi që ata kanë më furnizo 
edhe mua. Bëj për mua pjesë sa më shumë nga ajo që 
është te ata, shtoje diturinë e tyre për të drejtat e mija të 
pamuhueshme. Bëj që unë të arrijë gradë të lartë, derisa 
ata të jenë të lumtur me mua dhe unë të jem më i lumtur 
me ata, pranoje këtë lutje o Zot i botëve.  

 



.. . . . . . . . . . . . . .. . . . . . . . . . . . . . . . . . . . . ..   

213 

 

  

 

4 

 

 

 



214 

Lutja e njëzet e shtatë 

LUTJE PËR BANORËT E VENDEVE 

KUFITARE 

 

(1) O Zoti im, dhuro paqe dhe shpëtim për Muhammedin 
e për familjen e tij dhe me pushtetin Tënd ruaji vendet 
kufitare të myslimanëve, me fuqinë Tënde mbështeti 
ruajtësit e atyre vendeve dhe me bujarinë Tënde jep për 
ata sa më shumë të mira. (2) O Zoti im, dhuro paqe dhe 
shpëtim për Muhammedin e për familjen e tij, shtoje 
numrin e tyre, mprehi armët e tyre, ruaji vendet e tyre, 
përforcoi brigjet e detit të vendeve të tyre, pajtoi ata 
ndërmjet njëri-tjetrit, rregulloi punët e tyre, bëje të 
vijueshëm ushqimin e tyre të përditshëm, bëj që sendet e 
tyre të mos i hanë të tjerët, përforcoi ata me fitore, 
ndihmoi ata me durim dhe hidh dashamirësi në ata kur u 
bien pësime të padëshiruara. (3) O Zoti im, dhuro paqe 
dhe shpëtim për Muhammedin e për familjen e tij, mësoi 
atyre edhe gjërat të cilave nuk i’a dinë gjurmët, mësoi 
gjërat që nuk i dinë dhe bëji që të mësojnë mirë atë çka 
nuk e dinë. (4) O Zoti im, dhuro paqe dhe shpëtim për 
Muhammedin e për familjen e tij, bëji ata të mos priren 
kah gjërat e bukura të kësaj bote kur ballafaqohen me 
armikun dhe kujtoi atyre këtë botë mashtruese e 
mendjemadhe.                       

Fshije prej zemrave të tyre dëshirën për pasuri e 
ngatërresa. Bëj që para syve të tyre të jetë Xhenneti, 
valëvit para syve të tyre shtëpitë e qetësisë së 
përherëshme që Ti ke përgatitur në Xhennet, pozitat e 
respektit, gratë e përshkrurar me atributet kimerike të 
bukurisë, lumenjt rrjedhës me llojet e ndryshme të pijeve, 
pemët me degë të varuara nga llojet e ndryshme të 
frutave, në mënyrë që asnjëri prej tyre të mos i shkojë 
ndërmend të kthejë shpinën e askush të mos i flasë vetes 
për t’ia mbathur. (5) O Zoti im, me këtë shpartalloji 
armiqtë e tyre, shkurtoi prej tyre thojt e armiqve, ndaji 
armiqtë e tyre prej armëve që kanë, hiqe prej armiqve të 
tyre mbështetjen që kanë në zemrat e tyre, largoi armiqtë 
e tyre prej paisjeve e prej furnizimeve të veta, hutoi 
armiqtë e tyre në drejtimin që duhet të marrin, ç’orinetoi 
armiqtë e tyre kur i kanë përpara, pengoi për armiqtë e 
tyre përforcimet, pakësoi armiqtë e tyre në numër, 
mbushi zemrat e armiqve të tyre me frikë, lidhi gjuhët e 
armiqve të tyre që të mos flasin, bëj që armiqtë që kanë 
pas shpine të shpërndahen, fut frikë në armiqtë që ata 
kanë mbrapa shpinës, me turpërimin e armiqve të tyre 
ndërpriti ambiciet e armiqve të tjerë që vijnë prapa të 
parëve. (6) O Zoti im, sterelizoi mitrat e grave e shterroje 
palcën e kurrizit të armiqve të tyre, ndërprite pjellorinë e 
kafshëve e të bagëtive të armiqve të tyre, mos lejo qiellin e 
armiqve të tyre të lëshojë asnjë pikë shiu e që në tokat e 
tyre të mbijë ndonjë bimë.  

(7) O Zoti im, me këto forco fuqinë e myslimanëve, 
përforcoi me këto shtëpitë e tyre, me këto shtoi pasuritë e 
tyre. Bëji myslimanët që t’i luftojnë armiqtë e tyre për të 
adhurur Ty, t’i ndalojnë ata me luftë që të jetë vetëm me 
Ty, derisa në të gjitha skajet e tokës të mos i bëhet 
adhurim ndonjë gjëje tjetër përveç Teje dhe derisa balli i 
çdo njeriu të mos prekë tokën për ndonjë tjetër përveç 
Teje. (8) O Zoti im, banorët e të gjitha vendeve të 
myslimanëve dërgoi të luftojnë kundër idhujtarëve dhe  
përforcoi ata nga ana Jote me engjëj që vijnë grupe-grupe, 
derisa idhujtarët të shpartallohen e të shkojnë në fundin e 
dheut, të shtirë dhe të vrarë mbi tokën Tënde dhe robër 
lufte, ose të pohojnë se vetëm Ti je All’llahu, Zoti që nuk 
ka zot tjetër përveç Teje dhe se Ti je Një, i Vetëm e për Ty 
nuk ka shok. (9) O Zoti im, me këtë përfshij të gjithë 
armiqtë Tuaj në të gjitha vendet, hindusët, rumët, turqit. 
hazerët, abisinët, nubianët negrët, sllavët, banorët e 
Kaspikut dhe të gjithë popujt idhujtarë, të cilëve nuk i 
dihet as emri e as cilësitë dhe unë po i numëroj vetëm me 
diturinë Tënde dhe që me fuqinë Tënde na ke njoftuar për 
ata. (10) O Zoti im, vëri idhujtarët të merren me njëri-
tjetrin që myslimanët të marrin vendet e tyre pjesë-pjesë. 
Dënoi ata duke i pakësuar pjesë-pjesë dhe bëj që idhujtarët 
të përçahen e të mos bashkohen kundër myslimanëve. (11) 
O Zoti im, zbrazi zemrat e idhujtarëve nga siguria e trupat 
e tyre nga fuqia, bëj që mendjet e tyre të mos thurin 
mashtrime.  

Dobësoi gjymtyrët e tyre që të mos luftojnë burrat, futi 
atyre frikën që të mos luftojnë herojtë, dërgo kundër tyre 
ushtarë engjëj të frikëshëm me frikën Tende, ashtu siç 
veprove ditën e Bedrit, me atë ushtri vriti ata prapa 
shpine, thyej me atë fuqinë e armëve të tyre dhe shpë-
rndaji me atë  numërin e tyre. (112) O Zoti im, ndote ujin 
e tyre me mikrobe të sëmundjeve epidemike, ushqimet e 
tyre ndoti me sëmundje, fundose tokën e vendit të tyre 
që ajo vazhdimisht të nxejerrë jashtë të vdukurit e 
varrosur, frenoje tokën e tyre me thatësirë të madhe, bëje 
tokën Tënde për ata sa më pak pjellore e largoje 
ushqimin prej tyre, fortifikatat e tyre bëji të padëmshme, 
lësho mbi ata thatësirë të përherëshme dhe sëmundje të 
dhimbëshme. (13) O Zoti im, çdo luf-tëtari besimtar në 
fenë Tënd që i lufton ata e çdo luftëtari ndjekës i rrugës 
Tënde që lufton mohuesit që feja Jote të jëtë më e larta, 
që partia Jote të jetë më e forta e që pjesa Jote të jetë më 
e madhja, jepi atij lehtësi, bëje mbarë për atë përgatitjet, 
merre Ti në dorë suksesin e Tij, zgjidhi Ti shokët për atë, 
jepi atij gjërësi në shpenzim, bëj që ai të jetë aktiv për një 
kohë sa më të gjatë, shuaje në të zjarrminë e dashurisë 
nga ndarja, ruaje atë prej egërsimit të vetmisë dhe bëj që 
ai të mos kujtojë familjen e fëmijët; (14) inspiroi atij 
qëllimin e mirë, jepi atij shëndet të plotë, shoqëroi atij 
shpëtimin, ruaje atë prej frikës, inspiroi atij guxim, bëje 
atë të qëndrueshëm, mbështete atë me ndihmë, mësoi atij 
artin luftarak e rrugën e Profetit.  

Mprehe gjykimin e tij, largoje prej tij hipokrizinë, 
shpëtoje atë nga mendimi që ta përmendin të tjerët. 
Mendimin e tij, ziqrin e tij, udhtimin e tij nga një vend 
në tjetrin, si dhe qëndrimin e tij bëji që të jenë vetëm 
në rrugën Tënde e vetëm për hirin Tënd. (15) Kur ai të 
ballafqofet me rradhët e armikut Tënd e armiku të tij, 
pakësoi ata në sytë e tij, bëj që zemra e tij të urrejë 
punën e tyre, bëj që ai të triumfojë mbi ata e mos bëj 
që ata të mundin atë, nëse Ti ke vendosr të përfundosh 
jetën e tij me shpëtim dhe për atë ke caktuar rënien 
dëshmor, ai ka dëshiruar të asgjësojë armikun Tënd, 
është munduar të zërë rob ata, ka siguruar anët e 
myslimanëve dhe ka luftuar që armiqt Tuaj t’i kthejnë 
shpinën sheshit të betejës. (16) O Zoti im, çdo 
mysliman që ka marrë përsipër detyrimet e shtëpisë së 
një luftëtri në rrugën Tënde, ose të një roje të kufirit, 
që kujdeset për familjen e tij në mungesë të tij, që e 
ndihmon atë me pasurinë e vet, ose që e paisë atë me 
armë e me mjete luftarake, që i jep zemër atij të shkojë 
në luftë ne rrugën Tënde, që e ndjek  rrugën e tij të 
luftës me thirrjen që bën për atë, që i ruan atij 
paprekshmërinë pas largimit të tij, shpërbleje atë me të 
njejtin shpërblim, masë për masë, në sasi e në cilësi, 
kompensoje punën e tij që tani, shpejtoje për atë 
dobinë e asaj që ka dhënë e gëzimin me të cilin ai e ka 
dhënë atë, derisa të vijë koha që ai të ketë nga mirësitë 
që Ti ke përgatitur për atë e që Ti me mirësinë Tënde i 
ke përgatitur vetëm për atë.  

(17) O Zoti im, çdo mysliman që interesohet për 
çeshtjen e Islamit, që hidhërohet kur idhujtarët 
sulmojnë myslimanët dhe ai dëshiron të shkojë në 
luftë, ose dëshiron të luftojë në rrugën e All’llahut, por 
ai për këto është i pafuqishëm, ose atë përkohësisht 
nuk e lejon varfëria, ose e vonon ndonjë aksident, ose 
pa dëshirën e tij e ndalon ndonjë pengues, shkruaje 
emrin e tij ndër adhuruesët, Të japësh për atë 
shpërblimin e luftëtarëve në rrugën Tënde dhe bëj që ai 
të jetë në rradhën e dëshmorëve e të njerëzve të mirë. 
(18) O Zoti im, dhuro paqe dhe shpëtim për 
Muhammedin, robin Tënd e të Dërguarin Tënd e për 
familjen e Muhammedit, dhuro për ata falje mbi falje, 
lartësoi ata me përshëndetje e me falje që s’kanë 
mabarim në kohë, me falje të panumërta e të 
pandërprera, me faljet më të plota ashtu siç nuk i ke 
dhuruar ndonjë herë për ndonjerin prej miqve Tuaj, me 
të vërtetë Ti je Dhënësi i madh, i Lavdëruari, Filluesi i 
çdo gjëje, Rikrijuesi, Vepruesi në atë që dëshiron. 

Lutja e njëzet e tetë 

LUTJE  KUR  KËRKONTE  STREHIM  TEK 
ALL’LLAHU  I  LARTËSUAR  DHE KUR 

KËRKONTE  RUAJTJEN  E  TIJ 
 

(1) O Zoti im, sinqerisht e me pastërti të plotë jam 
mbështetur vetëm në Ty, (2) tërësisht jam kthyer vetëm 
te Ti; (3) i kam kthyer shpinën kujdo që ka nevojë për 
lidhje me Ty; (4) nuk i kërkoj atij që ka nevojë për 
mirësinë Tënde. (5) Unë e di mirë se kërkesa e 
nevojtarit drejtuar një nevojtari tjetër është tregues i 
mendjes së shkurtër, është rrugë e gabuar që nuk çon 
në të kërkuarën. (6) O Zoti im, sa njerëz kam parë të 
kërkojnë madhështinë te ndonjë tjetër e jo te Ti e që 
janë poshtëruar, që kanë synuar të pasurohen me 
ndonjë tjetër e jo me Ty e që janë varfëruar dhe që janë 
përpjekur të ngjiten lart por janë ulur edhe më poshtë. 
(7) Kam kërkuar shërim me ndihmën e të afërmëve dhe 
jam i vendosur të veproj me atë që do All’llahu e me atë 
që Ti je i kënaqur, në rrugën e drejtë që Ti ke udhëzuar 
e këshilluar. (8) Vetem te Ti o Sunduesi im parashtroj 
kër-kesën time, ndër të gjithë atyre që u kërkohet, 
vetëm Ti e kryen nevojën time. (9) Vetëm Ty të lutem e 
jo të tjerëve, Ti nuk ke shok. Në shpresën time, nuk 
është ndonjë tjetër sëbashku me Ty  



.. . . . .. . . . . . . . . . . . . . . . . . . . .. . . . . . . . . . . . . . . . . . . . . ..   

227 

  

 

  
 

 

 

  

 

 

 

  



Sahife Sexhadije . . .. . . . . . . . . . . . . . . . . . . . . . .. . . . . . . Lutje kur kërkonte strehim te All’llahu 

228 

dhe thirrja ime nuk është për ndonjë tjetër përveç Teje. 
(10) Ti o Zoti im je Një i Vetëm, Ti je Zotëruesi i fuqisë 
te e cila kërkohet mbështetje, Ti je Zotëruesi i mirësisë, 
i vetëveprimit, i fuqisë, gradës së lartë e lartësisë. 
(11)Gjithkush  tjetër, përveç Teje, është i mëshiruar në 
jetën e tij, i sunduar në punën e tij, i mposhtur në 
vetvete, me gjendje të ndryshme dhe që nuk vazhdon 
në të njejtën cilësi. (12) Ti je i Lartësuar nga përngjasimi 
e që dikush të jetë si Ti, Ti je i lartësuar nga 
shëmbëllimi, Ti je i Plotpushtetëshmi që nuk të 
mungon asgjë e nuk ke nevojë për asnjë send, nuk ka 
zot tjetër përveç Teje. 

Lutja e njëzet e nëntë 

LUTJE KUR I PËRKEQËSOHEJ FURNIZIMI 
ME USHQIM 

 
(1) O Zoti im, Ti na ke sprovuar në furnizimin tonë me 
ushqim me paragjykim, në jetët tona me shpresën e 
gjatë, derisa ne e arritëm furnizimin Tënd me ushqim te 
ata që ushqehen e me shpresat tona aspiruam në jetët e 
jetëgjatëve. (2) Dhuro paqe dhe shpëtim për 
Muham’medin e për familjen e tij dhe na jep dituri të 
vërtetë me të cilën të mjaftohemi nga lypja, na inspiro 
siguri të pastër nga dyshimet me të cilën të ruhemi nga 
lodhja. (3) Premtimin Tënd që e zbulove me fjalën e 
qartë në revelatën Tënde e më pas e forcove me 
betimin Tënd në librin Tënd, bëje të prerë për 
interesimin tonë në lidhje me furnizimin me ushqim, të 
cilin Ti vetë e ke marrë përsipër dhe bëj pjesë në punën 
me të cilën Ti ke siguar mjaftueshmërinë për atë. (4) Ti 
ke thënë dhe fjala Jote është e vërteta, është më e drejta, 
Ti u betove dhe betimi Yt është më i vërteti e më i 
rëndësishmi: (Në qiell është furnizimi juaj dhe ajo 
që u premtohet); (5) pastaj Ti ke thënë:’’ Betohem në 
Zotin e qiellit e të tokës, kjo është e vërtetë, ashtu 
siç është e vërtetë që ju flisni.’’ 

Lutja e tridhjetë 

LUTJE PËR LEHTËSIMIN E SHLYERJES SË 
BORXHIT 

 

(1) O Zoti im, dhuro paqe dhe shpëtim për 
Muhammedin e për familjen e tij, kërkoj mbrojtjen 
Tënde prej atij borxhi që më nxinë fytyrën, prej të cilit 
më luan mendja, prej të cilit më shpërndahen mendimet 
dhe nga zgjatja e të cilit më shtohen punët. (2) O Zot, 
këkoj mbrojtjen Tënde prej shqetësimit e prej mendimit 
të borxhit, prej preokupimit e pagjumësisë që sjellë 
borxhi, dhuro paqe dhe shpëtim për Muhammedin e 
për familjen e tij dhe më ruaj prej borxhit. O Zot, 
kërkoj ruajtjen Tënde prej poshtërimit që sjellë borxhi 
në jetë e prej pasojave të tij pas vdekjes. Dhuro paqe 
dhe shpëtim për Muhammedin e për familjen e tij dhe 
më ruaj prej borxhit me pasuri të tepërt ose me një 
jetësë pa shpenzime të tepërta. (3) O Zoti im, dhuro 
paqe dhe shpëtim për Muhammedin e për familjen e tij, 
më ruaj prej shpenzimeve të tepërta. Furnizimin tim me 
ushqim bëje të vijë prej shkaqeve hallall, shpenzimin 
tim orientoje në punë bamirësie dhe më ndalo nga ajo 
pasuri që ngjallë te unë mendjemadhësi ose më çon në 
tejkalimin e plotësimit të dëshirave, ose kur ajo ka si 
pasojë tiraninë.  

(4) O Zoti im, bëje për mua të dashur shoqërimin me të 
varfërit dhe më ndihmo që t’i shoqëroj ata me durimin 
më të bukur. (5) Ato që ke grumbulluar për mua nga të 
mirat e kësaj bote të zhdukshme ruaji në depotozitat 
Tuaja të përherëshme. (6) Gjërat e kësaj botë që më ke 
dhenë me shpejtësi, bëji të jenë ndërmjetësuese te Ti e 
mjet për lidhje me Ty dhe të jenë rrugë për në 
Xhennetin Tënd, vetëm Ti je Zotëruesi i mirësisë së 
madhe, Ti je Bujari, i Madhëruari. 

Lutja e tridhjetë e një 

LUTJE NË PËRMENDJEN E TEUBES DHE NË 

KËRKIM E SAJ 

 
(1) O Zoti im, o Ti që nuk të përshkruajnë dot 
përshkruesit; (2) o Ti që nuk të rëndojnë aspak shpresat 
e lutësve; (3) o Ti që pranë Teje nuk shkon humbur 
shpërblimi i bamirësve; (4) o Ti që i jep fund frikës së 
adhuruesëve; (5) o Ti që je qëllimi më i lartë i 
devotshmëve; (6) kjo është pozita e atij që duart i 
gjynahojnë herë pas here, e atij që e drejtojnë frerët e 
gabimeve, e atij që e ka mposhtur shejtani, prandaj ai 
heq dorë nga punët me të cilat Ti e ke urdhëruar dhe 
nxiton të bëjë punët nga të cilat Ti e ke ndaluar. (7) Si 
injoranti që e mohon fuqinë Tënde mbi atë ose si 
mohuesi i mirëseve që Ti ke bërë për atë, derisa atij i 
hapen sytë e zemrës për udhëzim në rrugën e drejtë, 
derisa para syve të tij shpërndahen errësirat që e kishin 
verbuar. Atëherë ai numëron padrejtësitë që i ka bërë 
vetes, gjynahet e rënda që ka bërë ndaj Zotit të vet i 
konsideron të mëdha dhe kundërshtimet e shumta i 
mendon tepër të dënueshme. (8) Ai është drejtuar te Ti 
duke shpresuar në Ty e i turpëruar prej Teje, ai e ka 
drejtuar dëshirën e tij vetëm te Ti, me besim të plotë 
vetëm në Ty ai të ka bërë Ty qëllimin kryesor,   

me frikën e vet të ka bërë Ty qëllim më të sinqertë. Ai e 
ka prerë aspiratën e tij prej të gjithë atyre që mund të 
aspirohet përveç Teje, prandaj ai nuk ka frikë prej asnjë 
frikësuesi tjetër përveç Teje. (9) Ai qëndron në këmbë 
para Teje i poshtëruar, shikimin e ka ulur për tokë 
plotësisht i nënshtruar, dhe kokën e tij e ka ulur me 
përulje para madhështisë Tënde. Ai ka pohuar hapur e 
plotësisht i nënshtruar gjynahet e veta që i mbante të 
fshehura, të cilat Ti i di më mirë se ai dhe me përulje ai 
numëron gjynahet e veta, nga ato gjynahe që Ti i ke 
numëruar më parë. Ai kërkon ndihmë prej Teje prej 
asaj që Ti di për gjynahet e mëdha që ai ka bërë, për të 
keqen e atyre gjynaheve që do ta diskreditojnë atë në 
gjykimin Tënd, për fajet që ka bërë dhe kënaqësinë e 
punëve të ndaluara që shkoi dhe për pasaojat e atyre 
fajeve në të cilat ai vazhdoi. (10) Ai o Zoti im, nuk e 
mohon drejtësinë Tënde nëse Ti e dënon atë. Ai nuk 
mendon se për Ty është e vështirë falja nëse Ti e fal dhe 
e mëshiron atë, sepse Ti je Zoti , Bujari, të Cilit nuk i 
rëndohet as falja e fajit të madh. (11) O Zoti im, ai jam 
unë që po vij te Ti me lutje e i bindur ndaj urdhërit 
Tënd në të gjitha punët që më ke urdhëruar, duke të 
kërkuar përgjigjen e lutjes që Ti ke premtuar kur thua: 
‘’lutmuni mua dhe unë u përgjigjem’’ (12) O Zoti 
im, dhuro paqe dhe shpëtim për Muhammedin e për fa-
miljen e tij dhe më prit mua me faljen Tënde të gjy-
naheve, ashtu siç dola unë para Teje me pohimin tim.  

Më ngre prej rënies në faje ashtu siç e vura unë veten 
për Ty, më mbështill mua me mbulesën Tënde ashtu siç 
nuk shpejtove të hakmerreshe ndaj meje. (13) O Zoti 
im, qëllimin tim forcoje në binden ndaj Teje, përsose 
qëndrueshmërinë time në adhurimin për Ty. Bëj mbarë 
për mua që të kryej nga punët me të cilat lahen prej 
meje ndyrësitë e gabimeve dhe ma merr shpirtin në fenë 
Tëndë e në fenë e Profetit Tënd Muham’medit (paqja 
dhe shpëtimi Yt qoftë mbi të!) (14) O Zoti im, unë bëj 
teube para Teje në këtë pozicion që jam për të gjitha 
gjynahet e madha e të vogla që kam bërë, për punët e 
liga të dukshme e të padukshme që kam punuar, për 
shkarjet e kaluara e për ato që do të ndodhin. Për të 
gjitha këto bëj teube të atillë që ajo të më ndalojë nga 
gjynahi në atë mynyrë që të mos më shkojë ndërmed të 
rikthehem në gabimet. (15) Ti o Zoti im ke thënë në 
librin Tënd të përsosur se Ti e pranon teuben e robve 
Tuaj, i shlyen punët e tyre të këqia dhe i don ata që 
bëjnë teube,  prandaj pranoje edhe teuben time ashtu 
siç ke premtuar, fali punët e mia të këqia ashtu siç ke 
garantuar dhe bëje detyrim për mua dashurinë Tënde 
ashtu siç e ke kushtëzuar. (16) Përkushtimi im është 
vetëm për Ty që unë të mos rikthehem në punët që janë 
të urryera te Ti, garancia ime është që unë të mos 
kthehem në punët që te Ti janë të poshtra dhe që unë të 
heq dorë nga të gjitha kundërshtimet e urdhërave Tuaja. 
(17) O Zoti im, Ti e di më mirë atë që unë kam bërë.  

Fale për mua atë që Ti e di dhe me fuqinë Tënde më 
largo nga punët që Ti nuk i do. (18) O Zoti im, mbi mua 
rëndojnë padrejtësi të cilat unë i mbaj mend, si dhe 
padrejtësi që unë i kam harruar, por që të gjitha ato janë 
në syrin Tënd që nuk flenë, janë në dijen Tënde që nuk 
harron. Kompensoji të dhunuarit prej meje me këto 
padrejtësi, hiqe barrën që rëndon mbi mua për shkak të 
atyre padrejtësive dhe më ruaj që të mos bëj përsëri të 
tilla veprime. (19) O Zoti im, te unë nuk ka besë me 
teuben pa ruajtjen Tënde, te unë nuk ka ndalim prej 
gjynaheve pa fuqinë Tënde. Më jep mua fuqi të 
mjaftueshme dhe merre Ti në dorë ruajtjen time me një 
ruajtje ndaluese. (20) O Zoti im, çdo rob që bën teube 
tek Ti, në diturinë e fshehtë që është te Ti ai është prishës 
i teubes e rikthyes në fajin e në gabimin e tij, prandaj unë 
kërkoj mbrojtjen Tënde që të mos jem i atillë. Bëje 
teuben time që më pas të mos jetë më nevoja për Teube 
tjetër, bëje teube e cila detyrimisht i fshin të kaluarat dhe 
shpëtim për gjatë gjithë jetës që më ka mbetur. (21) O 
Zoti im, vetëm Ty të kërkoj ndjesë për paditurinë time e 
falje për punën time të keqe. Më fut nën ruajtjen e 
mëshirës Tënde si mirësi nga ana Jote dhe me mirësinë 
Tënde të madhe më mbulo me mbulesën Tënde. (22) O 
Zoti im, bëj teube para Teje për të gjitha veprimet që 
kam bërë duke kundërshtuar vullnetin Tënd, për 
veprimet që nuk kanë merituar dashurinë Tënde,  

nga ato punë që mua më kanë shkuar nëpër mend, nga 
ato që kanë kaluar shkarazi në sytë e mi, nga ato që ka 
treguar gjuha ime. Një teube me të cilën shpëton çdo 
njëra nga gjymtyrët veç e veç prej dënimit Tënd dhe 
sigurohen nga ashpërsia e ndëshkimit Tënd, të cilit i 
frikësohen ata që e teprojnë në gjynahe. (23) O Zoti im, 
mëshiroje vetminë time para Teje, mëshiroi rrahjet e 
zemrës time prej frikës Tënde, mëshiroi dridhjet e gjy-
mtyrëve të mia prej madhështisë Tënde. Gjynahet e 
mia, o Zot, më kanë vënë në vendin e poshtërimit të 
oborrit Tënd. Heshtje dhe askush nuk thotë një fjalë 
për mua dhe nëse kërkoj ndërmjetësin, unë nuk jam 
prej atyre që e meritojnë ndërmjetësimin. (24) O Zoti 
im, dhuro paqe dhe shpëtim për Muhammedin e për 
familjen e Muhammedit dhe ndërmjetëso për gjynahet e 
mia me bujarinë Tënde, shikoji me të mirë punët e mia 
të këqia me faljen Tënde, mos më dëno me ndëshkimin 
Tënd, shtrije mbi mua bujarinë e pasurisë Tënde, më 
mbështill me mbulesën Tënde. Bëj me mua atë që bën 
padroni kur para tij vjen skllavi i nënshtruar dhe ai e 
mëshiron atë, ose i pasuri kur te ai shkon një i varfër 
dhe ai i jep atij mjetet e jetesës. (25) O Zoti im, askush 
nuk më mbron prej Teje, prandaj le të më ruaj mua ma-
dhështia Jote. Për mua askush nuk ndërmjetëson te Ti, 
prandaj le të ndërmjetësojë për mua bamirësia Jote. Në 
të vërtetë mua më frikësojnë gjynahet e mija, prandaj le 

të ma heqë këtë frikë fshirja e gjynaheve nga ana Jote   

(26) Çdo fjalë që kam thënë nga padituria ime për 
efektin e punëve të mia të këqia e për punët që kam 
harruar t’i përmend, le të dëgjojë qielli Yt e banorët e tij, 
le të dëgjojë toka e Jote e banorët e saj, se pendimi që 
unë po shfaq para Teje e strehimi që unë kërkoj pranë 
Teje, janë teubeja ime. (27) Mbase me mëshirën Tënde 
do të më mëshirosh për disa prej punëve të këqia që 
kam bërë. Te unë do të arrijë mëshira Jote për gjendjen 
në të cilën jam. Kjo mëshirë do të arrijë te unë me 
thirrjen e lutjes time që dëgjohet te Ti, me 
ndërmjetësimin më të fuqishëm që është te Ti që të 
ndërmjetësojë për  mua dhe me këto të jetë shpëtimi im 
prej zemërimit Tënd e suksesi im me kënaqësinë Tënde. 
(28)  Zoti im, nëse pendimi është teube te Ti, unë jam 
më i penduari. Nëse heqja dorë nga gjynahet është 
kthim te Ti unë jam i pari që po kthehem. Nëse kërkimi 
i falejs për gjynahet e bëra është shlyerje e gjynaheve, 
unë jam prej atyre që të kërkojnë Ty faljen e gjynaheve. 
(29) O Zoti im, ashtu siç ke urdhëruar për teube dhe ke 
garantuar pranimin e saj, po ashtu Ti ke stimuluar të 
bëhet lutje dhe ke premtuar përgjigjen ndaj saj. Dhuro 
paqe dhe shpëtim për Muhammedin e për familjen e tij 
dhe pranoje teuben time, mos më kthe shpresëhumbur 
prej mëshirës Tënde. Me të vërtetë vetëm Ti je Pranuesi 
i teubes së gjynaharëve, vetëm Ti je Mëshirëploti për të 
gabuarit që heqin dorë nga fajet. (30) O Zoti im, dhuro 
paqe dhe shpëtim për Muhammedin e për familjen e tij,  

me atë Ti na udhëzove në rrugën e drejtë, dhuro paqe 
dhe shpëtim për Muhammedin e për familjen e tij, paqë 
e shpëtim të atillë që të ndërmjetësojë për ne ditën e 
Kijametit, ditën kur kemi më shumë nevojë për Ty, me 
të vërtetë mbi të gjitha sendet vetëm Ti je Fuqiploti dhe 
kjo për Ty është fare e thjeshtë. 

Lutja e tridhjetë e dy 

LUTJE PËR VETE KUR POHONTE FAJIN 
E TIJ PAS NAMAZIT TË NATËS 

 

 
(1) O Zoti im, o Zotërues i pushtetit absolut, i 
Përhershmi, i Përjetshmi, (2) i Pushtetshmi, i Vetë-
fuqishmi pa ushtarë e pa ndihmësa; (3) i Pamposhturi, i 
Përhershmi në të gjitha kohët mbi të Cilin nuk kalojnë 
vitet, kohërat e ditët. (4) I lartë është pushteti Yt pa kufi 
e pa fillim e pa fund e mbarim. (5) I lartësuar është 
mbretërimi Yt dhe të gjitha sendet kanë rënë poshtë pa 
e arritur qëllimin. (6) Nuk arrihet as më e ulta e asaj që 
Ti ke përveçuar për veten Tënde dhe për syrin e 
shikuesve është shumë larg të përshkruhesh prej cilë-
suesëve. (7) Në Ty përshkrimet gabojnë, cilësitë e për-
shkruara nuk janë të përshtatshme për Ty dhe në madh-
ështinë Tënde nuk arrijnë as iluzionet më të holla. (8) I 
këtillë je Ti o All’llah, i Pari në parësinë Tënde dhe në 
këtë Ti je i Përhershmi që nuk zhdukesh (9) dhe unë 
jam robi i pafuqishëm në punë e me shpresë të madhe. 
Prej dorës time nuk dalin shkaqet e arritjes përveç asaj 
që arrihet me mëshirën Tënde. Prej meje janë ndërprerë 
ruajtja e shpresave, me përjashtim që asaj që unë jam i 
ruajtur me faljen Tënde.                                                                 

(10) Pak është bindja ime ndaj Teje dhe e shumtë është 
barra e kundërshtimeve të mia ndaj Teje. Ty nuk të 
ngushton falja për robin Tënd edhe kur ai punon keq, 
prandaj më fal mua. (11) O Zoti im, dituria Jote 
kontrollon mbi të gjitha punët e fshehta. Për Ty nuk 
mbetet e panjohur asgjë e mbuluar,  për Ty nuk mund 
të jenë të panjohura as punët më të imëta dhe për Ty 
nuk janë të panjohura as  të fshehtat e ndërgjegjeve. 
(12) Mua më ka mposhtur armiku Yt. Ai që të kërkoi ta 
lejoje të jetonte për të më mashtruar mua dhe Ti e 
lejove atë, ai të kërkoi ta lije deri ditën gjykimit dhe Ti e 
lejove atë. (13) Ai më rrëzoi për tokë dhe unë vrapova 
për te ai me faje të vogla të dënueshme e me gjynahe të 
rënda shkatërruese, derisa unë u afrova në 
kundërshtimin e urdhërit Tënd e me veprimin tim të 
keq e kam merituar zemërimin Tënd. Ai më valvit para 
syve thyerjen e besës, më mëson fjalët e mohimit, 
ndërkaq nuk mban asnjë përgjegjësi për mua, më kthen 
shpinën, më lë në shkretëtirë të vetëm para zemërimit 
Tënd dhe më nxori të përzënë para dënimit Tënd. (14) 
Nuk ka asnjë që të ndëmjetësojë për mua te Ti, nuk ka 
për mua ndonjë që të më sigurojë prej Teje, nuk gjendet 
asnjë fortifikatë që të më fshehë prej Teje dhe nuk ka 
asnjë ruajtës që të strehohem te ai prej frikës Tënde. 
(15) Ja, kjo është pozita e të kthyerit te Ti dhe vendi i 
atij që të njeh Ty. Mos e ngushto mirësinë Tënde ndaj 
meje, mos e pakëso për mua faljen Tënde.  

Të mos jem unë më shpresëhumburi i robërve Tuaj të 
penduar e as më i dëshpëruari i atyre që shpresojnë. Më 
fal gjynahet, me të vërtetë vetëm Ti je Gjynahfalësi më i 
mirë. (16) O Zoti im, Ti me urdhërove dhe unë e lashë 
urdhërin Tënd, Ti më ndalove dhe unë e shalova fajin, 
mu duk i bukur gjynahi dhe unë e teprova në të keqen e 
gjynahit. (17) Unë nuk kërkoj dëshmues për agjërimin 
tim ditën, nuk kërkoj shpërblim për namazin që fal 
natën, nuk dua të më lavdërojnë se po vazhdoj rrugën e 
Profetit, na ruaj nga lënia e detyrimeve Tuaj dhe është i 
shkatërruar ai që nuk i plotëson ato. (16) Unë nuk 
kërkoj ndërmjetësim për te Ti me mirësinë e 
adhurimeve mbi ato të detyrueshmet. Kam neglizhuar 
shumë nga detyrat e detyrimeve Tuaja, kam sulmuar në 
shumë pika kufitë Tuaj, madje kam kaluar edhe në 
shkeljen e ndalimeve të prera që Ti ke vënë. Kam bërë 
gjynahe të mëdha, për të cilat falja Jote për mua do të 
ishte mbulesë ndaj diskreditimit për shkak të atyre 
gjynaheve. (19) Kjo është pozita e atij që turpërohet 
para Teje për veten e tij, që e urren veten e tij, që është i 
kënaqur prej Teje. Ai të takon Ty me shpirtë të 
frikësuar, me qafë të përulur, me shpinë të rënduar prej 
gjynaheve e ai qëndron në mes shpresës për te Ti dhe të 
frikës prej Teje. (20) Ti je më i afërmi që ai shpreson, Ti 
je më i merituari që ai duhet të ketë frikë e të ruhet prej 
Teje. o Zot, më jep nga ato që unë shpresoj, më siguro 
nga ato që unë i frikësohem.  

Më premto rikthimin e mëshirës Tënde Me të vërtetë Ti 
je më Bujari i atyre që u kërkohet. (21) O Zoti im, kur Ti 
më mbulove me faljen Tënde e më mbështolle me 
mirësinë Tënde në shtëpinë e zhdukshme në praninë e të 
ngjashmëve, më ruaj mua prej diskreditimeve në shtëpinë 
e përhershme kur të jenë të pranishëm dëshmuesit, 
engjëjt e afruar, të dërguarit e nderuar, dëshmorët e të 
mirët, prej komshiut të cilit i fshehu punët e mia të këqija 
dhe prej të afërmve të mi prej të cilëve ka turp 
ndërgjegjja ime. (22) O Zot, unë nuk i besoj atyre 
sekretet e mia, të besoj vetëm Ty o Zot në faljen e 
gjynaheve për mua, Ti je më i merituari për të të besuar. 
Vetëm Ti jep më shumë për atë që shpreson në Ty, 
vetëm Ti je më i mëshirshëm ndaj atij që të kërkon Ty 
mëshirë, prandaj më mëshiro edhe mua. (23) O Zoti im, 
Ti më zbrite në tatëpjetën prej një uji të pakët e të 
përbuzur, prej ngushticës së kockave e rrugëkalimeve të 
ngushta, për në mitrën e ngushtë, të cilën Ti e mbulove 
me perde. Më tjetërsove mua nga një gjendje në një 
gjendje tjetër, derisa Ti më përfundove në formën e 
plotë. Ti vure në mua gjymtyrët, ashtu siç e ke përshkruar 
në librin Tënd: pikë uji, pastaj gjak i mpiksur, pastaj si 
brumë i mbllaçitur, pastaj kocka, pastaj Ti i veshe kockat 
me mish, pastaj më formove në një formë tjetër ashtu siç 
qe dëshira Jote. (24) Derisa unë kisha nevojë për 
furnizimin Tënd e nuk më mjaftonte ndihma e mirësisë 
Tënde,  

nga teprica e ushqimit dhe e pijes Ti bëre të rrjedhë për 
mua ushqim në robëreshën Tënde ku më kishe vënë 
mua në mbrendësi të saj, Ti më depozitove mua në 
qetësi të mitrës së saj. (25) Nëse Ti do të më lije mua o 
Zot në ato gjendje derisa të arrija fuqinë e vetëveprimit, 
ose të më strehoje në fuqinë time, padyshim që koha e 
duhur për mua do të ishte e veçuar dhe fuqia për mua 
do të ishte e largët. (26) Me mirësinë Tënde më ushqeve 
me ushqimin e Bëmirësit të Dhëmbshur. Këtë mirësi 
për mua e bëre pa ndonjë qëllim paraprak derisa të 
arrihet ky qëllimi im dhe jo se Ti nuk je Bamirësi, Ti 
nuk vonon në bërjen Tënde të bukur, megjithkëtë 
mbështetja ime nuk përforcohet, atëherë unë kërkoj për 
vete më të mirën që është tek Ti. (27) Shejtani është 
bërë zotërues mbi mua me paragjykimin dhe me 
dobësimin e ndërgjegjes. Unë ankohem për fqinjësinë 
time të keqe me të, për bindjen time ndaj tij, prandaj 
kërkoj ruajtjen Tënde prej pushtetit të tij dhe të përulem 
vetëm Ty që të largosh prej meje mashtrimet e tij. (28) 
Vetëm Ty të lutem që furnizimin për mua bëje në rrugë 
të lehta. Vetëm për Ty është falënderimi e lavdërimi për 
fillimin Tënd me mirësi të shumta, për inspirimin Tënd, 
për falënderimin, për bëmirësinë e për të mirat e 
mëdha. Dhuro paqe dhe shpëtim për Muahmmedin e 
për familjen e tij, bëje të lehtë furnizimin për mua, më 
bëj të kënaqur me atë çka ke caktuar për mua, bëj që të 
jem i kënaqur me pjesën time që Ti ke ndarë për mua.  

Lodhjen e trupit tim e jetën time bëji që të jenë në 
rrugën e bindjes ndaj Teje, me të vërtetë vetëm Ti je më 
i Miri i furnizuesve. (29) O Zoti im, kërkoj mbrojtjen 
Tënde prej atij zjarri me të cilin Ti je i ashpër ndaj atij 
që të kundërshton Ty, me të cilin Ti ke kërcënuar atë që 
i largohet kënaqësisë Tënde. Prej atij zjarri drita e të cilit 
është errësirë, butësia e të cilit është dhimbje, largësia 
prej tij është afrim. Prej atij zjarri që njëra pjesë e tij 
ngrë pjesën tjetër dhe që do të valojë njëra pjesë mbi 
tjetrën. (30) Më ruaj prej atij zjarri i cili i shpërndanë 
kockat si rërë, banorët e të cilit pinë ujë të valuar. prej 
atij zjarri në të cilin nuk qëndron dot ai që hyn aty e as 
nuk mëshirohet ai që i kërkon atij zbutje. Nuk ka 
mundësi lehtësimi për atë që i frikësohet atij zjarri, ose 
që i dorëzohet atij, ai zjarr i pret banorët e vet me 
nxehtësinë më të ashpër që ka, me dhimbjet e prangave 
e me dënimin më të keq e më të ashpër. (31) Kërkoj 
mbrojtjen Tënde prej akrepëve gojëhapur të atij zjarri, 
prej gjarpërinjve të tij dhëmbët e të cilëve lëshojnë zëra 
të fortë, prej pijes së atij zjarri që pret zorrët e zemrat e 
banorëve të vet, që u heq atyre zemrat. Ty të kërkoj 
udhëzimin e rrugës së drejtë dhe largimin prej dënimit 
të zjarrit e shtyrje prej tij. (32) O Zoti im, dhuro paqe 
dhe shpëtim për Muhammedin e për familjen e tij, me 
mirësinë e mëshirës Tënde më ruaj prej zjarrit, me më 
të mirin pakësim Tëndin pakësoi shkarjet e mia dhe 
mos më poshtëro o më i Miri shpëtues.  

(33) O Zoti im, me të vërtetë Ti ruan prej të urryerës e 
jep të mirën, vetëm Ti vepron si të duash dhe vetëm Ti 
je Fuqiploti mbi të gjitha sendet. (34) O Zoti im, dhuro 
paqe dhe shpëtim për Muhammedin e për familjen e tij 
aq sa është koha ndërmjet ndryshimit të natës e ditës, 
paqe dhe shpëtim në kohë të pandërprerë sa nuk 
numërohet, paqe dhe shpëtim aq sa të mbushë ajrin e 
aq sa të mbushet toka e qielli. (35) Dhuro mbi atë paqe 
dhe shpëtim derisa ai të kënaqet, paqja e shpëtimi i 
All’llahut qoftë mbi të e mbi familjen e tij, paqe e 
shpëtimi të pakufishëm e të pafund, o më i Mëshirshmi 
i mëshiruesve. 

Lutja e tridhjetë e tre 

LUTJE PËR KËRKIMIN E SË MIRËS (Istihàre) 
 

(1) O Zoti im, unë të kërkoj që me diturinë Tënde të 
zgjedhësh më të mirën, dhuro paqe dhe shpëtim për 
Muham’medin e për familjen e tij dhe bëje detyrim të mirën 
për mua. (2) Na frymëzo njohjen e përzgjedhjes, këtë bëje 
mjet kënaqësie në atë që Ti ke vendosur për ne. Bëje 
dorëzim ndaj asaj që Ti ke gjykuar, largoje prej nesh 
tronditjen e shpirtit e dyshimin dhe na përforco me 
ndërgjegjësimin e të sinqertëve. (3) Mos bëj që të shkojmë në 
pamundësinë e njohjes së asaj që Ti ke zgjedhur, ndryshe 
nuk do të falënderojmë mirësinë Tënde, do të urrejmë punën 
nga e cila Ti je i kënaqur, do të priremi nga ana që është më 
larg përfundimit të mirë dhe më afër të kundërtës së 
sprapsjes së punëve të urryera. (4) Bëje të dashur për ne atë 
që ne e urrejmë prej vendimit Tënd dhe bëje të lehtë për ne 
atë që e mendojmë të vështirë prej gjykimit Tënd. (5) Na 
frymëzo orientimin për në atë që ke sjellë për ne nga vullneti 
Yt. Bëj që të mos dëshirojmë vonesën e asaj që Ti e shpejton 
e shpejtimin e asaj që Ti e vonon dhe bëj që të mos pëbuzim 
atë që Ti e don dhe të mos zgjedhim atë që Ti e urren. (6) 
Punën tonë përfundoje me atë që ka përfundimin më të 
lavdëruar, që ka të ardhmen më të mirë. Vetëm Ti e tregon 
më të mirën, vetëm Ti jep më të madhen, vetëm Ti bën atë 
që dëshiron dhe vetëm Ti je Fuqiploti mbi të gjitha sendet. 

Lutja e tridhjetë e katër 

LUTJE KUR SPROVOHEJ OSE SHIHTE 
NJË TË SPROVUAR ME DISKREDITIM 

PËR SHKAK TË FAJIT 

 
(1) O Zoti im, Ty të takon falënderimi për mbulimin 
Tënd edhe pse Ti e dije, për mbrojtjen Tënde edhe pse 
dije të fshehtat. Ne të gjithë kemi gjynahuar dhe Ti nuk e 
denoncove gjynahin tonë, ajo ishte punë e keqe dhe Ti 
nuk e diskreditove atë, ai u mvesh me punë të liga dhe Ti 
nuk e tregove atë. (2) Sa nga ndalimet Tuaj kemi shkelur 
ne, në sa urdhra na ke ndaluar dhe ne i kemi shkelur, sa të 
këqia e sa gjynahe kemi bërë, të gjitha këto i dije Ti, jo ata 
që i shikonin, Ti je mbi gjithë të fuqishmit për t’i bërë ato 
të njohura. Mbrojtja jote ishte perde për ne dhe jo sytë e 
atyre, ajo ishte mbyllëse për veshët e tyre. (3) Punët e 
turpshme që Ti i mbulove, të gjitha të metat që fshehe, 
bëji për ne këshillues e ndalues prej sjelljes së keqe e 
kryerjes së gjynaheve, bëji përpjekje për teube shlyerëse të 
fajeve dhe rrugë të lavdëruar. (4) Afroje rrugën e kësaj 
përpjekjeje, mos bëj që të jemi të shkujdesur ndaj Teje, ne 
vetëm Ty të dëshirojmë dhe prej gjynaheve bëjmë teube. 
(5) Dhuro paqe dhe shpëtim o Zoti im për më të mirin e 
njerëzve Tuaj, Muham’medin e për degët e tij të kulluar që 
janë njerëzit Tuaj më të pastër, na bëj dëgjues të fjalës së 
tyre e na bëj të bindur ashtu siç ke urdhëruar. 

Lutja e tridhjetë e pesë 

LUTJE DHE FALËNDERIM KUR SHIKONTE 
ATA QË KUJDESESHIN E 

INTERESOHESHIN PËR PUNËT  
E KËSAJ BOTE 

 

(1) Falënderimi është vetëm për All’llahun dhe kënqësia 
është me gjykimin e All’llahut, unë dëshmoj se All’llahu 
ka pjestuar me drejtësi mjetet e jetesës së robërve të Tij 
dhe të gjithë njerezit e Tij i ka mbuluar me mirësi. (2) O 
Zoti im, dhuro paqe dhe shpëtim për Muhammedin e 
për familjen e tij, mos na sprovo me atë çka i ke dhënë 
atyre, as mos i sprovo ata me atë që ke ndaluar për mua, 
ndryshe unë do të kem smirë ndaj njerëzve Tuaj e nuk 
do të falënderoj për atë që Ti ke vendosur. (3) O Zoti 
im, dhuro paqe dhe shpëtim për Muhammedin e për 
familjen e tij! Me vendimin Tënd kënaqe shpirtin tim, 
bëji të lehta në zemrën time punët e rënda që janë në 
caktimin Tënd, më dhuro siguri që me atë të pohoj se 
vendimi Yt vjen vetëm me më të mirën, bëje fallen-
derimin tim për Ty më shumë në gjerat që nuk më ke 
dhënë se sa falënderimi im për gjërat që me dhënë. (4) 
Më ruaj që të mos e mendoj të varfërin të poshtëruar, të 
mos mendoj se i pasuri është i virtytshëm, sepse i 
nderuar është vetëm ai që e ke nderuar Ti me bindje  

ndaj Teje dhe i lartësuar është vetëm ai që e ke lar-
tësuar Ti me adhurimin për Ty. (5) Dhuro paqe dhe 
shpëtim për Muhammedin e për familjen e tij, na jep 
pasuri që s’shterron, na forco me fuqi që s’mbarohet, 
na lër në madhështinë e përjetshme. Vetëm Ti je i 
Vetëm, Ti je Një, vetëm Ty të kërkohet mbështeje për 
nevojat, Ti nuk je i lindur e as nuk ka lindur kush prej 
Teje dhe asnjë nuk është i ngjashëm e i barabartë me 
Ty. 

Lutja e tridhjetë e gjashtë 

KUR SHIKONTE RENË E RRUFENË DHE 
KUR DËGJONTE ZËRIN E BUBULLIMËS 

 

(1) O Zoti im, këto janë dy prej argumenteve Tuaja të 
dukshme, janë dy ndihmesa prej ndihmësve Tuaj, të dy 
shpejtojnë të binden Ty me mëshirë dobisjellëse, ose 
me dënim dëmtues. Mos lësho mbi ne me këto të dy, 
shiun e keq dhe mos na vish me këto të dy rrobën e 
sprovës. (2) O Zoti im, dhuro paqe dhe shpëtim për 
Muhammedin dhe për familjen e tij, zbrit mbi ne 
dobinë e bëgatinë e këtyre reve, largoje prej nesh 
mundimin e dëmin e tyre, mos lësho mbi ne me ato 
sëmundje e mos hidh me ato shterpësi mbi mjetet tona 
të jetesës. (3) O Zoti im, nëse Ti i çon ato për dënim 
dhe i dërgon ato prej zemërimit të madh, ne të 
kërkojmë mbrojtjen Tënde prej zemërimit Tënd, 
përgjërohemi të nënshtruar te Ti duke kërkuar faljen 
Tënde, priru me zemërimin nga idhujtarët dhe 
hakmarrjen Tënde të fortë derdhe mbi ateistët. (4) O 
Zoti im, largoje thatësirën prej vendit tonë me shiun 
Tënd, nxirre urrejtjen dhe armiqësinë e zemrave tona 
me furnizimin Tënd.  

Mos na largo prej Teje dhe të përmendin dikë tjetër e 
jo Ty, mos e ndërprit  shtimin e mirësisë Tënde për 
të gjithë sa jemi. Në të vërtetë i pasur është vetëm ai 
që e ke pasuruar Ti dhe i shpëtuar prej sëmundjeve 
është vetëm ai që e ke ruajtur Ti. (5) Në asnjërin 
përveç Teje nuk ka ruajtje e në asnjërin nuk ka 
ndalim prej poshtërimit Tënd, vetëm Ti gjykon me 
ç’të duash dhe cilin të duash dhe vetëm Ti vendos 
me atë që dëshiron për atë që dëshiron. (6) 
Falënderimi e lavdërimi është vetëm për Ty që na ke 
ruajtuar nga pësimet e rënda, falënderimi është 
vetëm për Ty për mirësitë e shumta që na ke dhënë, 
falënderim e lavdërim pas të cilit vjen falënderimi e 
lavdërimi i falenderuesve; falënderim e lavdërim që 
ka mbushur tokën e qiellin Tënd.(7) Me të vërtetë Ti 
je Dhënësi i mirësive të rënda me mirësi të mëdha, 
Ti je Dhuruesi i mirësive të mëdha, Ti je Pranuesi i 
lavdërimit të pakët, Ti je Falënderuesi për 
falënderimin e mangët, Ti je Bamirësi që jep më 
shumë, Ti je Zotëruesi i dhënieve të shumta, nuk ka  
zot tjetër përveç Teje, vetëm te Ti është kthimi.          

Lutja e tridhjetë e shtatë 

KUR POHONTE MANGËSI NË PLOTËSIMIN 
E FALËNDERIMIT 

 

 
(1) O Zoti im, sa më shumë të falënderojë Ty ndonjë, ai 
ka rritur prej bamirësisë Tënde vetëm atë çka i bën atij 
detyrë falënderimin (2). Sado që ai të përpiqet, nuk e 
arrinë plotësimin në bindjen ndaj Teje për të të 
falenderuar ashtu siç e meriton Ti për mirësitë Tuaja.(3) 
Më falënderuesi i robëve Tuaj është i pamundur të të 
falënderojë Ty, më adhuruesi i robëve Tuaj është i mangët 
në bindjen ndaj Teje. (4) Nuk bëhet detyrë për asnjë që Ti 
të falësh gjynahet e dikujt për shkak se ai e meriton e as që 
Ti të jesh i kënaqur prej tij për shkak se është detyrim ndaj 
tij. (5) Për atë që Ti i fal gjynahet këtë e bën me mirësinë 
Tënde dhe me atë që Ti je i kënaqur, përsëri e bën me 
mirësinë Tënde. (6) Ti falenderon atë që të falënderon 
pak, Ti shpërblen për bindje të pakët, për falënderimin e 
robërve Tuaj je angazhuar t’i shpërblesh ata dhe të shtosh 
për ata shpërblimin, kjo duket si një punë që ata kanë 
mundësi ta ndalojnë edhe pa Ty, megjithatë Ti i shpërblen 
ata edhe kur shkaku i shpërblimit është në dorën Tënde. 
(7) Por, Ti o Zoti im e ke në dorë punën e tyre para se ata 
të të adhurojnë Ty, Ti e ke përgatitur shpërblimin për ata, 
para se ata të shkojnë në rrugën e bindjes ndaj Teje.  

Ndodh kështu sepse rruga jote është dhënia e mirësive, 
rregulli Yt është bëmirësia dhe veprimi Yt është falja.(8) 
Të gjithë njerëzit pohojnë se Ti nuk i bën padrejtësi atij që 
e dënon, të gjithë dëshmojnë se Ti i jep mirësi atij që e fal 
dhe të gjithë pohojnë se janë të mangët në  detyrimet ndaj 
Teje. (9) Sikur shejtani të mos i pengonte në bindjen ndaj 
Teje asnjë gjynahar nuk do të kundërshtonte urdhërin 
Tënd, sikur ai të mos i’a paraqiste atyre të gabuarën në 
formën e së vërtetës, asnjë  i humbur nuk do të kishte 
dalë prej rrugës Tënde .(10) I Plotpushtetshëm dhe i 
pastër prej të metave e mangësive je vetëm Ti në trajtimin 
ndaj atij që të është bindur ose të ka kundërshtuar Ty. Ti e 
shpërblen të bindurin me atë që Ti vetë e ke marrë në 
dorë për atë dhe për gjynaharin Ti e vonon ndëshkimin 
për gjynahin e tij. (11) Ç’do njërit prej atyre të dyve i ke 
dhënë atë që nuk është detyrë t’i jepet, Ti dhe mirësi për 
secilin prej atyre të dyve për punën e mangët që ata kanë 
bërë.(12) Nëse do të barazonje të bindurin me atë që Ti 
ke marrë përsipër, është mundësia që ai të humbë shpër-
blimin Tënd dhe prej tij të zhduken mirësia jote, porse Ti 
me bujarinë Tënde e shpërbleve atë për kohën e shkurtër 
të zhdukshme me kohën e gjatë të përhershme, për 
qëllimin e afërm të zhdukshëm e shpërbleve me qëllimin e 
gjatë të qendrueshëm. (13) Pastaj Ti nuk e sprapse atë prej 
ushqimit që ka ngrënë prej furnizimit Tënd me të cilin Ti 
e ke urdhëruar të jetë në bindjen Tënde, nuk e ngarkon 
atë të llogarisë përfundimin e gjymtyrëve përdorimi i të 
cilave sjell faljen Tënde të gjynaheve. 

 Sikur Ti të kishe vepruar kështu me atë, me siguri që prej tij 
do të largoheshin të gjitha shpërblimet që japin duart Tuaja 
dhe të gjitha mirësitë Tuaja për punët e vogla që ai që ka 
kryer dhe për të gjitha përpjekjet që ka bërë, ai do të mbetej 
peng në duart Tuaja për të gjitha mirësitë Tuaja, kur do të 
meritojë ai ndonjë send prej shpërblimit Tënd? Jo, kur. (14) 
Kjo o Zoti im, është gjendja e atij që të bindet Ty, është 
rruga e atij që bën adhurime të shumta për Ty, kurse 
kundërshtuesin e urdhërit Tënd e shkelësin e ndalimit Tënd, 
Ti nuk e dënon me ndëshkimin Tënd që të ndryshosh 
kundërshtimin e tij ndaj Teje me kthimin në bindjen Tënde. 
Ai qysh në fillimin e dëshirës për të kundërshtuar Ty i ka 
merituar të gjitha llojet e dënimeve që Ti ke përgatituar për 
njerëzit Tuaj. (15) Të gjitha llojet e dënimeve që Ti ke 
vonuar për atë, të gjitha llojet e ndëshkimve që Ti ke 
ngadalësuar mbi atë, janë shkelje e të drejtës Tënde dhe 
mirësi prej Teje e jo detyrim mbi Ty. (16) Cili është më bujar 
se Ti o Zoti im? Cili është më i keq se i shkatërruari në 
kundërshtimin Tënd? Jo, cili? Ti je tepër i lartësuar, prandaj 
përshkruhesh vetëm me cilësinë e bëmirësisë, Ti je i 
madhëruar e i pastër nga mangësitë e të metat që të kihet 
frikë prej Teje përveçse me të drejtë. Nuk është frikë për 
padrejtësi nga ana Jote për atë që të kundërshton Ty, nuk 
është frikë se Ti e lë pas dore shpërblimin e atij prej të cilit 
Ti je i kënaqur. dhuro paqe dhe shpëtim për Muhammedin e 
për familjen e tij! Më dhuro mua shpresën time, shtoje për 
mua udhëzimin Tënd në punët që çojnë në mbarësinë e 
punës time, me të vërtetë vetëm Ti je Dhënësi i mirësive të 
mëdha dhe vetëm Ti je Bujari. 

Lutja e tridhjetë e tetë 

LUTJE PËR KËRKIM NDJESE PËR  
PADREJTËSI NDAJ ROBËVE, PËR  

MOSINTERESIM NDAJ TË  DREJTAVE  TË 
TYRE DHE PËR SHPËTIMIN E  VETES PREJ 

ZJARRIT 

 

(1) O Zoti im, Ty të kërkoj ndjesë për një të dhunuar nga 
padrejtësia në praninë time që unë nuk e ndihmova atë, për 
një mirësi që unë e kam marrë prej një tjetri dhe nuk e kam 
falenderuar atë, për një të keq që më kërkoi ndjesë e unë 
nuk e pranova, për një të varfër që më lypi e unë nuk i 
dhashë, për shkujdesjen, për të drejtën e dikujt që i takonte 
dhe unë nuk i’a kam dhënë të plotë, për të metën e një robi 
i cili ma tregoi mua dhe unë nuk i’a mbulova, për çdo 
gjynahë që më doli para dhe unë nuk e braktisa atë. (2) Ty 
të kërkoj ndjesë o Zoti im, për këto punë të këqia e për të 
ngjashme me këto, të kërkoj ndjesë me një pendim që të 
jetë këshillë për mua edhe në punët e ngja-shme me ato të 
tjerat. (3) Dhuro paqe dhe shpëtim për Muhammedin dhe 
për familjen e tij, bëje pendimin tim për ato punë në cilat 
unë kam bërë shkarje të shumta. Vendosmëria ime është 
që të heq dorë nga punët e këqia që më dalin përpara dhe 
të bëj një teube, e cila të bëjë të detyrueshme për mua 
dashurinë Tënde, sepse vetëm Ti i përgjigjesh thirrjes së 
atyre që bëjnë teube. 

Lutja e tridhjetë e nëntë 

 

LUTJE PËR KËRKIM FALJEJE   

DHE MËSHIRE 

  

(1) O Zoti im, dhuro paqe dhe shpëtim për 
Muham’medin dhe për familjen e tij! Largoje epshin tim 
nga çdo gjë e ndaluar, mënjanoje dëshirën time të tepërt 
prej çdo gjynahi, më ndalo nga dëmtimi i çdo besimtari, 
besimtareje, myslimani e myslimaneje. (2) O Zoti im, 
çdo rob që është prekur prej meje me atë çka Ti e ke 
ndaluar, ose prej meje ai ka shkelur ato që Ti i ke bërë 
haram për atë, ose nga padrejtësia ime ai vdes, ose 
padrejtësia ime e len atë gjallë, fale atë për të gjitha 
pësimet që i janë shkaktuar prej padrejtësisë sime, fale 
atë për  humbjen e të drejtave të mia prej tij, mos i’a 
paraqit të keqe punën që ai bën kundër meje, mos e 
diskredito për ato që më ka bërë mua, faljen që unë 
kërkoj për ata e sadekatë që unë jap për ata, bëji më të 
pastërtat e sadekave që japin sadekadhënësit, dhe lidhjet 
më të larta që kanë të afërmit. (3) Faljen time ndaj atyre 
ma kompenso me faljen Tënde dhe lutjen time për ata 
ma kompenso me mëshirën Tënde,  

derisa çdo njëri prej nesh të lumturohet me mirësinë 
Tënde dhe secili prej nesh të shpëtojë me bëmirësinë 
Tënde. (4) O Zoti im, çdo robi prej robëve të Tu që i ka 
ardhur prej meje ndonjë gjë, ose nga ana ime ai ka pasur 
ndonjë fyerje, ose për shkakun tim i është bërë ndonjë 
padrejtësi dhe ai e ka të vështirë të marrë atë që i takon, 
ose që unë e kam parakaluar atë me padrejtësinë time, 
prandaj dhuro paqe dhe shpëtim për Muhammedin dhe 
për familjen e tij dhe nga pasuria jote jepi atij derisa ai të 
kënaqet e të mos më kërkojë mua të drejtën e tij. (5) Më 
mbro mua prej asaj që e bën të detyrueshme gjykimi Yt, 
më shpëto prej asaj më të cilën gjykon drejtësia jote, 
sepse fuqia ime nuk e përballon dënimin Tënd, forca ime 
nuk mund të ngrihet mbi zemërimin Tënd dhe nëse Ti 
nuk më mbulon me mëshirën Tënde unë jam i 
shkatërruar. (6) O Zoti im, të lutem më dhuro atë pjesë 
nga puna e mirë që unë kam lënë mangut pa e bërë dhe 
të kërkoj të mos më ngarkosh me atë që Ty nuk të 
rëndon barra e saj. (7) Të kërkoj të më dhurosh o Zoti im 
veten time, të cilën Ti nuk e ke krijuar të ndalohet në të 
keqen, ose që ajo të jetë rrugë për në të dobishmen, pasi 
Ti e krijove atë për të vërtetuar fuqinë Tënde se Vetëm 
Ti krijon një të ngjashëm me atë, ose atë e ke bërë 
argument se vetëm Ti je Ai që jep një dhuratë të tillë. (8) 
Të lutem të më japësh fuqi të mbajë gjynahet e mia, 
pesha e të cilëve më mundon shumë dhe Ty të kërkoj të 
më ndihmosh në barrën e rëndë që rëndon mbi mua.  

(9) Dhuro paqe dhe shpëtim për Muhammedin dhe për 
familjen e tij, të më falësh për padrejtësinë që i kam bërë 
vetes, mëshirën Tënde merre Ti në ngarkim për 
këmbënguljen time për të mos bërë teube, sa punëkëqij ka 
arritur mëshira jote e sa prej atyre që kanë gjynahuar me 
qëllim ka përfshirë falja jote.(10) Dhuro paqe dhe shëptim 
për Muhammedin dhe për familjen e tij, më bëj mua 
shembull për t’u ndjekur për atë që Ti me faljen Tënde të 
madhe e ngrite nga pellgu ku kishin rënë të rënduarit prej 
gjynaheve, me mbarësinë Tënde e shpëtove atë prej 
qerthullit të kriminelëve, me faljen Tënde ai u bë prej 
skllevërve që kanë fituar lirinë prej kularit të zemërimit 
Tënd, me bëmirësinë Tënde ai u bë skllavi i liruar prej 
shtërngesës së drejtësisë Tënde. (11) Nëse Ti o Zoti im e 
bën këtë, patjetër që e bën për atë që nuk e mohon se ai e 
meriton dënimin Tënd, për atë që nuk e shfajëson veten se 
mbi të është bërë detyrë të bjerë dënimi Yt. (12) Këtë Ti o 
Zoti im, e bën për atë, frika e të cilit prej Teje është më 
shumë dhe shpresa e tij në Ty, e bën për atë që mospasja 
shpresë për të shpëtuar është më e theksuar se shpresa e tij 
për të shpëtuar, e bën për atë që ky hidhërim i tij nuk është 
prerje shprese, ose që dëshira e tij të jetë mend-jemadhësi, 
por për shkak të punëve të tij të mira të pakta në mesin e 
punëve të tij të këqia dhe për argumentet e tij të dobëta në 
të gjitha veprimet e tij të errëta. 

(13) O Zoti im, vetëm në Ty nuk mund të mashtrohen 
ata që fjala e tyre e mirë përputhet me punën e tyre të 
bukur, prej Teje nuk mbeten të hidhëruar as kriminelët, 
sepse vetëm Ti je Zoti, Madhështori, i Cili asnjërit nuk 
i’a ndalon mirësinë e Vet dhe për asnjë Ai nuk e largon 
të drejtën që i takon. (14) E lartësuar është përmendja 
jote ndaj të gjithë të nderuarve, të madhëruar janë emrat 
Tuaj të bukur dhe askush nuk mund të përshkruhet me 
 ato cilësi, mirësia jote është e shpërndarë në të gjitha 
krijesat, vetëm për Ty është falënderimi dhe lavdërimi   
 për të gjitha këto o Zot i botëve.                                    

Lutja e dyzet 

KUR NJOFTOHEJ PËR VDEKJEN E 
DIKUJT OSE KUR PËRMENDEJ VDEKJA 

 
(1) O Zoti im, dhuro paqe dhe shpëtim për 
Muhammedin dhe për familjen e tij, na mbajë me 
shpresë se do të arrijmë të shpresuarën dhe na e 
shkurto shpresën me punën e sinqertë, derisa ne të 
kemi plotësimin e shpresës orë pas ore, jo ditë pas dite, 
jo frymëmarrje pas frymëmarrje dhe jo hap pas hapi. (2) 
Na shpëto prej mashtrimeve të shpresës së tepruar në 
këtë botë, na siguro prej të këqijave të shpresave të 
mëdha në këtë botë, vdekjen na e mbaj vazhdimisht në 
kujtesë dhe mos bëj që ne ta kujtojmë atë më të rrallë. 
(3) Bëj mbarë që ne të bëjmë punë të mira me të cilat 
me ngadalë të arrijmë shpërblimin tek Ti. Me dëshirë të 
madhe me ato punë të jemi në pragun e takimit me Ty, 
derisa vdekja të jetë për ne prehje e plotë, që ajo të jetë 
për ne vendpajtimi dhe ne ta dëshirojmë atë dhe që ajo 
të jetë për ne gjëja më e dashur ndaj së cilës kemi 
dëshirë të afrohemi. (4) Kur Ti ta dërgosh atë tek ne, 
kur Ti ta zbresësh atë mbi ne, na lumturo me vizitën e 
saj, na qetëso me ardhjen e saj, mos na e vështirëso 
gjendjen me mikpritjen e saj.  

Mos na dëshpëro me vizitën e saj, bëje atë njërën prej 
portave të faljes Tënde dhe një çelës prej çelësave të 
mëshirës Tënde. (5) Na vdis të udhëzuar në rrugën e 
drejtë dhe jo në rrugën e humbjes, të bindur ndaj 
urdhërit Tënd dhe jo prej atyre që e kundërshtojnë 
urdhërin Tënd. na bëj prej atyre që bëjnë teube dhe jo  
gjynaharë e këmbëngulës në faje, o Sigurues i shpërblimit 
të punëmirëve, o Përmirësues i veprimit të punëkëqijve. 

Lutja e dyzet e një 

 
NË KËRKIM TË MBULIMIT E TË RUAJTJES 

 
(1) O Zoti im, dhuro paqe dhe shpëtim për 
Muham’medin dhe për familjen e tij, shtrije për mua 
dyshekun e respektit Tënd, bëj që unë të arrijë në 
burimin e mëshirës Tënde, më zbrit në mesin e 
xhen’netit Tënd, mos më poshtëro me largimin prej 
Teje dhe mos bëj që unë të jem shpresëprerë prej Teje. 
(2) Mos u hakmerrë ndaj meje për gjynahet që kam 
bërë, mos i fut në llogarinë time fajet që unë kam bërë, 
mos i nxirr sheshit sekretet e mia, mos i zbulo ato që i 
kisha të mbuluara, mos e vër në peshoren time 
drejtësinë e punës time dhe mos bëj që punën time ta 
marrin vesht paria; (3) fshihe prej atyre atë që është turp 
për mua nëse ajo do të përhapet dhe mbuloje për ata 
punët që në gjykimin Tënd më turpërojnë mua. (4) 
Lartësoje gradën time me kënaqësinë Tënde, plotësoje 
nderimin për mua me faljen Tënde, më rradhit në 
grupin e krahut të djathtë, më udhëzo në rrugët e të 
siguruarve, bëj që unë të jem në grupin e fituesve dhe 
bëj që unë të shkoj sa më shpesh në kuvendet e të 
mirëve, pranoji këto lutje o Zot i botëve. 

Lutja e dyzet e dy 

 
KUR BËNTE HATME KUR’ÀNIN 

(Kur mbaronte leximin e Kur’ànit) 
 

(1) O Zoti im, Ti më ndihmove që unë të mbaroj 
këndimin e librit, të cilin Ti e ke zbritur dritë, që Ti e ke 
bërë mbizotërues mbi çdo libër që Ti ke zbritur dhe Ti 
e bërë atë më të mirën e çdo fjale që ke treguar. (2) Ti e 
bërë atë ndarës, me atë Ti ndave të lejuarën prej asaj që 
Ti e ke ndaluar, me Kur’ànin Ti ke shprehur dispozitat 
e ligjit të fesë Tënde, me Kur’ànin Ti ke shkoqitur çdo 
gjë deri hollësi për robërit Tuaj, ai është revelata që Ti i 
zbrite Profetit Tënd Muhammedit (paqja dhe shpëtimi 
Yt qoftë mbi të dhe mbi familjen e tij!). (3) Ti e bëre 
Kur’anin dritë, duke e ndjekur atë ne të udhëzohemi në 
rrugën e drejtë e të largohemi prej errësirave të rrugës 
së humbjes e të padijes. Ti e bëre Kur’ànin shërues për 
atë që e dëgjon me vëmendje dhe vërteton kuptimin e 
tij, e bërë peshore të drejtë dhe gjuha e Kur’anit thotë 
vetëm të vërtetën. Ti e bërë Kur’ànin dritë të pashuar 
udhëzimi për atë që dëshmojnë argumentet e tij, e bëre 
flamur shpëtimi dhe kurrë nuk shkon në rrugën e 
humbjes kushdo që në qëllimin e tij ndjek rrugën e tij 
dhe cilindo që është kapur me verigën e tij mbrojtëse 
nuk e arrijnë dot duart shkatërruese.  

(4) O Zoti im, kur Ti dërgove për ne ndihmën që të 
këndojmë Kur’ànin e lehtësove njomjen e gjuhëve tona 
që të shqiptojmë atë sa më mirë, na bëj prej atyre që 
kujdesen për atë ashtu siç e meriton ai kujdësin ndaj tij, 
bëj që të kryejmë për Ty adhurim me besimin e një të 
dorëzuari në ajetet e tij të përkryera dhe që të frikësohet 
prej pohimit të atyre ajeteve të tij të pakuptueshme 
plotësisht prej tij duke i dhënë shpjegime me argumente 
të qarta prej vetë librit. (5) O Zoti im, Ti e zbrite atë 
gjithpërfshirës mbi Profetin Tënd Muhammedin (paqja 
dhe shëptimi yt qoftë mbi të dhe mbi familjen e tij!). Ti 
i inspirove atij diturinë e plotë e qëllimin e sekreteve të 
tij, Ti e le atë trashëgim për ne të shpjeguar, me atë Ti 
na ke preferuar mbi cilindo që nuk e njeh diturinë e atij 
libri, me Kur’ànin Ti na ke forcuar që të na lartësosh 
mbi atë që nuk e mban dot peshën e tij. (6) O Zoti im, 
ashtu siç i bëre zemrat tona mbartëse të tij, me më-
shirën Tënde bëre të njohur për ne nderimin dhe vir-
tytin e tij, dhuro paqe dhe shpëtim për Muhammedin, i 
cili me atë libër tha të mirën për njerëzit, dhuro paqe 
dhe shëptim për familjen dhe për ruajtësit e tij, na bëj 
prej atyre që pohojnë se ai është nga ana jote, bëj që 
mbi ne të mos vijë asnjë dyshim për vërtetsinë e tij dhe 
na ndihmo që mos të luajë prej qëllimit të rrugës së tij të 
vërtetë as edhe rrjedha më e furishme. (7) O Zoti im, 
dhuro paqe dhe shëptim për Muhammedin dhe për 

familjen e tij, na bëj prej atyre që kapen në besën e tij.  

Na bëj prej atyre që kërkojnë strehim në atë prej 
punëve të dyshimta e të ruajtur në fortifikatën e tij, që 
gjejnë vend nën hijen e krahëve të tij, që udhëzohen me 
ndriçimin e kumtuesit të tij, që i nxjerrin argumentet 
prej shkëlqimit të dritës së pastër të tij, që ndiriçohen 
prej llampave të tij dhe që nuk e kërkojnë udhëzimin në 
ndonjë tjetër veç tij. (8) O Zoti im, ashtu siç e vure 
Muhammedin flamur tregues për te Ti dhe me familjen 
e tij shpjegove qartë rrugët e kënaqësisë për te Ti, dhuro 
paqe dhe shpëtim për Muham’medin dhe për familjen e 
tij, bëje Kur’ànin për ne një mjet për të arritur pozitat 
më të nderura të respektit, bëje atë një shkallë me të 
cilin të lartësohemi në vendin e shpëtimit dhe një shkak 
me të cilin të shlyejmë shpëtimin në sheshin e gjykimit, 
bëje atë një mjet me të cilin të bëjmë përpara në 
shtëpinë e mirësive të mëdha  ku do të jetë vendbanimi 
jonë i përhershëm. (9) O Zoti im, dhuro paqe dhe 
shpëtim për Muhammedin dhe për familjen e tij, me 
Kur’ànin lehtësoje për ne barrën e gjynaheve, dhuro për 
ne moralin e bukur të njerëzve të mirë, bëj që ne të 
ndjekim gjurmët e atyre që me Kur’ànin kanë falur 
namaz për Ty gjatë orëve të natës dhe të ditës, derisa Ti 
me pastrimin e Kur’ànit të na pastrosh ne prej të gjitha 
ndyrësive, na bëj që me dritën e tij të ndjekim rrugën e 
të ndiçuarve, rrugën e atyre që për punë të mira nuk i 
kanë ndaluar mashtrimet e kësaj bote. 

 (10) O Zoti im, dhuro paqe dhe shpëtim për 
Muhammedin dhe për familjen e tij, bëje Kur’ànin për ne 
qetësim e siguri në errësirën e natës, për këmbët tona bëje 
ndalues që të mos shkojmë në gjynahe, me Kur’ànin bëji 
gjuhët tona bëlbace pa pasur ndonjë sëmundje që ato të 
mos flasin gabim, për gjymtyrët tona bëje atë pengim që të 
mos kryejmë gjynahe, bëje atë për ne këshillues të hapur 
ndaj gjumit të shkujdesjes, derisa në zemrat tona të arrijë 
kuptimi i dijeve të tij të larta dhe i shembujve të tij ndalues, 
shembujt e të cilit nuk kanë fuqi t’i mbajnë as malet e 
ngurta e të rrënjosura thellë në tokë. (11) O Zoti im, dhuro 
paqe dhe shëptim për Muhammedin dhe për familjen e tij, 
me Kur’ànin bëji të qëndrueshme veprimet tona të 
dukshme, më atë mbulo vrundujt e dyshimeve që kalojnë 
në brendësinë e zemrave tona të shëndosha, me Kur’ànin 
laje zhulin e zemrave tona e këpute çdo lidhje me gjynahet 
tona, me Kur’ànin bashkoi punët tona të shpërndara, me 
Kur’ànin na jep të pimë në vendqëndrimin para Teje që të 
shuajmë etjen e vapës së mesditës. (12) O Zoti im, dhuro 
paqe dhe shpëtim për Muhammedin e për familjen e tij, 
me Kur’ànin përmirësoje varfërinë tonë e daljen e pasurisë 
prej dorës tonë, me Kur’ànin na ço në jetesë të nderuar 
dhe në furnizim të bollshëm, me Kur’ànin na largo prej 
veprimeve të urryera që ndalojnë afrimin në moralet, me 
Kur’ànin na ruaj prej greminës së mohimit dhe sjelljeve 
hipokrite. 

Bëj që Kur’àni të jetë për ne Ditën e Gjykimit drejtues për 
në kënaqësinë Tënde dhe për të qenë sa më afër Teje, bëj 
që Kur’àni në këtë botë të jetë për ne mbrojës prej 
zemërimit Tënd, për shkak të shkeljes së ndalimeve që Ti 
ke urdhëruar dhe bëj që ai të jetë dëshmues për punët që 
Ti i ke urdhëruar hallall e për ato që Ti i ke shpallur haram. 
(13) O Zoti im, dhuro paqe dhe shpë-tim për 
Muhammedin dhe për familjen e tij, me Kur’ànin lehtësoje 
vështirësinë e rrugëdaljes për shpirtërat tonë në çastin e 
vdekjes, zbute me të për ne mundimin e rënkimeve dhe 
frymëmarrjen e vijueshme të çasteve të vdekjes, atëherë 
kur shpirti ka arritur në kockën e fytit dhe kur thuhet cili 
është shpëtuesi, në çastin kur prej mbulesave të së 
padukshmes shfaqet meleki i vdekjes për të marrë shpirtin, 
kur e gjuan atë prej harkut të aspiratave me shigjatat e 
brutalitetit të ndarjes, kur njomet me shijen e hidhur prej 
gotës së helmuar të vdekjes, atëherë kur për ne është 
afruar udhëtimi për në botën tjetër, kur punët  janë bërë 
varëse të vëna që qafë dhe varret janë vendbanimi jonë 
deri ditën e takimit. (14) O Zoti im, dhuro paqe dhe 
shpëtim për Muhammedin dhe për familjen e tij, bëje të 
begatshëm për ne hyrjen në varr dhe kohën e qëndrimit të 
gjatë ndërmjet shtresave të nëntokës, pas ndarjes prej kësaj 
bote bëji varret tona më të mira se shtëpitë tona, me 
mëshirën Tënde zgjeroje ngushticën e gropës anësore të 
varrit dhe ditën e Kijametit. 

 Mos na diskredito me gjynahet tona të rënda. (15) Me 
Kur’ànin mëshiro poshtërimin tonë kur të jemi para 
Teje, me Kur’ànin bëji këmbët tona të qëndrueshme që 
ato të mos shkasin prej tronditjes në urën e Xhe-
hennemit ditën e kalimit mbi ata urë, para ringjalljes 
ndriçoje me Kur’ànin erresirën e varreve tona dhe me 
Kur’ànin na shpëto prej të gjithë vështirësive drith-
mëruese të ditës së Kijametit. (16) Zbardhi fytyrat tona 
ditën kur fytyrat do të nxihen në ditën e humbjes e të 
pendimit dhe fut në zemrat e bësimtarëve dashuri ndaj 
nesh dhe jetën mos e bëj për ne të vështirë. (17) O Zoti 
im, dhuro paqe dhe shpëtim për Muhammedin, robin 
dhe të Dërguarin Tënd, ai e kumtoi mesazhin Tënd, ai e 
shpalli me zë të lartë urdhërin Tënd dhe këshilloi 
robërit Tuaj. (18) O Zoti im, Ditën e Gjykimit bëje 
Profetin tone, profetin që rri më afër Teje, personin që 
Ti i ke dhënë më shumë mundësi për të ndërmjetësuar, 
më të nderuarin në pozitë te Ti e më autoritarin e të 
gjithë profetëve që janë pranë Teje. (19) O Zoti im, 
dhuro paqe dhe shpëtim për Muhammedin dhe për 
familjen e tij, nderoje atë, madhëroje argumentin e tij, 
rëndoje peshoren e tij, pranoje ndërmjetësimin e tij, 
afroji rrugët e ndërmjetësimit të tij, zbardhe faqen e tij, 
plotësoje dritën e tij dhe lartësoje gradën e tij. (20) Na 
ringjall në rrugën e tij, na vdis në fenë e tij, na fut në 
rrugën e tij të drejtë, bëj që të ecim në rrugën e tij, na 
bëj prej të bindurve ndaj tij, na gjyko në grupin e tij. 



.. . . .  . . . . . .  . . . .  . . . . . .  .  . . .  . . . . . .  . . . . . .  .. .   

309 

 

  

 

 

 

 

 

 

  

 

 

 

 



Sahife Sexhadije  . .  . . . . . .  .  . . .  . . . . .  .  . . .  .. .  . .. . . .  . . . . Lutje  kur  bënte hatme Kur’anin  

310 

 Na ço në pellgun e tij dhe na jep të pimë me gotën e tij. 
(21) Dhuro paqe e shpëtim për Muham’medin e për 
familjen e tij, lutje me të cilën ai kumton më të mirën që 
shpresohet prej mirësisë Tënde, prej dhënies Tënde dhe 
prej bujarisë Tënde. Me të vërtetë vetëm Ti je Zotëruesi i 
mëshirës së pamatë dhe i bujarisë së madhe. (22) O Zoti 
im, shpërbleje atë për kumtimin e mesazhit Tënd. Ai e 
kreu emanetin e argumenteve Tuaja, ai këshilloi robërit 
Tuaj, ai luftoi në rrugën Tënde. Shpërbleje atë më shumë 
nga sa ke shpërblyer ndonjërin prej engjëjve që janë pranë 
Teje, apo ndonjërin prej profetëve Tuaj të përzgjedhur. 
Paqe dhe shpëtim mbi atë e mbi pjestarët e familjes së tij, 
të mirët e të pastërit dhe mëshira e All’llahut e mirësitë e 
Tij qofshin mbi atë! 

Lutja e dyzet e tre 

 

LUTJE KUR SHIKONTE HËNËN E RE 

 
(1) O krijesë i bindur, vijues në punë e i shpejtë që herë 
pas herë kthehesh në fazat e vlërisimit të hënës 
vepruese në udhën e saj të rregullt, (2) unë kam besuar 
në Atë që me ty ka ndriçuar errësirën, që me ty ka 
shpjeguar të vështirat për ata që kanë arsye, që të ka 
bërë ty argument prej argumenteve të sundimit të Tij e 
një shenjë prej shenjave të pushtetit të Tij, Ai të ka vënë 
ty në punë me shtim e me pakësim, me dalje mbi 
horizont e më rënie nën horizont, me ndiriçim e me 
zënie të dritës (eklips), në të gjitha këto ti je e bindur 
ndaj Atij dhe je e shpejtë në plotësimin e vullnetit të Tij. 
(3) I Plotpushtetshëm është vetëm Ai për çudirat që ka 
sistemuar në punën tënde e për hollësitë që ka bërë në 
ty dhe Ai të ka bërë ty fillimin e një mueji të ri për një 
punë të re. (4) Unë i lutem All’llahut, Zotit tim e Zotit 
tënd, Krijuesit tim e Krijuesit tënd, Fuqidhënësit tim e 
Fuqidhënësit tënd, Formëdhënësit tim e Formëdhënësit 
tënd të dhurojë paqe dhe shpëtim për Muhammedin e 
për familjen e tij, që ty të bëjë hënë të re të begatëshme 
që nuk e shuajnë ditët e pastëra e që nuk e ndyejnë 
gjynahet. 

 (5) Të bëjë hënë të re sigurie prej sëmundjeve, shpëtim 
prej të këqijave, hënë të re lumturie pa të këqia brenda, 
të begatë pa vështirësi në jetesë, lehtësim të pa përizer 
me vështirësi, mirësi që nuk e trazon e keqja, të bëjë 
hënë të re sigurie e besimi, mirësie të madhe e 
bamirësie, shpëtimi e Islami. (6) O Zoti im, dhuro paqe 
dhe shpëtim për Muhammedin e për familjen e tij, na 
bëj prej më të kënaqurve që kanë dalë mbi atë, prej më 
të pastërtin e atyre që kanë shikur në të, më të lumturin 
e atyre që të ka adhuruar vetëm Ty në këtë muaj. Bëje 
mbarë për ne teubenë këtë hënë të re dhe na mbro në 
këtë hënë të re prej gabimeve e gjynaheve e na ruaj prej 
takimit me kundërshtimin Tënd të drejtpërdrejtë. (7) Në 
këtë hënë të re na inspiro falënderimin për mirësitë 
Tuaja të mëdha, në këtë hënë të re na vish me pelerinën 
e shëndetit, plotësoi për ne në këtë hënë të re mirësitë e 
mëdha me plotësimin e bindjes ndaj Teje, me të vërtetë 
vetëm Ti je Gjithdhënësi, i Falënderuari, dhuro paqe 
dhe shpëtim për Muhammedin e për famlijen e tij të 
pastër. 

Lutja e dyzet e katër 

 

LUTJE KUR HYNTE MUAJI I RAMAZANIT 

 
(1) Falënderimi e lavdërimi është vetëm për All’llahun i 
Cili na udhëzoi të falënderojmë Atë, që na bëri prej 
atyre që besojnë në fenë e tij, që me bamirësinë e Tij 
bëri të jemi falenderues dhe që për këtë Ai të na japë 
shpërblimin e bamirësve. (2) Falënderimi e lavdërimi 
është vetëm për All’llahun, i Cili na ka dhuruar fenë e 
Tij e na ka përveçar me udhëzimin për në fenë e Tij. Me 
mirësinë e Tij ka bërë që të ecim në rrugët e Tij, me 
mirësinë e Tij ka bërë që të ecim nëpër këto rrugë për të 
arritur kënaqësinë e Tij, falënderim e lavdërim që Ai ta 
pranojë prej nesh dhe të jetë i kënaqur me punën tonë. 
(2) Falënderimi e lavdërimi është vetëm për All’llahun, i 
Cili ndër këto rrugë ka bërë muajin e Tij, muajin e 
Ramazanit, muajin e argjërimit, muajin e Islamit, muajin 
e pastrimit, muajin e sprovës, muajin e faljes namaz 
«…në të cilin u zbrit Kur’àni udhëzues për njerëzit, 
shpjegues i rrugës së drejtë dhe dallues i së 
vërtetës prej së gabuarës…»; (4) për këtë shkak e ka 
dalluar mirësinë e këtij muaji mbi të gjithë muajt e tjerë, 
për gjërat e shenjta e të plotësuara që Ai ka vënë në këtë 
muaj e për gjitha mirësitë e dukshme e të njohura.  

Për të madhëruar këtë muaj Ai ka ndaluar rreptësisht 
punë e veprime që i ka lejuar në muejt e tjerë, në rrepkt të 
këtij mueji Ai ka ndaluar ngrënien e pijen, për këtë muaj 
Ai ka bërë një kohë të shpjeguar qartë dhe i Lartësuari 
nuk ka lejuar që kjo kohë të përshpejtohet ose të shtyhet. 
(5)  Një natë të vetme të këtij muaji Ai e ka bërë më të 
vlersuar se netët e njëmijë muajve, Ai e ka emëruar këtë 
natë “Nata e Kadrit” «Me lejen e Zotit të tyre në këtë 
natë engjëjt edhe shpirti për secilën punë zbresin 
shpëtim…», vazhdimisht me begati deri në agim për cilin 
të dëshirojë Ai prej robve të Tij e me atë që Ai ka caktuar 
në vendimin e Tij. (6) O Zoti im, dhuro paqe dhe shpëtim 
për Muhammedin e për familjen e tij, na inspiro dituri për 
mirësinë e këtij muaji e për madhështinë e shejtërisë së tij, 
na inspiro kujdes në veprimet që Ti i ke ndaluar në këtë 
muaj, na ndihmo të argjërojmë në këtë muaj e të ndalojmë 
gjymtyrët tona nga kundërshtimi i urdhërit Tënd, na 
ndihmo që ne t’i përdorim gjymtyrët tona vetëm në punët 
me të cilat arrihet kënaqësia Jote, bëj që veshët tonë të 
mos dëgjojmë fjalë boshe e që sytë tonë të mos e hedhim 
shikimin tonë në gjërat që nuk na interesojnë; (7) bëj që 
ne të mos e zgjasim dorën në gjëra të ndaluara, që me 
këmbët tona të mos shkojmë në vende të ndaluara, ruaji 
barqet tona që ato të mos kenë gjë tjetër përveç gjërave që 
Ti ke lejuar, që gjuhët tona të mos thonë fjalë tjetër përveç 
shembujve që Ti ke sjellë,  

që ne të obligohemi vetëm me ato punë të cilat na 
afrojnë në shpërblimin Tënd, që të merremi vetëm me 
ato punë të cilat na ruajnë prej dënimit Tënd. O i 
Madhëruar na shpëto prej hipokrizisë së hipokritëve e 
nga puna që të na shohin të tjerët, bëj që në këtë muaj 
të mos adhurojmë asnjë tjetër përveç Teje dhe të mos 
kemi dikë tjetër qëllim përveç Teje. (8) O Zoti im, 
dhuro paqe dhe shpëtim për Muhammedin e për 
familjen e tij, në këtë muaj bëj që të pesë namazet t’i 
falim në kohët që Ti i ke caktuar, të plotësojmë farzet e 
namazeve që Ti i ke bërë të detyrueshme, t’i kryejmë 
namazet sipas të gjitha rregullave që Ti ke vënë e në 
kohët që Ti ke përcaktuar; (9) bëj që ne të respektojmë 
e të nderojmë këtë muaj, të ruajmë të gjitha rregullat e 
adhurimit, të kryejmë adhurimet në kohën e vet, ashtu 
siç ka bërë robi e i Dërguari Yt (paqja e shpëtimi Yt 
qoftë mbi të dhe mbi familjene tij!) në rukunë e në 
sexhdenë e namazit e në të gjitha farzet e tjera, të gjitha 
këto t’i kryejmë me pastrimin e kërkuar e në mynyrën 
më të mirë dhe bëje të dukshëm e të fortë nënshtrimin 
tonë. (10) Në këtë muaj bëje mbarë që ne të mbajmë 
lidhjet me të afërmit me mirësi e me vajtjeardhje, me 
fqinjët tonë të përtërijmë mirësjelljen e dhëniet, të 
shpëtojmë pasuritë tona prej fatkeqsieve e t’i pastrojmë 
ato me dhënien e zeqatit, të shkojmë te ai që nuk na 
vjen, të falim atë që na ka bërë padrejtësi, të pajtohemi 
me atë që është armiqsuar me ne,  

me përjashtim të atij me të cilin duhet treguar armiqësi për 
hirin Tënd e për kënaqësinë Tënde sepse ai është armiku 
që ne nuk e duam për mik, është grupi prej të cilit kemi 
detyrë të ruhemi. (11) Në këtë muaj bëj që të afrohemi te 
Ti me punë të pastërta, me të cilat Ti na pastron prej 
gjynaheve, në këtë muaj na ruaj nga rifillimi i punëve të 
urryera, derisa asnjëri prej engjëjve Tuaj të mos vijë te Ti 
pa dëshmuar për ne që jemi në rrugët e bindjes ndaj Teje 
dhe se të gjitha llojet e adhurimeve i kemi bërë për t’u 
afruar te Ti. (12) O Zoti im, të lutem me të vërtetën e këtij 
muaji, me të drejtën e atij që  kryen adhurim për Ty në 
këtë muaj  qysh prej fillimit të tij e deri sa ai të mbarojë, 
qoftë ky adhurues melek i afrëm te Ti, ose profet i dërguar 
nga ana Jote, ose njeri i mirë të cilin Ti e ke përveçuar, të 
dhurosh paqe e shpëtim për Muhammedin e për familjen e 
tij. Në këtë muaj na bëj të denjë për premtimet që Ti ke 
bërë për miqtë Tuaj, në këtë muaj siguro për ne gjërat që 
ke siguruar për më të përkushtuarin në bindjen ndaj Teje 
dhe me mëshirën Tënde na rradhit në grupin e më të 
nderuarëve. (13) O Zoti im, dhuro paqe dhe shpëtim për 
Muhammedin e për familjen e tij, na largo prej animit nga 
e vërteta e Njëtimit për Ty, nga pakësimi i lavdërimit për 
Ty, nga dyshimi në fenë Tënde, nga verbëria prej udhës 
Tënde, nga shkujdesja ndaj gjërave që Ti ke ndaluar dhe 
nga mashtrimi i armikut Tënd shejtanit të përzënë.  

(14) O Zoti im, dhuro paqe dhe shpëtim për 
Muham’medin e për familjen e tij, nëse me faljen Tënde 
në çdo njërën prej netëve të këtij muaji, do të shpëtosh 
një person nga dënimi ose për atë do të dhurosh 
mosqortim atëherë na bëj edhe ne prej atyre personave 
dhe në këtë muajin tonë, na bëj prej njerëzve e prej 
shokëve më të mirë. (15) O Zoti im, dhuro paqe dhe 
shpëtim për Muhammedin e për familjen e tij, shlyeji 
gjynahet tona me mbarimin e hënës së këtij muaji, hiqi 
prej nesh detyrimet e mbetura sëbashku me mbarimin e 
ditëve të këtij muaji, derisa ato të jenë të shlyera për ne. 
Në këtë muej Ti i ke fshirë të gjitha fajet tona dhe në 
këtë muej Ti na ke shpëtuar prej të gjitha gabimeve. (16) 
O Zoti im, dhuro paqe dhe shpëtim për Muhammedin 
e për familjen e tij, nëse në këtë muaj ne biem në 
gjynahe Ti vendos drejtësinë për ne, nëse në këtë muaj 
ne largohemi nga rruga e drejtë Ti na drejto dhe nëse na 
ka mbërthyer armiku Yt shejtani, na shpëto prej tij. (17) 
O Zoti im, mbushe këtë muaj me adhurimin tonë 
vetëm për Ty, zbukuroi kohët e këtij muaji me bindjen 
tonë ndaj Teje. Në ditët e këtij muaji na ndihmo të 
agjërojmë, në netët e këtij muaji na ndihmo të falim 
namaz të nënshtruar ndaj Teje, të përkushtuar vetëm 
për Ty e të poshtëruar para Teje, derisa dita e këtij 
muaji të mos dëshmojë kundër nesh për shkujdesje e as 
nata e këtij muaji për mangësi.  

(18) O Zoti im, na bëj të atillë në të gjitha muajt e në të 
gjithë ditët derisa të jemi në këtë jetë, na bëj prej robve 
Tuaj të mirë «Të cilët trashëgojnë Firdeusin dhe aty 
janë përgjithmonë», «Të cilët japin prej asaj që u 
është dhënë dhe zemrat e tyre janë të frikësuara 
ngaqë e dinë se do të kthehen te Zoti i tyre» dhe 
janë prej atyre që «…nxitojnë për punët e mira dhe 
në ato garojnë». (19) O Zoti im, dhuro paqe dhe 
shpëtim për Muhammedin e për familjen e tij në çdo 
orë, në të gjitha kohët e në të gjitha gjendjet në atë 
numër që Ti ke dhuruar paqë e shpëtimin për të gjithë 
të tjerët, madje dhuro shumëfishin e gjithë kësaj që 
vetëm Ti e numëron e askush tjerër, sepse vetëm Ti je 
Vepruesi sipas vullnetit Tënd. 

Lutja e dyzet e pesë 

 

LUTJE KUR NDAHEJ ME MUAJIN   

E  RAMAZANIT 
 

(1) O Zoti im, o Ti që nuk e dëshiron dënimin; (2) o Ti 
që nuk pendohesh për dhënien; (3) o Ti që nuk e 
ndëshkon robin Tënd për punën e keqe; (4) mirësia Jote 
është fillim, falja Jote nuk është detyrim mbi Ty, dënimi 
Yt është drejtësi dhe vendi Yt është vetëm për mirë. (5) 
Nëse Ti jep kurrë nuk e trazon dhënien me të 
përmndura dhe nëse Ti e ndalon dhënien, ndalimi Yt 
kurrë nuk është padrejtës. (6) Ti e falënderon atë që të 
falënderon sepse Ti i ke insipruar atij falënderimin për 
Ty; (7) Ti shpërblen atë që të falenderon Ty dhe Ti i ke 
mësuar atij falënderimin për Ty; (8) Ti i mbulon atij 
punët e këqija që do ta diskreditonin nëse Ti do të dë-
shironje, Ti je bujar ndaj atij që do t’ia ndaloje dhënien 
sikur të dëshironje, që të dy ata janë prej atyre që e 
meritojnë diskridetimin e mosdhënien por, Ti vendose 
që punët Tuaja të jenë bëmirësi dhe fuqinë Tënde për 
falje e bërë të jetë e vazhdueshme. (9) Atë që të kun-
dërshtoi Ty e prite me butësi, Ti i le kohë edhe atij që i 
kishte venë qëllim vetes të bënte padrejtësi, me përkuj-
desjen Tënde Ti i jep atyre kohë derisa të reflektojnë, Ti 
e lë dënimin ndaj atyre derisa ata të bëjnë teube.  

Derisa edhe ai që e ka merituar dënimin të mos dënohet 
nga pakënaqësia Jote, derisa edhe i keqi prej atyre të mos 
dënohet me mirësinë Tënde, përveç atij që ka pasur kohë 
të gjatë për të kërkuar ndjesë dhe pasi atij i janë 
parashtruar argumentet njëri pas tjetrit, kjo është nderim 
prej faljes Tënde o Bujar dhe mirësi që ai ka arritur prej 
faljes Tënde o Mëshirues. (10) Ti ke hapur një portë për 
robt Tuaj për në faljen Tënde, këtë portë Ti e emërtove 
teube dhe për të Ti bërë një argument prej revoltës Tënde 
që ata të mos e humbin atë, i Lartësaur e i Shenjtëruar 
është vetëm emri Yt kur the: «…pendohuni para 
All’llahut me një pendim të sinqertë që Zoti juaj t’ua 
shlyejë të këqijat e t’ju fusë në Xhennetet nën të cilët 
rrjedhin lumej (11) ditën kur All’llahu nuk do të 
turpërojë Profetin dhe ata që besuan së bashku me të; 
drita e tyre ecën para e nga e djathta e atyre dhe ata 
luten: o Zoti ynë bëje të vazhdueshme dritën tonë për 
ne dhe fali gjynahet tona, me të vërtetë Ti je i 
Plotpushtetëshmi mbi çdo send», si mund të ketë 
kërkim ndjese për të shkujdesurin që nuk hyn në këtë 
shtëpi edhe pas hapjes së portës e parashtrimit të 
argumnetit? (12) Ti je i predispozuar me veten Tënde për 
të mirën e robve Tuaj, Ti dëshiron për ata fitim në tregtinë 
që ata bëjnë për Ty, fitorja e tyre është kthimi i tyre te Ti e 
shtimi që ata kanë prej Teje. 

 I Shejtëruar e i Lartësuar është emri Yt kur the: «Dhe 
kush vjen me një punë të mirë do të shpërblehet 
me dhjetëfishin e asaj dhe kush vjen me një punë 
të keqe, dënimi i tij do të jetë vetëm për atë punë» 
(13) dhe Ti the: «Shembulli i atyre që shpenzojnë në 
rrugën e All’llahut, është si shembulli i një kokrre 
gruri nga e cila mbijnë shtatë llastarë e në secilën 
llastar ka njëqind kokrra, All’llahu e shumëfishon 
për cilin të dëshirojë» dhe Ti the: «Kush i huazon 
All’llahut një kredi të mire, Ai i’a shton atë me 
shumëfishin», sa ajete të ngjashme me këto ke zbritur 
Ti në Kur’àn në lidhje me shumëfishimin e të mirave. 
(14) Prej fshehtësisë Tënde e me fjalën Tënde Ti i 
orinetove ata në dëshirën për te Ty që të kenë nga ajo 
pjesë të cilën nuk do ta arrinin me shikimet e tyre sikur 
Ti të mos e kishe mbuluar veten Tënde, as veshët e tyre 
nuk do të kishin dëgjuar e as me fuqinë e mendjes nuk 
do të kuptonin dot, prandaj Ti the: «Më kujtoni Mua 
që edhe Unë t’ju kujtoj ju, më falenderoni Mua dhe 
mos më mohoni Mua» dhe përsëri Ti the: «…nëse 
do të falenderoni, me siguri që për ju do të shtoj të 
mirat dhe nëse do të më mohoni, dënimi Im me të 
vërtetë është shumë i ashpër» dhe Ti the: 
«…lutmuni Mua që edhe Unë t’i përgjigjem lutjes 
tuaj; ata që i shmangen adhurimit ndaj Meje nga 
mendjemadhësia, shumë shpejt do të hynë në 
Xhehennem të nënçmuar»;  

Ti e quajte adhurim lutjen drejtuar Ty dhe lënien e 
adhurimit ndaj Teje e quajte mohim dhe Ti i 
paralajmërove lënësit e adhurimit me hyrjen në 
Xhehen’nem të nënçmuar. (16) Ata të kujtuan Ty me 
mirësinë Tënde, të falënderuan Ty me bamirësinë 
Tënde, t’u lutën Ty me urdhrin Tënd, ata dhanë sadeka 
për hirin Tënd duke kërkuar shtimin Tënd, në të gjitha 
këto qëndron shpëtimi i tyre prej zemërimit Tënd dhe 
fitorja e tyre qëndron me fitimin e kënaqësisë Tënde. 
(17) Nëse një njeri do të orientonte një njeri tjetër prej 
vetvetes ashtu siç orienton Ti robt Tuaj nga Vetja Jote, 
ai njeri do të cilësohej bëmirës e dhënës i madh e do të 
ishte i lavdëruar e i falenederuar prej çdo gjuhe, por 
falënderimi e lavdërimi të takojnë vetëm Ty në të të 
gjitha rrugët, ai është falendrim e lavdërim vetëm për Ty 
me ato fjalë që janë të posaçme për falënderim e 
lavdërim në kuptim dhe që përsëriten vetëm për Ty. 
(18) O Ti që i flet robve Tuja me falënderim dhe e pret 
falënderimin e tyre me bëmirësi e me dhënie mirësishë 
të mëdha, Ti i ke mbuluar ata me kaq shumë të mira e 
me kaq bujari, sa shumë janë shpërndarë ndër ne 
mirësitë Tuaja, sa shumë nga të mirat Tuja janë derdhur 
mbi ne dhe Ti na ke përveçuar me bëmirësinë 
Tënde.(19) Ti na udhëzove në fenë Tënde, të cilën Ti 
zgjodhe, na udhëzove në fenë Tënde me të cilën Ti je i 
kënaqur, na udhëzove në rrugën Tënde të cilën e bërë 
të lehtë për ne.  

Ti bërë që ne të shikojmë afrimin pranë Teje dhe të 
arrijmë respektin e nderimin Tënd. (20) O Zoti im, prej 
detyrave më të pastërta e prej detyrimeve më të 
dallueshme Ti bërë muajin e Ramazanit të cilin e ke 
përveçuar mbi të gjithë muajt e tjerë. Këtë muaj Ti e ke 
përzgjedhur mbi të gjitha kohët, e ke preferuar mbi të 
gjitha kohët e vitit me faktin se në këtë muaj Ti zbrite 
Kur’ànin e dritën, në këtë muaj Ti shtove besimin, në 
këtë muaj Ti bëre farz agjërimin, në këtë muaj Ti 
dëshiron të falet namaz sa më shumë, ndër netët e këtij 
muaji Ti ke madhështuar “Natën e Kadrit”, të cilën e ke 
vlerësuar më shumë se njëmijë muaj. (21) Me këtë muaj, 
Ti na lartësove mbi tëgjithë popujt, me begatinë e këtij 
muaji, Ti na përzgjodhe ne e nuk përzgjodhe popujt e 
tjerë, me urdhërin Tënd ne agjëruam ditët e këtij muaji 
e me ndihmën Tënde falëm namaz në netët e këtij 
muaji. Me agjërimin e me faljen e namazit jemi në 
kërkim të asaj që Ti ke parashtuar për ne prej mëshirës 
Tënde, prej Teje ne i kemi shkaqet për të arritur 
shpërblimin Tënd, Ti je i Larti dhe vetëm në Ty janë 
shpresat, Ti je Bujari për të gjitha mirësitë që të 
kërkohen dhe Ti je i Afërmi për atë që mundohet të 
afrohet te Ti. (22) Ky muaj qëndroi ndër ne me 
falënderime, na shoqëroi me pranim, në këtë muaj ne 
realizuam fitimet për të dyja botët, por ai u nda prej 
nesh pikërisht atëherë kur i mbaroi koha dhe u sosën 
ditët e tij.  

(23) Ne po përcjellim atë, ndarja me të cilin për ne është 
shumë e shtrenjtë, largimi i tij prej nesh na ka hidhëruar e 
na ka brengosur, lidhja jonë me atë ishte lidhja më e 
ruajtur, ishte gjëja më e paprekëshme, ishte detyrë që duhej 
kryer, ne themi: përshëndetje me paqë e shpëtim o muaji 
më i madh i All’llahut dhe festë e miqve të Tij; (24) 
përshëndetje me paqë e shpëtim o më i nderuari shoqërues 
në të gjitha kohët dhe o më i miri muaj ndër të gjitha ditët 
e orët; (25) përshëndetje me paqë e shp-ëtim për muajin në 
të cilin afrohen shpresat e në të cilin gjallërohen punët; 
(26) paqë e shpëtim për më të lartësuarin e më të vlerësuari 
e muajve, për muajin  largimi i të cilit sjellë dhimbje, për 
muajin dhimbja  e ndarjes prej tij është shpresë; (27) paqë 
e shpëtim për muajin pajtues e qetësues pritja e të cilit të 
gëzon me qetësim edhe ndër më të egërsuarit; (28) paqë e 
shpëtim për fqinjin në të cilën u zbutën zemrat dhe në të 
cilin u pa-kësuan fajet; (29) paqë e shpëtim për ndihmuesin 
që ka dhënë ndihmesën e tij kundër shejtanit dhe paqë e 
shpëtim për shokun që i lehtëson rrugët e bëmirësisë; (30) 
paqë e shpëtim mbi ty, sa shumë janë në ty të shpë-tuarit 
prej All’llahut dhe sa i lumtur është ai që ka respektuar 
shëjtërinë tënde; (31) paqë e shpëtim mbi ty, sa shumë 
gjynahe janë fshirë gjatë ditëve tuaja e sa gjynahe nga të 
gjitha llojet janë mbuluar në ty; (32) përshëndetje me paqë 
e shpëtim mbi ty, sa shumë bujar je ndaj kriminelëve e sa i 
dashur je në zemrat e besimtarëve.  

(33) përshëndetje me paqë e shpëtim mbi ty që je muaji 
të cilin nuk e konkurojnë ditët; (34)  përshëndetje me 
paqë e shpëtim mbi ty që je muaji në të cilin çdo punë 
është shpëtim; (35)  përshëndetje me paqë e shpëtim 
mbi ty që je muaji në të cilin shoqërimi me ty nuk 
përzihet as e keqja e as fjala e rëndë; (36)  përshëndetje 
me paqë e shpëtim mbi ty, ti je muaji që erdhe për ne 
me begati dhe hoqe prej nesh ndyrësitë e fajeve; (37)  
përshëndetje me paqë e shpëtim mbi ty që je muaji në 
të cilin nuk ngushtohet ai që nuk të jep lamtumirën e 
nuk lodhet ai që nuk e lë agjërimin në ditët tuaja; (38)  
përshëndetje me paqë e shpëtim mbi ty që je muaji i 
kërkuari në kohën e vet e që sjellë brengosje para 
mbarimit të tij; (39) përshëndetje me paqë e shpëtim 
mbi ty, sa punë të këqia janë larguar prej nesh gjatë 
ditëve tuaja dhe sa të mira kanë ardhur mbi ne me ty; 
(40) përshëndetje me paqë e shpëtim edhe mbi Natën e 
Kadrit, që është më e vlerësuar se një mijë vjet; (41) 
përshëndetje me paqë e shpëtim mbi ty sa të ruajtur 
ishim ne dje për ty dhe sa të përmalluar do të jemi nesër 
për ty; (42) përshëndetje me paqe e shpëtim mbi ty për 
mirësitë prej të cilave ne u privuam dhe sa prej begative 
të shkuara që na morrën. (43) O Zoti im, ne jemi të 
përveçuarit me këtë muaj me të cilin Ti na ke nderuar 
dhe me mirësinë Tënde na solle mbarë në kohën kur të 
këqinjtë e injoronin kohën e tij dhe për të keqen e tyre u 
privuan prej të mirave të tij.  

(44) Ti je Sunduesi i asaj që me këtë muaj na preferove 
me njohjen e tij, për në këtë muaj na udhëzove të 
ndjekim rrugën e tij, me mbarësinë Tënde edhe pse me 
mangësi ne e vazhduam agjërimin e faljen e namazit në 
këtë muaj dhe nga shumica e detyrimeve kemi kryer 
vetëm fare pak. (45) O Zoti im, vetëm për Ty është 
falënderimi e lavdërimi duke pohuar të keqen e duke 
njohur mangësitë, vetëm për Ty prej zemrave tona 
lidhet pendimi, prej gjuhëve tona del me sinqeritet 
kërkimi i ndjesës, shkruaji shpërblim për ne ato që ne i 
kemi lënë mangut, shpërblim me të cilin të arrijmë 
bëmirësinë e dëshiruar në këtë muaj dhe të marrim 
llojet e furnizimeve të mbledhura me kujdes. (46)O Zot, 
vërtetoje për ne ndjesën Tënde për mangësitë që kemi 
lënë në të drejtat Tuja, na jep jetë edhe për muajin e 
Ramazanit të ardhshëm, nëse na jep jetë, bëj për ne 
mbarësi që të kryejmë adhurim ashtu siç e meriton Ti, 
bëj që të shkojmë në atë bindje që vetëm Ti e meriton, 
jep për ne shpërblimin e punëve të mira që janë e drejta 
Jote në dy muaj prej muajve të kohës. (47) O Zoti im, 
punët tona që kanë qenë afër gjynahit ose gjynahet në 
këtë muajin tonë, ose fajet që ne kemi bërë në këtë 
muaj, apo punët e këqija të qëllimshme që kanë dalë 
prej nesh, apo padrejtësitë që i kemi bërë vetes nga 
harresa, apo shkeljen e të drejtave të tjetrit që ne kemi 
kryer, dhuro paqe dhe shpëtim për Muhammedin e për 
familjen e tij, na mbulo me mbulesën Tënde. 

 Na fal me faljen Tënde, mos na vër në këtë muaj para 
syve që mburren me gjynahin, mos i lësho mbi ne në 
këtë muaj gjuhët e njollosësve, bëj që të kryejmë nga 
punët që janë bindje e shlyerje për punët që te Ti janë të 
urryera në këtë muaj, me mëshirën Tënde që nuk 
mbaron asnjëherë e me mirësinë Tënde që kurrë nuk 
pakësohet. (48) O Zoti im, dhuro paqe dhe shpëtim për 
Muhammedin e për familjen e tij, ktheje në të mirë 
pësimin që ra mbi ne në këtë muajin tonë, shtoi begatitë 
për ne ditën e festës tonë të hapjes së agjërimit, këtë 
ditë bëje ditën më të mirë që kemi kaluar, bëj që kjo ditë 
të vijë me falje, bëje ditë në të cilën shlyhen fajet me 
shumicë dhe na i fal gjynahet që kemi kryer në fshehtësi 
e sheshi. (49) O Zoti im, hiqi prej nesh gjynahet tona 
me largimin e këtij muaji, na nxirr prej punëve tona të 
këqija me daljen e këtij muaji. Me këtë muaj na bëj prej 
njerëzve më të lumtur, na bëj prej atyre që do të kenë 
pjesën më të shumtë të shpërblimit të këtij muaji dhe 
prej njerëzve që do të kenë në këtë muaj bollëkun më të 
madh. (50) O Zoti im, ai që e ka respektuar të drejtën e 
këtij muaji ashtu siç e meriton ky muaj, që ka ruajtur 
shejtërinë e këtij muaji ashtu siç meriton të ruhet 
shejtëria e tij, që ka qëndruar në të gjitha ndalimet e 
këtij muaji, që është ruajtur prej gjynaheve ashtu siç 
meriton të ruhesh prej tyre në këtë muaj, që është afruar 
te Ti dhe me këtë afrim ka merituar kënaqësinë Tënde e 
që dashuria e mëshirës Tënde ka rënë mbi atë. 

Nga pasuria Jote dhuro për ne ashtu siç dhurove edhe 
për atë, me mirësinë Tënde dhuro për ne shumëfishin 
që i dhe atij, sepse mirësia Jote nuk ka limite, depozitat 
Tuaja nuk pakësohen por vetëm shtohen, sepse burimet 
e bëmirësisë Tënde nuk kanë mbarim dhe dhënia Jote 
është pa dyshim dhënia që vjen me lehtësinë më të 
madhe. (51) O Zoti im, dhuro paqe e shpëtim për 
Muhammedin e për familjen e tij, shkruaj për ne 
shpërblim si shpërbilmet e atyre që kanë agjëruar në 
këtë muaj e që kanë bërë adhurim në këtë muej vetëm 
për hirin Tënd deri në ditën Kijametit. (52) O Zoti im, 
ne bëjme teube para Teje në ditën tonë të hapjes së 
agjërimit, ditën të cilën Ti e ke bërë për besimtarët festë 
e gëzim, për ata që besojnë në fenë Tënde e ke bërë 
këtë ditë bashkim e vendmbledhje për bashkëpunim 
prej çdo gjynahi që kemi bërë, prej çdo pune të keqe që 
kemi kryer më parë, ose për çdo të keqe që ka kaluar në 
mendjen e në zemrën tonë. Bëjmë një teube që nuk ka 
më kthim në gjynahë, pas kësaj teubeje nuk ka më 
kthim në faje, teube të sinqertë e larg çdo dyshimi, të 
përgjërohemi  pranoje atë prej nesh, të jeshë i kënaqur 
me ne dhe na bëj të qëndrueshëm në teuben tonë. (53) 
O Zoti im, bëj që të mbajmë në mendje dëninin me të 
cilin jemi kërcënuar dhe dëshirën për shpërblimin e 
premtuar, që të shijojmë kënaqësinë e asaj me të cilën 
ne të lutemi Ty dhe pikëllimin e madh prej asaj që të 
kërkojmë strehim te Ti.  

(54) Pranë Teje bëj që të jemi prej atyre që bëjnë teube 
dhe për të cilët është siguruar dashuria Jote, na bëj prej 
atyre nga të cilët Ti je i kënaqur me bindjen e tyre, o më 
i Drejti i të drejtëve. (55) O Zoti im, fali baballarët e 
nënat tona dhe të gjithë ata që janë në fenë tonë, të 
parët e ata ata që do të vijnë deri ditën e Kijametit. (56) 
O Zoti im, dhuro paqe dhe shpëtim për Profetin tonë 
Muhammedin e për familjen e tij, ashtu siç dhurove 
paqe e shpëtim për engjëjt Tuaj të afërm, dhuro paqe e 
shpëtim për famuljen e tij, ashtu siç dhurove për 
profetët e për të dërguarit Tuaj, dhuro paqe e shpëtim 
mbi të dhe mbi familjen e tij, ashtu siç dhurove paqe e 
shëptim për njerëzit e mirë, dhuro edhe më shumë se 
kaq o Zot i botëve, paqe e shpëtim, bëj që ndër ne të 
arrijë begatia e dabia e kësaj paqe e shpëtimi, bëj që lutja 
jonë të jetë e pranueshme, me të vërtetë Ti je Bujari prej 
të cilit shpresohet, je Dhënësi për cilindo që mbështete 
në Ty, je Dhënësi për cilindo që kërkon mirësinë Tënde 
dhe vetëm Ti je Fuqiploti mbi të gjitha sendet. 

Lutja e dyzet e gjashtë 
 

LUTJE DITËN E FITËR BAJRAMIT KUR 

MBARONTE FALJEN E NAMAZIT, 

NGRIHEJ NË KËMBË, PASTAJ 

DREJTOHEJ NGA KIBLEJA DHE 

DITËN E XHUMA THONTE: 

 

(1) O Ti që mëshiron atë që nuk e mëshirojnë njerëzit; 
(2) o Ti që pranon atë që nuk e pranojnë banorët e 
vendit; (3) o Ti që nevojtarët nuk ndihen të poshtëuar 
duke të lypur Ty; (4) o Ti që ngulmuesit nuk dalin 
shpresëhumbur prej Teje; (5) o Ti që nuk i spraps ata që 
vijnë të afrohen pranë Teje; (6) o Ti që përzgjedh më të 
voglin e më të ultin në pozitë për t’i bërë atij mirësi, Ti 
që falenderon edhe për fare pak punë të bërë për hirin 
Tënd; (7) o Ti që falenderon për pak dhe që jep 
shpërblime të shumta; (8) o Ti që je afër atij që të 
afrohet Ty; (9) o Ti që e fton pranë vetes atë që të 
kthen shpinën Ty; (10) o Ti që nuk e ndryshon mirësinë 
dhe nuk ngutesh të fillosh dënimin; (11) o Ti që i bën të 
mirat të sjellin dobi e të shtohen, vetëm Ti je aq i gjërë 
ndaj të keqes derisa edhe atë e fal; (12) shpresat u 
kthyen të plotësojnë nevojat para se të arrijnë qëllimin e 
fundit të bujarisë Tënde dhe enët e kërkesave u 
mbushën me vërshimin e mirërisë Tënde.  

Cilësitë u dobësuan para se të arrijnë të të përshkruajnë 
Ty, vetëm Ty të takon lartësia më e lartë mbi të gjitha 
lar-tësitë, vetëm Ty të takon madhështia më e 
lavdishme mbi të gjitha madhështitë. (13) Tek Ti çdo i 
madh është i vogël, çdo i nderuar në praninë e nderimit 
Tënd është i përbuzur, janë shpresëhumbur ata që 
shkojnë të kërkojnë tek të tjerët përveç Teje, me Ty janë 
të humbur sfiduesit, pa Ty janë humbur të fortët e 
prekur prej thatësirës kur shkojnë të kërkojnë ushqim 
për vete e për kafshët, përveç atij që ka suguruar 
furnizimin me mirësinë Tënde. (14) Porta Jote është e 
hapur për shpresuesit, bujaria Jote është e lejuar për 
kërkuesit dhe ndihma Jote është e afërt për ndihmë-
kërkuesët. (15) Prej dashamirësisë Tënde shpresuesit 
nuk dalin të humbur, as ata që kundërshtojnë nuk 
mbeten të dëshpëruar  dhe as ata që të kërkojnë faljen e 
fajeve nuk i prek dënimi Yt. (16) Furnizimi Yt është me 
shumicë edhe për atë që të kundërshton Ty, butësia 
Jote është e shtruar edhe ndaj atij që tregon armiqësi 
ndaj Teje, vetia Jote është bëmirësia ndaj punëkëqijve, 
rruga e urtësisë Tënde është mëshira ndaj atyre që e 
teprojnë në faje derisa shtyerja e dënimit që Ti tregon 
ndaj atyre i shtynë ata të ngulmojnë në teube dhe pse 
lënia e dënimit për vonë nga ana Jote i ka ndaluar ata të 
heqin dorë nga të këqijat. (17) Në të vërtetë kujdesi Yt 
ishte që ata të kthehen në urdhërin Tënd, prandaj Ti 
nuk nxitove për dënimin e tyre. 

 Me këtë Ti vërteton vazhdimësinë e sundimit Tënd. Ai 
që është prej të lumturve, punën e tij Ti e mbyllë me të 
mirë dhe atë që është prej të këqinjve e lë në të keqen e 
vet. (18) Të gjithë ata do të jenë në gjykimin Tënd, 
punët e atyre kthehen në urdhërin Tënd, pushteti Yt 
nuk lodhet për shkak të kohëzgjatjes së pritjes, argu-
menti Yt nuk anullohet nga që ti e vonon dënimin. (19) 
Argumenti Yt është i qëndrueshëm e nuk refuzohet, 
pushteti Yt është i fuqishëm e nuk zhduket, mjerimi i 
përhershëm është vetëm për ata që  largohen prej Teje, 
nuk e arrinë ndihmën ai që nuk shpreson në Ty dhe më 
i keqi i të këqinjve është ai që nuk kërkon ruajtjen 
Tënde, (20) sa larg ka ashkuar ai në armiqësinë me Ty, 
sa i gjatë do të jetë kthimi i tij i herë pas hershëm në 
dënimin Tënd, sa larg është qëllimi i tij për shpëtim, sa i 
dëshpëruar është ai për lehtësinë e daljes.Në drejtësinë e 
vendimit Tënd nuk ka padrejtësi dhe maturia e Urtësisë 
Tënde nuk sjellë padrejtësi mbi atë. (21) Ti i shtrove 
sheshit argumentet dhe i shpjegove qartë pengesat, Ti i 
parashtrove edhe frikësimet, për arritjen e të 
shpresuarës Ti shfaqe mëshirën e solle shembuj, Ti i ke 
dhënë atyre kohë shumë të gjatë dhe ke vonuar dënimin 
mbi ata edhe pse Ti i ke mundësitë për t’i dënuar ata, Ti 
nuk shpejtove edhe pse Ti je i Fuqishëm për të 
shpejtuar. (22) Mosnxitimi Yt nuk është mangësi, 
shtyrja e dënimit nga ana Jote nuk është dobësi, ndalimi 
i dënimit nga ana Jote nuk është shkujdesje.  

pritja Jote nuk është ruajtje prej frikës së tyre, por 
argumenti Yt është plotësisht i qartë, bujaria Jote është 
gjithnjë e gjërë, mirësia Jote është gjithmonë e 
bollshme, mirësia Jote në të gjitha rastet është e plotë, 
të gjitha këto kështu kanë qenë e kurrë nuk zhduken 
dhe Ti ekziston e kurrë nuk asgjësohesh. (23) 
Argumneti Yt është tepër i lartë që të përshkruhet 
tërësisht, gjërësia e bujarisë Tënde është tepër e lartë që 
të shprehet ne të vërtetën e saj, mirësitë Tuaja janë aq të 
shumta që të numërohen të gjitha dhe bëmirësia Jote 
është më shumë nga sa mund të falenderohet edhe për 
më të paktën e saj. (24) Heshtja më pengon që Ty të 
falënderoj herë pa herë, shpesh më mbahet goja që Ty 
të madhëroj, qëllimi i im i fundit është të pohoj 
ndërprerjen e shikimit, jo me dëshirë o Zoti im por 
vetëm nga pamundësia. (25) Ja, unë jam prej atyre që 
vijnë te Ti për të kërkuar nevojat. Vetëm Ty të kërkoj 
ndihmëm më të mirë, dhuro paqe dhe shpëtim për 
Muham’medin e për familjen e tij, dëgjoje bisedën time 
të fshehtë me Ty, përgjigju lutjes time, mos e mbyll 
ditën time me humbje, mos ma përplas në ballë 
refuzimin e kërkesës sime, nga na Jote nderoje ardhjen 
time te Ti, kthimi im është vetëm te Ti, Ti nuk 
ngushtohesh në atë që dëshiron, Ti nuk je i pamunduar 
për ato që të kërkohen, vetëm Ti je Fuqiploti mbi të 
gjitha sendet, nuk ka forcë e pushtet përveç All’llahut, 
të Lartit, Madhështorit.  

Lutja e dyzet e shtatë 

LUTJE DITËN E ARAFATIT 

 

(1) Falënderimi e lavdërimi është vetëm për All’llahun, 
Zotin e botëve. (2) O Zoti im, vetëm Ty të takon 
falënderimi e lavdërimi, Ti je Krijuesi nga e para i qiejve 
e i tokës, Ti je Zotëruesi i madhështisë e i nderimit, Ti 
je Zoti i zotëruesëve, Ti je i Adhuruari i çdo adhuresi, 
Ti je Krijuesi i çdo të krijuari, Ti je Trashëguesi i të 
gjitha sendeve «…asnjë send nuk është si Ai…», 
asnjë send nuk është i panjohur për Ty, mbi të gjitha 
sendet Ti je Sunduesi dhe mbi çdo send Ti je Vigjë-
lluesi; (3) Ti je All’llahu, nuk ka zot tjetër përveç Teje, i 
Vetmi në shkallën më të lartë të Njëtimit, Ti je Teku e i 
Vetmi në shkallën më të lartë; (4) Ti je All’llahu, nuk ka 
zot tjetër përveç Teje, Ti je Bujari në shkallën më të 
lartë, je Madhështori në shkallën më të lartë dhe vetëm 
Ti je i Madhi, i Madhërishmi; (5) Ti je All’llahu, nuk ka 
zot tjetër përveç Teje. Ti je i Larti i Gjithlartësuari dhe 
vetëm Ti je Ndëshkuesi i rreptë; (6) Ti je All’llahu, nuk 
ka zot tjetër përveç Teje, Ti je i Gjithmëshirshmi, 
Mëshirploti, i Gjithdituri i Urti; (7) Ti je All’llahu, nuk 
ka zot tjetër përveç Teje, Ti je Gjithdëgjuesi, Gjith-
shikuesi, Ti je i Përherëshmi, i Gjithëinformuari; (8) Ti 
je All’llahu, nuk ka zot tjetër përveç Teje. 

 Ti je Bujari në shkallën më të lartë, Ti je i përherëshmi 
pa fillim e pa mbarim; (9) Ti je All’llahu, nuk ka zot 
tjeëtër përveç Teje, Ti je i Pari pa fillim para çdo të 
vetmi, Ti je i fundit pa mbarim pas gjithë të tjerëve; (10) 
Ti je All’llahu, nuk ka zot tjetër përveç Teje, Ti je i 
Afëmi në lartësinë Tënde, Ti je i Larti në afërsinë 
Tënde; (11) Ti je All’llahu, nuk ka zot tjetër përveç Teje, 
vetëm Ti je Zotëruesi i bukurisë në shkallën më të lartë, 
i lavdisë, i madhështisë e i falënderimit; (12) Ti je 
All’llahu, nuk ka zot tjetër përveç Teje, Ti i ke shpikur 
sendet nga e para pa pasur ato asnjë origjinë, Ti i dhe 
formë sendeve pa pasur ndonjë model, Ti i punove të 
gjitha ato që ke bërë pa u mbështetuar në ndonjë 
shembull, (13) Ti caktove fuqinë e masën e plotë të çdo 
sendi, çdo send Ti e përgatite të jetë i lehtë në përdorim 
dhe Ti e vetëm Ti vepron sipas urtësisë Tënde. (14) Ti 
nuk ke ndonjë ortak që të ndihmojë në krijesat Tuaja, 
Ti nuk ke ndonjë bashkëpuntor që të mbajë peshën e 
punës Tënde dhe për Ty nuk mund të ketë të ngjashëm 
e përgjasim. (15) Ti shfaqe dëshirën  dhe detyrimisht u 
bë ajo që Ti dëshirove, Ti vendose dhe vendimi Yt qe 
drejtësi, Ti caktove dhe ajo që Ti caktove ishte më e 
drejta; (16) Ti je Ai që nuk mund të të përfshijë asnjë 
vend, mbi pushtetin Tënd nuk mund të ketë zotërues 
dhe nuk mund të ketë argument e fakt që Ty të bëjë të 
pamundur; (17) Ti nuk ngatërrohesh në llogari, çdo 
send Ti e numëron një për një. 

 Për çdo send Ti ke bërë një kohë dhe për çdo send Ti 
ke vendosur një caktim; (18) Ti i ke shkurtuar dyshimet 
ndaj personit Tënd, mendimet janë të pamunduara të 
arrijnë formën Tënde dhe Ty nuk të arrijnë sytë në 
vendndejtjes Tënde; (19) Ti nuk kufizohesh e të jeshë i 
përkufizuar, Ti nuk je i kuptueshëm me përngjasim që 
të jeshë me fizik dhe Ti nuk ke lindur që të jeshë i lin-
dur; (20) Ti nuk ke të kundërt që të të kundërshtojë, për 
Ty nuk ka të barabartë që të jetë më shumë se Ti dhe 
për Ty nuk ka të ngjashëm që të kundërvihet; (21) Ti 
fillove nga e para dhe krijove, Ti bërë që sendet të jenë 
dhe Ti i punove ato dhe Ti e përsose gjithçka që pu-
nove. (22) I Plotpushtetshëm pa asnjë të metë je vetëm 
Ti, nuk ka më të Lartësuar se Ti, nuk ka pozitë më të 
lartë se pozita Jote dhe nuk ka ndonjë tjetër që të flasë  
me zë më lartë për të vërtetën si libri Yt, dalluesi i së 
vërtetës nga e gabuara. (23) I Plotpushtetshëm që nuk 
të mungon asgjë je vetëm Ti ndaj të gjitha qënieve të 
pafuqishme që Ti mëshiron, Ti je më i Dhëmbshuri i të 
dhëmbshurve dhe Ti je i Urti ndaj të gjitha krijesave që 
të njohin Ty; (24) Ti je i Plotpushtetëshmi që nuk të 
pengon asnjë sundues, asnjë bujar nuk është më bujar 
se Ti, asnjë i lartësuar nuk është më i lartë se Ti, Ti je 
Zotëruesi i shkëlqimit, i lavdisë, i madhështisë e i fallen-
derimit. (25) I Plotpushtetshëm je vetëm Ti që e shtrin 
dorën me mirësi;  

Prej anës Tënde u bë i njohur udhëzimi për në rrugën e 
drejtë dhe kushdo që u kap me Ty në punët e fesë e të 
kësaj bote, ai të gjeti vetëm Ty. (26) I Plotpushtetëshmi 
që nuk i mungon asgjë je vetëm Ti, ndaj Teje janë nën-
shtruar çdo gjë që lëviz me diturinë Tënde, të frikësuar 
ndaj madhështisë Tënde janë të gjithë sa janë poshtë 
Arshit Tënd, të gjitha krijesat e Tua janë drejtuar në 
rrugën e dorëzimit ndaj Teje. (27) I Plotpushtetëshmi je 
vetëm Ti që nuk të mungon asgjë e nuk ke asnjë 
mangësi, Ty nuk të përceptojnë shqisat, Ti nuk përca-
ktohesh me dorë, Ti nuk prekesh, Ti nuk mund të 
mashtrohesh, as nuk mund të largohesh, as nuk mund 
të tregohet armiqësi ndaj Teje, me Ty nuk mund të 
diskutohet për të kundërshtuar, Ti nuk mund të 
mashtrohesh e as nuk mund të mendohet që të thuren 
kurthe kundër Teje. (28) I Plotpushtetëshmi je vetëm 
Ti, rruga Jote është e fortë dhe e shtruar, urfhëri Yt 
është orinetim për në të vërtetën dhe vetëm Ti je i 
Gjalli, të Cilit i kërkohet mbështeteje. (29) I Plot-
pushtetshëm je vetëm Ti që nuk ke nevojë për asnjë 
send e nuk të mungon asgjë, fjala Jote është urtësi, ven-
dimi Yt është i detyrueshëm dhe vullneti Yt është 
taksativ. (30) I Plotpushtetshëm që nuk të mungon 
ndonjë gjë e pa asnjë të metë je vetëm Ti, nuk mund të 
ketë prapësues për vullnetin Tënd e as tjetërsues për 
fjalët Tuaja. (31) I Plotpushtetshëm që nuk të mungon 
ndonjë gjë e pa asnjë të metë je vetëm Ti.  

Ndriçuesi i argumenteve, Krijuesi i qiejve dhe Filluesi i 
qiejve nga e para. (32) Vetëm për Ty është falënderimi e 
lavdërimi, falënderim e lavdërim që vazhdon me vazh-
dimësinë Tënde; (33) vetëm për Ty është falënderimi e 
lavdërimi, falënderim e lavdërim të përjetshëm me mirësnë 
Tënde; (34) vetëm për Ty është falënderimi e lavdërimi, 
falënderim e lavdërim kundrejtë krijimit Tënd; (35) vetëm 
për Ty është falënderimi e lavdërimi, falënderim e lavdërim 
të shumtë që shton kënaqësinë Tënde; (36) vetëm për Ty 
është falënderimi e lavdërimi, falënderim e lavdërim së 
bashku me të gjithë falenderuesit e lavdëruesit, falënderim 
që është i mangët në të gjithë falenderuesit; (37) falënderim 
e lavdërim që nuk e meriton askush përveç Teje dhe me të 
cilin nuk afrohesh dot te ndonjë tjetër preveçse te Ti; (38) 
falënderim e lavdërim me të cilin vazhdojnë mirësitë e 
kësaj bote dhe me të cilin kërkohet vazhdimësia e mirësive 
në botën e ardhëshme; (39) falënderim e lavdërim që 
shumëfishohet me përsëritjen e kohëve e që shtohet në 
mënyrë të një pas njëshme; (40) falënderim e lavdërim që 
nuk kanë mundësi ta numë-rojnë ata që dinë Kur’ànin 
përmendësh, sepse ai është edhe më shumë nga sa 
numërojnë shkruesit në librin Tënd; (41) falënderim e 
lavdërim që barazohet në peshë me Arshin Tënd të 
lavdijshëm dhe që është i barabartë me Kursinë Tënde të 
lartë; (42) falënderim e lavdërim shpërblimi për të cilin 
plotësohet vetëm pranë Teje. 

Çdo punë merr atë që i takon; (43) falënderim e 
lavdërim e dukëshmja e të cilit qëndron mbi të 
brendëshmen e tij dhe që e brendëshmja e tij qëndron 
mbi të vërtetën e qëllimit të tij; (44) falënderim e 
lavdërim të atillë që nuk e ka bërë asnjë njeri për Ty dhe 
askush përveç Teje nuk e di mirësinë e këtij falënderimi 
e lavdërimi; (45) falënderim e lavdërim nga i cili 
mundohet kushdo që përpiqet ta numërojë, prandaj 
duhet ndihmuar ai që përpiqet të falënderojë sa më 
shumë; (46) falënderim e lavdërim që mbledh 
falënderimet e gjithë skajeve që Ti ke krijuar dhe që 
sistemon gjithçka që Ti je Krijuesi i saj më pas; (47) 
falënderim e lavdërim të atillë që nuk mund të ketë 
falënderim e lavdërim më të afërëm te fjala Jote, as nuk 
mund të ketë më falenderues se sa ata që të 
falënderojnë Ty me këto fjalë; (48) falënderim e 
lavdërim që bën detyrim shtimin e bujarisë Tënde dhe 
pas shtimit rritjen e saj nga ana Jote edhe më shumë; 
(49) falënderim e lavdërim që është detyrë të bëhet për 
hirin e madhërisë Tënde dhe që të jetë i barabartë me 
madhështinë e pushtetit Tënd. (50) O Zoti im, dhuro 
paqe dhe shpëtim për Muhammedin e për familjen e tij, 
për të përzgjedhurin, të pastërtin, të respektuarin, të 
afruarin, për atë dhuro më të mirën e paqes e të 
shpëtimit Tënd, shtoi mbi të më të plotësuarat e 
mirësive të Tua, mëshiroje atë me mëshirat e Tua më të 
kënaqëshme.  

(51) O Zoti im, dhuro paqe dhe shpëtim për 
Muhammedin, paqe dhe shpëtim të pastër që mos të 
ketë paqe dhe shpëtim më të pastër se ato, dhuro për të 
paqe dhe shpëtim të shtueshëm te atillë që mos të ketë 
paqe dhe shpëtim më të shtueshëm se ai, dhuro paqe 
dhe shpëtim të kënaqshëm të atillë që mos të ketë për 
atë paqe dhe shpëtim më të kënaqshëm; (52) o Zoti im, 
dhuro paqe dhe shpëtim për Muhammedin e për 
familjen e tij, paqe e shpëtim kënaqësia e të cilit për atë  
të jëtë më shumë se kënaqësia e tij, dhuro për atë paqe e 
shpëtim të atillë me të cilin Ti je i kënaqur dhe që të 
shtojë kënaqësinë Tënde për të, dhuro për atë paqe e 
shpëtim të atillë që ai të mos jetë i kënaqur vetëm se me 
atë dhe të mos mendojë se ka më të merituar se ai; (53) 
o Zoti im, dhuro paqe dhe shpëtim për Muhammedin e 
për familjen e tij, paqe dhe shpëtim që e tejkalon  
kënaqësinë Tënde, vijimësia e të cilit puqet me 
përheshmërinë Tënde dhe të atillë që nuk mbarohet 
kurrë, ashtu siç nuk mbarohen fjalët e Tua; (54) o Zoti 
im, dhuro paqe dhe shpëtim për Muhammedin e për 
familjen e tij, paqe e shpëtim të atillë që sistemohet me 
lutjet e engjëjve të Tu, të profetëve të Tu, të dërguarëve 
të Tu, të njerëzve që janë në bindjen ndaj Teje, paqe e 
shpëtim të atillë që përmbledh të gjitha lutjet e robve të 
Tu, xhindëve të Tu, njerëzve të Tu, të atyre që i janë 
përgjigjur thirrjes Tënde. 

 Paqë dhe shpëtim që bashkohet me lutjen e çdo krijese 
që Ti ke shpërndarë e me lutjen e të gjitha llojeve e 
kategorive të krijesave Tuaja; (55) o Zoti im, dhuro 
paqe dhe shpëtim për Muhammedin e për familjen e tij, 
paqe e shpëtim të atillë që të jetë rrethues për të gjithë 
paqën e shpëtimin e kaluar e atë që do të japësh më pas, 
dhuro paqe dhe shpëtim për të e për familjen e tij, paqe 
e shpëtim që ka kënaqësinë Tënde dhe të atyre që janë 
poshtë Teje, paqe e shpëtim të atillë që shtohet në lutjet 
që ato kanë për të bërë, që shtohet me rrjedhën e ditëve 
e me shumëfishin e lutjeve, të ciliat nuk i numëron dot 
askush perveç Teje; (56) o Zoti im, dhuro paqe dhe 
shpëtim  për njerëzit më të mirë, për anëtarët e familjes 
së tij, të cilët Ti i përzgjodhe për urdhërin Tënd, i bëre 
ata depozitë të diturisë Tënde, rujatës të fesë Tënde, 
mëkëmbësit e Tu në tokën Tënde, i bërë ata argumentin 
Tënd mbi robt e Tu dhe që me vullnetin Tënd i pas-
trove ata plotësisht prej papastërtive e prej ndyrësive, Ti 
i bëre ata ndërmjetësues për te Ti dhe udhëkalimi për 
në Xhennetin Tënd; (57)  o Zoti im, dhuro paqe dhe 
shpëtim për Muhammedin e për fa-miljen e tij, paqe e 
shpëtim me të cilin Ti i shpërblen ata prej mirësisë e 
prej bujarisë Tënde, që i plotëson ata në të gjitha sendet 
me dhëniet Tuaja e me bëmirësinë Tënde të tepërt, Ti 
për ata jep me bollëk nga të gjitha gjërat e Tua, të cilat 
te ata kthehen në mirësi të mëdha e në dobi.  

(58) o Zoti im, dhuro paqe dhe shpëtim për 
Muhammedin e familjen e tij, paqe e shpëtim që mos të 
ketë fillim në kohë, as qëllim në kohëzgjatje dhe as për-
fundim në mbarim; (59) o Zoti im, dhuro paqe dhe 
shpëtim mbi ata aq sa janë poshtë Arshit Tënd e nën të, 
aq sa është numri i atyre që mbushin qiejt Tuaj e aq sa 
janë ato që janë mbi qiejt, aq sa është numri i tokave 
Tuja, aq sa janë nën këto toka e aq sa ka në mes këtyre 
tokave, paqe e shpëtim që i afron ata sa më pranë Teje, 
paqë e shpëtim prej Teje që me lutjet e ngjashme për 
ata është kënaqësi gjithmonë e vijueshme. (60) O Zoti 
im, Ti e ndihmove fenë Tënde në të gjitha kohët me një 
imam të cilim Ti e ke vënë shenjë dalluese për robt Tuaj 
dhe fanar në vendin Tënd pasi i orientove ata në besën 
Tënd dhe që t’i besën edhe atij, Ti e bëre atë mjet ndër-
mjetësimi për në kënaqësinë Tënde, Ti e bërë detyrim 
bindjen ndaj tij dhe paralajmërove për kundërshtin e 
fjalës së tij, Ti urdhërove zbatimin e urdhërave të tij dhe 
qëndrimin në ndalimet e tij, Ti urdhërove që askush të 
mos dalë para tij e askush të mos mbesë prapa tij. Ai 
është i ruajturi te i cili kërkohet strehim, është shpella 
ku shpëtojnë besimtarët, veriga ku kapen ata që 
dëshirojnë dhe bukuria e të gjitha botëve. (61) O Zoti 
im, inspiro për mikun Tënd të falënderojë për mirësitë 
që i ke dhënë, nga ana Jote jep edhe për ne të njejtin 
inspirim që të jetë për ne fuqi e ndihmë, jepi atij nga ana 
Jote pushtet e ndihmë, bëj që fitorja e tij të jetë e lehtë.  

Ndihmoje atë me ndihmën Tënde më të fuqishme, 
forcoje fuqinë e tij, jepi fuqi krahut të tij, ruaje atë me 
kujdesin Tënd, mbroje atë më ruajtjen Tënde, ndihmoje 
atë me engjëjt Tuaj, përforcoje atë me ushtritë Tuaja 
triumfuese mbi armikun. (62) Me anë të tij bëji të 
zbatueshme dispozitat e librit Tënd, zbatimin e ligjit të 
fesë Tënde, rrugën e të Dërguarit Tënd, paqja e 
shpëtimi Yt o Zoti im qoftë mbi të e mbi familjen e tij, 
me atë gjallëro ato vlera të fesë Tënde që shkelën 
mizorët, me atë pastro ndryshkun e gjynaheve që bëhen 
në rrugën Tënde, me atë largoje dëmin prej rrugës 
Tënde, me atë poshtëroi ata që heqin dorë prej fesë 
Tënde, me atë asgjësoi armiqt që duan të devijojnë fenë 
Tënde. (63) Të jeshë i butë ndaj miqve Tuaj, shtrije 
dorën e bujarisë edhe për armiqt Tuaj, për ne dhuro 
dhëmbshurinë, mëshirën e ngrohtësinë e ndjetjes pranë 
tij. Bëj që të jemi të dëshiruar për fjalën e tij dhe të 
bundur ndaj tij, bëj që të punojmë për të pasur 
kënaqësinë e tij, bëj që të jemi në ndihmë të tij, bëj që 
në mbrojtje të tij të jemi gjithmonë para duarve të tij 
dhe me këto o Zoti im të jemi të afruar pranë Teje e 
pranë të Dërguarit Tënd, paqja e shpëtimi Yt o Zoti im 
qoftë mbi të e mbi familjen e tij. (64) O Zoti im, dhuro 
paqe dhe shpëtim mbi Muhammedin e mbi dashamirët 
e tij që pohojnë pozitën e tyre, që ndjekin rrugën e tyre 
të drejtë, që shkojnë në gjurmët e tyre, të kapurit pas 
verigës vilajetit të tyre,  

që mbajnë amanetin e tyre, që janë të dorëzuarit ndaj 
urdhërit të tyre e që punojnë në bindje ndaj tyre, që janë 
në pritje të daljes së sundimit të tyre, që e hedhin gjatë 
shikimin në ata.Mbi ata qofshin të gjitha lutjet, mirësitë 
e përherëshme hyjnore, për ata qofshin dhuratat më të 
pastërta e më të mëdha prej All’llahut të Lartësuar, 
ushqimet më të shijshme dhe aromat më të mira, (65) 
mbrojtje të plotë nga ana e All’llahut për ata e për 
shpirtërat e tyre. Bashkoje në devotshnëri fjalën e tyre, 
përmirësoi në të mirë punët e tyre, pranoje teuben e 
tyre, Ti që je Pranuesi i madh i tebues, Mëshirploti dhe 
Falësi i madh i gjynaheve.Ti bëj që në shtëpinë e paqes 
e të qetësisë të jemi së bashku me ata me mëshirën 
tënde o më i mëshirshmi i mëshiruesëve. (66) O Zoti 
im, kjo është dita e Arefes, te Ti kjo ditë është e 
nderuar, e respektuar, e madhëruar, në këtë ditë Ti 
shpërndanë mëshirën Tënde, në këtë ditë Ti jep me 
shumicë faljen Tënde, e shton dhënien Tënde me gjërat 
më të mira dhe me mirësinë e kësaj dite robt Tuaj 
arrijnë dhuratat Tuaja. (67) o Zoti im, unë jam robi Yt, 
Ti më dhe mirësi para se të më krijoje, Ti më dhe mirësi 
edhe pasi më krijove, më bëre prej të udhëzuarëve në 
fenë Tënde. Për mua solle mbarësi që të jem në të 
vërtetën Tënde, më ruajte me librin Tënd, më fute në 
grupin e  njerëzve të Tu dhe më orientove në 
përkrahjen e miqve të Tu e në armiqësinë ndaj armiqve 
të Tu.  

(68) Pastaj Ti më urdhërove, por unë nuk e pranova 
urdhërin Tënd, Ti më ndalove, por unë nuk hoqa dorë, 
Ti më ndalove të të kundërshtoj Ty, por unë i’u 
kundërvura urdhërit Tënd dhe ndoqa punët që Ti ke 
ndaluar.Këtë e bëra jo nga armiqësia ndaj Teje, as nga 
mungesa e besimit në Ty, por vetëm në përgjigje të 
dëshirave për të shkuar në ato që më dukeshin të 
bukura, megjithëse Ti më kishe paralajmëruar. Në këtë 
rrugë më ndihmoi edhe armiku Yt armiku im. Ai më 
dilte përpara, megjithëse unë e dija kërcënimin Tënd, 
por gjithnjë duke shpresuar në faljen Tënde, i sigurtë në 
zëmërgjërsinë Tënde të pamatë se do të isha prej robve 
Tuaj që do të meritoja më shumë, pavarësisht nga 
ndalimet që më kishe urdhëruar që të mos i bëja. (69) 
Ja, tani unë jam para Teje i nënshtruar i poshtëruar, i 
përulur duke shikur për tokë, i frikësuar duke pohuar 
gjynahet që kam kryer e fajet e mëdha që kam bërë, por 
duke shpresuar në gjërësinë e faljes Tënde, i strehuar 
nën mëshirën Tënde, plotësisht i vetëdishëm se askush 
nuk më mbron prej dënimit Tënd e askush nuk e 
ndalon dot dënimin Tënd mbi mua. (70) Me ruajtjen 
Tënde kthehu nga unë gjynahari, shfaqe bujarinë Tënde 
mbi mua siç e shfaq ndaj atij që e ka hedhur veten para 
Teje për të kërkuar faljen Tënde. (71) Në këtë ditë më 
bëj mua pjesë që të arrijë kënaqësinë Tënde dhe mos 
më kthe duarbosh ashtu siç do të kthehen robt Tuaj që 
janë vetëlarguar prej Teje.  

(72) Edhe pse unë nuk jam paraqitur me punë të mira si 
ato me të cilat janë paraqitur ata, por jam paraqitur me 
Njëtimin për Ty, me mohimin e adhurimit të ndonjë 
tjetri sëbashku me Ty e të bërjes një të ngjashmi me Ty, 
unë erdha nga portat në të cilat Ti ke urdhëruar të vihet, 
unë u afrova te Ti me atë që nuk afrohet dot pranë Teje 
askush vetëm se me atë afrim. (73) Unë ndoqa kërë 
rrugë duke u prirur gjithmonë nga Ti, i përulur e i 
nënshtruar para Teje, me mendimin më të mirë në Ty, 
plotësisht i sigurtë për ato që vijnë nga ana Jote, të 
gjitha këto unë i kam përmbledhur në shpresën që kam 
në Ty, sepse vetëm pak prej tyre që shpresojnë në Ty 
dalin duarbosh. (74) Unë të lypa Ty ashtu siç lyp i 
përbuzuri, i poshtëruari, i varfëri, i mjeruari, i frikësuar 
që pret të ndihmohet dhe të gjitha këto i kam pritur në 
fshehtësi e i përulur duke kërkuar mbrojten e strehimin 
Tënd, jo me mendjemadhësin e mendjemëdhejve, as me 
e faktin se jam i afërm me të bindurit dhe as duke u 
mburruar se kam ndërmjetësimin e ndërmjetësuesëve; 
(75) por përsëri unë jam më i poshtëruari i të 
poshtëruarëve, më i përuluri i të përulurve, unë jam sa 
një grimcë e madje edhe më i vogël se grimca.O Ti që 
nuk shpejton në dënimin e punëkëqijve dhe që nuk i 
qorton as mosmirënjohësit për mirësitë Tuaja, o Ti që 
je aq tolerues ndaj gjynaharëve e që ke preferuar 
vonimin e dënimit ndaj atyre që gabojnë, (76) unë 
punëkeqi pohoj fajin e rënies në gjynahe;  

(77) unë paraqitem para Teje i guximshëm; (78) unë të 
kam kundërshtuar Ty me qëllim; (79) unë jam prej atyre 
robve Tuaj që të kanë kërkuar mbulim e që janë ngritur 
kundër Teje; (80) unë jam ai që prej meje kishin frikë 
robt Tuaj e të besuarit Tuaj; (81) unë jam ai që nuk e 
kisha frikë ndëshkimin Tënd e nuk iu frikësohesha 
ashpërsisë së dënimit Tënd; (82) unë jam fajtori ndaj 
vetvetes; (83) unë jam peng i sprovës që më ra; (84) unë 
jam i paturpshëm; (85) prandaj unë do të vuaj gjatë. (86) 
Me të vërtetën e atij që Ti e përzgjodhe nga mesi i 
robve Tuaj, me të vërtetën e atij që e zgjodhe për veten 
Tënde, me të vërtetën e atij që Ti zgjodhe prej njerëzve 
Tuaj, atë që Ti e preferove për punën Tënde, me të 
vërtetën e atij që Ti bashkove bindjen ndaj tij me 
bindjen ndaj Teje, me të vërtetën e atij që Ti e bërë 
kundërshtimin ndaj tij si kundërshtimin ndaj Teje, me të 
vërtetën e atij që Ti bashkove dashurinë ndaj tij me 
dashurinë ndaj Teje, që armiqësinë ndaj tij e bërë 
armiqësi ndaj Teje, në këtë ditën time më mbulo mua 
me atë që ke mbuluar atë që erdhi te Ti të kërkojë 
ndihmën Tënde për fajet që kishte bërë dhe që kërkoi 
mbrojtjen Tënde me faljen Tënde të gjynaheve duke 
berë teube. (87) Ti merre në dorë ruajten time ashtu siç 
ruan të bindurit ndaj Teje, edhe afrimin tim pranë Teje 
e pozitën time te Ti merri Ti vetë në dorë; (88) më 
bashko mua me atë që e ka mbajtur besën Tënd, që e ka 
lodhur veten për hirin Tënd. 

 Që ka punuar shumë për të fituar kënaqësinë Tënde; 
(89) mos më dëno për mangësitë e mia në të drejtën 
Tënde, për shkeljen që i kam bërë ndalimeve Tuja dhe 
për teprimet e mia ndaj dispozitave Tuaja; (90) mos më 
lartëso duke më dhënë sa herë unë gaboj, mos më jep 
më të mirën që kam, sepse unë nuk kam pjesë në 
mirësitë që Ti dhuron për mua; (91) më zgjo nga gjumi i 
shkujdesjes, nga kotja e shpërdoruesëve e nga rënia në 
rrugën e humbjes; (92) bëj që zemra ime të ndjejë 
nënshtrimin ndaj Teje, me të cilën Ti ke robëruar 
adhuruesit dhe ke shpëtuar të shkujdesurit; (93) më ruaj 
mua nga punët që më largojnë prej Teje, nga punët që 
bëhen ndarëse në mes meje e Teje e që më ndalojnë kur 
unë përpiqem të vij te Ti; (94) lehtësoi për mua rrugët e 
mirësisë për te Ti, lëhtëso edhe garimin për punët që Ti 
ke urdhëruar dhe largoje prej meje kopracinë në punët 
që Ti dëshiron; (95) mos më dëno sëbashku me të 
shkujdesurit ndaj punëve për të cilat Ti ke para-
lajmëruar; (96) mos më shkatërro sëbashku me grupin 
atyre që do të shkatërrohen prej dënimit Tënd; (97) mos 
më dëno sëbashku me ata që kanë devijuar prej rrugës 
Tënde; (98) më shpëto prej ashpërsisve të ngatërresave, 
më shpëto prej ngushticave të sprovave dhe më ruaj 
nga shtyrja e dënimit; (99) vër një ndarës ndërmjet meje 
e armikut që më çon në rrugën e humbjes, më ruaj prej 
asaj dëshire që bëhët shkak për dënimin tim dhe më 
ruaj prej atij vesi që më mundon e më lodh;  

(100) mos vër para meje nga ato punë prej të cilave Ti 
nuk je i kënaqur dhe që sjellin zemërimin Tënd; 9101) 
mos më privo nga shpresa në Ty dhe bëj që në mua të 
jetë sunduese shpresa në mëshirën Tënde; (102) mos 
më sprovo me ato punë që nuk kam fuqi e mundësi t’i 
kryej, edhe pse punët me të cilat Ti më obligove janë të 
rënda, bëj që me ato të arrijë mirësinë e dashurisë 
Tënde; (103) mua mos më jep me dorën Tënde nga ato 
që nuk kanë mirësi, nga ato të cilat Ti nuk ke nevojë e 
që nuk të afrojnë pranë Teje; (104) mos më flak si ai që 
rrëzohet prej shikimit të përkudesjes Tënde, si ai që e ka 
mbështjellë poshtërimi i ardhur nga ana Jote, por më 
merr për dore nga grupi i të rrëzuarve që vazhdojnë të 
ngurrojnë, i atyre që ecin të frikësuar nga që s’kanë 
orientim, i të mashtruarve që ndjekin dëshirat dhe 
prandaj rrëshqasin vazhdimisht dhe më nxirr nga 
vorbulla e të humburve; (105) dhuro për mua mbrojten 
Tënde me punët me të cilat ke sprovuar grupe të 
shumta prej robve e robëreshave Tuaja, më lartëso në 
lartësitë që ngrite atë për të cilin Ti u përkujdese, atë për 
të cilin Ti dhurove mirësi e prej të cilit Ti je i kënaqur, 
Ti bëre që ai të jetojë i lavdëruar dhe të vdesë i lumtur; 
(106) më tërhiq për fyti e bëj që unë të largohem nga 
veprimet që asgjësojnë punët e mira e që largojnë 
begatitë; (107) bëj që zemra ime të ndjejë neveri për 
punët e këqija e për skandalet e gabimeve e të 
gjynaheve;  

(108) bëj që të merrem vetëm me atë punë të cilën e 
arrijë vetëm me Ty dhe me të cilën Ti je i kënaqur me 
mua; (109) shuaje prej zemrës sime dëshirën për këtë 
botë të ulët e cila për arritjen e asaj që është te Ti, i pret 
rrugën përpjekjeve për t’u afruar te Ti dhe bën që të 
harrosh afrimin te Ti; (110) zbukuroje për mua veçimin 
e meditimit me Ty natën e ditën; (111) më dhuro një 
ruajtje që të më afrojë sa më pranë frikës ndaj Teje, që 
të më pengojë nga kryerja e punëve që Ti ke ndaluar 
dhe më shpëto prej skllavërisë së gjynaheve të mëdha; 
(112) dhuro për mua pastrimin prej ndyrësisë së 
gjynaheve, hiqe prej meje zhulimin e fajeve, më vish 
mua rrobën e faljes Tënde dhe hidh mbi mua 
mospasjen nevojë prej njerëzve e as ata prej meje, më 
mbulo me bollëkun e mirësive Tuaja dhe bëje të 
dukshme te unë mirësinë e bujarinë Tënde; (113) më 
forco me mbarësi në orientimin e vullnetit nga ana Jote 
që unë të bëj vetëm nga ato punë me të cilat Ti je i 
kënaqur e i dëshiron ato, më ndihmo në qëllimin e 
mirë, në fjalën e kënaqëshme, në punën e mirë dhe mos 
më obligo me punë që janë mbi mundësinë e mbi 
fuqinë time, por ato nuk janë mbi mundësinë e mbi 
fuqinë Tënde; (114) mos më turpëro ditën e takimit me 
Ty, mos më diskredito para syve të miqve Tuaj, mos bëj 
që unë të harroj përmendjen Tënde, mos e hiq prej 
meje falënderimin për Ty por bëje atë detyrim për mua 
në gjendje harrese.  

Kur jam në prani të shkujdesjeve të injorantëve ndaj 
argumneteve Tuaja, më inspiro që të të falënderoj për të 
mirat që më ke dhënë dhe që unë të jem mirënjohës për 
mirësitë që ke bërë për  mua; (115) dëshirën time për te 
Ty bëje që jetë më lart se dëshirat e të gjithë dëshi-
ruesëve të tjerë dhe falënderimin tim për Ty bëje të jetë 
mbi falënderimet e gjithë falenderuesëve të tjerë; (116) 

mos më poshtëro kur unë kam nevojë për Ty, mos më 
shkatërro me ato që unë kam marrë prej Teje, mos më 
përze me të keq me atë që ke përzënë ata që të kundër-
shtojnë Ty, sepse unë jam i dorëzuar e i nënshtruar ndaj 
Teje. Unë e di se falënderimi e lavdërimi të takojnë vetëm 
Ty, sepse vetëm Ti e meriton falënderimin e lavdërimin, 
Ti je bëmirësi më i madh që jep gjithmonë, Ti udhëzon 
për devotshmëri dhe vetëm Ti je Falësi i madh i 
gjynaheve, te Ti falja ka përparësi ndaj dënimit dhe Ti je 
më shumë i gatshëm të mbulosh fajet se sa të denoncosh 
për ato. (117) Jetën time bëje të lehtë për mua që unë ta 
sistemoj atë në punët që kam dëshirë, që të arrijë ato që 
dua më shumë, që të mos bëj nga punët që Ti i urren, të 
mos bëj nga ato punë që Ti i ke ndaluar dhe më jep një 
vdekje në të cilën drita ime të ecë përpara meje e nga e 
djathta ime. (118) Më poshtëro në praninë Tënde, më 
madhështo te krijesat Tuaja, më lër të rri kur jam në vetmi 
me Ty, më lartëso në mesin e robëve të Tu, bëj që unë të 
mos i’a kem nevojën atij që ka më shumë se unë dhe në 
praninë Tënde; më bëj sa më të varfër e të përvuajtur. 

 (119) Më ruaj që armiqtë të mos gëzohen me pësimin 
tim, më ruaj prej zbritjes së sprovës e prej poshtërimit e 
vuajtjeve, mbuloi ato që vetëm Ti i di për mua me 
mbulesën që mbulon vëtëm Ai që ka fuqi për të 
shkatërruar sikur të mos ishte butësia e Tij dhe vetëm 
Ai që ka fuqi për të dënuar menjëherë veprimin e keq 
sikur të mos ishte maturia e Tij. (120) Kur Ti të 
dëshirosh të vësh në provë disa njerëz, ose kur ata kanë 
merituar të keqen, mua më shpëto prej kësaj sprove e të 
keqeje me strehimin te Ti. Në këtë botën Tënde mos 
më vër në shkallët e diskreditimit dhe mos më vër në të 
njejtën dënim as në botën e ardhshme. (121) Palosi mbi 
mua mirësitë e Tua të para me ato të fundit, dobitë 
tuaja të vjetra me ato të rejat. Mos më jep aq shumë sa 
me këto dhënie të ashpërsohet zemra ime, mos më 
lësho mbi mua punë të befasishme që largojnë bukurinë 
e gëzimin tim, mos më ço në punë të poshtra që 
paksojnë rëndësinë time dhe as në veprime të 
qortueshme që bëhem shkak për të më humbur respekti 
që gëzoj; (122) mos fut në mua atë frikë që më bën të 
hesht e të jem i tmerruar e i lemerisur. Frikën time bëje 
që të jetë vetëm ndaj kërcënimit Tënd, ruajtjen time 
bëje që të jetë ndaj kërkimit të ndjesës vetëm Ty e 
vetëm prej paralajmërimit Tënd dhe rrënqethjen time 
bëje në këndimin e argumneteve të Tu. (123) Natën 
time populloje duke më zgjuar që të adhuroj Ty. 

 Më përveço që unë të lë gjumin për të të falenderuar 
Ty me falje namazi, më zhvish mua me qetësinë time në 
Ty dhe që nevojat e mija t’i kërkoj vetëm prej Teje. Bëj 
që pozita ime pranë Teje të jetë shpëtimi im prej zjarrit 
Tënd dhe ruajtja ime prej asaj që kanë merituar ata që 
do të kenë dënimin Tënd. (124) Mos më lër mua nën 
trysninë e gjynahit derisa të mos e dalloj dot atë, mos 
më lër të hutuar sa të zhytem në gjynahe qoftë edhe për 
për një farë kohe, mos më bëj mua që të tjerët të 
këshillohen prej pësimit tim, mos bëj që të ndëshkohem 
i lidhur në pranga e të më shikojë ai që do të nxjerrë 
mësim, mos më bëj as provë për ata që shikojnë, mos 
bëj që me mua të mos mashtrohet ai që është vënë në 
provë, me mua mos e ndrysho gjendjen e askujt, mos 
më ndrysho as emrin e as trupin tim, mos bëj që unë të 
jem objekt loje për njerëzit e Tu. Bëj që të jem vetëm 
shërbëtori Yt e i askujt tjetër, bëj që unë të mos ndjek 
asgjë që nuk ka kënaqësinë Tënde dhe bëj që unë të jem 
në shërbim të hakmarrjes vetëm për hirin Tënd; (125) 
bëj që unë të arrijë freskinë e faljes Tënde, ëmbëlsinë e 
mëshirës Tënde, qetësinë e furnizimit Tënd, Xhennetin 
e mirësive Tua. Me gjërësinë e dhënies Tënde më mëko 
shijen e marrjes me ato punë që Ti i dëshiron, bëj që 
unë të kryej nga ato punë që më afrojnë pranë Teje dhe 
më jep mua një gjë të mirë prej të mirave të rralla që 
janë te Ti. (126) Tregtinë time bëje fitimprurëse, vajtje-
ardhjet e mija mos i bëj humbëse. 

 Pozitën time te Ti mos e bëj për mua të sigurt, fut në 
mua dëshirën për takimin me Ty, pranoje teuben time 
të sinqertë. Me atë teube mos lër më as gjynahe të vogla 
e as të mëdha, as gjynahe të bëra sheshit e as nga ato të 
bëra në fshehtësi; prej zemrës sime hiqe urrejtjen ndaj 
besimtarëve, me zemrën time mëshiroi të frikësuarit. 
Bëhu për mua ashtu siç je për njerëzit e mirë, më vish 
mua me rrobën e të devotëshmëve, bëj që për mua të 
flasin mirë të tanishmit, bëj që të mëvonshimit të luten 
për mua vazhdimisht dhe mua më bashko me grupin e 
të parëve. (127) Plotësoi mirësitë e Tua për mua, bëje të 
dukshëm nderimin me këto mirësi te unë, mbushi duart 
e mija me dobitë e këtyre mirësive, drejtoi respektet e 
dhuratave të Tua te unë, me fqinjëso me miqt Tuaj të 
mirë në Xhennetet e Tua, të cilat Ti i ke krijuar të 
stolisura për të përzgjedhurit Tuaj dhe më mbulo me 
dhëniet e Tua më të mëdha në vendet e nderuara që ke 
përgatitur për të dashurit e Tu. (129) Pranë Teje bëj për 
mua një vendpushimi ku unë të strehohen i sigrurtë, bëj 
për mua një vend ku të kthehem për të ndenjur e ku të 
kënaq sytë. Mos e bëj dënimin për mua me masën e 
gjynaheve të mëdha, mos më shkatërro ditën kur 
ndërgjegjet do të vihen në provë, shuaje në mua çdo lloj 
dyshimi, bëj për mua në të vërtetën një rrugë për 
mëshirë, më shpërble mua me pjesën më të madhe të 
dhënieve të Tua dhe pjesa e bamirësisë Tënde për mua 
të jetë nga më e mira.  

(130) Bëj që zemra ime të qetësohet me atë që është te 
Ti, bëj që preokupimi im më i madh të jetë vetëm puna 
për hirin Tënd, bëj që unë të kryej vetëm punë me të 
cilat Ti ke ngarkuar të dashurit e Tu. Vadite zemrën 
time me bindje ndaj Tej atëherë kur mendjet janë të 
shkujdesura, bashkoji në mua pasurinë e ruajtjen për të 
plotësuar dëshirat, dhuro për mua qetësi e shëndet, 
gjendje të mirë trupore e pasuri, siguri  e sprapsjen e 
gjërave të padëshiruara. (131) Mos i bëj pa vlerë punët e 
mia të mira për shkak të disa kundërshtimeve të urdhë-
rave Tuaj nga ana ime, mos më lër të vetmuar për shkak 
të ndërhyrjeve të sprovave tuaja, ruaje fytyrën time që t’i 
kërkoj ndonjë njeriu në të gjithë botën dhe më largo që 
unë të marr ndonjë gjë prej atyre që nuk janë të bindur 
ndaj All’llahut. (132) Mos më bëj mua ndihmës për 
mizorët, mos më bëj për mizorët dorë e ndihmues për 
të shuar librin Tënd, më ruaj prej asaj që unë nuk di si 
të ruhem me atë, hapi për mua portat e pranimit të 
pendimit, portat e mëshirës e të dashamirësisë Tënde, 
portat e furnizimit Tënd të bollshëm. Unë vetëm në Ty 
e kam shpresën, plotësoi për mua mirësitë e Tua, me të 
vërtetë vetëm Ti je më i miri i bamirësve. (133) Në jetën 
që më ka mbetur bëj që unë të kryej Haxhxh e Umre 
për hirin Tënd o Zot i botëve, dhuro paqe dhe shpëtim 
për Muhammedin e për pjestarët e familjes së tij, të 
mirët, të pastërtit, paqe e shpëtim mbi atë dhe mbi ata 
në jetë të jetëve e përgjithmonë. 

Lutja e dyzet e tetë 

LUTJE DITËN E KURBAN BAJRAMIT DHE 

DITËN E XHUMA 

 

(1) O Zoti im, kjo është ditë e begatë, ditë e arritjes së 
shpresave. Në këtë ditë myslimanët janë mbledhur në 
anët e tokës Tënde, ka ardhur lypësi, kërkuesi, 
dëshirëshumi e i frikësuari dhe Ti je Sistemuesi i 
nevojave të tyre. Unë të lutem Ty me bujarinë Tënde, 
me cilësinë Tënde të dhënies së madhe, me faktin sa e 
lehtë është për Ty plotësimi i kërkesës time, dhuro paqe 
dhe shpëtim për Muhammedin e familjen e tij. (2) Të 
lutem Ty o Zoti im,, vetëm Ty të takon sundimi, vetëm 
Ty të takon falënderimi e lavdërimi, nuk ka zot tjetër 
përveç Teje, Ti je i Buti, Bujari, i Dashuri, Dhënësi i 
madh, Zotëruesi i madhështisë e i nderimit, Shpikësi i 
qiejve e i tokës, sido që të pjestosh ndërmjet robëve 
Tuaj besimtarë të mirat e shëndetin, begatinë e 
udhëzimin, punën me bindje ndaj Teje, ose çdo të mirë 
që u jep atyre, me të gjitha këto i udhuzon ata për te Ti, 
i ngren ata në gradë pranë Teje. Me këto Ti i jep atyre 
mirësi të kësaj bote e të botës së ardhëshme, të lutem që 
edhe pjesa ime në këto mirësi të jetë e bollshme.  

(3) Unë të lutem Ty o Zoti im, vetëm Ty të takon 
sundimi dhe vetëm për Ty është falënderimi e 
lavdërimi, nuk ka zot tjetër përveç Teje, dhuro paqe dhe 
shpëtim për Muhammedin, për robin Tënd, për më të 
përzgjedhurin Tënd, për më të mirin e njerëzve Tuaj 
dhe për pjestarët e familjes së Muhammedit, fisnikët, të 
pastërtit, të mirët, paqe e shpëtim aq të shumtë sa nuk 
ka fuqi ta numërojë askush përveç Teje. Të lutem na bëj 
pjestarë në të mirën e kujtdo prej robve Tuaj besimtarë 
që të lutet Ty në këtë ditë, o Zot i botëve, të lutem na i 
fal gjynahet ne e atyre, me të vërtetë vetëm Ti je 
Fuqiploti mbi të gjitha sendet. (4) O Zoti im, në Ty e 
kam mbështetur kërkesën time, te Ti e parashtroj sot 
varfërinë time, nëvojën që kam dhe mjerimin ku jam. 
Unë me faljen Tënde të gjynaheve e me mëshirën 
Tënde jam më i siguruar se me punën time, falja e 
mekateve prej Teje dhe mëshira Jote janë tepër të 
mëdha ndaj gjynaheve të mija, dhuro paqe e shpëtim 
për Muhammedin e për familjen e Muhammedit, Ti 
merre përsipër kryerjen e të gjitha nevojave të mija, me 
fuqinë Tënde që ke mbi ato, me lehtësinë e madhe që 
ke Ti për këto, me nevojën e madhe që kam unë për Ty, 
me atë që Ti nuk ke asnjë nevojë për mua. Në fakt mua 
çdo mirësi më ka ardhur vetëm prej Teje, askush përveç 
Teje nuk e ka larguar ndonjëherë të keqen prej meje 
dhe çdo punë të kësaj bote e të botës së ardhëshme unë 
nuk e shpresoj prej ndonjë tjetri por vetëm prej Teje.  

(5) O Zoti im, kush planifikon, mobilizohet, bën gati 
pajimet dhe përgatitet të shkojë te ndonjë i krijuar, me 
shpesë se te ai do të marrë dhurata të zakonëshme e 
dhurata të mëdha, se te ai do të arrijë kërkesat e do të 
marrë sipas meritës, për te Ti, o Sunduesi im është sot 
planifikimi im, mobilizimi im, bëjra gati e pajimeve dhe 
përgatitja ime, duke shpresuar në faljen Tënde, në 
dhuratat e Tua, në arritjen e kërkesave te Ti e në 
marrjen e shpërbilimit prej Teje. (6) O Zoti im, dhuro 
paqe dhe shpëtim për Muhammedin e për familjen e 
Muahmmedit, në këtë ditë mos më lër shpresëhumbur, 
o Ti që nuk të rëndojnë kërkesat e shumta të lypësit, o 
Ti që nuk të pakësohet asgjë nga dhëniet, unë nuk kam 
ardhur te Ti i siguruar me punën time të mirë që 
parashtroj, as nuk kam shpresuar në ndërmjetësinë e 
ndonjë të krijuari, me përjashtim të ndërmjetësimit të 
Muhammedit e të Ehli Bejtit të tij, mbi atë e mbi ata 
qoftë paqja e shëptimi Yt. (7) Erdha te Ti duke pohuar 
kundër vetes fajin tim e punët time të keqe, erdha te Ti 
me shpresë të madhe në faljen Tënde, erdha të kërkoj 
faljen sepse vetëm Ti i fal gjynaharët, Ty nuk të pengon 
zhytja e tyre në gjynahe të mëdha që të shikosh në ata 
me mëshirë e me falje gjynahesh. (8) O Ti që e ke 
mëshirën tepër të madhe, Ti që e ke faljen shumë të 
gjërë, o Madhështor, o Madhështor, o Bujar, o Bujar, 
dhuro paqë e shpëtim për Muhammedin e për familjen 
e Muhammedit, më kthe mua mëshrën Tënde.  

Me mirësinë Tënde më shto nga mirësitë e Tua dhe me 
faljen Tënde të gjynaheve bëhu me mua sa më i gjërë. 
(9) O Zoti im, pozita e kalifëve të Tu, e të 
përzgjedhurve Tuaj, vendi i të besuarëve të Tu është në 
gradën më të lartë, ashtu siç i ke përveçuar Ti me atë 
pozitë e me atë vend, me dhunë ua hoqën atyre këto 
pozita dhe Ti je i Gjithmundëshmi për këtë, urdhëri Yt 
nuk mposhtet, nuk tejkalohet ajo që është vendosur 
përfundimit në sistemimin Tënd, por bëhet vetëm si të 
dëshirosh Ti dhe ku të dëshirosh Ti, për atë e në atë që 
vetëm Ti e di më mirë, pa akuzuar krijesat Tuaja e as 
vullnetin Tënd, derisa të përzgjedhurit Tuaj, kalifët Tuaj 
të mposhtur, të shtypur e të dhunuar të kthehen e të 
shikojnë gjykimin Tënd të ndryshuar, librin Tënd të 
hedhur më një anë, detyrimet Tuja të devijuara nga 
qëllimi i ligjit të fesë Tënde dhe rrugën e Profetit Tënd 
të lënë; (10) o Zoti im, mallkoi armiqt e tyre, të 
përparshmit e të mbrapmit, të gjitha ata që janë të 
kënaqur me veprimet e tyre, partizanët e pasuesit e tyre. 
(11) O Zoti im, dhuro paqe dhe shpëtim për 
Muhammedin e për familjen e Muhammedit, vetëm Ti 
je i Falenderuari, i Lavdishmi, mëshira Jote, begatitë 
Tuaja e përshëndetjet Tuaja qofshin mbi të 
përzgjedhurit Tuaj Ibrahimin e mbi familjen e Ibra-
himit, shpejtoje për ata largimin e brengave, ardhjen e 
qetësisë, ndihmën, mundësinë e përkrahjen.  

12) O Zoti im, më bëj prej atyre që pohojnë për Ty 
Njëtimin e prej atyre që besojnë në Ty, prej atyre që 
vërtetojnë të Dërguarin Tënd e imamët, bindje ndaj të 
cilëve Ti e ke bërë detyrim; më bëj prej atyre që këto i 
arrijnë vetëm me ndërmjetësinë e tij, pranoje këtë lutje 
o Zot i botëve. (13) O Zoti im, zemërimin Tënd nuk e 
spraps asgjë përveçse butësia Jote, ashpërsinë e 
zemërimit Tënd nuk e spraps asgjë përveç faljes Tënde, 
prej dënimit Tënd nuk më shpëton asgjë përveç 
mëshirës Tënde, mua nuk më shpëton asgjë përveç 
strehimit te Ti dhe përulja para madhështisë Tënde. 
Dhuro paqe e shpëtim  për Muhammedin e për 
familjen e Muhammedit, dhuro për ne o Zoti im nga 
ana Jote  heqjen e brengave me fuqinë që Ti ringjallë 
njerëzit e vdekur e me të cilën Ti përhap vdekjen e 
vendit. (14) O Zoti im, mos më vdis të brengosur dhe 
shtyje vdekjen për mua, që të më bësh të ditur pranimin 
e lutjes time, më mëko me shijen e shëndetit deri në 
fundin e jetës time, mos bëj që armiku im të qeshë me 
mua, mos i jep atij mundësi të më vrasë mua dhe as 
mos e bëj atë sundues mbi mua. (15) O Zoti im, nëse Ti 
me lartëson, cili do të më ulë poshtë? Nëse Ti më ul 
poshtë cili do të më ngrejë lart? Nëse Ti me nderon, cili 
do të më fyejë? Në se Ti më fyen cili do të më nderojë? 
Nëse Ti më mundon cili do të më mëshirojë? Nëse Ti 
më shkatërron cili është ai që do të largojë Ty prej robit 
Tënd, ose që do të marrë Ty në pyetje për çeshtjen e tij?  

Unë e di mirë se në vendimin Tënd nuk ka padrejtësi, 
as në dënimin Tënd nuk ka nxitim. Në të vërtetë nxiton 
vetëm ai që ka frikë se gjëja i del nga dora, në të vërtetë 
për padrejtësi ka nevojë vetëm i pafuqishmi, kurse Ti o 
Zoti im je tepër i lartësuar dhe qëndron mbi çdo lartësi 
nga të tilla punë. (16) O Zoti im, dhuro paqe dhe shpëtim 
për Muhammedin e për familjen e Muhammedit, mos më 
bëj mua qëllim të sprovës, as shenjë të hakmarrjes Tënde, 
shtyje për më vonë punën time, zgjeroje hapësirën e 
veprimit me mua, bëj që unë të kem sa më pak rrëshqitje, 
mos lësho mbi mua pësim mbi pësim, ndryshe do të dalë 
sheshit dobësia ime dhe mundësia ime e pakët në për-
ballimin e sistemimin e punëve, si dhe poshtërimi im para 
Teje. (17) Sot, o Zoti im unë të kërkoj mbështetje në Ty e 
me Ty prej zemërimit Tënd, dhuro paqe e shpëtim për 
Muhammedin e për familjen e tij dhe më ruaj mua; (18) 
sot unë të kërkoj që të më ruash prej ashpërsisë së ze-
mërimit Tënd, dhuro paqe e shpëtim për Muhammedin e 
për familjlen e tij dhe  më ruaj mua; (19) Ty të kërkoj 
siguri prej dënimit Tënd, dhuro paqe e shpëtim për Mu-
hammedin e për familjen e tij dhe më siguro mua; (20) Ty 
të kërkoj të më udhëzosh në rrugën e  drejtë, dhuro paqe 
e shpëtim për Muhammedin e për familjen e tij dhe më 
udhëzo mua në rrugën e drejtë; (21) Ty të kërkoj të më 
ndihmosh, dhuro paqe e shpëtim për Muhammedin e për 
familjen e tij dhe më ndihmo mua; (22) Ty të kërkoj të më 
mëshirosh, dhuro paqe e shpëtim për Muhammedin e për 
familjen e tij dhe më mëshiro mua;  

(23) Ty të kërkoj arritjen e qëllimeve, dhuro paqe e shpëtim 
për Muhammedin e për familjen e tij dhe më pasuro mua; 
(24) Ty të kërkoj furnizim të vazhdueshëm, dhuro paqe e 
shpëtim për Muhammedin e për familjen e tij dhe më furnizo 
me ushqim; (25) Ty të kërkoj ndihmë, dhuro paqe e shpëtim 
për Muhammedin e për familjen e tij dhe mua më ndihmo; 
(26) Ty të kërkoj faljen e gjy-naheve, dhuro paqe e shpëtim 
për Muhammedin e për familjen e tij dhe fali gjynahet e mija; 
(27) Ty të kërkoj ruajtjen prej gjynaheve, dhuro paqe e 
shpëtim për Muhammedin e për familjen e tij dhe mua më 
ruaj prej gjynaheve, nëse është dëshira Jote unë kurrë në të 
ardhmen nuk do të kthehem në një punë të cilën Ti e urren 
që ajo të dalë prej meje. (28) O Zoti im, o i Dhëmbshur, o 
Dhënës i mirësive të mëdha, o Zotërues i madhështisë e i 
nderimit, dhuro paqe e shpëtim për Muhammedin e për 
familjen e Muhammedit, përgjigju të gjitha lypjeve të mija, 
plotësoi të gjitha ato që unë të kërkova Ty, të gjitha ato që i 
shpresoj prej Teje, zbatoje ven-dosmërinë e vullnetit Tënd, 
cakto për të gjitha krijesat, vendos për ato dhe vërë vendimin 
Tënd në lëvizje të pandërprerë, për mua bëj pjesë në të 
mirën. Në atë që Ti ke vendosur, fut begati për mua në këtë 
të mirë. Me atë mi-rësi Ti tregon bujarinë Tënde ndaj meje, 
më lumturo me mirësinë që do të më japësh, shtoje për mua 
mirësinë Tënde dhe bollëkun që vjen prej Teje, vetëm Ti je 

Gjithpërfshirësi, Bujari, bashkoi këto mirësi me të mirat e 
me mirësitë e botës së ardhëshme, o më i Mëshirshmi i 
mëshiruesëve. 

Lutja e dyzet e nëntë 

LUTJE PËR SPRAPSJEN E MASHTRIMIT 

TË ARMIQVE DHE PËRBALLIMIN E 

ASHPËRSISË SË TYRE NË LUFTË 

 

(1) O Zoti im, Ti më udhëzove në rrugën e së vërtetës 
dhe unë u morra me punë qejfi, Ti më këshillove dhe unë 
u ashpërsova, Ti më sprovove duke më dhënë më të 
bukurën dhe unë dola nga bindja Jote, më pas unë e 
kuptova dhe hoqa dorë atëherë kur Ti ma bërë të ditur 
gjynahin. Të kërkova faljen e gjynahit dhe Ti e pranove 
ndjesën time, kërkova ruajtje dhe Ti më mbulove, vetëm 
Ty o Zoti im të takon falënderimi e lavdrimi. (2) Hyra në 
luginat e vdekjes pa marrë ujë me vete, për-shkova rrugët 
malore lodhëse, në ato unë u ndodha para ndëshkimeve 
Tuaja dhe qysh në hyrje u ndesha me dënimet Tuaja. (3) 
Rruga e afrimit tim për te Ti është Njëtimi, ndër-
mjetësuesi im te Ti është se unë kurrë nuk të kam vënë Ty 
shok, kurrë nuk kam adhuruar dikë tje-tër sëbashku me 
Ty. Me veten time unë kam vrapuar vetëm për te Ti, ashtu 
siç vrapon i keqi, si ai i frikësuari që kërkon një strehë për 
të ruajtur veten. (4) Sa armiq e kanë nxjerrë nga milli 
shpatën e armiqësisë, sa janë ata që e kanë mprehur  
tehun e shpatës se vet për mua. Për të më vrarë mua ai ka 
derdhur mbi tehun e shpatës së vet helme të përziera me 
ujë, ka drejtuar mbi mua shigjetat e harkut të tij.  

Syri i tij nuk ka fjetur dhe vazhdimisht unë kam qenë në 
shënjestrën e tij. Ai kishte dëshirë që mbi mua të binin 
pësime të rënda dhe ai mbi mua shtonte rrjedhën e ujit të 
trashur e të papijshëm nga hidhësia që kishte. (5) Ti o 
Zoti im e pe me mëshirë pafuqinë time për të mbajtur 
gjëra të rënda, Ti pe pamundësinë time për fitore kundrejt 
atij që më kishte bërë objektiv të qitjeve të tij, Ti pe vet-
minë time përballë asaj shumice që më ishte kundërvënë, 
që kishin vënë pritë kundër meje për punë të atilla që nuk 
më kishin shkuar në mendje, (6) Pa e kërkuar ndihmën 
Tënde Ti fillove të më ndihmosh, me fuqinë Tënde më 
dhe forcë,  pastaj Ti për mua e theve tehun e tij, armiqt e 
mi nga shumë që ishin Ti bërë që ata të jenë vetëm një, Ti 
bëre që këmba ime të shkelë mbi atë, gjuajtjet e tij kundër 
meje Ti i bërë të kthehehsin mbi vetë atë, Ti e sprapse atë 
dhe nuk e shërove zemërimin e tij, etja e tij nuk u shua, 
nga mëria ndaj meje ai kafshonte majat e gishtërijve të vet 
dhe ktheu shpinën e la pas ndihmësit e mashtrimet e tij. 
(7) Sa mashtrues kanë dashur të më mashtrojnë me 
mashtrimet e tyre, sa pengesa kanë ngrituar ata për mua 
me litarët e rrjetave të tyre, Ti vetë e ka marrë përsipër të 
vigjëllosh mbi mua me përkujdesjen e Tënde. Ai më ka 
përgjuar i shtirë rrafsh për tokë siç shtrihet bisha për të 
zënë gjahun e vet, për të pritur rastin që të gllabërojë pre-
në. Me fytyrën e qeshur ai ka fshehur atë që ka në brendi 
dhe më shikon mua me zemërim të papërmbajtur. (8) Kur 
Ti o Zoti im, i lartësuar mbi të gjitha lartësitë shikove 
prishjen dhe trazimet e dyshimit në ndërgjegjen e tij, 

 të keqen që ai mbante të fshehur në brendësi të tij, Ti i 
kërruse atij majën e kokës dhe e fute në gropën e kurthit 
që ai kishte hapuar, Ti e ktheve atë  në fundin e gropës së 
vet. Kërrusja e tij pas atij lartësimi ishte për atë poshtërim 
në thurjet e rrjetës së tij, ai i kishte vënë ato me qëllim që 
të më shihte mua të ngelur në rrjetë dhe unë do të kisha 
rënë në të nëse mëshira Jote nuk do të kishte rënë në 
shtëpinë e tij. (9) Sa smirëzinj janë zhytur në pellgun e 
smirës kundër meje dhe smira u ka ngecur në fyt, sa janë 
ata që nuk e kanë gëlltitur fortësinë e zemërimit të vet  
kundër meje, që kanë folur kundër meje me gjuhën e tyre 
të mprehtë. Armiku më akuazon dhe nga zemërimi e ka 
mbushur zemrën me të metat e veta, ai e ka bërë nderin 
tim tabelë për shigjetat e tij, prangat që më vuri në qafë 
shkaktuan një lezë që vazhdon të jetë akoma, me 
mashtrimin e tij më goditi dhe me kurthin e tij më synonte 
mua. (10) Unë të thirra Ty, o Zoti im, duke kërkuar 
ndihmën Tënde, i sigurtë në përgjigjen Tënde të shpejtë, 
duke e ditur se nuk mund të shtypet ai që strehohet në 
ombrellën e ruajtjes Tënde, nuk frikësohet ai që kënkon 
mbrojtje në kampin e triumfit Tënd dhe me fuqinë Tënde 
Ti më mbrojtje mua prej fuqisë së tij. (11) Sa re të 
padëshiruara i largove prej meje, sa re të mbushura me 
mirësi lëshove mbi mua, sa lumej mëshire shpërndave, sa 
vetëve i dhe shëndet, sa aksidenteve i mbylle sytë dhe sa 
pësime të mbuluara zbulove; (12) sa shpresa të bukura 
realizove, sa varfëri mbylle, sa të shtrirë për tokë ngjalle 
dhe sa mjerime ndryshove.  

(13) Të gjitha këto janë mirësi e bujari e madhe vetëm prej 
Teje, në të gjitha këto nga ana ime kishte vetëm këmbëngulje 
për të të kundërshtuar Ty, por Ty nuk të ndaloi e keqja ime 
që të plotësoje bamirësinë Tënde, kjo nuk e pengoi që mbi 
mua të binte zemërimi Yt, sepse vetëm Ti nuk pyetesh për 
ato që bën. (14) Të kërkoi dhe Ti dhe, nuk të kërkohet dhe 
Ti fillon të japësh, u kërkua mirësia Jote dhe Ti nuk ngurrove 
në dhënien. O Sunduesi im. Ti u ndalove shumë në dhënien, 
por vetëm si bamirësi e dhënie gjërash të mëdha, ndalimi Yt 
ishte shenjë bujarie e mirësishë të shumta; Ti u ndalove në 
dhënien për shkak të zhytjesh në punët e në gjërat që Ti ke 
shpallur Haram dhe për shkak të shkeljes së kufijve Tuaja, 
kjo ka ardhur nga shkujdesja e robit Tënd, o Zoti im, vetëm 
Ty të takon falënderimi, Ti je i Gjithmundëshmi që nuk 
mposhtesh dhe je Zotëruesi i përmbajes e nuk nxiton në 
dënim. (15) Kjo është pozita e atij që pohon vërshimin e 
mirësive, e atij që i pret ato me falënderim të pakët dhe që 
dëshmon kundër vetes së tij se ka qenë i shkujdesur. (16) O 
Zoti im, unë afrohem te Ti me pozitën e lartë të 
Muhammedit e me lartësinë e bardhë të Aliut, me këto të 
dyja të drej-tohem vetëm Ty të më ruash prej të keqes së 
këtij e të atij. Kjo kërkesë nuk të ngushton aspak, as nuk 
është pen-gesë për fuqinë Tënde, vetëm Ti je Fuqiploti mbi 
të gjitha sendet. (17) O Zoti im, më dhuro prej mëshirës 
Tënde vazhdimësinë e mbarësisë Tënde, që unë ta marr atë 
për shkallë e të ngjitem për të arritur kënaqësinë Tënde, që 
me atë të sigurohem prej dënimit Tënd, o më i Mëshirshmi i 
mëshiruesëve. 

Lutja e pesëdhjetë 

LUTJE KUR FRIKËSOHEJ 

 

(1) O Zoti im, Ti më ke krijuar me trup të përsosur, Ti 
më rrite qysh kur isha i vogël dhe Ti më furnizove me 
bollëk. (2) O Zoti im, unë e kuptova atë që Ti zbrite 
nga libri Yt, atë që Ti shpërndave ndër robërit Tuaj dhe 
Ti the: «O robërit e Mi, ju që e keni tepruar në 
gjynahe, mos e prisni shpresën prej mëshirës së 
All’llahut, me të vërtetë All’llahu i fal të gjitha 
gjynahet…», më parë unë kam bërë ato gjynahe që Ti i 
di dhe të tjera të cilat Ti i di më mirë se unë, sa mjerim i 
madh do të jetë për mua nga ato që janë të numëruara 
në librin Tënd. (3) Sikur të mos ishin vendet e mëshirës 
ku unë shpresoj faljen Tënde e cila ka përfshirë të gjitha 
sendet, unë do të kisha shkatërruar veten me dorën 
time. Nëse dikush do të kishte mundësi të largohej prej 
Zotit të vet, me siguri unë do të kisha më shumë arsye 
të largohesha prej Teje. Për Ty nuk mbetet e panjohur 
asnjë e fshehtë as në tokë e as në qiell dhe Ti patjetër që 
do ta sjellësh atë, është e mjaftueshme që Ti për të 
fshehurën jep sipas meritës dhe është e mjaftueshme që 
Ti e di dhe që Ti je Llogaritësi. (4) O Zoti im, me të 
vërtetë Ti do të më kërkosh mua nëse unë iki dhe Ti do 
të më arrishë nëse unë largohem me shpejtësi.  

Ja, unë jam para Teje i nënshtruar, i poshtëruar e i 
përlyer me baltë. Nëse Ti më dënon, këtë dënim unë e 
kam meritur, ky dënim nga ana Jote o Zoti im është 
drejtësi e nëse Ti edhe më parë më fale mua, Ti më ke 
mveshur me faljen Tënde të plotë. (5) O Zoti im, unë të 
lutem vetëm Ty me më të fshehtin e emrave Tuaj, me 
atë emër që është i mbuluar prej perdeve të bukurisë 
Tënde, me përjashtim të këtij shpirti të frikësuar në 
kulm që Ti do të mëshirosh, këto kocka të ronitura e të 
holluara që nuk kanë mundësi të durojnë nxehtësinë e 
diellit Tënd, si mund të durojnë ato nxehtësinë e zjarrit 
Tënd? Ato që nuk kanë mundësi të përballojnë krismën 
e rrufesë Tënde, si mund të durojnë britmën e 
zemërimit Tënd? (6) O Zoti im, më mëshiro, unë jam 
një i përbuzur, me medje të cekët, dënimi im nuk shton 
në sundimin Tënd as aq sa peshon grimca më e vogël, 
sikur dënimi të shtonte sado pak në sundimin Tënd, me 
siguri që unë do të isha lutur Ty të më jepje durim të 
prballoj dënimin, do të kisha preferuar që kjo të ishte 
për hirin Tënd, porse pushteti Yt o Zoti im është 
shumë më i madh, sundimi Yt është gjithmonë i 
vazhdueshëm që të shtojë ndonjë gjë në të bindja e të 
bindurve, ose që të pakësojnë prej tij ndonjë gjë fajet e 
gjynaharëve. (7) Më mëshiro o më i Mëshirshmi i 
mëshiruesëve, fali gjynahet e mija o Zotërues i 
madhështisë e i nderimit, pranoje pendimin tim, me të 
të vërtetë vetëm Tij je Pendimpranuesi, Mëshirëploti. 

Lutja e pesëdhjetë e një 

LUTJE NË PËRULJE E NË NËNSHTRIM 

 
 

(1) O Zoti im, vetëm Ty të falënderoj dhe vetëm Ti e 
meriton falënderimin për punimin Tënd të bukur në mua, 
për mirësitë Tuaja të shumta që kanë vërshuar mbi mua, 
për dhuratat Tuaja të panumërta që janë te unë, për pre-
ferencën që kam prej mëshirës Tënde. Ti i hodhe me 
shumicë mirësitë Tuaja të mëdha mbi mua, prandaj fallen-
derimi nga ana ime për ato që Ti ke bërë në mua është i 
pamundur. (2) Sikur të mos ishte bëmirësia Jote ndaj meje 
e vërshimi i mirësive Tuaja të shumta mbi mua, unë nuk 
do të kisha mundësi të arrija pjesën time, as të përmirësoja 
veten, porse Ti fillove të më japësh mirësi pa të kërkuar. 
Në të gjitha gjendjet që isha Ti më furnizove me bollëk, 
Ti e largove prej meje mundimin e gjendjes së vështirë 
dhe Ti e ndalove prej meje frikën prej gjykimit. (3) O Zoti 
im, sa sprova të vështira ke larguar prej meje, me sa mirësi 
të shumta Ti i ke kënaqur sytë e mi,  dhe sa bërje bujare 
Tuajat janë te unë. (4) Ti i’u përgjigje thirrjes time kur unë 
isha në vështirësi, Ti i pakësove gjynahet e mija në 
shkarjet që unë bëja dhe Ti morre të drejtën time për 
padrejtësinë që më bënë armiqt. (5) O Zoti im, Ty nuk të 
gjeta koprac kur të lypa, nuk të gjeta të ndrydhur kur Ty të 
desha, por gjithnjë Ty të kam gjetur dëgjues të lutjes time,  

të kam gjetur dhënës për kërkesat e mia. Në çdo gjendje 
që jam ndodhur unë i kam gjetur mirësitë Tuaja të 
vërshojnë mbi mua me shumicë, në të gjitha kohët që kam 
qenë, vetëm Ti je i Falënderuar te unë dhe puna Jote për 
mua është bëmirësi. (6) Shpirti im, gjuha ime e mendja 
ime vetëm Ty të falënderojnë, falënderim që ka arritur 
origjinën e të vërtetës së falënderimit, falënderim me të 
cilin dua të arrijë kënaqësinë Tënde dhe më shpëto prej 
ashpërsisë së zemërimit Tënd. (7) O Strehuesi im, kur unë 
nuk i gjejë dot rrugët, o Tolerus ndaj fajeve të mija, nëse 
Ti nuk do të më ruaje nderin unë do të isha prej të diskre-
dituarëve, o Përkrahësi im me ndihmën që më jep, nëse 
nuk do të ishte ndihma Jote, unë do isha prej të 
mposhturve, o Ti që edhe mbretërit për hirin Tënd kanë 
vënë zgjedhën mbi qafat e tyre, ata janë të frikësuar prej 
dënimit Tënd, o Zotërues i devotshmërisë, o Ti që ke 
emrat më të bukur, të lutem të më falësh, të më falësh 
gjynahet, unë nuk jam i pafajshëm, prandaj të kërkoj 
ndjesë, unë nuk kam fuqi, prandaj më ndihmo dhe unë 
nuk kam ku të shkoj që të largohem. (8) Ty të lutem të më 
pakësosh fajet, te Ti e kërkoj faljen e gjynaheve të mija, 
ato po më shkatërrojnë, ato më kanë rrethuar e po më 
mbysin. prej gjynaheve u largova me vrap për të ardhur i 
penduar te Ti.O Zot, pranoje pendimin tim, erdha të kër-
koj mbrojtje prandaj më mbro, erdha të kërkoj sprapsjen e 
dënimit prandaj mos më poshtëro, erdha lypës prandaj 
mos më lër pa gjë, erdha të ruhem prandaj mos më shka-
tërro, erdha lutës prandaj mos më përze shpresëhumbur.  

(9) Të thirra Ty o Zot i mjeruar, i poshtëruar, i tmerruar, i 
frikësuar, me dridhje në zemër për nevojat që kam dhe 
nevojtar vetëm për Ty. (10) Ty të ankohem o Zoti im për 
pafuqinë e shpirtit tim për të garuar në atë që Ti i ke 
premtuar miqve Tuaj, për të qëndruar sa më larg nga 
punët me të cilat Ti ke kërcënuar armiqt Tuaj, për brengat 
e mija të shumta dhe për mendimet e këqija që më 
trazojnë shpirtin. (11) O Zoti im, mos më diskredito me 
gjynahet e mija të fshehta, mos më dëno për fajet që kam 
bërë. Ty të lutem, përgjigju lutjes time edhe pse unë jam i 
ngadaltë kur Ti më bën mua thirrje, Ty të lutem për të 
gjitha nevojat që më duhen, kudo që të ndodhen të 
fshehtën time e kam vënë vetëm te Ti, përveç Teje nuk i 
lutem askujt dhe përveç Teje nuk shpresoj në asnjë tjetër. 
(12) I’u përgjigja thirrjes Tënde, vetëm Ti e dëgjon atë që 
ankohet te Ti, vetëm Ti e mirëpret atë që kërkon 
mbështetjen në Ty, Ti e shpëton atë që ruhet e kapet me 
Ty dhe vëtëm Ti i’a heq brengën atij që kërkon mbrojtjen 
Tënde. (13) O Zoti im, mos më privo të mirën e botës ë 
ardhshme e të kësaj bote për shkak të falënderimit tim të 
pakët dhe fali të gjitha gjynahet që vetëm Ti i di për mua. 
(14) Nëse Ti dënon, ja unë jamë ai që i kam bërë 
predrejtësi vetes me lënien mangut të detyrave, unë jam i 
shkujdesuri e gjynahari, punë paku që i bie gjërave shkurt, 
i shkujdesuri edhe për pjesën e tij, nëse Ti i fal gjynahet, 
vetëm Ti je më i Mëshirshmi i mëshiruesëve. 

Lutja e pesëdhjetë e dy 

GJATË NGULMIMIT NË LUTJEN   

DREJTUAR ALL’LLAHUT 

 

(1) O All’llah, për Ty nuk ka ndonjë send të panjohur as 
në tokë e as në qiell, si mund të jetë e panjohur për Ty o 
Zoti im ajo që Ti vetë e krijove?! Si nuk e numëron Ti 
atë që e ke punuar vetë?! Si mund të jetë e padukshme 
për Ty ajo që Ti vetë e sistemon?! Si mund të largohet 
prej Teje ai që e ka jetën vetëm në sajë të furnizimit 
Tënd?! Si mund të shpëtojë prej dënimit Tënd ai për të 
cilin nuk ka rrugë tjetër përveç pronës Tënde?! Je i 
pastërt nga të gjitha ato që nuk janë të denja për 
madhërinë Tënde, prej robërve Tuaj të ka më frikë ai që 
di më shumë për Ty, më i nënshtruari prej tyre ndaj 
Teje është ai që punon më shumë në bindjen Tënde, më 
i poshtëri prej tyre ndaj Teje është ai që Ti e furnizon 
dhe ai adhuron dikë tjetër dhe nuk të adhuron Ty. (3) I 
Pastërti nga mangësitë e të metat je vetëm Ti, pushtetin 
Tënd nuk e pakëson ai që të bën Ty shok e ortak e që 
përgënjeshtron të dërguarit Tuaj. Nuk ka mundësi të 
sprapsë urdhërin Tënd ai që urren vendimin Tënd, nuk 
e pengon dënimin Tënd ai që ka përgënjeshtruar fuqinë 
Tënde, nuk është larguar prej dënimit Tënd ai që ka 
adhururuar dikë tjetër e nuk të ka adhuruar Ty. 

Nuk mund të jetë përgjithmonë në këtë botë ai që e 
urren takimin me Ty. (4) I Plotpushtetëshmi i Pastërti 
nga mangësitë je vetëm Ti, nuk ka më të lartë se Ti në 
madhështinë Tënde, nuk ka më të pamposhtur se  
pushteti Yt, nuk ka forcë më të madhe se fuqia Jote dhe 
nuk ka më të zbatueshëm se urdhëri Yt. (5) Ti je i Plot-
pushtetëshmi i Pastërti nga mangësitë, mbi të gjithë 
krijesat Tuaja Ti vendose vdekjen, mbi atë që beson se 
vetem Ti je Zoti Një e i Vetëm dhe mbi atë që të 
mohon Ty, të gjithë do të provojnë vështirësinë e 
vdekjes, të gjithë do të kthehen te Ti, vetëm Ti je i Larti 
me mirësi të shumta, nuk ka zot tjetër përveç Teje, Ti je 
Një e i Vetëm, për Ty nuk ka shok e ortak. (6) Unë kam 
besuar në Ty, kam vërtetuar të dërguarit Tuaj, kam pra-
nuar librin Tënd, kam mohuar të adhuruarit e tjerë 
përveç Teje dhe unë nuk mbajë asnjë përgjegjësi për 
cilindo që adhuron dikë tjetër e nuk të adhuron Ty. (7) 
O Zoti im, unë zgjohem e ngrysem duke e konsideruar 
të pakët punën time, duke pohuar fajin tim, duke vër-
tetuar gabimet e mija. Me teprimet që kam bërë ndaj 
vetes jam i poshtër, puna ime më shkatërroi, dëshirat e 
mia më telendisën dhe epshet e mija më larguan nga 
mirësitë. (8) Unë të lutem vetëm Ty o Sunduesi im me 
lutjen e atij që nuk di se ç’kërkon ngaqë mendon se do 
të ketë gjithmonë gjërat që dëshiron. Trupi i tij është i 
shkujdesur nga qetësia e damarëve të tij, zemra e tij 
është vënë në provë me mirësitë e shumta që ka.  

 Ai mendon fare pak se te Cili do të jetë kthimi i tij.  
(9) Një kërkesë prej atij që e kanë mposhtur shpresat, që e 
është sprovuar me dëshirat, Ti mundësove për atë 
veprimin në këtë botë sipas dëshirës Tënde, një kërkesë 
prej atij që i është afruar mbarimi i jetës, një kërkesë prej 
atij që ka shumë gjynahe, që ka pohuar gabimin e vet, një 
kërkesë prej personit për të cilin nuk ka sundues tjetër 
përveç Teje, që nuk ka mik e ndihmues tjetër kënd përveç 
Teje, për atë nuk ka shpëtues tjetër prej dënimit Tënd dhe 
për atë nuk ka vendstrehim prej dënimit Tënd vetëm se te 
Ti; (10) O Zoti im, Ty të lutem me detyrën që ke marrë 
mbi Vete për të gjitha krijesat Tuaja, të lutem me merin 
Tënd të madh, me emrin me të cilin Ti urdhërove të 
Dërguarin Tënd që të pastrojë e të dëlirë Ty nga 
mangësitë, të luten me madhështinë e Qënies Tënde 
bujare, që as nuk ronitet e as nuk ndryshon, të lutem 
vetëm Ty që as nuk tjetërsoshesh e as nuk asgjësohesh, 
dhuro paqë e shpëtim për Muhammedin e për familjen e 
Muhammedit, me adhurimin për Ty bëj që të mos kemë 
nevojë për asnjë send, që me frikën ndaj Teje të largohet 
prej shpirtit tim dashuria për këtë botë, prej nderimit 
Tënd shtoi shpërblimet për mua me mëshirën Tënde;  
(11) te Ti shumë shpejt do të kërkoj strehim, prej Teje 
kamë frikë, Ty të kërkoj ndihmë, vetëm në Ty shpresoj, 
vetëm Ty të lutem, te Ti kërkoj mbrojtje, me Ty jam i 
sigurtë, vetëm Ty të kërkoj ndihmë, me Ty jam i siguruar, 
në Ty jam mbështetur dhe në bujarinë e në respektin 
Tënd jam përmbajtur. 

Lutja e pesëdhjetë e tre 
 

LUTJE NË NËNSHTRIMIN E PLOTË NDAJ 

ALL’LLAHUT TË LARTËSUAR 

 
(1) O Zot, gjynahet e mia më kanë bërë të hesht, fjalët 
më janë prerë, për mua nuk ka asnjë justifikim. Ja, unë 
jam robi i pësimit që më ka rënë, unë jam pengu i punës 
time, unë jam përsëritës i fajeve të mia, jam i pa qartë në 
qëllimin tim dhe i ndaluar në shpresat e mia. (2) Unë 
kam qëndruar në vendqëndrimin e gjynaharëve të 
poshtëruar, në vendqëndrimin e të këqijve që sulmojnë  
kundër Teje dhe të atyre që janë të shkujdesur ndaj 
kërcënimit Tënd. (3) I Plotpushtetshmi, i Pastërti nga 
mangësitë je vetëm Ti. Me ç’farë trimërie të sulmova 
unë Ty?! Me ç’mendje e mashtrova unë vetveten?! (4) O 
Sunduesi im, mëshiroje rrëzimin tim me fytyrë për tokë, 
mëshiroi rrëshqitjet e këmbëve të mia, me butësinë 
Tënde bëj mirësi mbi injorancën time, me bëmirësinë 
Tënde shikoje punën time të keqe. Ja, unë e pohoj fajin 
tim, unë e deklaroj gjynahin tim. Këto duart e mia të 
shtrira e flokët e mi në pjesën e përparme të kokës janë 
para madhërisë Tënde, unë ndihem i poshtëruar për 
hakmarrjen prej vetes time, mëshiroi thinjat e mija, 
sosjen e ditëve të mija, afrimin e mbarimit të jetës time  

pafuqinë time, mjerimin tim dhe mundësinë time të 
pakët. (5) O Sunduesi im, më mëshiro  kur prej kësaj 
bote të këputet jeta ime, kur ndër njerëzit të jetë shuar 
përmendja ime dhe të jem i harruar si varrëhumburit. 
(6) O Sunduesi im, më mëshiro mua kur të më 
ndërrohet fytyra e gjendja ime, kur trupi im të tretet, 
kur gjymtyrët e mia të jenë ndarë, kur kyçet e mia të 
jenë këputur, i mjeri unë. O shkujdesja ime ç’dëshiron 
tjetër në mua? (7) O Sunduesi im, më mëshiro Ditën e 
grumbullimit së bashku me të tjerët për gjykim, bëj që 
në atë ditë të jem së bashku me miqtë e Tu, bëj që në 
atë ditë vendi im të jetë në mesin e të dashurve të Tu 
dhe që banesa ime të jetë pranë Teje, o Zot i botëve. 

  Lutja e pesëdhjetë e katër 

LUTJE PËR LARGIMIN E HIDHËRIMËVE 

 
(1) O Heqës i hidhërimit, o Largues i brengave, o i 
Gjithmëshirshmi në këtë botë e në botën tjetër e 
Mëshirëploti në të dyja botët, dhuro paqe dhe shpëtim 
për Muhammedin e për familjen e Muhammedit, hiqe 
hidhërimin tim e largoje brengën time. (2) O Një, o i 
Domosdoshëm, o Ti që nuk je i lindur, askush nuk ka 
lindur prej Teje e asnjë nuk është i ngjashëm me Ty, më 
ruaj mua, më pastro dhe largoje pësimin që më ka zënë, 
(këndo ajeti “Kursij”,dhe suret: “Kul eùdhu birab’bil-Felek”, 
“Kul eùdhu birab’bi-n’nàs” dhe “Kul huve-ll’llàhu ehad:, pastaj 
thuaj:). (3) O Zoti im, unë të lutem ashtu siç të lutet ai 
që e ka shtërnguar varfëria, që i është dobësuar fuqia, që 
ka shumë gjynahe, si lutja e atij që nuk gjenë ndihmues  
për varfërinë e tij, që nuk gjenë forcues për pafuqinë e 
tij përveç Teje dhe nuk gjenë tjetër falës për gjynahin e 
tij. O Zotërues i  madhështisë e i nderimit, të lutem me 
një punë me të cilën Ti e do atë që e kryen atë punë dhe 
të lutem me diturinë e argumentuar, me të vërtetën e 
besimit në zbatimin e vendimit Tënd mbi të gjitha 
krijesat.  

(4) O Zoti im, dhuro paqe dhe shpëtim për Mu-
hammedin e për familjen e Muhammedit, ma merr 
shpirtin me të gjitha fjalët e punët e mia, ndaje nevojën 
time prej kësaj bote, në ato që janë te Ti bëj që takimi me 
Ty të jetë dëshira ime zjarrtë dhe dhuro për mua 
sinqeritetin e mbështetjes në Ty. (5) Vetëm Ty të kërkoj 
më të mirën e asaj që është shkruar për mua në librin 
Tënd, Ty të kërkoj frikën e atyre që bëjnë adhurim për Ty, 
të kërkoj adhurimin e atyre që janë të frikësuar ndaj Teje, 
të kërkoj diturinë e vërtetë të atyre që janë mbë-shtetur në 
Ty dhe mbështetjen e besimtarëve në Ty. (6) O Zoti im, 
bëje dëshirën time në kërkesën time si dëshira e miqve 
Tuaj në kërkesat e tyre, frikën time bëje si frikën e miqve 
Tuaj. Më vër të bëj punë që kanë kënaqësinë Tënde dhe 
bëj që për shkak të kësaj pune të mos lë mangut asgjë prej 
fesë Tënde nga frika e ndo-njërit prej krijesave të Tua. (7) 

O Zoti im, kjo është ne-voja që unë kam, prandaj 
zmadhoje dëshirën time në këtë nevojë. Në këtë punë 
bëje të dukshme pengesën që kam, ma bëj të 
kuptueshëm në këtë punë argumentin tim dhe në këtë 
punë mos ma shkatërro trupin tim. (8) O Zoti im, ai që 
gjen siguri e ka shpresë te ndonjë tjetër përveç Teje, unë 
në të gjitha punët e kam sigurinë e shpresën vetëm në Ty, 
fundim tim ma mbyll me të mirë, më shpëto prej 
humbjeve të ngatërresave, me mëshirën Tënde o më i 
Mëshirueshmi i mëshiruesëve. (9) Paqe e shpëtim mbi 
zotërinë Tonë Muhammedin, të Dërguarin e All’llahut, të 
përzgjedhurin dhe mbi familjen e tij të pastër. 

1 - PËRGJËRIMI I TË PENDUARVE 

(Munàxhàtu-t’tàibijn) 

  

 Me emrin e Allahut, të Gjithëmëshirshmit, 

Mëshirëmadhit:  
 Zoti im, gabimet e mia më kanë veshur mua rrobën e 
poshtërimit; largimi prej Teje më ka përfshirë mua në 
mjerim; fajet e mia të mëdha e kanë vdekur zemrën 
time; prandaj, Ti ngjalle atë me një pendim para Teje; o 
Shpresa ime dhe Dëshira ime më e madhe; o Kërkesa 
ime dhe Qëllimi im më i lartë; betohem në madhërinë 
Tënde se përveç Teje nuk gjej tjetër Falës për mëkatet e 
mia; nuk shoh të ketë Fashues tjetër përveç Teje për 
kockat e mia të thyera. Vërtet, jam nënshtruar duke u 
prirur kah Ti; kërkoj qetësim vetëm tek Ti; nëse Ti më 
përze nga porta Jote, ku të strehohem; nëse Ti më 
spraps nga prania Jote, tek kush të kërkoj mbrojtje?! 
Mjerë për turpin tim, mjerë për diskreditimin tim, mjerë 
për punën time të keqe dhe për gabimet e mia! 
 Të lutem Ty o Falës i fajit të madh; o Fashues i kockës 
së thyer; të më falësh mua mëkatet shkatërruese; të më 
mbulosh mua të fshehtat diskredituese; Ditën e 
Gjykimit mos më lër mua pa freskun e faljes Tënde dhe  

të faljes së fajeve; mos më zhvish mua prej rrobave e 
mbulesave të Tua të bukura! Zoti im, bëj hije mbi 
mëkatet e mia me retë e mëshirës Tënde; dërgo mbi të 
metat e mia renë e butësisë Tënde!  
 Zoti im, a nuk kthehet skllavi i arratisur vetëm se tek 
padroni i tij?! A e heq zemërimin prej këtij të arratisuri 
ndonjë tjetër veç padronit të tij?! 
 Zoti im, nëse pendimi për fajin e bërë është pendesë, 
betohem në madhështinë Tënde se unë jam nga të 
penduarit. Nëse kërkimi i faljes së mëkateve është kër-
kesë për falje mëkatesh, unë jam prej atyre që kërkojnë 
faljen e mëkateve. Vetëm për Ty është kënaqësia derisa 
Ti të kënaqesh.  
 Zoti im, me fuqinë Tënde mbi mua, pranoje pendimin 
tim; me butësinë Tënde, më fal mua; me diturinë Tënde 
për mua, më shoqëro mua!  
 Zoti im, Ti je Ai që ke hapur për robët e Tu një portë 
për të hyrë në faljen Tënde dhe e ke emërtuar (quajtur) 

“pendim” (teube). Ti ke thënë: “…Pendohuni sinqe-

risht para Allahut…”; nuk ka më justifikim për shkuj-
desje për të hyrë në portën e pendimit pas hapjes së 
kësaj porte. Zoti im, nëse e keqja e fajit është prej robit 
Tënd, le të jetë e mirë falja nga ana Jote.  
 Zoti im, nuk jam unë i pari që të ka kundërshtuar Ty 
dhe që Ti e ke falur, e as i pari që i ka kthyer shpinën 
njohjes Tënde dhe që Ti ke derdhur bujari mbi të.  

O Ti që i përgjigjesh kujtdo që është në vështirësi; o 
Largues i dëmit; o i Madhi mirëbërës; o i Gjithëditur për 
të fshehtat; o Mbulues i përkryer (i mëkateve); kërkoj 
ndërmjetësim pranë Teje me bujarinë e me nderimin 
Tënd; kërkoj ndërmjetësim me ngrohtësinë e dashurisë 
Tënde, si dhe mëshirë vetëm prej Teje; pranoje lutjen 
time, mos e ndërpre shpresën që unë kam në Ty; 
pranoje pendimin tim dhe shlyeje faji tim me mirësinë 
Tënde dhe me mëshirën Tënde, o më Mëshirëmadhi i 
mëshiruesve! 

2 - PËRGJËRIMI I ANKUESVE  

(Munàxhàtu-sh’shàk’kijn) 

 
 Me emrin e Allahut, të Gjithëmëshirshmit, 

Mëshirëmadhit: 

 Zoti im, tek Ti ankohem për atë shpirt që shtyhet kah 
e keqja dhe fillon gabimin duke të kundërshtuar Ty me 
pasion dhe duke iu ekspozuar zemërimit Tënd. Ky 
shpirt më çon mua nëpër shtigjet e shkatërrimit dhe më 
bën mua tek Ti më të poshtëruarin e të shkatërruarve; 
më bën me shumë sëmundje e me shpresa të mëdha. 
Nëse atë shpirt e prek e keqja ankohet dhe nëse atij i 
privohet e mira, mbledh dorën e nuk jep dhe priret kah 
lojrat dhe veprimet e qejfit; i mbuluar me shkujdesje e 
harresë. Ai shpirt shpejton me mua në humnerë dhe më 
ndalon të bëj pendim.  
 O Zoti im, tek Ti ankohem për një armik që mua më 
çon në rrugën e humbjes; për një djall që më mashtron 
dhe më ka mbushur zemrën me cytje; ai i ka rrethuar 
telat e zemrës sime, ai më ndihmon në realizimin e 
dëshirave dhe më zbukuron dashurinë për këtë botë, ai 
ka hyrë mes meje dhe mes bindjes për afrim.  

O Zoti im, tek Ti ankohem për një zemër të ashpër, 
që së bashku me cytjet është e ndryshueshme dhe që 
është veshur me ndyrësi e me vese. Ankohem për një sy 
të ngurtësuar nga qarja prej frikës Tënde dhe që synon 
vetëm atë çka e gëzon. Zoti im, nuk ka ndryshim për 
mua e fuqi përveçse me fuqinë Tënde; për mua nuk ka 
shpëtim prej gjërave të urryera të kësaj bote veçse me 
mbrojtjen Tënde. Prandaj unë të lutem Ty me (anë të) 
arritjen e urtësisë Tënde dhe me kryerjen e caktimit 
Tënd, që të mos më mënjanosh mua prej bujarisë Tënde 
dhe të mos më bësh mua objekt shpifjesh. Bëhu për 
mua Ndihmues kundër armiqve! Bëhu për mua 
Mbulues i veprimeve të turpshme e i të metave. Bëhu 
për mua Mbrojtës prej sprovave dhe Ruajtës prej 
mëkateve, me butësinë Tënde e me mëshirën Tënde, o 
më Mëshirëmadhi i mëshiruesve! 

3 - PËRGJËRIMI I TË FRIKËSUARVE 

(Munàxhàtul-khàifijn) 

 

 Me emrin e Allahut, të Gjithëmëshirshmit, 

Mëshirëmadhit: 

  Zoti im, a do të më dënosh mua pas besimit në Ty, apo 
do më mbash larg pas dashurisë time për Ty, apo me 
gjithë shpresën time tek Ti do më privosh nga mëshira e 
nga falja Jote me gjithë kërkimin e faljes nga ana ime për 
të më shpëtuar mua? Jo, kurrë! Për fytyrën Tënde të 
nderuar mos më humb mua! Mjerë floku im (i mjeri unë)! 
A për të vuajtur më lindi nëna, apo për t’u rraskapitur më 
rriti?! Ah, sikur të mos më kishte lindur e rritur! Ah sikur 
ta dija (o Zot) në më bëre prej të lumturve e më për-
veçove mua me afërsinë e me fqinjësinë Tënde, kështu 
do të më kënaqej syri e do të më qetësohej shpirti! 
 Zoti im, a do t’i nxish fytyrat që kanë rënë në sexhde 
për madhërinë Tënde?! A do t’i bësh memece ato gjuhë 
që kanë shqiptuar lavdërime e falenderime për lavdinë e 
për madhërinë Tënde?! A do t’i vulosësh ato zemra që 
janë palosur mbi dashurinë Tënde?! A do t’i shurdhosh 
ato veshë që kënaqen tek dëgjojnë përmendjen Tënde 
në vullnetin Tënd?!  

A do t’i ulësh (kthesh të zbrazëta) ato duar që shpresat 
i kanë ngritur drejt Teje duke shpresuar në mëshirën 
Tënde?! A do t’i dënosh ato trupa që kanë punuar me 
bindje në Ty derisa janë shkërmoqur në përpjekjen në 
rrugën Tënde?! A do t’i dënosh ato këmbë që janë 
lodhur në adhurimin Tënd?! 
 Zoti im, mos i mbyll portat e mëshirës Tënde për ata 
që të besojnë Ty si Një e të Vetëm; mos u vë perde të 
përmalluarve që dëshirojnë të shohin bukuritë e Tua. 
 Zoti im, si do ta poshtërosh atë shpirt që unë ia bëra 
të dashur besimin se Ti je Zoti Një e i Vetëm duke e 
përçmuar me braktisjen Tënde? Si do ta djegësh me 
nxehtësinë e Zjarrit Tënd atë ndërgjegje të lidhur mbi 
dashurinë e zemrës për Ty? Zoti im, më ruaj mua prej 
dhimbjes së zemërimit Tënd, prej ashpërsisë së urrejtjes 
Tënde; o i Dashur, o Dhënës i mirësive, o i Gjithëmë-
shirshëm, o Mëshirëmadh, o i Gjithëfuqishëm, o 
Mposhtës i çdo sendi, o Falës i madh i mëkateve, o 
Mbulues, më shpëto mua me mëshirën Tënde prej 
dënimit të Zjarrit dhe prej skandalit të turpit, atëherë kur 
të veçohen të mirët prej të këqinjve, kur të rëndohet 
gjendja dhe të vijë frika, kur të afrohen bamirësit dhe 
kur të largohen të këqinjtë e kur të vdesë çdo shpirt, 
atëherë të gjithë do të kenë atë çka kanë bërë dhe nuk 
do t’u bëhet asnjë padrejtësi; o më Mëshirëmadhi i 
mëshiruesve! 

4 - PËRGJËRIMI I SHPRESUESVE 

(Munàxhàtu-rr’rràxhijn) 

 

 Me emrin e Allahut, të Gjithëmëshirshmit, 

Mëshirëmadhit:  

 O Ti që kur robi të kërkon dhe i jep atë çka kërkon 
dhe kur robi shpreson atë çka është te Ti, e arrin qëlli-
min e tij. Kur robi kthehet për te Ty, Ti e afron atë; kur 
robi mëkaton hapur ndaj Teje, Ti ia mbulon fajin dhe 
kur robi mbështetet tek Ti, llogarit se Ti i mjafton atij.  
 O Zoti im, kush trokiti tek Ti të kërkojë heqjen e 
dhimbjes dhe Ti nuk ia hoqe; kush erdhi në portën 
Tënde duke shpresuar afrimin tek Ti dhe Ti nuk i dhe 
atij përparësi; a është mirë që unë të sprapsem shpresë-
humbur prej portës Tënde. Unë nuk njoh tjetër veç Teje 
të jetë cilësuar Mikbamirës?! Si të shpresoj në një tjetër 
veç Teje dhe gjithë e mira është në dorën Tënde?! Si të 
var shpresën tek të tjerët veç Teje dhe krijimi dhe 
çështja janë vetëm në dorën Tënde?! A të ndërpres 
shpresën time prej Teje, ndërsa Ti më ndihmon mua me 
mirësitë e Tua që unë nuk t’i kam lypur; apo do të më 
lësh të varfër kështu siç jam duke qenë unë jam kapur 
pas litarit Tënd?!  

O Ti që me mëshirën Tënde ke lumturuar qëllim-
bërësit dhe nuk ke rënduar me dënimin Tënd kërkuesit 
e faljes së mëkateve. 
 Si të harroj unë Ty dhe Ti vazhdon të jesh gjithmonë 
në kujtesën time?! Si të jem i shkujdesur ndaj Teje, kur 
Ti je Vëzhguesi im?! Zoti im, me dorën time jam kapur 
pas fundit të bujarisë Tënde dhe shpresën e kam të 
madhe për të arritur dhëniet e Tua; prandaj më shpëto 
mua me sinqeritetin e besimit në Ty që je Zoti Një e i 
Vetëm, më bëj mua prej robëve të Tu të pastër; o Ti që 
vetëm tek Ty strehohet çdo i deportuar dhe tek Ti 
shpreson çdo kërkues; o më i miri Shpresëdhënës; o më 
i nderuari i Adhuruar; o Ti që nuk e kthen mbrapsht atë 
që të kërkon Ty dhe as nuk ia humb shpresën atij që 
shpreson tek Ti. O Ti që porta Jote është e hapur për 
adhuruesin Tënd dhe perdja Jote është e ngritur për atë 
që shpreson tek Ty, të lutem Ty me bujarinë Tënde të 
bësh mirësi për mua nga dhëniet e Tua me gjërat që 
kënaqin syrin tim dhe nga shpresa Jote të japësh ato 
gjëra që qetësojnë shpirtin tim; nga dituria Jote e gjerë të 
më japësh ato mirësi me të cilat lehtësohen pësimet e 
kësaj bote dhe me të cilat ndriçohet shikimi im prej 
veshjeve të verbërisë, me mëshirën Tënde o më 
Mëshirëmadhi i mëshiruesve! 

5 - PËRGJËRIMI I DËSHIRUESVE 

(Munàxhàtu-rr’rràgibijn) 

 

 Me emrin e Allahut, të Gjithëmëshirshmit, 

Mëshirëmadhit:  
 Zoti im, në qoftë se furnizimi im në udhën për tek Ti 
është i pakët, padyshim që është i mirë mendimi im për të 
kërkuar mbështetjen Tënde. Në qoftë se mëkati im më ka 
frikësuar mua prej dënimit Tënd, në të vërtetë shpresa 
ime më ka bërë të ndihem i sigurtë prej dënimit Tënd. Në 
qoftë se faji im më ka vënë para dënimit Tënd, besimi im 
i bukur e ka lejuar për mua shpërblimin Tënd; besni-këria 
ime për të mos qenë i shkujdesur për përgatitjen me 
takimin Tënd, në të vërtetë ajo ka tërhequr vëmendjen 
time që të njoh bujarinë Tënde dhe argumentet e Tua. 
Në qoftë se ka qenë i egër tejkalimi në mëkate e në 
prepotencë në mes meje e Teje, në të vërtetë mua më 
kanë shoqëruar përgëzimi për faljen e mëkateve dhe 
arritja e kënaqësisë Tënde. Të lutem Ty me pastërtinë e 
fytyrës Tënde dhe me dritat e pastërtisë Tënde; unë 
betohem para Teje me dashamirësinë e mëshirës Tënde 
dhe me butësinë e mirësisë Tënde, që të bësh realitet atë 
ç’ka unë shpresoj prej bujarisë Tënde të madhe dhe prej 
mirësive të Tua të bukura; shpresoj afrimin tek Ti, daljen  

pranë Teje, kënaqësinë e shikimit në Ty. Ja, unë jam vënë 
para vrundujve të flladit të qetësisë e të mëshirës Tënde, 
në vedshpërndarjen e ndihmës, bujarisë e të butësisë 
Tënde, i larguar nxitimthi prej zemërimit Tënd për në 
kënaqësinë Tënde, i ikur prej Teje për tek Ti, duke 
shpresuar më të mirën që është pranë Teje; duke kërkuar 
dhuratat e Tua; i varfër për të patur përkujdesjen Tënde. 
 Zoti im, plotësoje atë që ke filluar nga mirësitë e Tua; 
atë që ke dhuruar për mua nga bujaria Jote, mos e tërhiq; 
atë që Ti e ke mbuluar për mua me butësinë Tënde, mos 
e zbulo dhe punën time të keqe që Ti e di, fale mëkatin e 
saj. Zoti im, kërkoj ndërmjetësim tek Ti me Ty; kërkoj 
faljen Tënde me Ty; unë erdha tek Ti duke shpresuar 
vetëm në bamirësinë Tënde, i nxitur prej mirësisë Tënde 
për të shuar etjen me anë të reshjeve të mëshirës Tënde, 
për të kërkuar shi prej reve të mirësisë Tënde, duke 
kërkuar kënaqësinë Tënde dhe duke synuar qëndrimin 
pranë Teje, për të marrë pjesën Tënde të mbështjellë me 
më të lartat mirësi nga ana Jote; për të ardhur në prani të 
bukurisë Tënde, i dashuruar me fytyrën Tënde e duke 
trokitur në portën Tënde, i qetësuar në madhështinë e në 
madhërinë Tënde; prandaj shkruaj për mua atë ç’ka 
vetëm Ti e bën, faljen e mëkateve e mëshirë dhe mos 
shkruaj mbi mua atë që unë e meritoj, dënimin dhe 
zemërimin, me mëshirën Tënde o më Mëshirëmadhi i 
mëshiruesve! 

6 - PËRGJËRIMI I FALENDERUESVE 

(Munàxhàtu-sh’shàkirijn) 

 

 Me emrin e Allahut, të Gjithëmëshirshmit, 

Mëshirëmadhit:  
 Zoti im, mua ma hoqi nga mendja falenderimin për Ty 
pasuria e lehtësimi Yt; mua më ndaloi që të të fale-
nderoj Ty vërshimi i mirësisë Tënde; mua më penguan 
të falenderoj Ty pjesët e mëdha të mirësive e të butësisë 
Tënde; më pengoi mua të shpërndaj njohuritë e Tua 
vijimësia e duarve të Tua (bujaria Jote); kjo është pozitë 
e pohimit për vërshimin e mirësive kundrejt pakësimit; 
duke dëshmuar kundër vetes për shkujdesje dhe humbje 
kohe; Ti je i Dhëmbshuri, Mëshirëmadhi, Mirëbërësi, 
Bujari, synuesit e Tu nuk privohen; as nuk përzehen prej 
oborrit Tënd ata që shpresojnë në Ty; në lirishtën 
Tënde e kanë stacionin rrugëtarët që shpresojnë dhe në 
oborrin Tënd ndalojnë shpresat e të ardhurve; prandaj 
mos i prit shpresat tona me humbje shpresash e me 
keqardhje dhe mos na vish ne me rrobat e prerjes së 
shpresës e me hutim! 
 Zoti im, falenderimi im zvogëlohet para madhështisë 
së argumenteve të Tua; falenderimi, lavdërimi e zëri im 

pakësohen pranë bujarisë Tënde për mua; mirësitë e 
Tua më të mëdha Ti m’i dhe mua hallall (të lejuara) prej 
dritave të besimit; mbi mua Ti derdhe butësinë e 
mirësisë Tënde si i pari i shtëpisë që shikon pjesëtarët e 
familjes; mirësia Jote mua më ka stolisur me varëse që 
nuk zgjidhen dhe rreth qafës më ke rrotulluar zbuku-
rime që nuk shpërbëhen; argumentet e Tua janë të 
shumta dhe gjuha ime është e pafuqishme t’i numërojë 
ato; mirësitë e Tua janë të shumta dhe mendja ime është 
e shkurtër për t’i kuptuar ato, pa thënë që t’i përfshijë 
ato. Si do të bëj unë që të arrij falenderimin, kur falende-
rimi im për Ty ka nevojë për falenderim; sa herë që unë 
të them Ty “Faleminderit!”, aq herë bëhet detyrë mbi 
mua për të thënë: “Falenderimi është vetëm për Ty!”. 
 Zoti im, ashtu siç na ushqeve me butësinë Tënde e na 
rregullove me mjeshtërinë Tënde, plotësoi për ne 
mirësitë e Tua më të mëdha dhe largoji prej nesh dëni-
met e urryera; na jep ne nga të mirat më të larta e më të 
nderuara në të dyja jetët! Vetëm Ty të takon falenderimi 
e lavdërimi për bukurinë e sprovave të Tua dhe për 
hijeshinë e mirësive të Tua; falenderim e lavdërim që 
meriton kënaqësinë Tënde dhe me anë të të cilit përfi-
tohet shumë prej mirësisë e bujarisë Tënde; o Madhë-
shtor, o Bujar, me mëshirën Tënde o më Mëshirëmadhi 
i mëshiruesve! 

7 - PËRGJËRIMI I TË BINDURVE 

(Munàxhàtul-mutij‘ijn) 

 

 Me emrin e Allahut, të Gjithëmëshirshmit, 

Mëshirëmadhit:  

 Zoti im, na inspiro ne bindjen ndaj Teje dhe largoje 
prej nesh që të të kundërshtojmë Ty! Lehtësoje për ne 
arritjen e asaj që dëshirojmë, fitimin e kënaqësisë Tënde! 
Lejoje për ne mirëqënien e Xhenneteve të Tua! Hiqe 
prej syve tanë renë e dyshimit dhe zbuloji zemrat tona 
prej mbulesës e perdes së dyshimit! Zhduke të gabuarën 
nga ndërgjegjet tona! Rrënjose të vërtetën në brendi të 
zemrave tona, sepse dyshimet e hamendjet janë vendet 
ku mbijnë ngatërresat, ku turbullohen edhe më të 
pastrat bujari e mirësi! 
 Zoti im, na hip ne në anijet e shpëtimit Tënd dhe jep 
për ne kënaqësinë e meditimit në Ty! Lësho për ne 
pellgun e dashurisë Tënde dhe bëj që ne të shijojmë 
ëmbëlsinë e dashurisë Tënde e të afrimit pranë Teje! 
Luftën e përpjekjen tonë në rrugën Tënde dhe preo-
kupimin tonë kryesor, bëje që të jenë në bindjen ndaj 
Teje dhe qëllimet tona në marrëdhëniet me Ty, bëji 
vetëm të sinqerta! Padyshim që ne jemi me Ty e për Ty 
dhe përveç Teje për ne nuk ka rrugë tjetër për tek Ti. 

Zoti im, më bëj mua nga njerëzit e mirë e të pastër! 
Më bashko mua me të mirët dhe bamirësit, të cilët janë 
të parët në punë të nderuara dhe shpejtojnë për punë të 
mira, bëjnë punë të mira e të qëndrueshme dhe nxitojnë 
për arritjen e gradave të larta. Vetëm Ti je Fuqiploti mbi 
çdo send për të dhënë përgjigjen e denjë. Me mëshirën 
Tënde, o më Mëshirëmadhi i mëshiruesve! 

8 - PËRGJËRIMI I QËLLIMVËNËSVE 

(Munàxhàtul-murijdijn) 

 

 Me emrin e Allahut, të Gjithëmëshirshmit, 

Mëshirëmadhit:  

 Sa të ngushta janë rrugët për atë që Ti nuk je udhërrë-
fyesi i tij! Sa e qartë është e vërteta për atë që Ti e ke 
udhëzuar në rrugën e tij!  
 O Zoti im, bëj që ne të ecim në rrugët e arritjes tek Ti! 
Bëje të lehtë për ne rrugën më të afërt për të ardhur tek 
Ti! Afroje për ne të largtën dhe lehtësoje për ne të vështi-
rën e rëndë! Na bashko ne me robët e Tu, të cilët vrapoj-
në të parët për të ardhur tek Ti! Ata trokasin vazhdimisht 
në portën Tënde; ata të adhurojnë vetëm Ty ditë e natë; 
ata janë të frikësuar prej paraqitjes Tënde madhështore; 
Ti atyre burimet ua pastrove dhe dëshirat e tyre i realizo-
ve; kërkesat e tyre Ti i bëre të suksesshme dhe me mirë-
sinë Tënde u kreve atyre nevojat që kishin; për ata Ti i 
mbushe shpirtrat e tyre me dashurinë Tënde; atyre u dhe 
të pijnë prej pijes Tënde më të pastër; me Ty ata arritën të 
shijojnë kënaqësinë e përgjërimit para Teje dhe prej Teje 
ata realizuan qëllimet më të mëdha. O Ti që i pranon ata 
të cilët të drejtohen Ty; me butësinë Tënde për ata, Ti je 
vizitor i mirëpritur në sëmundjen e tyre; për të shkujde- 

surit ndaj përmendjes Tënde, Ti je Mëshirëmadhi, i 
Dhëmshuri; për t’i tërhequr ata drejt portës Tënde, Ti je i 
Dashuri, i Buti. Të lutem Ty që të më bësh mua tek Ti nga 
ata që kanë pjesë dhe pozitë më të lartë pranë Teje; më bëj 
nga ata që i shpërblen me një pjesë të dashurisë Tënde dhe 
më bëj më të mirin prej tyre që kanë pjesë në njohjen 
Tënde! Vullneti im ndalon tek Ti dhe dëshira ime drejto-
het tek Ti; vetëm Ti je qëllimi im dhe askush tjetër veç 
Teje; vetëm për Ty unë qëndroj zgjuar e kurrë për ndonjë 
tjetër veç Teje; takimi me Ty është kënaqësia ime më e 
madhe dhe afrimi tek Ti është qëllimi më i lartë i shpirtit 
tim; për Ty është malli im i flaktë dhe për tek dashuria 
Jote unë vrapoj; për dashurinë Tënde është tretja ime dhe 
kënaqësinë Tënde dua të arrij; nevoja ime është të të 
shoh Ty, fqinjësia me Ty është kërkesa ime; afrimi tek Ty 
është qëllimi i fundit i lutjes time; në meditimin në Ty 
është pushimi e qetësia ime; tek Ti është ilaçi i sëmundjes 
time, shuarja e etjes time, ftohja e nxehtësisë time dhe 
largimi i fatkeqësisë time. (O Zoti im) Ji Shoqëruesi im në 
ashpërsinë time, ji Heqësi i pengesave të mia dhe Falësi i 
rrëshqitjeve të mia; ji Falësi i gabimeve të mia dhe Pranuesi 
i pendimit tim, ji Përgjigjësi i thirrjes time dhe Ai që ka në 
dorë ruajtjen time dhe ji Pasuruesi im në varfërinë time! 
Mos më shkëput mua prej Teje dhe mos më largo nga 
vetja Jote; o Mirëbërësi im, o Xhenneti im, o Dunjaja ime; 
o Ahireti im; o më Mëshirëmadhi i mëshiruesve! 

9 - PËRGJËRIMI I TË DASHURUARVE 

(Munàxhàtul-muhibbijn) 

 

 Me emrin e Allahut, të Gjithëmëshirshmit, 

Mëshirëmadhit:  

 Cili është ai që ka shijuar ëmbëlsinë e dashurisë Tënde 
dhe kërkon të të zëvendësojë Ty?! Cili është ai që është 
qetësuar tek Ti dhe ka dëshirë të largohet prej Teje?! 
 Zoti im, na bëj ne prej atyre që Ti i ke përzgjedhur të 
jenë afër kujdestarisë Tënde dhe i ke përveçuar me 
dashurinë Tënde, i ke bërë të digjen nga meraku i takimit 
me Ty dhe i ke bërë të jenë të kënaqur me vendimin e 
caktimin Tënd; prej atyre që Ti u dhe mirësinë të shikojnë 
në fytyrën Tënde, prej atyre që i tërhoqe kah kënaqësia 
Jote, prej atyre që i mbrojte nga braktisja Jote, prej atyre që 
i përgëzove me dhënien e vendit të nderuar në fqinjësinë 
Tënde, prej atyre që i përveçove me njohjen Tënde, prej 
atyre që i aftësove të të adhurojnë Ty, prej atyre që zemrat 
e tyre i vure nën vullnetin Tënd; prej atyre që i zgjodhe që 
të të shohin Ty; prej atyre që fytyrat e tyre i bëre vetëm për 
Ty, prej atyre që zemrave të tyre ua mësove dashurinë ndaj 
Teje, dëshirat e tyre i bëre të jenë vetëm tek Ti, prej atyre 
që u inspirove përmendjen Tënde, prej atyre që i bëre të 
të falenderojnë Ty, prej atyre që i punësove në bindjen 

Tënde dhe i bëre nga njerëzit e Tu të mirë, prej atyre që i 
zgjodhe të të përgjërohen Ty, prej atyre që preve çdo 
send që i largon prej Teje!  
 O Zoti im, na bëj ne prej atyre që synimi i tyre është të 
gjejnë qetësi e mall vetëm tek Ti, prej atyre që koha e tyre 
është psherëtimë dhe rënkim; prej atyre që vendosin 
ballin në tokë (bien në sexhde) para madhështisë Tënde; 
prej atyre që sytë e tyre nuk mbyllen në shërbimin Tënd; 
prej atyre që lotët e tyre rrjedhin prej frikës ndaj Teje, prej 
atyre që zemrat e tyre janë të varura në dashurinë Tënde, 
prej atyre që zemrat e tyre janë të shkulura prej madhë-
shtisë Tënde! O Ti që dritat e pastërtisë Tënde për sytë e të 
dashuruarve në Ty janë të qarta; qartësia e fytytës Tënde 
për zemrat e njohësve të Tu është e tejdukshme; o Qëllimi 
më i lartë i zemrave të të dashuruarve; o Shpresa më e 
madhe e të dashurve; kërkoj prej Teje dashurinë Tënde, 
dashurinë e atyre që të duan Ty dhe dashurinë e çdo pune 
që më çon mua afër Teje; të kërkoj që vetëm Ti të jesh i 
dashur për mua dhe askush tjetër veç Teje; të lutem që 
dashurinë time vetëm në Ty ta bësh drejtues për tek këna-
qësia Jote; mallin që kam për Ty ta bësh largues ndaj 
kundërshtimit Tënd; bëj për mua mirësinë e madhe që të 
të shoh Ty; më shiko mua me syrin e dashurisë e të 
butësisë; mos e largo prej meje fytyrën Tënde dhe më bëj 
mua prej atyre që do të jenë të lumturuar tek Ti; o 
Përgjigjës i lutjes o më Mëshirëmadhi i mëshiruesve! 

10 - PËRGJËRIMI I AFRIMKËRKUESVE  

(Munàxhàtul-mutevessilijn) 

 

 Me emrin e Allahut, të Gjithëmëshirshmit, 

Mëshirëmadhit:  
 Zoti im, unë nuk kam mjet afrimi për tek Ti përveç 
butësisë së mëshirës Tënde; për mua nuk ka mjet për 
tek Ti veç asaj që njihet nga mëshira Jote dhe ndërmje-
tësimi i Profetit të mëshirës, shpëtuesit të ummetit prej 
dëshpërimit; bëji ato të dyja për mua shkak për të 
arritur prej Teje faljen e mëkateve; bëji ato të dyja për 
mua rrugë shpëtimi për tek kënaqësia Jote; shpresa 
ime është lidhur me madhështinë e bujarisë Tënde; 
tahmaja (lakmia) ime hedh hapat në oborrin e bujarisë 
Tënde, bëje realitet tek Ti shpresën time dhe mbylle 
me të mirë punën time; më bëj mua prej të zgjedhurve 
të Tu, prej atyre që Ti ke lejuar për ta mirëqënien e 
Xhennetit Tënd, prej atyre që ke përgatitur për ta 
shtëpinë e nderimit Tënd, prej atyre që u ke qetësuar 
sytë duke të shikuar Ty ditën e takimit me Ty, prej 
atyre që u ke dhënë trashëgimi pozitën e së vërtetës 
në fqinjësinë Tënde!  

 O Ti që kërkuesit nuk nxitojnë për tek ndonjë më 
bujar se sa Ti, as qëllimarritësit nuk gjejnë më të 
mëshirshëm se Ti; o më i Miri shoqërues i të vetmuarit; 
o më i Dhëmbshuri për të përzënin e strehuar tek Ty i 
cili kërkon gjerësinë e faljes Tënde; kam zgjatur duart e 
mia dhe fundin e bujarisë Tënde kam zënë me dorën 
time; mos më vër nën sundimin e privimit; mos më 
sprovo me humbje shprese e me dëmtim, o Dëgjues i 
lutjes, o më Mëshirëmadhi i mëshiruesve!  

11 - PËRGJËRIMI I NEVOJTARËVE 

(Munàxhàtul-muftekirijn) 

 

 Me emrin e Allahut, të Gjithëmëshirshmit, 

Mëshirëmadhit:  
 Zoti im, kockën time të thyer nuk e fashon asgjë 
përveç butësisë e dashurisë Tënde; nevojat e mia nuk i 
plotëson asgjë përveç mëshirës e bamirësisë Tënde; 
sëkëlldinë time nuk e qetëson asgjë përveç sigurisë 
Tënde; uljen time nuk e lartëson asgjë përveç pushtetit 
Tënd; shpresën time nuk e plotëson asgjë përveç mirë-
sisë Tënde; të çarën  time nuk e mbyll asgjë tjetër përveç 
mirësisë Tënde të madhe; nevojën time nuk e kryen 
askush përveç Teje; pësimin që më ka zënë nuk ma 
largon asgjë tjetër përveç mëshirës Tënde; dëmin që 
kam pësuar nuk e heq asgjë përveç butësisë Tënde; etjen 
që më ka zënë nga vapa nuk ma ftoh asgjë përveç 
dhuratës Tënde; zjarrin që kam në zemrën time nuk ma 
shuan asgjë përveçse takimi me Ty; dëshirën që kam për 
Ty nuk ma vadit asgjë përveç shikimit në fytyrën Tënde; 
qetësia ime nuk mund të stabilizohet pa përuljen time 
ndaj Teje; atë që më humbi mua nuk ma kthen asgjë 
përveç mëshirës Tënde;  

sëmundjen time nuk ma shëron asgjë përveç mëshirës 
Tënde; dëshpërimin tim nuk ma largon asgjë përveç 
afrimit Tënd; plagën time nuk e shëron asgjë përveç faljes 
Tënde; ndryshkun e zemrës sime nuk e pastron asgjë 
përveç faljes Tënde; dyshimet e zemrës sime nuk i mënja-
non asgjë përveç urdhërit Tënd; o Fundi i shpresës së 
atyre që shpresojnë; o Qëllimi më i lartë i kërkesës së 
atyre që luten; o më e larta Kërkesë e kërkuesve; o më e 
larta Dëshirë e dëshiruesve; o Mbrojtësi i të mirëve; o 
Siguri e të frikësuarve; o Përgjigjës i lutjes së atyre që janë 
në vështirësi; o Zahire e të varfërve; o Thesar i të 
mjerëve; o Ndihmues i atyre që kërkojnë ndihmë; o 
Kryerës i nevojave të të varfërve e të mjerëve; o më 
Bujari i bujarëve; o më Mëshirëmadhi i mëshiruesve; për 
Ty është nënshtrimi im dhe lutja ime; tek Ti është nën-
shtrimi im e lutja ime; Ty të lutem të bësh që unë të arrij 
mëshirën e kënaqësisë Tënde; të vazhdosh për mua 
mirësitë e bujarisë Tënde! Ja, unë në portën e bujarisë 
Tënde kam qëndruar; para aromës së mirësisë Tënde jam 
ekspozuar; pas litarit Tënd të fortë jam kapur dhe në 
verigën Tënde të pashkëputshme jam mbajtur.  
 O Zoti im, mëshiroje robin Tënd të ulët me gjuhë 
belbëzuese dhe me punë të pakët! Bëj mirësi për atë 
me mirësinë Tënde të madhe dhe fute atë nën hijen 
Tënde hijeshuese; o Bujar, o i Bukur, o më Mëshirë-
madhi i mëshiruesve! 

12 - PËRGJËRIMI I NJOHËSVE 

(Munàxhàtul-àrifijn) 

 

 Me emrin e Allahut, të Gjithëmëshirshmit, 

Mëshirëmadhit:  

 Zoti im, gjuhët janë të shkurtra që të arrijnë të të 
falenderojnë e të të lavdërojnë Ty ashtu siç e meriton 
madhëria Jote; mendjet janë të paafta të kuptojnë të 
vërtetën e bukurisë Tënde; sytë nuk e kanë aftësinë të 
shikojnë dritat e fytyrës Tënde; Ti nuk ke bërë për 
njerëzit rrugë që ata të të njohin Ty, veçse në pamu-
ndësinë për të të njohur Ty (ashtu siç duhet).  
 O Zoti im, na bëj prej atyre që në kopshtet e zemrave 
të tyre gërshetohen pemët e dashurisë në Ty dhe prej 
atyre që dashuria në Ty u përvëlon brendinë e zemrave! 
Janë pikërisht ata që strehohen në çerdhen e mendi-
meve dhe kullosin në kopshtet e afrimit e të zbulimit, 
pijnë prej pellgjeve të dashurisë me gotën e shoqërisë së 
ndërsjelltë; me currilat e kulluar heqin veshjet prej syve 
të tyre dhe u largohet errësira e dyshimit në besimin e 
në ndërgjegjen e tyre; është zhdukur përzieja e dyshimit 
prej zemrave e prej ndërgjegjeve të tyre; me të vërtetën e 
njohjes janë zgjeruar gjokset e tyre;  

lumturia e tyre është lartësuar në përkorshmërinë (aske-
tizmin) e vullneteve të tyre; në ndihmën e ndërsjelltë të 
bashkëpunimit është ëmbëlsuar pija e tyre; sekreti i tyre 
është bërë i mirë në kuvendet e shoqërimit të tyre; u 
janë siguruar rrugët e fshehta të vendeve të frikshme 
dhe u janë qetësuar shpirtrat me kthimin tek Zoti i 
gjithësisë; janë ndërgjegjësuar me fitoren e me 
shpëtimin e shpirtrave të tyre; janë gëzuar me shikimin 
në të Dashurin e syve të tyre; vendimi i tyre është 
forcuar me kuptimin e lutjes dhe arritjen e asaj që ata 
shpresojnë; tregtia e tyre në shitjen e kësaj bote me 
botën tjetër ka dalë me fitim. 
 Zoti im, sa aromë të këndshme sjellin valët e inspi-
rimit të përmendjes Tënde në zemra dhe sa i ëmbël 
është udhëtimi për tek Ti me iluzione nëpër rrugët e së 
panjohurës; sa i mirë është ushqimi i dashurisë Tënde 
dhe sa e ëmbël është pija e afrimit Tënd; kërkojmë 
mbrojtjen Tënde nga përzënia dhe largimi prej Teje; na 
bëj prej të përveçuarve dhe prej njohësve të Tu; përmi-
rëso gjendjen e robëve të Tu dhe bëji të sinqertë të për-
ulurit e Tu; shpëtoji robtë e Tu, o Madhështor, o Fisnik, 
o Bujar, o Arritës! Me mëshirën Tënde e me mirësinë 
Tënde, o më Mëshirëmadhi i mëshiruesve! 

13 - PËRGJËRIMI I PËRMENDËSVE 

(Munàxhàtu-dh’dhàkirijn) 

 

 Me emrin e Allahut, të Gjithëmëshirshmit, 

Mëshirëmadhit:  
 Zoti im, sikur të mos ishte detyrë pranimi i urdhërit 
Tënd, kujtesa ime do të ishte larguar nga Ti, për faktin 
se Ti ke bërë që kujtimi im për Ty të jetë me fuqinë 
time dhe jo me fuqinë Tënde; shpresa e madhe është 
që fuqia ime të arrijë derisa të bëj një vend për 
madhërimin Tënd; prej mirësive më të mëdha për ne 
është lakimi i përmendjes Tënde nga gjuhët tona; edhe 
leja Jote për ne që të lutemi Ty, të largojmë prej Teje 
dyshimet dhe të pastrojmë e të dëlirim Ty nga të metat 
e mangësitë. 
 Zoti im, na inspiro ne përmendjen Tënde kur jemi në 
vetmi, në publik, natën e ditën, haptazi, në gëzim e në 
vështirësi, na shoqëro ne në përmendjen në fshehtësi, 
na vër në punë e në vepra të pastërta dhe në mundim 
të kënaqshëm; na shpërble ne me peshoren besnike! 
 Zoti im, për Ty shkrihen zemrat e përcëlluara; për 
njohjen Tënde mblidhen mendjet pranë njëra-tjetrës; 
nuk qetësohen zemrat veçse me përmendjen Tënde; 

nuk qetësohen shpirtrat veçse kur të shohin Ty; Ti je i 
Madhëruari në çdo vend dhe i Adhuruari në të gjitha 
kohët; Ti je i Gjenduri në çdo pjesë të kohës, i Thirruri 
në të gjitha gjuhët dhe i Madhëruari në të gjitha 
shpirtrat; kërkoj falje prej Teje për çdo shijim të 
këndshëm pa përmendjen Tënde; për çdo qetësi pa 
shoqërinë Tënde, për çdo gëzim pa afërsinë Tënde dhe 
për çdo punë pa bindje ndaj Teje!  

 Zoti im, Ti e ke thënë fjalën Tënde të vërtetë: “O ju 

që keni besuar përmendeni shumë Allahun dhe 

madhërojeni Atë mëngjes e mbrëmje…”; Ti e ke 

thënë fjalën Tënde: “Më përmendni mua, t’ju për-

mend edhe Unë juve…”; Ti na ke urdhëruar të të 
përmendim Ty dhe për këtë përmendje na ke premtuar 
të na përmendësh edhe Ti neve, si nderim, lartësim e 
madhërim; ja ku jemi pra, ne përmendësit e Tu ashtu siç 
na ke urdhëruar Ti, na shpërble me atë që na ke prem-
tuar; o Përmendës i përmendësve dhe o më Mëshirë-
madhi i mëshiruesve! 

14 - PËRGJËRIMI I TË STREHUARVE  

(Munàxhàtul-mu’tesimijn) 

 

 Me emrin e Allahut, të Gjithëmëshirshmit, 

Mëshirëmadhit:  

 O Zoti im, o Strehues i atyre që kërkojnë strehë; o 
Ruajtës i atyre që kërkojnë ruajtje; o Shpëtues i të 
shkatërruarve; o Mbrojtës i nevojtarëve; o Mëshirues i të 
mjeruarve; o Përgjigjës i lutjes së të imponuarve; o 
Thesar i të varfërve; o Fashues i kockave të thyera në 
mjerimet e luftrave; o Strehë e të ndarëve; o Ndihmues i 
të pafuqishmëve; o Shpëtues i të frikësuarve; o Ndih-
mues i të dëshpëruarve; o Kështjellë e të deportuarve; 
nëse unë nuk kërkoj mbrojtje me madhështinë Tënde, 
prej kujt të kërkoj mbrojtje?! Nëse unë nuk kërkoj 
mbrojtje me fuqinë Tënde, ku tjetër të kërkoj mbrojtje?! 
Mua mëkatet më kanë detyruar të kapem edhe pas 
fundit të faljes Tënde; gabimet mua më kanë bërë që të 
kërkoj hapjen e portave të faljes Tënde; frika prej 
dënimit Tënd më ka bërë të kapem fort pas verigës së 
mëshirës Tënde. Nuk është e drejtë të poshtërohet ai 
që kapet pas litarit Tënd; nuk është e përshtatshme të 
dorëzohet e të lihet pas derës ai që kërkon strehim në 
madhërinë Tënde.  

Zoti im, mos na zhvish ne nga mbrojtja Jote, mos na 
lër pa përkujdesjen Tënde dhe na ruaj ne prej shkatë-
rrimit! Ne jemi në shikimin Tënd dhe në ruajtjen 
Tënde. Unë të lutem Ty me të përveçuarit e Tu prej 
engjëjve e njerëzve të mirë, të bësh për ne mbrojtje që 
të na shpëtojë prej veprimeve shkatërruese, të na largojë 
prej sëmundjeve dhe të na mbulojë prej pësimeve të 
zbritura! Gjithashtu (të lutemi) të zbresësh për ne 
qetësimin Tënd; të mbulosh fytyrat tona me dritat e 
dashurisë Tënde; të na strehosh ne në banesën Tënde; 
të na forcosh ne në hijen e ruajtjes Tënde; me butësinë 
dhe me mëshirën Tënde, o më Mëshirëmadhi i mëshi-
ruesve! 

15- PËRGJËRIMI I TË PËRKORËVE  

(Munàxhàtu-z’zàhidijn) 

 

 Me emrin e Allahut, të Gjithëmëshirshmit, 

Mëshirëmadhit:  
 Zoti im, na vure të banojmë në një shtëpi që ka 
hapur për ne gropat e kurtheve të saj dhe na vari me 
duart e shpresave të mëdha në grackat e pabesive të 
saj; prandaj tek Ti kërkojmë strehim prej kurtheve të 
mashtrimit të saj dhe me Ty të kërkojmë të mbrohemi 
prej mashtrimit të ornamenteve të saj të bukura, pasi 
ato janë shkatërrim i atyre që i kërkojnë ato, janë asgjë-
suese për ata që i marrin ato për zbukurim, zbukurimet 
e saj janë të mbushura me sëmundje e pësime. 
 Zoti im, na bëj të përkorë (asketë, që të mos ia kemi 
nevojën) në të, na shpëto prej saj me mbarësinë e me 
ruajtjen Tënde; hiqe prej nesh mbulojën e kundërshti-
mit Tënd dhe merri Ti në dorë punët tona me më të 
mirin mjaftim Tëndin; shtoje me bollëk për ne mëshi-
rën Tënde të pamatë dhe zbukuroji lidhjet tona me 
vërshimin e dhurimeve Tuaja; mbill në zemrat tona 
pemët e dashurisë Tënde; plotëso për ne dritat e 
njohjes Tënde;  

na mëko ëmbëlsinë e faljes Tënde dhe bëj që të shijoj-
më faljen Tënde të mëkateve; kënaqi sytë tanë ditën e 
takimit me Ty duke shikuar në Ty; nxirre prej zemrave 
tona dashurinë për këtë botë, ashtu siç ke bërë me 
njerëzit e mirë, me më të mirët njerëz të Tu që Ti vetë i 
ke pastruar me mëshirën Tënde, o më Mëshirëmadhi i 
mëshiruesve dhe o më Bujari i bujarëve! 

